
 
 

 
 

 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᐊᐃᑉᐸᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 16 
 

ᐊᐃᑉᐱᖅ, ᑎᓯᐱᕆ 1, 2009 
 

 

ᖁᑉᐱᕐᓂᓖᑦ 769ᒥᒃ 815ᒧᑦ 
 
 
 

ᐃᖃᓗᐃᑦ 
 
 
 

ᐅᖃᖅᑎ: ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



 
 

 
 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᖅᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - 

ᑎᑭᕋᖅᔪᐊᖅ) 
ᒥᓂᔅᑕ ᓄᓇᓕᓐᓂᑦ ᐊᒻᒪ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᓇᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐃᓄᒃ ᐸᐅᓗᓯ 
 (ᓇᑦᑎᓕᒃ) 

 
ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
 

 

ᐋᓚᓐ ᕋᒻᐴᑦ 
(ᑕᓯᐅᔭᖅᔪᐊᖅ) 

 
ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 
ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 
(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒧᑦ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᑎᓯᐱᕆ 1, 2009 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 
ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, ᐊᖓᔪᖅᑳᖅ 
ᐲᑕ ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᖅ): 
ᖁᔭᓐᓇᒦᒃ. ᑲᑎᒪᓂᑦᑎᓐᓂᒃ ᑕᐃᒪ 
ᐱᒋᐊᓚᐅᙱᓂᑦᑎᓐᓂ ᐊᐱᕆᔪᒪᓪᓗᒍ ᒥᔅᑕ ᑕᑉᑑᓇ 
ᑐᔅᓯᐊᕐᓂᒃᑯᑦ ᐱᒋᐊᖅᑎᑦᑎᔪᓐᓇᕐᒪᖔᑦ.  
 
>>ᑐᔅᓯᐊᖅᑐᖅ 
 
ᐅᖃᖅᑎ: ᖁᔭᓐᓇᒦᒃ, ᑕᑉᑑᓇ. ᐅᓐᓄᓴᑦᑎᐊᕙᒃᑯᑦ 
ᓯᕗᓕᖅᑏᑦ, ᒥᓂᔅᑕᐃᑦ, ᒪᓕᒐᓕᐅᖅᑏᑦ, ᐳᓛᖅᑐᓪᓗ 
ᐊᒻᒪᓗᑦᑕᐅᖅ ᓄᓇᕗᒥᐅᑦ. 
 
ᑲᑎᒪᔾᔪᑎᑦᑎᓐᓂ ᑕᕝᕙᓂ 2-ᒨᕐᓗᑕ, ᒥᓂᔅᑕᐃ 
ᐅᖃᐅᓯᖏᑦ. ᒥᓂᔅᑕᐃᑦ ᐅᖃᐅᓯᖏᑦ. ᐊᖓᔪᖅᑳ 
ᕼᐊᓐᑐ ᑐᑐ.  
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 062 - 3(2): ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ ᐊᑐᖅᓯᒪᔭᖏᑦ: 
ᑎᒥᐅᔪᑎᒍᑦ ᐱᓕᕆᑦᑎᐊᕐᓂᖏᑦ ᐊᒻᒪ 
ᐊᐅᓚᑦᑎᓂᕐᒧᑦ ᐃᔾᔪᐊᕈᒥᓇᕐᓂᖓ (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐊᒻᒪᓗ ᒪᓕᒐᓕᐅᖅᑏᑦ 12 
ᑕᖅᑮᑦ ᐊᑐᖅᑎᓪᓗᒋᑦ ᖁᓪᓖᑦ ᐆᒻᒪᖅᑯᑎᓕᕆᔨᒃᑯᑦ 
ᐋᖅᑭᒃᓱᐃᓚᐅᕐᖓᑕ ᐊᑐᓕᖅᑎᑦᑎᓪᓗᑎᓪᓗ 
ᑲᑐᔾᔨᖃᑎᒌᑦ ᐆᑦᑑᑎᒋᓂᐊᖅᑕᖓᓐᓂᒃ. ᑖᒃᑯᐊ 
ᓅᒋᐊᕈᑕᐅᔪᑦ ᑯᐊᐳᕇᓴᒃᑯᓐᓄᑦ ᐊᑐᓃᖅᑐᓄᑦ  

ᐱᓕᕆᕕᓐᓄᓪᓗ ᑲᑐᔾᔨᖃᑎᒌᓪᓗ 
ᓵᑕᒃᓴᐅᒍᓐᓇᖁᓪᓗᒋᑦ ᐱᓕᕆᐊᖏᑦᑕ 
ᓴᖅᑭᑕᖏᓐᓄᑦ. ᑖᒃᑯᐊ ᓴᖅᑭᑎᑕᐅᓂᖏᑦ 
ᐆᑦᑑᑕᐅᔪᑦ ᓴᖅᑭᑎᑕᐅᓚᐅᖅᑐᑦ ᐸᕐᓇᐅᑎᓂᒃ 
ᓴᖅᑭᑎᑦᑎᖁᓪᓗᒋᑦ ᐋᖅᑭᒃᓯᒪᔪᓂᒃ ᓵᑕᐅᒍᓐᓇᖅᑐᑦ 
ᓇᒻᒥᓂᖃᖅᑐᓄᑦ. ᓇᐅᒃᑯᓕᒫᖅ ᐊᐅᓚᓂᓕᒫᖏᑦᑎᑦ.  
 
ᐅᖃᖅᑏ, ᑕᒪᒃᑯᐊ ᐃᑲᔫᑕᐅᔪᑦ 
ᐃᓚᓕᐅᑎᔭᐅᑦᑎᐊᖁᓪᓗᒍ ᑲᒻᐸᓂᒃᑯᓐᓂ 
ᓯᑎᐱᕆᖑᑎᓪᓗᒍ ᐃᓘᓐᓇᑎᒃ ᐊᖏᔪᖅᑲᐅᑏᑦ 
ᐊᐅᓚᑦᑎᔨᑐᐃᓐᓇᐃᓪᓗ ᒥᐊᓂᕆᔩᓪᓗ 
ᐃᓕᓐᓂᐊᖅᑎᑕᐅᓚᐅᖅᑐᑦ ᐅᓪᓗᓄᑦ ᐱᖓᓱᓄᑦ 
ᑖᒃᑯᐊ ᐃᑲᔫᑕᐅᓂᐊᖅᑐᑦ ᓴᖅᑭᑕᐅᒪᓂᖏᓐᓄᑦ 
ᐱᓪᓗᒍ.  
 
ᐅᖃᖅᑏ, ᑕᖅᑮᑦ 12 ᐊᑐᕐᓂᐊᖅᑎᓪᓗᒋᑦ ᑕᒪᒃᑯᐊ 
ᐊᖏᔪᖅᑲᐅᑏᑦ ᐊᐅᓚᑦᑎᔩᓪᓗ ᐋᖅᑭᒃᓱᐃᓂᐊᖅᑐᑦ 
ᑖᒃᑯᓂᖓ ᐆᑦᑑᑕᐅᔪᓂᒃ ᓇᒻᒥᓂᖅ 360 degree 
ᑐᓴᕈᑕᐅᓪᓗᑎᒃ ᑖᒃᑯᐊ ᖃᐅᔨᓴᕈᑕᐅᔪᑦ. ᐊᒻᒪᓗ 
ᑕᒪᒃᑯᐊ ᖃᓄᐃᓕᐅᕈᑕᐅᔪᑦ ᐱᑕᖃᕈᑕᐅᓂᐊᖅᑐᑦ 
ᐃᖅᑲᓇᐃᔭᖅᑎᓄᑦ ᐊᐅᓚᑦᑎᔨᓄᑦ ᖁᓪᓕᑦ 
ᑯᐊᐳᕇᓴᒃᑯᓄᓪᓗ ᑐᑭᓯᐅᒪᑦᑎᐊᕐᓗᑎᒃ ᑖᒃᑯᐊ 
ᐱᓕᕆᐊᖏᑦ ᒪᓕᒃᑲᓗᐊᕐᒪᖔᑕ ᐱᓕᕆᐊᔅᓴᖏᓐᓄᑦ 
ᑖᒃᑯᐊ ᖁᓪᓕᖅ ᑯᐊᐳᕇᓴᒃᑯᑦ ᐊᐅᓚᑦᑎᔾᔪᑎᖓᑦ 
ᐊᔾᔨᐅᖏᒻᒪᑦ ᓴᖅᑭᑎᑦᑎᔾᔪᑕᐅᓪᓗᓂ ᐃᒪᓐᓇ 
ᓵᑕᐅᒍᑕᐅᖃᑦᑕᕐᓂᐊᖅᑐᓂ ᐃᒻᒥᒃᑰᕐᓂᕐᒧᑦ ᐊᒻᒪᓗ 
ᑲᑐᔾᔨᖃᑎᒌᓄᑦ ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑖᓂᐅᓪ 
ᓯᐅᑦᓴᒃ.  

ᐊᖓᔪᖅᑳᑉ ᐅᖃᐅᓯᖓ 063 - 3(2): ᓄᓇᕗᑦ 

ᓯᓚᑦᑐᓴᕐᕕᒃ ᐃᕐᓂᓱᖅᓰᓂᕐᒧᑦ ᐃᓱᓕᒃᓯᔪᐃᑦ 
ᑲᔪᓯᓂᖃᖅᐳᑦ ᑲᓇᑕᓕᒫᖅᓯᐅᒻᒥ 
ᖃᐅᔨᓴᖅᑕᐅᓂᖏᓐᓂᑦ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓄᓇᕕᒻᒥ ᓯᓚᑦᑐᓴᕐᒥ 
ᐃᕐᓂᓱᒃᓰᓂᕐᒧᑦ ᐃᓕᓐᓂᐊᕈᑎᖓᑦ ᓴᖅᑭᑎᑕᐅᓯᒪᒻᒪᑦ 
ᐃᑲᔪᖅᑎᒋᓪᓗᒍ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᑖᒃᑯᐊ ᐃᓕᓐᓂᐊᖅᑐᑦ ᐃᕐᓂᓱᒃᓰᔨᐅᓂᐊᖅᑎᓪᓗᒋᑦ 
ᓄᓇᕗᒥ ᑖᓐᓇ ᐃᓕᓐᓂᐊᕈᑕᐅᔪᖅ 
ᓴᖅᑭᑎᑦᓯᓚᐅᖅᑐᖅ ᐃᓕᓐᓂᐊᖅᑎᓂᒃ ᐃᓕᖅᑯᓯᒃᑯᑦ 
ᑕᕐᓂᒃᑯᑦ ᐊᒻᒪᓗ ᐃᓕᖅᑯᓯᑐᖃᒃᑯᑦ ᐃᓄᐃᑦ 
ᐃᕐᓂᓱᔅᓰᔾᔪᑎᖏᓐᓂᒃ ᐋᖅᑭᒃᓱᐃᓯᒪᓪᓗᑎᒃ 
ᒪᓕᒐᕆᓂᐊᖅᑕᒥᓂᒃ. 
 
ᐅᖃᖅᑏ, ᑖᒃᑯᐊ ᓄᓇᖅᔪᐊᓂ ᐃᕐᓂᓱᒃᓰᔩᑦ 
ᐃᓕᓴᕆᔭᐅᓯᒪᒻᒪᑕ ᐃᓕᓐᓂᐊᑎᑦᓯᒍᑕᐅᓪᓗᑎᒃ. 
ᑖᒃᑯᐊᓗ ᐱᐊᓂᒃᓯᒪᓪᓗᑎᒃ ᐃᓕᓐᓂᐊᕌᓂᒃᑕᒥᓂᒃ 
ᐃᕐᓂᓱᒃᓰᓂᕐᒥᒃ ᐊᒻᒪᓗ ᖃᐅᔨᒪᑦᓯᐊᓕᖅᑐᑎᒃ 
ᑎᑎᕋᖅᑕᐅᓯᒪᒍᓐᓇᖅᓱᑎᒃ ᒪᓕᒐᑎᒍᓪᓗ 
ᓚᐃᓴᖃᕈᓐᓇᖅᓱᑎᒃ ᐃᕐᓂᓱᒃᓰᓂᕐᒧᑦ.  
 
ᐅᖃᖅᑏ, ᑕᒪᒃᑯᐊ ᐃᓕᓐᓂᐊᕌᓂᑦᑐᑦ 
ᐃᕐᓂᓱᖅᓰᓂᕐᒧᑦ ᒪᓕᓚᐅᖅᑐᖅ ᑲᓇᑕᒥ 
ᐃᕐᓂᓱᖅᓰᓂᕐᒧᑦ ᒪᓕᒐᕐᓂᖅ ᒪᓕᒐᕐᓂᑦ 
ᑲᑎᒪᔨᕋᓛᓄᑦ. ᓈᒻᒪᑦᑐᓂᒃ ᑕᒪᒃᑯᓄᖓ ᓄᓇᕗᒻᒥ.  
 
ᐅᖃᖅᑏᑦ, ᖁᕕᐊᓱᑦᑎᐊᖅᑯᖓ ᑖᒃᑯᐊ 
ᐃᓕᓐᓂᐊᕌᓂᓚᐅᖅᑐᑦ ᑳᑐᕋᓐ ᑳᓇᓕ, ᕋᐃᑦᓱ ᔫᓐ, 
ᑲᖏᖅᖠᓂᕐᒥ ᐱᐊᓂᑦᓯᐊᓚᐅᖅᑐᑦ ᑕᒡᕙᓂ ᑲᓇᑕᒥ 
ᐃᕐᓂᓱᑦᓰᓂᕐᒧᑦ ᖃᐅᔨᓴᕈᑕᐅᔪᓂᒃ ᑖᓐᓇ 
ᐃᓕᓴᕆᔭᐅᓯᒪᓪᓗᓂ ᐃᓅᓪᓗᓂ 
ᐃᕐᓂᓱᑦᓰᔨᐅᓂᐊᖅᑐᖅ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐄᓛᒃ, ᐄᓛᒃ. 
 
>>ᐸᑦᑕᑐᖅᑐᑦ 

ᑕᐃᒪᓐᖓᓂ ᒪᓕᓕᕐᖓᑕ ᑲᓇᑕᒥ ᒪᓕᒐᕐᓂᑦ ᑕᐃᒫᒃ 
ᐃᓚᐅᑦᓯᐊᓕᖅᑐᑦ ᑲᓇᑕᒥ ᐃᕐᓂᓱᑦᓰᔩᑦ 
ᑲᑐᔾᔨᖃᑎᒌᖏᓐᓄᑦ ᑖᒃᑯᐊ ᐃᕐᓂᓱᖅᓰᕕᖃᖅᑐᑦ 
ᑲᖏᖅᖠᓂᕐᒥ. 
 
ᑳᑐᕋ ᕋᐃᑦᓱᒃᑯᑦ ᖄᖏᐅᑎᓚᐅᕐᓂᖏᓐᓂ 
ᖃᐅᔨᓴᕈᑕᐅᔪᓂᒃ ᑖᒃᑯᐊ ᐱᐅᓂᖏᓐᓂ ᐱᐅᓯᑦᓯᕗᑦ 
ᐃᓕᓐᓂᐊᑎᑦᑎᔾᔪᑎᑦᑕ ᑕᒪᓐᓇᓗ ᐱᒻᒪᕆᐅᒪᑦ 
ᓄᓇᕘᒧᑦ ᑕᐃᒪ ᑎᓕᐅᖅᐸᒃᑲ 
ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓲᑎᒋᔪᒪᓪᓗᒋᑦ ᑖᒃᑯᐊ 
ᐃᓕᓐᓂᐊᕌᓂᑦᑐᑦ. 
 
ᐅᖃᖅᑏ, ᓇᓗᓇᐃᖅᓯᒪᒐᑦᑕ ᓯᕗᒧᐊᑦᓯᐊᖁᓪᓗᒍ 
ᑖᓐᓇ ᐃᓕᓐᓂᐊᕈᑕᐅᔪᖅ ᑐᓴᖅᑎᑦᓯᒍᒪᕗᖓ 
ᓄᓇᕗᑦ ᓯᓚᑦᑐᖅᓴᕐᕕᒃ ᑲᔪᓯᒃᑲᓂᕐᓂᐊᕐᖓᑦ 
ᐃᕐᓂᓱᖅᓰᓂᕐᒥᑦ ᐃᓕᓐᓂᐊᑎᑦᓯᓗᑎᒃ ᓄᑖᕐᒥᑦ 
ᐊᕐᕋᒍᒥ ᔮᓐᓄᐊᕆᒥ ᐃᖃᓗᑦᓲᑦᓯᐊᕐᓂᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᐊᖓᔪᖅᑳᖅ ᐲᑕ ᑕᑉᑑᓇ. 
 
ᐊᖓᔪᖅᑳᑉ ᐅᖃᐅᓯᖓ 064 - 3(2): ᐱᐅᕆᓯᒥ 

ᖃᖓᑕᓲᓂᑦ ᑕᑯᕋᓐᓈᖅᑎᑦᑎᓂᖅ (ᑕᑉᑑᓇ) 
 
ᐊᖓᔪᖅᑳᖅ ᐲ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᑖᒃᑯᐊ ᒪᓕᒐᓕᐅᖅᑎᒐᓴᐃᑦ ᖃᐅᔨᒪᒻᒪᑕ 
ᑖᓐᓇ ᐃᖃᓗᓐᓂ ᖃᖓᑕᔫᒃᑯᕕᒃ ᓴᓇᔭᐅᓯᒪᒻᒪᑦ 
ᖃᐅᔨᒪᔭᐅᑦᓯᐊᓂᖅᑐᓂ ᓄᓇᖅᔪᐊᒥᐅᓄᑦ 
ᐃᒃᑮᓇᖅᑎᓪᓗᒍ ᖃᐅᔨᓴᕐᕕᐅᖃᑦᑕᕐᓂᖓᓄᑦ. 
ᐱᓗᐊᖅᑐᒥᑦ ᑕᐃᒃᑯᐊ ᑕᕆᐅᑉ ᐊᑭᐊᓂ 
ᖃᖓᑕᔫᓕᕆᔩᑦ. 
 
ᐅᖃᖅᑏ, ᓯᕗᒧᐊᖓᑎᑦᓯᓚᐅ 
ᓄᓇᕗᒻᒦᓐᖔᖅᓯᒪᔪᓂᒃ 48-ᒋᔭᖓᓐᓄᑦ ᐱᐅᕋᔅᒥᑦ 
International ᖃᖓᑕᔫᒃᑰᓐᓂ 
ᑕᑯᒃᓴᐅᑎᑦᓯᓂᖃᖅᑎᓪᓗᒋᑦ ᔫ 12, 19-ᒥᓗ. ᑖᓐᓇ  



ᐊᐃᑉᐱᖅ, ᑎᓯᐱᕆ 1, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐱᐅᕋᔅᒥ ᑕᑯᒃᓴᐅᑎᑦᓯᓂᖅ ᖃᖓᑕᔫᓂᒃ 
ᐊᖏᓂᖅᐹᖑᒻᒪᑦ. ᐊᕐᕌᒎᒃ ᒪᕐᕉᒃ ᓈᒑᖓᑎᒃ 
ᑕᑯᒃᓴᐅᑎᑕᐅᖃᑦᑕᖅᑐᑦ ᑕᐃᑲᓂ ᐱᐅᕆᔅᒥᑦ. ᑖᓐᓇ 
ᑕᑯᔅᓴᐅᑎᑦᑎᓐᓂ ᐅᓪᓗᓄᑦ ᓯᑕᒪᓄᑦ ᒪᑐᓯᒪᓪᓗᑎᒃ 
ᑭᒃᑯᑐᐃᓐᓇᕐᓄᑦ ᑕᒪᒃᑯᐊ ᖃᖓᑕᔫᓕᕆᔩᑦ 
ᐃᓚᐅᖃᑦᑕᖅᑐᑦ ᐋᖅᑭᒃᓱᐃᓪᓗᑎᒃ ᑲᑎᒪᓪᓗᑎᒃ 
ᐱᓕᕆᖃᑎᒌᒃᓱᑎᒃ ᐊᒻᒪᓗ ᐅᖃᐅᓯᖃᕈᓘᔭᖅᓱᑎᒃ 
ᑕᒪᒃᑯᓂᖓ ᓂᐅᕕᐊᒃᓴᓂᓪᓗ ᑕᑯᒃᓴᐅᑎᑦᓯᓪᓗᑎᒃ.  
 
2009-ᒥᑦ ᐱᐅᕆᔅᒥ ᑖᒃᑯᐊ ᑕᑯᔅᓴᐅᑎᔪᑦ 140,000-
ᓄᑦ ᖃᐅᔨᒪᔪᓕᒫᓄᑦ ᐅᐸᑦᑕᐅᓚᐅᖅᑐᑦ ᐊᒻᒪᓗ 
2,000 ᑕᑯᒃᓴᐅᑎᑦᓯᓪᓗᑎᒃ 48-ᓂᒃ ᓄᓇᖅᔪᐊᓂᒃ. 
205 ᑲᑎᒪᔭᖅᑐᖅᓯᒪᓪᓗᑎᒃ ᐃᓚᐅᓪᓗᑎᒃ ᓄᓇᕗᑦ 
ᑖᒃᑯᓇᓐᖓᑦ ᓄᓇᖅᔪᐊᓂᒃ ᑖᒃᑯᐊᑦᑕᐅ 
ᑐᓴᖃᑦᑕᐅᑎᓕᕆᔩᑦ ᓄᓇᖅᔪᐊᓂᑦ 88-ᓂᑦ 
ᑕᑯᒃᓴᐅᑎᑦᑎᒻᒪᕆᓚᐅᖅᑐᑦ ᐃᓚᖏᑦ 3,500-ᖑᔪᐃᑦ 
ᑕᒫᓂ ᐅᐸᐅᑎᓯᒪᓚᐅᖅᑐᑦ 
 
ᑲᑎᓯᓚᐅᕋᒪ ᐊᖏᔪᖅᑲᐅᑎᖏᓐᓂ ᑖᒃᑯᐊ 
ᐃᑲᔪᕈᓐᓇᖅᑕᖅᑕ ᓇᒻᒥᓂᖃᐅᖅᑐᓂᒃ 
ᐅᓇᑕᖅᑐᑦᓴᔭᓂᓪᓗ ᓲᕐᓗ Air Bus-ᒥᑦ ᑲᒪᔨᐅᔪᐃᑦ, 
Air Copter EADS ᐊᒻᒪᓗ BAE ᐊᑐᖃᑦᑕᖅᑕᖏᑦ 
ᓴᖅᑭᔮᖅᑎᑦᓯᓂᖅ ᐊᑐᖅᑕᐅᒍᓐᓇᕐᓂᖏᓐᓂ 
ᐃᖃᓗᐃᑦ ᒥᑦᑕᕐᕕᖓ ᖃᐅᔨᓴᕈᑕᐅᓪᓗᓂ 
ᓂᓪᓕᓇᖅᑐᒥᑦ.  
 
ᑖᒃᑯᐊ ᓄᓇᖅᔪᐊᓂᑦ ᖃᖓᑕᔫᓕᕆᔩᑦ 
ᐱᕈᒃᑲᓐᓂᕈᓐᓇᑦᓯᐊᕐᖓᑕ ᓄᓇᕗᒻᒥ 
ᐱᕈᖅᐸᓪᓕᐊᒍᑕᐅᓗᓂ ᐃᓕᓇᕆᔭᐅᑦᓯᐊᕐᓗᓂᓗ 
ᐃᖃᓗᐃᑦ ᖃᖓᑕᔫᒃᑯᕕᐊ ᐊᒻᒪᓗ ᐊᓯᖏᑦ ᓲᕐᓗ 
ᐃᖃᓗᐃᑦ ᖃᐅᔨᒪᔭᐅᑦᓯᐊᕐᖓᑦ ᓂᓪᓕᓇᖅᑐᒥᑦ 
ᖃᖓᑕᔫᖃᑦᑕᕐᓗᓂ ᖃᐅᔨᓴᕈᑕᐅᖃᑦᑕᕐᓂᕐᖓᑦ 
ᓲᕐᓗ ᖃᖓᑕᔫᑦ ᓱᓇᖏᑦ ᐊᐅᓚᐅᑎᖏᑦ ᐊᒻᒪᓗ 
ᐊᐅᓚᔾᔪᑎᖏᑦ ᐃᓗᓕᖏᓪᓗ. 
 
ᐃᖃᓗᐃᑦ ᖃᖓᑕᔫᒃᑯᕕᖓ ᐃᓚᒋᔭᐅᒻᒪᑦ 
ᐃᖅᑲᓇᐃᔭᖅᑎᑦᓯᓂᖅᐹᖑᖃᑕᐅᓪᓗᓂ 400-ᓂᒃ 
ᑕᒫᓂ ᖃᖓᑕᔫᒃᑯᕕᒻᒥ ᑐᕌᖓᔪᑦ. ᑕᒪᓐᓇ 
ᑮᓇᐅᔭᓕᐅᖅᓯᐊᕈᓐᓇᖅᓱᓂ ᓄᓇᕗᒻᒧᑦ. 

ᑕᒪᓐᓇ ᓂᓪᓕᓇᖅᑐᒥᑦ ᖃᐅᔨᓴᕈᑎᖃᕐᓂᖅ 
ᖃᖓᑕᔫᓂᒃ ᐊᖏᔪᐊᓗᒻᒥᑦ ᑮᓇᐅᔭᓂᒃ 
ᐃᓯᖅᓯᖃᑦᑕᖏᑦᑑᒐᓗᐊᖅ ᑭᓯᐊᓂ ᐊᓯᖏᑦ 
ᑮᓇᐅᔭᓕᐅᖅᑎᑕᐅᖃᑦᑕᕐᒪᑕ ᓲᕐᓗ ᐱᔨᑦᓯᕋᐅᑏᑦ 
ᐊᖏᕐᕋᖃᖅᑎᑦᓯᓂᖅ ᓂᕿᓕᐅᕆᓂᖅ 
ᓄᓇᓯᐅᓯᖃᑦᑎᑦᓯᓂᖅ ᐊᒻᒪᓗ ᓄᓇᒥᑦ 
ᐃᑲᔪᖅᓱᐃᓂᖅ ᐊᒻᒪᓗ ᑕᒪᒃᑯᐊ ᓴᓇᓐᖑᐊᒐᐃᑦ 
ᓂᐅᕕᐊᔅᓴᐅᑎᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ, ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᑉ ᐅᖃᐅᓯᖓ 065 - 3(2): ᑭᐅᔾᔪᑎᒃ 

ᑲᓇᑕᒥ ᑲᑐᔾᔨᖃᑎᒌᓄᑦ ᐅᖃᓕᒫᒐᓕᐅᕐᕕᒻᒧᑦ 
(ᑰᓕ) 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᑕᐃᒪ ᖁᕕᐊᓇᓐᖏᒻᒪᕆᖅᑲᐅᒻᒪᑦ 
ᑕᐃᒃᑯᐊ ᑲᓇᑕᒥ ᐋᓐᓂᐊᖅᑐᓕᕆᓂᕐᒧᑦ 
ᑲᑐᔾᔨᖃᑎᒌᑦ ᑎᑎᕋᖅᑕᒥᓂᖓ ᓅᕖᑉᐱᕆ 25, 
2009 ᐊᒻᒪᓗ ᐅᓪᓗᒥ ᓂᑯᕕᑦᑐᖓ ᑕᒪᑐᒥᖓ 
ᓇᓗᓇᐃᖅᓯᒋᐊᖅᓱᖓ ᓴᖅᑭᑕᐅᓚᐅᖅᑐᒥᑦ. 
 
ᑖᓐᓇ ᑎᑎᕋᖅᑕᐅᓯᒪᔪᖅ ᑎᑎᕋᖅᓯᒪᒻᒪᑦ ᓄᓇᕗᒡᒎᖅ 
ᐅᖃᖅᑐᕕᓂᐅᒻᒪᑦ ᑕᓪᓕᒪᓂᑦ 
ᐋᓐᓂᐊᓯᐅᖅᑎᖃᕐᓂᖓᓂ ᓘᒃᑖᖃᕋᑎᑦ ᐊᒻᒪᓗ 
ᑕᒪᒃᑯᐊ ᐋᓐᓂᐊ ᖅᑐᓕᕆᔾᔪᑎᒋᔭᕗᑦ ᓲᕐᓗ 1950-
ᑎᑑᑦ ᐋᖅᑭᔅᓯᒪᔪᑦ ᓲᕐᓗ ᐳᕙᓪᓗᖃᑦᑕᖅᑐᑦ 
ᖃᓪᓗᓈᑦ ᓄᓇᖏᓐᓄᑦ 
ᐊᐅᓪᓚᖅᑎᑕᐅᖃᑦᑕᓚᐅᖅᓯᒪᑎᓪᓗᒋᑦ 
ᑐᓴᕈᑕᐅᒃᑲᓂᔾᔮᒍᓐᓃᖅᓱᑎ.  
 
ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 
ᓇᓗᓇᐃᖅᓯᓯᒪᒐᓗᐊᖅᑎᓪᓗᒋᑦ 
ᐱᐅᓯᕚᓪᓕᖅᑎᒐᓱᐊᖏᓐᓇᖅᑐᑎᑦ ᓄᓇᕗᒻᒥ 
ᐋᓐᓂᐊᖅᑐᓕᕆᔨᐅᑕᐅᔪᓂᑦ. 
ᐱᑕᖃᖅᑎᑦᑎᖃᑦᑕᖅᑐᒍᑦ ᐃᒪᓐᓇ ᐱᐅᔪᓂᑦ 
ᐋᓐᓂᐊᖅᑐᓕᕆᔨᐅᓪᓗᑎᑦ ᓄᓇᓕᖁᑎᓕᒫᕗᑦ 
ᓄᓇᕗᒻᒥ. ᐃᒪᓐᓇᐃᒻᒪᑦ ᐅᖃᖅᑏ, 200 
ᐅᖓᑖᓃᑦᑐᑦ ᐋᓐᓂᐊᓯᐅᖅᑏᑦ ᐊᒻᒪᓗ 20 ᑕᒪᒃᑯᐊ 
ᓘᒃᑖᓪᓚᕇᑦ ᓄᓇᕗᒻᒥ ᐱᑕᖃᖅᑎᑦᑎᔪᑦ  

ᐋᓐᓂᐊᖅᑐᓕᕆᓂᕐᒧᑦ ᐃᓱᒪᓕᕆᔾᔪᑕᐅᔪᓂᓪᓗ 
ᓄᓇᓕᓐᓂ.  
 
ᐅᓪᓗᒥ, ᐅᖃᖅᑏ, ᑖᒃᑯᐊ ᐋᓐᓂᐊᖅᑐᓕᕆᔨᐅᔪᑦ 
ᐃᖏᕐᕋᔾᔪᔭᐅᔪᑦ ᓄᓇᕗᒻᒥ ᐅᖓᓯᔅᓯᒻᒪᑕᓗ 
ᐅᒥᐊᖅᔪᐊᖑᓚᐅᖅᑐᓂ ᑕᐃᒃᑯᐊ 1950-ᓂᑦ 
ᐊᑐᖅᑕᐅᖃᑦᑕᓚᐅᖅᑐᑦ ᐅᑎᕈᓐᓇᐃᓕᓪᓗᑎᑦ ᐊᒻᒪᓗ 
ᐃᖅᑲᓇᐃᔭᖅᑎᕗᑦ ᐅᓄᖅᓯᕙᓪᓕᐊᔪᑦ ᑕᒫᓂ 
ᓄᓇᕗᒻᒥ ᐊᒻᒪᓗ ᐅᒃᐱᕈᓱᒃᑲᒪ ᑕᒪᓐᓇ 
ᐅᖃᐅᓯᖃᖅᑰᕐᒪᑦ ᑖᒃᑯᓂᖓ ᑲᓇᑕᒥ 
ᐋᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ ᖃᕋᓴᐅᔭᖏᑦᑕ 
ᑐᓴᕆᐊᕐᕕᖏᓐᓂ.  
 
ᐅᖃᖅᑏ, ᑐᑭᓯᒐᕕᑦ ᖁᔭᓕᒐᓗᐊᖅᑐᖓ ᑕᒪᓐᓇ 
ᑕᒻᒪᖅᓯᒪᒍᓐᓃᕐᖓᑦ ᐋᖅᑭᒋᐊᖅᑕᐅᓚᐅᕐᖓᑦ 
ᖃᕋᓴᐅᔭᒃᑯᑦ ᑐᑭᓯᒋᐊᕐᕕᒻᒥ ᑭᓯᐊᓂ ᐱᒻᒪᕆᐅᒻᒪᑦ 
ᑕᖅᑲᒃᑯᐊ ᖃᐅᔨᒪᒋᐊᖃᕐᓂᖏᑦ ᑕᒪᒃᑯᐊ 
ᐃᓱᒪᒋᔭᐅᔪᑦ ᐱᔾᔪᑎᒋᓪᓗᒋᑦ ᐋᓐᓂᐊᖅᑐᓕᕆᔩᑦ 
ᓄᓇᕗᒻᒥ ᑐᓴᖅᑕᐅᑎᓕᕆᔨᒃᑯᑦ 
ᖃᕋᓴᐅᔭᒃᑯᓪᓘᓐᓃᑦ. ᑖᒃᑯᐊ ᑐᓴᒐᒃᓴᐃᑦ 
ᓈᒻᒪᓐᖏᑐᐃᓐᓇᕆᐊᖃᕐᒪᑕ 
ᓇᓗᓇᐃᖅᑕᐅᓯᒪᓐᖏᑐᐊᖅᑲᑕ ᐱᓕᕆᕕᒐᓄᑦ.  
 
ᐅᖃᖅᑏ, ᑎᓕᐅᖅᐸᒃᑲᑦ ᑕᐃᒃᑯᐊ ᐃᓄᐃᑦ ᐊᒻᒪᓗ 
ᑕᐃᒃᑯᐊ ᐊᑭᑦᑎᐊᑎᓐᓃᑦᑐᑦ ᓂᓪᓕᕐᓂᐊᓕᕌᖓᑕ 
ᐅᖃᐅᓯᖃᕐᓂᐊᓕᕌᖓᑕ ᓄᓇᕗᒻᒥ 
ᐋᓐᓂᐊᖃᖅᑐᓕᕆᓂᕐᒧᑦ ᑖᒃᑯᓄᖓ 
ᐅᖃᖃᑦᑕᕆᐊᖃᖅᑐᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ 
ᑐᑭᓯᒋᐊᕈᑎᔅᓴᑎᐊᖃᑦᑕᓂᐊᕐᖓᑦ ᓱᓕᔪᓂᑦ. 
ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓗᐊᓐ ᑯᓱᒐᖅ.  
 
ᐊᖓᔪᖅᑳᑉ ᐅᖃᐅᓯᖓ 066 - 3(2): 

ᐅᖅᓱᐊᓗᐃᑦ ᐊᑭᑭᓪᓕᒋᐊᖅᑕᐅᓂᖏᑦ 
(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᑕᖅᑭᖅ 
ᐊᑐᕆᐊᓕᖅᑎᓪᓗᒍ ᖁᕕᐊᓱᕝᕕᒻᒧᑦ ᐸᕐᓇᐸᓪᓕᐊᔪᑦ 
ᐊᒥᓲᓕᕐᒥᒻᒪᑕ ᓇᓗᓇᓐᖏᑦᑐᖅ 
ᐃᓱᒪᔅᓴᖅᓯᐅᖅᐸᓪᓕᐊᓕᖅᑐᑕᓗ ᓱᓇᓂ 
ᖁᕕᐊᓲᓯᓐᓂᐊᕐᒪᖔᑦᑎᒍ ᐃᓚᕗᑦ ᓄᑕᖅᑲᕗᓪᓗ.  

ᐅᖃᖅᑎᑦᑎᔩ, ᖁᕕᐊᓲᑎᔅᓴᕋ ᓱᓕ ᐃᓕᓐᓄᑦ 
ᐱᓯᒪᓐᖏᓇᒃᑯᑦ ᖃᐅᔨᒪᓂᐊᖅᐳᑎᑦ. ᑭᓯᐊᓂ, 
ᑕᐃᒪᓐᓇᐃᑎᓪᓗᒍ ᖁᕕᐊᓱᕝᕕᒻᒥ 
ᐊᑐᖅᐸᓪᓕᐊᓕᖅᑎᓪᓗᑕᐃᓛᒃ ᐅᓪᓗᒥ 
ᖁᕕᐊᓇᖅᑐᒥᑦᑕᐅᖅ ᐅᓂᒃᑳᕌᖅᔪᒍᒪᕗᖓ 
ᐃᓕᑉᓯᓐᓄᑦ.  
 
ᐅᖃᖅᑎᑦᑎᔩ, ᐅᖅᓱᖅ ᐊᑭᐊ ᐊᑭᓗᒃᓯᓯᒪᑎᓪᓗᒍ 
ᓂᐅᕕᕈᓐᓇᓚᐅᖅᓯᒪᒐᑦᑕ ᐊᕐᕌᓂ ᑕᒪᓐᓇᓗ 
ᐊᑭᓕᒃᓱᓯᒪᓂᐊ ᓂᐅᕕᕈᓐᓇᕐᓂᕆᓚᐅᖅᓯᒪᔭᑉᑕ 
ᓇᓗᓇᐃᖅᓯᓚᐅᕐᒪᑦ ᐊᑭᓗᒃᓯᒋᐊᓚᐅᕋᑉᑎᒍ ᐅᖅᓱᖅ 
ᓄᓇᕗᒻᒥ .20 cents ᒪᕆᐅᔭᕐᒥ ᐊᒻᒪ 
ᐅᖁᖅᓴᐅᒻᒧᑦ ᐅᖅᓱᐋᓗᒃ 
ᐊᑭᓗᒃᓯᒋᐊᓚᐅᖅᓯᒪᑉᓗᑎᒍ .10 cents-ᒥᑦ ᐅᑭᐅᖅ 
ᑕᕝᕙᓂ ᐅᐱᕐᖔᖅ, ᓇᒻᒥᓂᖃᖅᑐᓪᓗ ᓄᓇᕗᒻᒥ 
ᐊᑭᓗᒃᓯᒋᐊᕈᑎᑖᒃᑲᓐᓂᓚᐅᕆᕗᑦᑕᐅᖅ $400-ᒥᑦ 
ᐅᖅᓱᐋᓗᒻᒧᑦ ᐊᑭᓗᒃᓯᒋᐊᕈᑕᐅᓂᐊᖅᑐᒥ ᑕᒪᒃᑯᐊ 
ᐊᑐᓚᐅᕋᑦᑎᒍ.  
 
ᑕᐃᑲᓂᓗ ᔪᓚᐃᒥ ᒐᕙᒪᒃᑯᑎᒍ ᐅᖃᓚᐅᕋᑦᑕ 
ᐊᑭᓗᒃᓯᒋᐊᓚᐅᖅᑐᑎᒍᑦ ᐅᖃᓚᐅᖅᓯᒪᒐᒪ ᑕᕝᕙᓂ 
ᕿᒥᕐᕈᑲᓐᓂᓂᐊᕐᓂᕋᖅᑐᑕ ᐅᖅᓱᖅ 
ᐊᑭᓗᒃᓯᒋᐊᕆᐊᖃᕐᒪᖔᖅ.  
 
ᐅᖃᖅᑎᑦᑎᔩ, ᒥᓂᔅᑕᐅᑎᓪᓗᖓ ᑕᒪᑐᒧᖓ ᓄᓇᕗᑦ 
ᒐᕙᒪᖏᓐᓄᑦ ᐊᒻᒪᓗ ᐅᖅᓱᐋᓗᓕᕆᓂᕐᒧᑦ, ᐅᑉᓗᒥ 
ᖁᕕᐊᓱᒃᐳᖓ ᐅᖃᕈᓐᓇᕋᒪ ᐅᖅᓱᖅ ᓯᑭᑑᖅᓯᐅᑦ 
ᐊᑭᓗᒃᓯᒋᐊᒃᑲᓂᕐᓂᐊᓕᕐᒪᑦ 10 cents/litre 
Friday-ᒥ ᐱᒋᐊᕐᓗᒍ.  
 
ᖁᕕᐊᓱᕝᕕᔅᓯᐅᖃᑎᒋᔪᒪᕙᒃᑲ ᑲᑎᒪᔨᐅᖃᑎᒃᑲ 
ᓄᓇᕗᒻᒥᐅᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. 
ᖁᕕᐊᓲᑎᔅᓴᖃᖏᓐᓂᕋᖅᑲᐅᒐᕕᑦ ᑕᒪᓐᓇ ᐅᕙᓐᓄᑦ 
ᖁᕕᐊᓲᑎᒋᓕᖅᑲᐃᑦ. 
 
(ᑐᓵᔨᑎᒎᓕᖅᑐᖅ) ᒥᓂᔅᑕᐃᑦ ᐅᖃᐅᓯᖏᑦ. ᑮᑦ 
ᐲᑕᓴᓐ.  

ᐊᖓᔪᖅᑳᑉ ᐅᖃᐅᓯᖓ 067 - 3(2): ᓇᒻᒥᓂᖅ 

ᐃᒡᓗᖃᖅᑐᓄᑦ ᐅᖅᓱᐊᓗᒻᒧᑦ ᐊᑭᓕᐅᑎᓄᑦ 
ᐅᑎᖅᑎᑦᑎᒍᑎᒃ (ᐲᑕᓴᓐ) 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑐᓴᖅᑎᑎᑦᑎᐊᕈᒪᒐᓗᐊᕐᒥᔪᖓ 
ᓄᓇᕗᒻᒥᐅᓄᑦ.  
 
ᐅᖃᖅᑏ, ᖁᕕᐊᓱᒃᑲᒪ ᑐᓴᖅᑎᑦᑎᒋᐊᔅᓴᖅ ᑖᒃᑯᐊ 
ᓄᓇᕗᒻᒥ ᓇᒻᒥᓂᖃᖅᑐᑦ ᐅᖅᓱᐋᓗᒻᒧᑦ 
ᐃᑲᔪᖅᑕᐅᑲᓐᓂᓂᐊᕐᖓᑕ ᐃᖅᑲᐅᒪᒍᔅᓯ 
ᒫᑦᓯᖑᑎᓪᓗᒍ ᐅᖅᓱᐋᓗᓐᓄᑦ ᑐᓂᓯᒍᓐᓇᓚᐅᕋᑦᑕ 
$400-ᓂᑦ ᐃᑲᔫᑎᒃᓴᓂᑦ ᓇᒻᒥᓂᖃᐅᖅᑐᓄᑦ 
ᐃᓪᓗᓂᑦ, ᐃᑲᔪᖁᓪᓗᒋᑦ ᓇᖕᓂᖃᖅᑐᑦ. 
 
ᒐᕙᒪᕗᑦ ᐅᑉᐱᕈᓱᒻᒪᑕ ᑕᐃᒫᒃ ᐱᒻᒪᕆᐅᒻᒪᑦ ᑖᒃᑯᐊ 
ᒪᓕᒋᐊᒃᓴᖅ ᐊᒻᒪᓗ ᐅᑎᖅᑎᒐᓱᐊᕐᓗᒍ 
ᑮᓇᐅᔭᓕᐅᕈᑎ. ᑖᓐᓇ ᐅᓄᖅᓯᒋᐊᓂᐊᖅᑕᕗᑦ 
$500-ᒥᑦ ᐱᔭᐅᔪᓐᓇᖅᑐᖅ ᐃᑲᔫᑕᐅᔪᓐᓇᖅᑐᖅ.  
 
>>ᐸᑦᑕᑐᖅᑐᑦ 
 
ᑖᓐᓇᓗ $500-ᖑᔪᖅ ᐅᑎᖅᑎᑕᐅᒍᓐᓇᖅᑐᖅ .10 
cents-ᖑᔪᑦ ᑖᒃᑯᐊ ᐅᖃᐅᓯᕆᕋᑖᖅᑕᖏᓐᓂᑦ 
ᑖᒃᑯᐊ ᒐᕙᒪᒃᑯᑦ ᖃᓄᐃᓘᕆᐊᕈᑎᒋᔭᖏᑦ ᓇᒻᒥᓂᖅ 
ᐊᖏᕋᖃᖅᑐᑦ ᖃᑕᖑᑎᒌᓄᓪᓗ ᓄᓇᕗᒻᒥ. 
 
ᑖᓐᓇ ᑐᒃᓯᕋᐅᑎᒃᑯᑦ ᐱᔭᐅᔪᓐᓇᓂᐊᖅᑐᖅ ᒪᓕᒐᖅ 
ᓄᓇᕗᒻᒥᐅᓄᑦ ᒫᓐᓇᒫᖅ. ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᓅᒋᐊᕐᓗᑕ, ᑲᑎᒪᔾᔪᑎᔅᓴᖅ 3, 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᐱᖓᓐᓇᖓᓄᑦ, ᒥᔅᑕ ᐊᑲᓕᖅ. 

 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 096 - 3(2): 

ᑐᓐᖓᓱᒃᑎᑦᑎᔪᖅ ᓄᑖᒥᒃ ᐅᖅᓱᐊᓘᑉ 
ᐊᑭᖓᓂᒃ ᒻᒪ ᓇᒻᒥᓂᖅ ᐃᒡᓗᖃᖅᑐᓄᑦ 
ᐃᑲᔫᑎᓂᑦ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 
ᖁᕕᐊᒋᓪᓗᒍ ᑭᒡᒐᑐᖅᑕᑯᓗᒃᑲ ᖁᕕᐊᓱᓐᓂᐊᕐᖓᑕ. 
 
ᑖᓐᓇ ᒥᓂᔅᑕᐅᔪᖅ ᐅᖅᓱᐊᓗᓕᕆᔨᒃᑯᓐᓄᑦ ᐃᒫᒃ 
ᑕᑯᓐᓇᖅᑐᒍ, ᐃᒪᐃᑦᑐᑖᒃᑲᓂᐊᖅᔪᑐᐊᖅᑲᑦ ᑕᕝᕙ 
ᓵᓂᑲᓛᓯᓪᓚᕆᐅᔮᓕᕋᔭᖅᑐᑎᑦ ᐅᓪᓗᒥᑦ. 
ᖁᕕᐊᒋᓪᓗᑎᑦ ᑖᓐᓇ ᖁᕕᐊᓱᖃᑎᒋᓪᓗᑎᑦ ᑕᐃᒫᒃ 
ᓇᓗᓇᐃᑦᑎᐊᕈᒪᔭᒃᑲ ᓄᓇᕗᒻᒥᐅᑲᐅᖃᑏᑦ 
ᖁᕕᐊᓱᓐᓂᐊᖅᑐᑦ ᐊᒻᒪᓗ ᑖᓐᓇ 
ᐅᖅᓱᐊᓗᓕᕆᓂᕐᒧᑦ ᐃᓪᓗᓕᓐᓄᑦ ᓇᒻᒥᓂᓕᓐᓄᑦ 
ᐃᑲᔫᑎᖃᕕᖅᔪᐊᓂᐊᖅᑐᖅ ᑖᓐᓇ Elf-ᖑᐊᖑᐊᖅ, 
Elf-ᕋᓛᑯᓘᓐᔮᓐᖑᐊᕋᔭᖅᑐᓂ ᓇᐃᓐᓂᓵᖅᔫᑉᐸᑦ. 
 
ᖁᔭᓐᓇᒦᖅᑲᒃᑲ ᑖᒃᑯᐊ ᒥᓂᔅᑐᑦ ᑕᐃᒫᒃ 
ᑭᒡᒐᑐᖅᑕᕗᑦ ᐅᕙᑦᑎᓐᓂᑦ ᑭᓐᖒᒪᔪᐃᓐᓇᐅᒻᒪᑕ 
ᑖᒃᑯᐊ ᐊᐱᖅᓱᑲᓐᓂᕈᒪᓂᐊᕐᒥᔭᒃᑲ ᑕᒪᑐᒪ ᒥᔅᓵᓄᑦ 
ᐱᕕᖃᓕᕈᒪ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᑕᓯᐅᔭᖅᔪᐊᒧᑦ, ᒥᔅᑕ ᕋᒻᐴᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 097 - 3(2): 

ᐊᖏᖃᑎᒌᒃᑐᑦ ᒐᕙᒪᒃᑯᑦ ᐃᖏᕐᕋᓂᖓᑦ 
(ᐃᐊᓕᐊᑦ) 

ᕋᒻᐴᑦ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 
ᐅᓪᓗᒥ ᓂᑯᕕᑉᐳᖓ ᐃᓕᓴᖅᓯᒍᒪᓪᓗᖓ 
ᐊᑭᕋᕇᖏᓂᑦᑎᓐᓂᑦ ᒐᕙᒪᐅᓪᓗᑕ. 
 
ᐅᖃᖅᑏ, ᓱᖅᑯᐃᓱᒃᑲᕕᑦ ᒫᑦᓯᐅᑎᓪᓗᒍ ᑕᒫᓂ 
ᐊᕐᕌᒍᒥᑦ ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᕿᒥᕈᑲᓐᓂᖁᓚᐅᖅᓯᒪᒐᒃᑯ ᓴᓂᑭᓗᐊᕐᒥᐅᓄᑦ 
ᓱᒃᑯᐊᕿᔾᔪᑎᒋᕙᑦᑕᖏᓐᓂᑦ. 

ᐅᖃᖅᑏ, ᑕᓪᓕᕐᒥᐅᑎᓪᓗᒍ ᖁᕕᐊᓱᓚᐅᖅᑐᖓ 
ᒥᓂᔅᑕ ᐅᖃᕐᖓᑦ ᐅᓪᓗᒥ ᑎᓯᐱᕆ 1, 2009, 
ᓂᕿᑖᕈᑎᐅᕙᑦᑐᑦ ᓴᓂᑭᓗᐊᕐᒥᑦ 
ᐊᒥᓱᕈᕆᐊᓂᐊᕐᖓᑕ. 
 
>>ᐸᑕᑐᖅᑐᑦ 
 
ᐅᖃᖅᑏ, ᖁᕕᐊᑦᑎᐊᖅᐳᖓᓗ ᒥᓂᔅᑕᐅᔪᖅ 
ᑕᒪᑐᒧᖓ ᑭᐅᔪᓐᓇᕐᖓᑦ ᑐᓴᕈᒥᓇᖅᑐᓂᑦ 
ᓴᖅᑭᑕᐅᓯᒪᔪᓂᑦ ᒪᓕᒐᓕᐅᕐᕕᒻᒥ ᑕᐃᒪᓕ 
ᐊᖏᖃᑎᒌᓯᒪᑎᓪᓗᑕ ᒐᕙᒪᐅᓪᓗᑕ 
ᑲᔪᓯᑦᑎᐊᕐᓂᖃᕈᓐᓇᕐᓂᖓ ᑕᑯᔅᓴᐅᕗᖅ. 
 
ᐅᖃᖅᑏ, ᐊᑭᑐᓂᖏᓐᓂᑦ ᐊᒻᒪᓗ ᐱᓗᐊᖅᑐᒥᑦ 
ᓂᕿᐅᔪᑦ ᓄᓇᕗᒻᒥᐅᓂᑦ ᐊᑦᑐᐊᐃᓂᖃᖅᐸᒻᒪᑕ 
ᓄᓇᕗᒻᒥᐅᓄᑦ ᐊᒻᒪᓗᑦᑕᐅᖅ 
ᒪᓕᒐᓕᐅᖅᑎᐅᖃᑎᒃᑲ ᐅᖃᐅᓯᕆᒃᑲᓂᕐᓂᐊᕐᒥᔭᒃᑲ 
ᑎᑭᓵᖑᕙᑦᑐᓄᑦ ᖃᖓᑦᑕᐅᑎᖏᓐᓄᑦ. 
 
ᐅᖃᖅᑏ, ᖁᔭᓐᓇᒦᒃᑲᓐᓂᕈᒪᔪᖓ ᒥᓂᔅᑕ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓈᓚᓚᐅᕐᖓᑦ 
ᓴᓂᑭᓗᐊᕐᒥᐅᓂᑦ ᓂᕿᑖᕈᑎᖏᑦ 
ᐊᑭᑦᑐᕆᐊᖅᑕᐅᑎᓪᓗᒋᑦ ᓱᒃᑯᐊᕿᕙᑦᑕᖏᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᑦᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 098 - 3(2): 

ᒐᕙᒪᒃᑯᑦ ᑮᓇᐅᔭᖅᑐᕈᑎᒃᓴᖓᑕ 
ᐃᓕᖅᑯᓯᖓ ᑕᑯᒃᓴᐅᒪᓂᖓ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. ᐅᓪᓗᒥ 
ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ ᒪᑐᐃᖓᓂᖓᓂᑦ 
ᒐᕙᒪᒃᑯᑦ ᑮᓇᐅᔭᓂᑦ ᐊᑐᖅᑐᔅᓴᓄᑦ.  

ᓱᖅᑯᐃᓱᒃᑲᔅᓯ ᐊᐱᖅᓱᓚᐅᖅᓯᒪᒐᒪ ᐃᑉᐸᔅᓴᖅ 
ᖃᓄᐃᓕᖓᓕᕐᓂᖓᓄᑦ ᓴᓕᒎᑎᐅᑉ ᖃᐅᓱᐃᑦᑐᒥᑦ.  
ᑕᐃᒪᓕ ᕿᒥᕈᓯᒪᓕᕋᒃᑭᑦ ᒥᓂᔅᑕᐅᑉ 
ᑭᐅᒡᒍᓯᕆᓚᐅᖅᑕᖏᑦ ᑲᑎᒪᔾᔪᑎᒥᓂᕐᓂᑦ ᑭᓯᐊᓂ 
ᑐᑭᓯᑦᑎᐊᖏᓐᓇᒃᑯ ᓱᓕ ᓇᓗᓇᐃᖅᓯᐊᖅᔪᒍᒪᔪᖓ 
ᑐᑭᓯᓚᐅᖅᑕᓐᓂᑦ. 
 
ᑕᒫᓂ ᐊᕐᕌᒍᒥᑦ ᒐᕙᒪᒃᑯᑦ ᓴᖅᑮᓚᐅᖅᓯᒪᒻᒪᑕ 
ᐊᑭᑐᔪᖅᑐᕈᑎᔅᓴᖓᓂᑦ 2009-2010 ᐊᕐᒎᖓᓂ. 
ᓄᓇᓕᓐᓂ ᒐᕙᒪᓄᑦ ᐱᔨᑦᑎᖅᑎᐅᔪᑦ 
ᐊᐱᕆᓚᐅᖅᓯᒪᒻᒪᑕ ᒪᓕᒐᓕᐅᖅᑎᓄᑦ 
ᐊᖏᖅᑕᐅᖁᔨᓪᓗᑎᑦ $36 ᒥᓕᐊᓂᑦ 
ᐅᖓᑎᑦᑎᐊᖓᓂᑦ.  
 
ᐅᕙᒍᓪᓕ ᓂᕈᐊᖅᑕᐅᓯᒪᔪᑎᒍᑦ ᐊᖏᓚᐅᖅᑕᕗᑦ 
ᑖᒃᑯᐊ ᐊᑐᖅᑐᔅᓴᐃᑦ. ᖃᓂᒋᔭᖓᓂᑦ $4 ᒥᓕᐊᓐ 
ᑖᒃᑯᐊ ᑮᓇᐅᔭᖁᑎᒋᔭᖏᑦ ᓴᓂᕐᕙᖅᑕᐅᓚᐅᖅᑐᑦ 
ᑐᑭᓕᐅᖅᑕᐅᔪᓄᑦ ᒥᑭᔫᑎᓄᑦ ᐊᑭᑐᔪᓄᑦ ᑕᐃᔅᓱᒪᓂ 
ᒪᓕᒐᓕᐅᖅᑎᐅᔪᑦ ᑐᓴᖅᑎᑕᐅᓚᐅᖅᑐᑦ 
ᒐᕙᒪᒃᑯᓐᓄᑦ ᓇᓗᓇᐃᖅᓯᓪᓗᑎᑦ $280,000 
ᑕᕝᕙᖔᖅᑐᑦ ᐊᑐᖅᑕᐅᓂᐊᕐᖓᑕ ᓴᓕᒎᑎᐅᔪᒧᑦ 
ᑕᑉᐱᑲᓂ ᐊᐅᓱᐃᑦᑐᒥᑦ. 
 
ᐅᖃᖅᑏ, ᐊᖏᓚᐅᖅᓯᒪᒻᒥᒐᒪ ᑖᒃᑯᐊ 
ᐊᖏᕈᒪᓪᓗᒋᑦ ᑐᑭᓯᐅᒪᓪᓗᖓ ᑖᒃᑯᐊ 
ᐊᑐᕐᓂᐊᖅᑐᒋᓪᓗᒋᑦ ᑕᐃᒃᑯᓄᖓ ᑐᕌᖓᑎᑕᑎᓐᓄᑦ 
ᐊᖏᓚᐅᖅᑕᕗᑦ ᒪᓕᓪᓗᒍ. 
 
ᐅᐱᕐᖔᒥ ᑕᒫᓂ ᓴᖅᑮᓕᓚᐅᕐᒥᒻᒪᑕ 2009-2010 
ᐊᕐᕌᒍᒧᑦ. ᒥᓂᔅᑕᐅᔪᖅ ᓵᖓᓃᑎᓪᓗᒍ 
ᑲᑎᒪᑐᐃᓐᓇᖅᑎᓪᓗᒋᑦ ᐅᖃᓚᐅᕐᒪᑦ ᑖᒃᑯᐊ 
ᓄᑖᖑᔪᒥᒃ ᐃᓕᐃᒃᑲᐅᔪᓂᒃ ᑮᓇᐅᔭᕆᔭᐅᓂᐊᖅᑐᓂᒃ 
ᓴᖅᑮᓂᐊᕐᓂᕋᖅᑐᓂ $1.5 ᒥᓕᐊᓐ. ᐱᔾᔪᑎᒋᔭᖓᓕ 
ᑖᔅᓱᒪ ᓇᓗᓇᐃᖅᑕᐅᓚᐅᖅᑐᖅ ᐊᕐᕌᒍᑕᒫᑦ  

ᑮᓇᐅᔭᖃᖅᑎᑕᐅᖃᑦᑕᓂᐊᕐᖓᑕ ᓄᓇᓕᐅᔪᑦ 
ᓄᓇᓯᐅᑎᖏᓐᓄᑦ ᓂᐅᕕᕐᓂᕐᒧᑦ ᑲᒪᒋᔭᐅᓂᖏᓐᓄᑦ. 
ᑕᒪᓐᓇ ᖃᓄᐃᒋᙱᑎᐊᖅᑕᕋ ᑭᓯᐊᓂᓕ 
ᓄᑖᖑᓂᐊᖅᑐᒋᓚᐅᕋᒃᑭᑦ ᑮᓇᐅᔭᑦ. ᑭᓯᐊᓂᓕ, 
 
ᐅᖃᖅᑏᑦ, ᐃᒪᐃᑦᑑᔮᓕᕆᕗᖅ ᐊᑭᑐᔪᖅᑐᕈᑎᓄᑦ 
ᑮᓇᐅᔭᖏᑦ ᒪᓕᒐᓕᐅᖅᑏᑦ ᐊᖏᓚᐅᖅᑕᖏᑦ ᐊᕐᕌᒍ 
ᐱᒋᐊᓕᖅᑎᓪᓗᒍ ᑕᕝᕗᖓ 
ᐃᓚᓕᐅᔾᔭᐅᓯᒪᑐᐃᓐᓇᓕᕐᒥᒻᒪᑕ ᐊᐅᓚᔾᔪᑎᓄᑦ 
ᒥᓂᔅᑕᐅᔪᑦ ᓵᖓᓃᑎᓪᓗᒍ ᑲᑎᒪᑐᐃᓐᓇᑎᓪᓗᒋᑦ 
ᐅᖃᓚᐅᙱᒻᒪᑦ ᑕᐃᒪᐃᓐᓂᐊᕐᓂᕋᕐᓗᓂ.  
 
ᐅᖃᖅᑏ, ᓄᑖᖑᓪᓗᖓ ᒪᓕᒐᓕᐅᖅᑎᐅᓪᓗᖓ 
ᐅᖃᐅᔾᔭᐅᒐᔪᒃᑲᒪ ᓴᙱᓂᖓᓐᓂᒃ ᒪᓕᒐᓕᐅᖅᑏᑦ 
ᐋᒡᒑᕋᔪᒻᒪᑕ. 
 
ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᑐᖓ 
ᒪᓕᒐᓕᐅᖅᑎᓕᒫᓄᑦ ᐱᔭᕇᕈᒪᓪᓗᒍ ᐅᖃᐅᓯᕋ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᑖᓐᓇ ᐊᖏᖅᑕᐅᔪᒪᔪᖅ ᒪᓕᒐᓕᐅᖅᑎᓕᒫᓄᑦ 
ᐱᔭᕇᕈᒪᓪᓗᒍ ᐅᖃᐅᓯᖓ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᙱᒻᒪᑦ ᑲᔪᓯᑐᐃᓐᓇᕆᑦ ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): 
ᐋᒡᒑᖅᑐᖃᖅᑐᒋᑦᑎᑲᐃᓐᓇᕋᒪ. 
ᐅᖃᓕᒫᒃᑲᓂᕐᓂᐊᕋᒃᑯ. ᐅᖃᖅᑏ, ᑕᕝᕙᓂ 
ᓄᑖᒥᓂᐅᓪᓗᖓ ᒪᓕᒐᓕᐅᖅᑎᐅᓪᓗᖓ 
ᐅᖃᐅᔾᔭᐅᒐᔪᒃᑲᒪ ᓴᙱᓂᖓ ᒪᓕᒐᓕᐅᖅᑎᒃᑯᑦ 
ᐋᒡᒑᕋᔪᒻᒪᑕ ᒐᕙᒪᒃᑯᑦ ᑐᔅᓯᕋᐅᑎᖏᓐᓄᑦ. 
ᑕᐃᒪᐃᒍᒪᓕᖅᐸᓪᓕᐊᑐᐃᓐᓇᕋᒪᑦᑕᐅᖅ 
ᒪᓕᒐᓕᐅᖅᑎᐅᓪᓗᖓ ᑕᐃᒪᓕ 
ᐊᖏᖅᐸᒃᑲᓗᐊᖅᑎᓪᓗᑕ ᑮᓇᐅᔭᓂᒃ ᑐᕌᖓᔪᓂᒃ 
ᑭᓱᒧᑦ ᐅᑉᐱᕈᓱᑦᑐᑕᓗ ᑖᒃᑯᐊᓕ ᐱᓕᕆᕕᐅᔪᑦ 
ᖁᑦᑎᓂᖅᓴᐅᔪᓂᓛᒃ ᐊᓯᔾᔩᔪᓐᓇᕐᖓᑕ 
ᖃᖓᑐᐃᓐᓇᖅ.  

ᐅᖃᖅᑏ, ᑖᒃᑯᐊ ᐱᓕᕆᕕᐅᔪᑦ ᒐᕙᒪᒃᑯᓪᓗ 
ᕿᒥᕐᕈᑲᓐᓂᕆᐊᖃᖅᑐᑦ  ᑮᓇᐅᔭᓂᒃ ᐊᑐᖅᑐᔅᓴᓂᒃ 
ᑲᒪᒋᕙᑦᑕᖏᓐᓂᒃ ᖃᐅᔨᒪᒐᓗᐊᖅᑐᖓ ᒐᕙᒪᒃᑯᑦ 
ᐃᓱᒪᖅᓱᕈᓐᓇᕆᐊᖃᖅᑐᑦ ᑐᐊᕕᕐᓇᖅᑐᓄᑦ ᐊᕐᕌᒍᒥ. 
ᓇᓗᓇᕈᓐᓃᒪᓪᓕ ᓄᑦᑎᖅᑎᕆᓗᐊᖃᑦᑕᕐᖓᑕ 
ᑕᒪᒃᑯᓂᖓ ᐅᖃᖃᑎᖃᙱᓗᐊᖅᑐᓂᒃ 
ᓇᓗᓇᐃᖅᓯᙱᓗᐊᖅᑐᑎᓪᓗ ᓇᓗᓇᕈᓐᓃᖅᑐᓂᓗ 
ᑕᒪᒃᑯᓄᖓ ᒥᑭᑦᑑᑎᓄᑦ ᐊᑭᑭᓐᓂᖅᓴᐅᔪᓂᒃ 
ᕿᒥᕐᕈᔭᐅᒃᑲᓐᓂᕆᐊᖃᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐱᑕᖃᕈᓐᓃᖅᐸᑦ. 
ᑲᑎᒪᔾᔪᑎᔅᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᐊᖓᔪᖅᑳᖅ ᑕᒑᖅ ᑰᓕ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 113 - 

3(2): ᖁᑦᑎᑦᑐᒥ ᐃᖅᑲᓇᐃᔮᑦ 
ᐃᓐᓄᑦᑕᕆᐊᓖᑦ (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᓄᕕᐱᕆ 26-ᖑᑎᓪᓗᒍ 2009, ᑖᓐᓇ 
ᒪᓕᒐᓕᐅᖅᑎ ᖁᑦᑎᒃᑐᒧᑦ ᒥᔅᑕ ᕌᓐ ᐃᐊᓕᐊᑦ 
ᐊᐱᕆᓚᐅᖅᓯᒪᖕᒪᑦ ᐊᐱᖅᑯᒻᒥᑦ 
ᖃᓄᐃᓕᖓᓕᕐᒪᖔᑦ ᑖᓐᓇ ᐃᓄᓕᕆᔨᐅᑉ ᒥᒃᓵᓄᑦ 
ᐃᓂᐅᔪᖅ ᑕᒃᐱᑲᓂ Arctic Bay-ᒥ ᐊᒻᒪᓗ 
Resolute Bay-ᒥ.  
 
ᐅᖃᖅᑏ, ᐅᑉᓗᒥ ᐅᖃᕈᓐᓇᖅᑐᖓ ᑖᒃᑯᐊ 
ᐱᒃᑯᓴᐅᒡᔪᐊᖅᑕᐅᓚᐅᖅᑑᓇ ᐱᓕᕆᐊᒃᓴᖅ ᑕᐃᒃᑯᐊ 
ᐱᐊᓂᒃᑕᐅᓯᒪᓕᖅᑐᑦ ᐊᐱᖅᓱᖅᑕᐅᓯᒪᓪᓗᑎᒃ 
ᑖᒃᑯᓄᖓ ᐃᓃᖕᓄᒃ ᒪᕐᕉᖕᓄᒃ. ᐊᒻᒪᓗ ᑖᒃᑯᐊ 
ᒫᓐᓇᓵᖑᔪᖅ ᐱᓕᕆᐊᒃᓴᑦ ᑕᐃᒃᑯᓄᖓ 
ᐊᐱᕆᔭᐅᔾᔪᑕᐅᓂᐊᓕᕐᖢᑎᒃ ᑖᒃᑯᓇᙵᑦ 
department-ᑎᓐᓂᑦ ᐃᒻᒪᖄ 2 weeks ᐊᒻᒪᓗ 
ᑖᒃᑯᐊ ᑕᐃᒃᑯᐊ ᐱᓕᕆᐊᒥ ᐊᖏᖅᐸᑕ 
ᑐᓂᕐᕈᑕᐅᔪᒪᔪᒥᒃ ᐊᒻᒪᓗ ᐱᕋᔭᓐᓂᑰᙱᒻᒪᖔᑕ 
ᖃᐅᔨᓴᖅᑕᐅᑦᑎᐊᕌᓂᒃᐸᑎᒃ, ᑖᒃᑯᐊ ᐃᓄᓕᕆᔨᒃᓵᒃ 
ᐃᓂᖏᑦ ᑕᒡᕙᓂ ᐅᑭᐅᖅ ᐊᑐᓕᓵᖅᑎᓪᓗᒍ ᑕᐃᑲᓂ 
ᑎᓕᔭᐅᓂᐊᓕᖅᑐᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᓗᐊᓐ ᑯᓱᒐᖅ. 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 124 - 

3(2): ᓴᓕᒎᑎ ᓄᑖᖅ ᖃᓄᐃᓕᖓᓂᖓ 
ᐊᐅᓱᐃᑦᑐᒥ (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐃᑉᐸᔅᓴᖅ ᑐᓴᖅᑎᑦᑎᓚᐅᕋᒪ 
ᒪᓕᒐᓕᐅᖅᑎᐅᖃᑎᒋᔭᕐᓂᒃ ᐊᐱᖅᑯᑎᒧᑦ 124-3(2) 
ᐊᐱᕆᓚᐅᖅᑐᖅ ᖁᑦᑎᑦᑐᕐᒧᑦ ᐊᐅᓱᐃᑦᑑᑉ 
ᓴᓕᒎᑎᔅᓴᖓᓄᑦ. 
 
ᐃᑉᐸᔅᓴᖅ ᑐᓴᖅᑎᓚᐅᕋᒃᑯ ᑕᐃᒃᑯᐊ ᐊᐅᓱᐃᑦᑐᒧᑦ 
ᓴᓕᒎᑎᒧᑦ ᒥᑭᓂᖅᓴᐅᔪᓄᑦ ᐊᓯᐊᓅᖅᑕᐅᓂᕋᖅᑐᒍ. 
ᑕᐃᒪᓕ ᖃᐅᔨᓯᒪᓕᕐᒥᔪᖓ ᑖᒃᑯᐊ 
ᐊᓯᔾᔨᖅᑕᐅᓚᐅᙱᑦᑐᑦ ᑕᐃᒪᐃᑦᑐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑭᐅᔾᔪᑏᑦ 
ᐅᖃᐅᓯᒃᑯᑦ ᐊᐱᖅᑯᑎᓄᑦ. 5 ᐃᓕᓴᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᖅᓯᒪᔪᑦ. ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐃᓕᓴᖅᓯᔪᒪᔪᖓ ᐅᕙᓃᑦᑐᑦ. 
 
ᐊᒥᓱᑲᓪᓚᐅᔪᑦ 25-ᖑᔪᑦ ᐅᕙᓃᑦᑐᑦ 
ᐃᖅᑲᓇᐃᔭᖅᑎᐅᔪᑦ ᑲᓇᑕᒥ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᑲᑐᔾᔨᖃᑎᒌᓃᙶᖅᑐᑦ 
ᔫᑳᓐᒥ ᓄᓇᑦᓯᐊᕐᒥ ᓄᓇᕗᒻᒥᓗ, ᑖᒃᑯᐊ 
ᐱᓇᓱᐊᕈᓯᕐᓂᒃ ᐱᖓᓱᓂᒃ ᐃᓕᓐᓂᐊᕆᐊᖅᓯᒪᔪᑦ 
ᐊᒻᒪᓗ ᑕᐃᒃᑯᐊ ᑭᖑᓪᓕᐅᔪᑦ ᐃᓕᓐᓂᐊᕈᒫᕐᒥᒻᒪᑕ 
ᑕᐅᕙᓂ ᓄᓇᑦᑎᐊᕐᒥ ᔫᑳᓐᒥᓗ ᑕᕝᕙᓂ ᐱᖓᓱᓂᑦ 
ᓄᓇᓕᓐᓃᙶᖅᓯᒪᔪᑦ ᐅᑭᐅᖅᑕᖅᑐᒥ. 
 

ᐅᖃᖅᑏ, ᓄᓇᑦᑎᐊᕐᒦᓐᖓᖅᑐᑦ ᑐᓐᖓᓱᖁᕙᒃᑯ 
ᐅᑯᐊ: 
 
ᔮᓐ ᕗᕋᑐ ᑎᓗᐊᕆᔭ ᐊᐅᓚᑦᑎᔨᐅᔪᖅ 
ᐊᖏᔪᖅᑳᕆᔭᐅᔪᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓄᑦ 
ᐅᑭᐅᖅᑕᖅᑐᒥ. 
 
ᕈᐃ ᒍᑐᕆᐅᓪ. 
 
ᒪᒥᐊᓇ ᐅᖃᑦᑎᐊᖏᒃᑯᒃᑭᑦ ᐊᑎᕈᓯᖏᑦ ᐃᓛᒃ 
ᑎᑎᕋᖅᓯᒪᔭᕋᓗᐊᒃᑲ ᐋᖅᑭᑦᑕᐅᓂᐊᖅᑐᑎᓪᓗ 
ᑕᐃᒪᐃᒻᒪᑦ. 
 
ᓕᐊᓐ ᓇᓯᓐ. 
 
ᕉᓴᓇ ᑐᐳᐊ. 
 
ᓰᓚ ᑑᕙᐃ-ᑖᑦᐅᐃᒃ. 
 
ᓵᓐᑐᕋ ᓛᑲᑦ. 
 
ᕗᕋᓐᒃ ᐅᐊᓪᔅ. 
 
ᓯᑏᕝ ᐅᐊᓪᔅ. 
 
ᔫᑳᓐᒥᒃ: 
 
ᔫᓐ ᓯᑎᒃᓂ. 
 
ᔫᑳᓂᐅᑉ ᐅᐊᓕᓂᖓᓂᒃ: 
 
ᐅᐃᓐᑎ ᑎᓐᑕᑎᐊ. 
 
ᔮᒃ ᕗᕌᓴ. 
 
ᓯᑏᕝ ᒌᒃ. 
 
ᑕᐃᕕᑦ ᕋᐃᔅ. 
 
ᓗᐊᕋᓖ ᑭᐊᔅᓗ.  
 
ᑕᒫᙵᓪᓗ ᓄᓇᕗᒻᒦᙶᖅᓯᒪᔪᑦ ᓯᕗᓪᓕᖅᐹᒥ 
ᐅᖃᐅᓯᕆ ᐃᓕᓐᓂᐊᕆᐊᖃᑎᒋᓚᐅᖅᓯᒪᔭᕋ ᔮᑭ 
ᐅᑕᒃ. 

ᐃᓚᐃ ᐸᓂᑉᐸᑯᑦᑐᒃ. 
 
ᐅᐃᔅ ᓯᒥᔅ. 
 
ᕕᐊᓪ ᕕᐊᓄᓪ. 
 
ᐃᓚᐃᓐ ᐅᐃᔭᑦ. 
 
ᑖᒪᔅ ᓚᖕᒪᓐ. 
 
ᖁᔭᓐᓇᒦᒃ ᐅᖃᖅᑏ. 
 
>>ᐸᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
ᑐᙵᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᓴᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᖅᓯᒪᔪᑦ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓕᐊᓐ 
ᓇᐃᓴᓐ ᑐᙵᓱᑦᑎᒍᒪᔭᕋ ᑭᙵᕐᓂᑦ 
ᐃᖅᑲᓇᐃᔭᖃᑦᑕᓚᐅᖅᓯᒪᔪᖅ Hᐊᒪᓚᒃᑯᓐᓂ ᐊᒻᒪᓗ 
ᐃᓪᓗᓕᕆᔨᒃᑯᓐᓂ ᑭᙵᕐᓂᑦ. ᖁᔭᓐᓇᒦᒃ. 
 
>>ᐸᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᙵᓱᒋᑦ 
ᒪᓕᒐᓕᐅᕐᕕᒻᒧᑦ. ᐃᓕᓴᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᖅᓯᒪᔪᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑯᕆᐊᒡ ᐳᐊᑕᓐ ᖃᐅᓱᐃᑦᑐᕐᒥᐅᑕᐅᔪᖅ 
ᐃᓕᓴᐃᔨᐅᔪᖅ ᑕᑉᐹᓂ ᑖᒃᑯᓄᖓᑦᑕᐅᖅ 
ᐃᓕᓐᓂᐊᕆᐊᖅᓯᒪᒻᒥᒻᒪᑦ. ᖁᔭᓐᓇᒦᒃ.  
 
>>ᐸᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᙵᓱᒋᑦ 
ᒪᓕᒐᓕᐅᕐᕕᒻᒧᑦ. ᐃᓕᓴᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᖅᓯᒪᔪᑦ. 6 ᐅᖃᐅᓯᒃᑯᑦ ᐊᐱᖅᑯᑏᑦ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᐅᓕᖅᑎ ᐃᖃᓗᐃᑦ 
ᐱᖓᓐᓇᖓᓄᑦ ᒥᔅᑕ ᐅᑲᓕᖅ.  
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 137 - 3(2): ᐅᖅᓱᐊᓗᒃ 

ᐊᑭᑭᓪᓕᒋᐊᖅᑕᐅᓂᖓ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᑖᒃᑯᐊ 
ᑐᙵᓱᑦᑎᐊᕐᓕ ᑕᒫᓃᑦᑐᑦ. ᐊᒻᒪᓗ ᖃᓄᖅ 
ᖃᓄᑐᐃᓐᓇᖅ ᖃᐅᑕᒫᖅᓯᐅᑎᓂᒃ ᑲᒪᑎᓪᓗᑕ ᑖᓐᓇ 
ᖁᔭᓐᓇᒦᖅᑳᕈᒪᔭᕋ ᒥᓂᔅᑑᔪᖅ 
ᐅᖅᓱᐊᓗᓕᕆᔨᒃᑯᓐᓄᑦ. 
 
ᑖᓐᓇ ᐃᑲᔫᑎᐅᓂᐊᕐᖓᑦ ᐊᒻᒪᓗ ᑭᓯᐊᓂᑦᑕᐅᖅ 
ᐃᓚᖏᑦ ᐃᓗᓕᖏᑦ ᐊᐱᖅᑯᑎᒋᒃᑲᓐᓂᕈᒪᓕᕐᒥᒐᒃᑭᑦ 
ᑕᒪᓐᓇ ᐅᖅᓱᐊᓗᓕᕆᓂᖅ ᒑᓯᐅᙱᑐᕐᓕ. ᑖᒃᑯᐊ 
ᓇᒻᒥᓂᓕᑯᓗᐃᑦ ᖁᕕᐊᒋᔭᒃᑲ $500ᒥᒃ 
ᐊᑭᑭᓪᓕᒋᐊᕈᑕᐅᒃᑲᓂᕐᓂᐊᖅᑐᑦ ᐊᑭᖏᓐᓄᑦ 
ᑐᕌᖓᓂᐊᖅᑐᖅᑲᐃ. ᑭᓯᐊᓂ ᑖᓐᓇ ᐅᖅᓱᐊᓗ 
ᐊᑭᖓᖃᐃ ᒥᑭᓪᓕᒋᐊᖅᑕᐅᓂᐊᖅᑲ? ᐊᒻᒪᓗ 
ᑕᐃᓐᓇ ᖃᖓᑕᓲᓄᑦ ᐊᑐᖅᑕᐅᕙᑦᑐᖅ ᐅᖅᓱᐊᓗᒃ 
ᐊᑭᖓᓄᑦ ᐊᑦᑐᐃᔾᔪᑕᐅᕙᒻᒥᒻᒪᑦ 
ᖃᖓᑦᑕᐅᑎᑎᑦᑎᓐᓄᑦ ᑖᒃᑯᐊ 
ᖃᓄᐃᓕᖓᓂᐊᕐᒪᖔᑕᓕ ᐊᐱᖅᑯᑎᒋᔪᒪᓕᕐᒥᔭᕋ 
ᑖᔅᓱᒧᖓ ᒥᓂᔅᑑᔪᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. Honourable ᓗᐊᓐ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᓗ ᐊᐱᕆᒻᒪᖓ 
ᑕᒪᑐᒪ ᒥᒃᓵᓄᑦ. ᑖᒃᑯᐊ ᕿᒥᕐᕈᒐᑉᑎᒍ ᓱᓕ 
ᐅᖅᓱᐊᓗᐃᑦ ᐅᖁᖅᓴᐅᑎᒧᑦ ᐅᖅᓱᐊᓗᐃᓪᓗ 
ᐊᓯᖏᓪᓗ ᑕᒪᒃᑯᐊ ᐊᑐᖅᑕᐅᓲᖑᔪᑦ ᒫᓐᓇ 
ᕿᒥᕐᕈᔭᕗᑦ ᓱᓕ ᐅᖃᖅᑎᑦᑎᔩ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ 
ᐃᓚᒋᐊᕈᑦ, ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓛᒃ 
ᖁᕕᐊᓱᕝᕕᐅᑉ ᐅᓪᓗᖏᑦ ᖃᓪᓕᕙᓪᓕᐊᒻᒪᑕ ᐊᒻᒪᓗ 
ᑕᒪᒃᑯᐊ ᐃᓚᒌᑯᓗᐃᑦ ᐃᖏᕐᕋᔭᒐᓐᓂᐊᒥᒻᒪᑕ 
ᓄᓇᓕᑐᖃᒥᓄᑦ ᐊᒻᒪᓗ ᐊᓯᖏᓐᓄᑦ. ᑖᒃᑯᐊ 
ᖃᖓᑕᓲᒧᑦ ᐅᖅᓱᐋᓘᑉ ᐊᑭᖓ ᑖᓐᓇ 
ᐊᒃᑐᐋᓪᓚᕆᑉᐸᒻᒪᑦ ᖃᖓᑦᑕᐅᑎᓄᑦ. ᑕᐃᒪ ᑖᓐᓇ  

ᐊᐱᕆᔪᒪᔭᕋ ᒥᓂᔅᑕᐅᔪᖅ ᑕᒪᒃᑯᓄᖓ ᖃᖓᓪᓚᕆᒃ 
ᐊᓚᒃᑳᓴᐃᒍᓐᓇᓛᕐᒪᖔᖅ ᑖᒃᑯᓄᖓ ᒥᔅᓵᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐃᓛᒃ 
ᐊᖏᕐᕋᐅᖃᕐᓂᐊᓕᕐᒥᒻᒪᑕᐃᓛᒃ ᖁᕕᐊᓱᕝᕕᐅᑉ 
ᑕᖅᑭᖓᓄᑦ. ᑭᓯᐊᓂ ᐅᒡᒍᐊᖅᐳᖓ ᒫᓐᓇ ᐅᕙᓂ 
ᐅᑉᓗ ᓇᓪᓕᖅᐸᑦ ᓇᓗᓇᐃᕐᓂᐊᖅᐸᕘᕐᓂᖅ 
ᐊᔪᖅᐳᖓ ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᐃᑉᐹᓂ ᐃᓚᒋᐊᕈᑦ, 
ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᑎᓪᓗᒍ 
ᖁᕕᐊᓱᕝᕕᓯᐅᑦᑎᐊᑐᐃᓐᓇᔪᒪᒐᑦᑕ ᑖᓐᓇ ᐃᒫᒃ 
ᓵᓐᑎ ᑲᓛᓯᐅᓐᖑᐊᑦᑎᐊᕈᓐᓇᓛᕐᖓᑦ 
ᖃᖓᑐᐃᓐᓇᑦᑎᐊᖅ ᑖᔅᓱᒥᖓ 
ᐃᓱᒪᔅᓴᖅᓯᐅᒃᑲᓐᓂᖁᕙᕋ ᐊᒻᒪᓗ ᑕᒪᒃᑯᐊ Cabinet 
Ministers-ᖑᖃᑎᖏᑦ ᑕᒪᓐᓇ ᓯᕗᓂᑦᑎᐊᑎᓐᓂ 
ᓇᓗᓇᐃᖅᑕᐅᓵᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐊᐱᖅᑯᓯᐅᓪᓗᖂᔨᓐᖏᑦᑑᒐᓗᐊᖅ ᑭᐅᔪᒪᒍᕕᐅᒃ 
ᐃᓱᒪᓐᓂᒃ ᒫᓐᓇ. ᖁᔭᓐᓇᒦᒃ, ᒥᔅᑕ ᐅᑲᓕᖅ. 
(ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ.  
 
ᐊᐱᖅᑯᑦ 138 - 3(2): ᐃᓐᓇᕐᓄᑦ ᐃᓕᓴᐃᔨ 

ᒥᑦᑎᒪᑕᓕᒻᒧᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐊᐱᕆᔪᒪᔭᕋ ᑖᓐᓇ Arctic College-ᑯᓐᓄᑦ 
ᒥᓂᔅᑕᐅᔪᖅ.  
 
ᑕᐃᒪ ᐊᐱᖅᓱᓚᐅᖅᓯᒪᒐᒪ ᑲᑎᒪᓐᖏᑎᓪᓗᑕ ᒫᓐᓇ 
ᐃᓕᓴᐃᔨᖃᓐᖏᓇᑦᑕ ᐃᓐᓇᕐᓄᑦ ᑖᒃᑯᓂᖓ 
Upgrading Programs ᒥᔅᓵᓅᖓᔪᓂᑦ 
ᑲᒪᒋᔭᐅᔫᒐᓗᐊᖅ ᖃᐅᔨᒪᔪᖓ ᑕᐱᓐᓇ Adult  

Education Centre. ᑭᓯᐊᓂᓕ 
ᐃᓕᓴᐃᔨᖃᓐᖏᓇᑦᑕ Upgrading-ᒧᑦ ᐱᒡᒍᑎᔅᓴᒥᑦ. 
ᖃᐅᔨᒪᓕᖅᐹ ᖃᖓ ᐃᓕᓴᐃᔨᑖᕐᓂᐊᓕᕐᒪᖔᑦᑕ 
ᑕᑉᐱᑯᖓ ᓄᑖᒧᑦ Arctic College-ᖑᔪᒧᑦ 
ᒥᑦᑎᒪᑕᓕᒻᒥ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᕗᒻᒥ 
ᓯᓚᑦᑐᓴᕐᕕᒻᒧᑦ ᑲᒪᔪᖅ, ᑖᓂᐅᓪ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᐊᐱᕆᒻᒪᑦ 
ᑖᔅᓱᒥᖓ. ᑐᑭᓯᐅᒪᔭᒃᑯᑦ ᑕᐃᓐᓇ ᐃᓐᓇᕐᓄᑦ 
ᐃᓕᓴᐃᔨᐅᔪᖅ ᒫᓐᓇ 
ᑭᖑᕐᕕᖅᑎᖃᑲᐃᓐᓇᖅᑑᒐᓗᐊᑦ. ᑕᐃᒫᒃ ᑐᑭᓯᐅᒪᔭᕋ 
ᒥᑦᑎᒪᑕᓕᒻᒥ ᖃᓄᐃᓕᐅᕐᓂᖓᓄᑦ. 
ᑕᐃᒪᐃᓐᖏᐸᓪᓕ ᑐᓴᖅᑎᑕᐅᑦᑎᐊᕈᒪᔪᖓ ᑖᔅᓱᒧᖓ 
ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 
ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒫᑦᑕᐅᖅ ᑐᑭᓯᐅᒪᒻᒥᒐᒪ ᐃᕝᕕᑐᑦ ᑖᓐᓇ 
ᐃᓄᑦᑕᐅᓯᒪᑲᐃᓐᓇᕐᖓᑦ. ᑕᐃᓐᓇ ᑕᕝᕙᓃᑦᑐᖅ 
ᑭᖑᕝᕕᐅᑎᑲᐃᓐᓇᖅᓯᒪᔪᖅ ᓇᓗᓇᐃᒃᑯᑕᖃᖅᐹ 
ᐃᓕᓴᐃᔨᐅᓂᕐᒧᑦ ᐃᓐᓇᕐᓂᑦ ᐃᒻᒥᓂᒃ 
ᑲᒪᒋᔭᐅᓐᖏᒃᑲᓗᐊᕐᓗᓂ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᖃᐅᔨᒪᓪᓚᕆᓐᖏᑦᑐᖓ ᖃᓄᑎᒋ 
ᐊᔪᓐᖏᓐᓂᖃᕐᒪᖔᖅ ᑕᐃᓐᓇ ᐃᓐᓇᕐᓄᑦ 
ᐃᓕᓴᐃᔨᐅᔪᖅ ᑭᓯᐊᓂ ᖃᐅᔨᒋᐊᒃᑲᓐᓂᕈᓐᓇᖅᑐᖓ 
ᑖᓐᓇ ᑐᓴᖅᑎᑦᑎᐊᓚᐅᕐᓗᒍ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ.  



ᐊᐃᑉᐱᖅ, ᑎᓯᐱᕆ 1, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  
 

 

779

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕᐅᔪᖅ ᖃᐅᔨᒋᐊᒃᑲᓐᓂᕈᓐᓇᕆᕚ ᑕᐃᓐᓇ 
ᑭᖑᕝᕕᐅᑎᓯᒪᑲᐃᓐᓇᖅᑐᖅ ᒫᓐᓇᐅᔪᖅ ᐃᓐᓇᕐᓄᑦ 
ᐃᓕᓴᐃᔨᐅᓂᕐᒧᑦ ᓇᓗᓇᐃᒃᑯᑕᖃᕋᓗᐊᕐᒪᖔᖅ 
ᓇᓗᓇᐃᒃᑯᑕᖃᓐᖏᑉᐸᑦ ᖃᐅᔨᒋᐊᒃᑲᓐᓂᕈᓐᓇᖅᐹ 
ᐃᓐᓄᑲᐅᑦᑐᒋᐊᓛᕐᖓᒍ ᓇᓗᓇᐃᒃᑯᑕᓕᒻᒧᑦ 
ᐃᓕᓴᐃᔨᐅᔪᓐᓇᓂᕐᒧᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᐄ, ᑕᒪᓐᓇ 
ᖃᐅᔨᒋᐊᖅᑎᐊᓛᖅᑲᕋ ᑖᓐᓇᓗ ᐅᖃᐅᑎᓛᕐᓗᒍ 
ᑕᒪᒃᑯᐊ ᖃᐅᔨᒪᑦᑎᐊᕆᐊᓛᖅᑐᒍᑦ 
ᓇᓗᓇᐃᒃᑯᑕᖃᖅᑐᒥᑦ ᐃᓕᓴᐃᔨᓪᓚᑦᑖᒥᑦ ᐃᓐᓇᕐᒧᑦ 
ᐃᓐᓄᑦᑎᒐᓱᓛᖅᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ 
ᒥᓂᔅᑕ. ᒥᔅᑕ ᐊᕐᕚᓪᓗᒃ. ᐅᖃᐅᓯᒃᑯᑦ ᐊᐱᖅᑯᑏᑦ 
ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᓂᓐᖓᖅ. 
 
ᐊᐱᖅᑯᑦ 139 - 3(2): ᐃᒡᓗᑐᖃᐅᓂᖅᓴᐃᑦ 

ᓱᕋᒃᓯᒪᔪᖅᓯᐅᖅᑕᐅᕙᓐᓂᖏᑦ (ᓂᓐᖓᖅ) 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑏ, 
ᐊᐱᕆᔪᒪᔪᖓ ᐃᓪᓗᓕᕆᔨᖅᔪᐊᒃᑯᑦ ᒥᓂᔅᑕᖓᓐᓄᑦ. 
 
ᐅᖃᐅᔾᔭᐅᓯᒪᒐᒪ ᕼᐊᒻᒪᓚᒃᑯᖏᓐᓂ ᑰᒑᖅᔪᕐᒥᑦ 
ᓂᐅᕐᕈᓯᒪᓪᓗᖓᓗ ᓇᐅᔮᓄᑦ, ᑰᒑᖅᔪᒻᒥ 30 
ᐅᖓᑖᓃᒻᒪᑕ ᐃᓪᓗᐃᑦ ᓴᓇᔭᐅᓚᐅᖅᓯᒪᔪᑦ 1960-
ᖏᑦ ᓄᖑᓕᖅᑎᓪᓗᒋᑦ ᐅᖃᐅᔾᔭᐅᓯᒪᓪᓗᖓᓗ 
ᑕᐃᒃᑯᐊ ᐅᖅᑯᖃᐅᕐᒪᑕ ᐃᓗᐊᒍᑦ ᐅᐊᔭᖏᓪᓗ 
ᐱᑐᖃᐅᓪᓗᑎᒃ. 
 
ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᑕᐃᒪᓕ ᒥᓂᔅᑕᐅᔪᖅ 
ᐱᓕᕆᕕᒋᔭᖓᓗ ᖃᓄᐃᓕᐅᖅᐸᑦ ᑕᒪᒃᑯᐊ 
ᐊᖏᕐᕋᕆᔭᐅᔪᑦ ᐃᓪᓘᔪᑦ ᒪᓕᒋᐊᓕᓐᓄᑦ ᐅᓪᓗᒥᒧᑦ 
ᑎᑭᐅᒪᓗᑎᒃ ᒪᓕᒃᑲᓗᐊᕐᒪᖔᑕ? ᖁᔭᓐᓇᒦᒃ 
ᐅᖃᖅᑎ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 
ᒥᓂᔅᑕ ᑲᒪᔪᖅ ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᓐᓄᑦ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᖁᔭᓐᓇᒦᕈᒪᓪᓗᒍᓗ ᐊᐱᕆᒻᒪᑦ ᑖᔅᓱᒥᖓ. 
ᐅᖃᖅᑎ, ᑖᒃᑯᐊ ᐊᑭᑐᔪᖅᑐᕈᑎᓄᑦ 
ᐊᖏᕋᑖᓚᐅᕋᑦᑎᒍ ᑮᓇᐅᔭᕐᓂᑦ ᐱᑕᖃᖅᑐᖅ 
ᑕᐃᒃᑯᐊ ᓴᓇᒋᐊᖅᑕᐅᒋᐊᖃᕐᓂᖏᓐᓄᑦ ᐃᓪᓗᐃᑦ. 
 
ᑐᑭᓯᐅᒪᔭᒃᑯᓪᓕ ᐃᓕᖅᑯᓯᐅᕙᑦᑐᑦ ᑕᐃᒃᑯᐊ NIR 
ᓄᓇᓕᓐᓂᑦ ᑲᒪᒋᔭᐅᖃᑦᑕᕐᒪᑕ. ᓄᓇᓕᓐᓂᐅᑉᐸᑦ 
ᐃᓪᓗᓕᕆᔨᖅᔪᐊᒃᑯᓂᓪᓘᓐᓃᑦ ᐃᓛᒃ ᐃᓪᓗᓕᕆᔨᒃᑯᑦ 
ᑲᑎᒪᔨᖏᓐᓂᓪᓘᓐᓃᑦ ᑲᒪᒋᖃᑦᑕᖅᑲᑕ ᑕᒪᒃᑯᓂᖓ 
ᓄᓇᓕᓐᓂᑦ ᑲᒪᒋᔭᐅᓲᖑᒻᒪᑕ. ᐋᕐᕌᒍᑕᒫᑦ 
ᖃᐅᔨᓴᖃᑦᑕᕆᐊᖃᖅᑐᑦ ᓇᓗᓇᐃᖅᑐᐃᓗᑎᒃ. 
ᑕᐃᒃᑯᐊ ᐃᓪᓘᔪᑦ ᖃᓄᑦᑐᓪᓚᕆᐅᓕᕐᒪᖔᑕ 
ᑐᑭᓯᒍᑎᓪᓗ ᓯᕗᓪᓕᐅᔾᔨᒐᓱᐊᕐᓗᑎᒃ ᓇᓪᓕᐊ 
ᐃᓪᓗᐃᑦ ᓴᓇᔭᐅᖅᑳᕆᐊᖃᕐᒪᖔᑕ ᑕᕝᕙᓂ 
ᓄᓇᓕᓐᓂᑦ ᑕᐃᒫᒃ ᓴᖅᑭᐸᑦᑐᑦ ᐅᕙᑦᑎᓐᓄᑦ.  
 
ᑕᐃᒪᓕ ᐃᓪᓗᖃᕈᓂ ᐃᒫᒃ ᐃᓱᒫᓗᒍᑎᖃᖅᐸᑦ 
ᓴᓇᔭᐅᓂᖏᓐᓄᑦ ᐃᓪᓘᑉ ᓇᔪᖅᑕᖓᑕ 
ᐅᖃᐅᔾᔨᔪᓐᓇᕆᐊᖃᖅᑐᑦ ᓄᓇᓕᓐᓂᑦ 
ᐃᓪᓗᓕᕆᓂᕐᒧᑦ ᑲᒪᔪᓂᒃ. ᐊᒻᒪᓗ ᑕᐃᒃᑯᐊ 
ᓴᓇᒋᐊᖅᐸᑦᑐᑦ ᖃᐅᔨᓴᕆᐊᖃᖅᐳᑦ ᐃᒫᒃ 
ᐃᓱᒫᓗᒍᑕᐅᔪᓂᒃ ᑐᓂᔭᐅᓯᒪᔪᓂᒃ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᒪᔪᖅ, ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᐃᓚᒋᐊᕈᑎᒋᔭᕋ, ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ. ᐄ 
ᑕᒪᒃᑯᐊ ᖃᐅᔨᓴᖅᑕᐅᖃᑦᑕᕐᒪᑕ ᒥᓂᔅᑕᐅᔪᑦ 
ᐃᖅᑲᓇᐃᔭᖅᑎᖏᓪᓘᓐᓃᑦ ᑖᒃᑯᓄᖓ 
ᓄᓇᑦᑎᓅᕐᓗᑎᒃ ᐅᐱᕐᖔᖓᓂ ᐊᐅᔭᖓᓂ 2010  

ᖃᐅᔨᓴᕆᐊᕐᓗᑎᒃ ᑕᐃᒃᑯᐊ 
ᓴᓇᔭᐅᒋᐊᖃᖅᑲᐅᒻᒪᖔᑕ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᐄ ᖃᐅᔨᒪᔪᖓ ᑕᒻᒪᖅᓯᒪᔪᖅᓯᐅᑎᐅᔪᑦ 
ᐅᖃᓚᐅᖅᓯᒪᒻᒪᑦ ᑖᒃᑯᐊ ᐃᓪᓗᓕᕆᔨᖅᔪᐊᒃᑯᑦ 
ᖃᐅᔨᒪᓪᓚᑦᑖᖃᑦᑕᖏᒻᒪᑕ ᑕᒪᒃᑯᐊ 
ᐃᓪᓗᖁᑎᒋᔭᖏᑦ ᖃᓄᐃᑦᑑᓕᕋᓗᐊᕐᒪᖔᑕ ᑕᒫᓂ 
ᓄᓇᕗᒻᒥ.  
 
ᑕᐃᒪᓐᖓᓂᓪᓕ ᐅᖃᖅᑎ ᐃᓪᓗᓕᕆᔨᖅᔪᐊᒃᑯᑦ 
ᐃᖅᑲᓇᐃᔭᖅᑐᑦ ᐃᓛᒃ ᑳᓐᑐᓛᒃᑖᑎᑦᑎᓯᒪᔪᑦ 
ᐱᖓᓱᓂᒃ ᖃᐅᔨᓴᖃᑦᑕᕐᓂᐊᖅᑐᓂᒃ 
ᐃᓪᓗᖁᑎᒋᔭᑦᑎᓐᓂ ᑕᒫᓂ ᓄᓇᕗᒻᒥ ᐃᓪᓗᓕᒻᒧᑦ 
ᓴᓪᓕᒧᑦ, ᓴᓂᕋᔭᕐᒧᑦ, ᐊᒻᒪᓗ ᓇᐅᔮᓄᑦ. ᑕᐃᒃᑯᐊ 
ᐱᔭᕇᖅᑕᐅᓯᒪᒋᐊᖃᖅᑐᑦ ᑕᒫᓂ ᑕᖅᑭᒥ ᐅᓪᓗᒥᒧᑦ, 
ᑎᓯᐱᕆ 1. 
 
ᐊᒻᒪᑦᑕᐅ ᓇᑉᐸᖏᖃᐃ ᐃᖃᓗᓐᓂ 
ᖃᐅᔨᓴᖅᑕᐅᓛᕆᓪᓗᑎᒃ ᐸᕐᓇᒍᑎᖃᓛᖅᑐᑎᒃ 
ᐊᓯᖏᓐᓅᖃᑦᑕᓛᕐᒥᒻᒪᑕ ᓄᓇᓕᓐᓄᑦ 
ᖃᐅᔨᓴᕆᐊᕐᓗᑎᒃ ᑕᒪᒃᑯᐊ 
ᓴᓇᔭᐅᒋᐊᕆᐊᖃᕐᒪᖔᑕ. ᑭᓯᐊᓂᓕ 
ᑰᒑᖅᔪᒻᒨᒻᒪᖔᑕ ᖃᖓᐅᓛᕐᒪᖔᖅ 
ᖃᐅᔨᒋᐊᕈᓐᓇᕋᔭᖅᑐᖓ ᖃᖓᒃᑯᓪᓚᕆᒃ 
ᑕᐅᕗᓐᖓᕈᒫᕐᓂᐊᕐᒪᖔᑕ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ ᒥᔅᑕ 
ᓂᙵᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᕼᐊᑦᓴᓐ ᐸᐃᒧᑦ 
ᒪᓕᒐᓕᐅᖅᑎ, ᒥᔅᑕ ᕋᒻᐴᑦ.  

ᑕᑯᕋᓐᓈᖅᑎᑦᑎᓂᖅ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐊᐱᖅᑯᑎᒋᔪᒪᔭᕋ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓄᓪᓗ. 

ᒥᓂᔅᑕᐃᑦ ᐅᖃᐅᓯᖏᓐᓂᒃ ᐅᖃᖅᑎᓪᓗᒍ 
ᐅᖃᐅᓯᖃᖅᑲᐅᒻᒪᑦ ᑕᐅᕗᖓ ᑕᕆᐅᑉ 
ᐊᑭᐊᓅᓚᐅᕋᒥ ᐅᐃᕖᒃᑯᑦ ᓄᓇᖓᓐᓄᑦ ᒥᓂᔅᑕᐅᔪᖅ 
ᐅᖃᕈᓐᓇᖅᐹ ᑳᓐᑐᕌᒃᓂ ᐊᑎᓕᐅᓚᐅᕐᒪᖔᑕ 
ᖃᐅᔨᓴᖅᑕᐅᖃᑦᑕᓂᐊᖅᑐᓂᒃ ᓂᓪᓚᓱᑦᑐᓂᒃ 
ᐊᐅᓚᒍᓐᓇᕋᓗᐊᕐᒪᖔᑕ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᑦ, 
ᒥᓂᔅᑕ Honourable ᐲᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᐃᓚᖏᑦ ᐃᓛ ᑕᐃᒃᑯᐊ ᐃᓚᖏᑦ 
ᐱᓕᕆᕕᖃᖅᑐᑦ ᖃᖓᑕᓲᖁᑎᖃᖅᑐᑦ 
ᐊᖏᖃᑎᖃᓚᐅᖅᓯᒪᔪᒍᑦ ᐃᒫᒃ ᐃᓚᖏᑦ 
ᐅᖃᐅᑕᐅᒍᒪᙱᑦᑐᑦ ᖃᐅᔨᓴᕐᓂᖅᑕᖃᖃᑦᑕᓛᖅᑐᖅ 
ᓂᓪᓚᓱᑦᑐᒥᒃ ᐃᖏᕐᕋᔪᓐᓇᕋᓗᐊᒪᑕ ᒫᓐᓇᒫᑯᓗᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᕋᒻᐴᑦ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 

ᑕᐃᒎᓯᖓ ᐊᖅᑯᑎᒋᔭᐅᔪᒧᑦ ᐅᑭᐅᖅᑕᖅᑑᑉ 
ᐃᒪᖓᑎᒍᑦ (ᐊᕐᕚᕐᓗᒃ) 

 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐊᐱᖅᑯᑎᒋᔪᒪᔭᕋ ᐊᕙᑎᓕᕆᔨᒃᑯᓐᓄᑦ 
ᒥᓂᔅᑕᖓᓐᓄᑦ.  
 
ᑕᐃᒪ ᐅᖃᓕᒫᖃᑦᑕᕋᑦᑕ ᐊᒡᓛᑦ ᐅᓐᓄᒃᓴ 
ᐅᖃᓕᒫᓕᕇᖅᑲᐅᒻᒥᒐᑦᑕ ᑕᑉᐱᓐᓇᖒᖅ ᑕᓪᓗᕈᑎᐅᑉ 
ᑕᕆᐅᖓ ᐊᑎᖓᓂᒎᖅ ᐊᓯᔾᔩᖁᔨᓕᕐᒪᑕ 
ᐅᕝᕙᓘᓐᓃᑦ ᓄᑖᒥᒎᖅ ᐊᓯᔾᔩᖁᔨᓕᕐᒪᑕ. ᐃᓛᒃ 
ᑖᒃᑯᐊ ᖃᓪᓗᓈᓪᓗᐊᑕᐅᖅᑰᖅᑑᒐᓗᐊᑦ ᑕᐃᒪᓐᓇ 
ᐅᖃᓪᓚᖃᑦᑕᖅᑐᑦ. ᐃᓐᓇ 
ᐃᒪᐃᓕᖃᑦᑕᖂᕐᒪᑕᐃᒃᑯᐊ Northwest Passage, 
ᑕᓪᓗᕈᑎᒥᓪᓗᑭᐊᖅ ᐅᖃᑦᑎᐊᕈᓐᓇᖏᓐᓇᒥᒃ 
ᐊᓯᐊᓂᒃ ᐊᑎᖃᖅᑎᕈᓘᔭᕆᓪᓗᒍ. 

ᑭᓯᐊᓂ ᖃᐅᔨᒪᔪᒍᑦ ᑖᒃᑯᐊ ᖃᓪᓗᓈᑦ 
ᑎᑭᓐᓂᐅᓴᙱᒻᒪᕆᒃᑎᓪᓗᒋᑦ 
ᐊᕐᕙᒐᓱᓐᓂᐊᖅᑎᓐᓇᒋᓪᓘᓐᓃᑦ ᑕᒫᓂ ᓄᓇᑦᑎᓐᓂ 
ᑕᑉᐱᓐᓇ ᐊᑎᖃᖅᑐᑐᖃᐅᒻᒪᑦ ᓱᓪᓗᖅ, ᑕᓪᓗᕈᑎᐅᑉ 
ᑕᕆᐅᖓᓂᒃ. ᒥᓂᔅᑕ ᐊᐱᕆᔪᒪᔭᕋ 
ᖃᐅᔨᒪᑎᑦᑎᓂᐊᕐᒪᖔᑦ Federal ᒐᕙᒪᒃᑯᓐᓂᒃ 
ᐊᒻᒪᓗ ᐊᓯᖏᓐᓂᒃ ᓄᓇᓂ ᑕᕆᐅᑉ 
ᐊᑭᐊᓃᑦᑐᓂᓪᓘᓐᓃᑦ ᑖᓐᓇ ᐃᓄᒃᑎᑐᑦ 
ᐊᑎᖃᖅᐸᒌᕐᒪᑦ ᐊᓯᔾᔨᖅᑕᐅᖁᙱᑕᕗᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᐊᕙᑎᓕᕆᔨᒃᑯᓐᓄᑦ, ᑖᓂᐅᓪ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᓪᓗ ᐊᐱᖅᑯᑎᓐᓄᑦ 
ᐊᔅᓱᐊᓗᒃ ᑐᓴᕈᒥᓇᖅᑐᖅ ᓱᓪᓘᓱᒌᓐᓇᖅᑕᕋᓗᐊᕋᓕ 
ᖃᐅᔨᒪᓐᓂᖏᓐᓇᒪ ᐃᓄᑦᑎᑐᑦ ᐊᑎᖃᕆᐊᖓᓂᒃ. 
ᐊᒻᒪᓗ ᑖᓐᓇ ᑐᓴᖅᑎᑦᑎᒍᓐᓇᖅᑐᒍᑦ 
ᒐᕙᒪᑐᖃᒃᑯᓐᓂᒃ ᖃᓄᐃᑦᑑᓂᖓᓄᑦ 
ᐱᒻᒪᕆᐅᓂᖓᓂᓪᓗ ᑕᒪᔅᓱᒥᖓ ᐅᕙᑦᑎᓐᓄᑦ. 
 
ᑖᔅᓱᒧᖓᓕ ᓱᓪᓗᒧᑦ ᓱᓪᓗᐊᓘᔪᒧᑦ ᑕᒪᒃᑯᐊ 
ᐃᒪᐅᔪᑦ ᑲᒪᒋᔭᐅᒻᒪᑕ ᒐᕙᒪᑐᖃᒃᑯᓐᓂᒃ. 
ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᓯᔾᔭᒥᐅᑕᓕᕆᔨᒃᑯᑦ 
ᑕᒪᓐᓇ ᑐᓴᖅᑎᑦᑎᔾᔪᑎᑦᑎᐊᕈᓐᓇᖅᑕᕗᑦ 
ᑕᐃᒃᑯᓄᖓ ᒐᕙᒪᑐᖃᒃᑯᓐᓄᑦ ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᑕᒪᓐᓇ ᑐᓴᕈᒥᓇᖅᑯᖅ ᐅᖃᓕᒫᓕᕇᖅᑲᐅᒻᒥᒐᒪᐃᓛᒃ 
ᐊᓯᔾᔨᖅᑕᐅᓗᓂᖃᐃ Northwest Passage-
ᖑᒍᓐᓃᕐᓗᓂ ᑲᓇᑕᒥ Northwest Passage-
ᖑᓗᓂ. ᐃᓛᒃ, ᐊᑲᐅᓗᐊᙱᒻᒪᑦ ᐅᕙᑦᑎᓐᓄᑦ 
ᐊᓯᔾᔨᕈᒪᙱᓇᑦᑎᒍᓕ ᐊᑎᖓ ᑕᐅᕙᓐᓇ  

ᑕᓪᓗᕈᑎᐅᑉ ᑕᕆᐅᖓ ᐊᕐᕌᒍᓂᒃ 5,000-ᓂᒃ ᑕᐃᒫᒃ 
ᐊᑎᖃᖅᓯᒪᓕᕐᖓᑦ, ᖃᓄᐃᙱᑦᑎᐊᖅᑐᓂᓗ. 
 
ᑕᐃᒪᓕᖃᐃ ᒐᕙᒪᑐᖃᒃᑯᓐᓄᑦ 
ᐅᖃᐅᓯᕆᔭᐅᔪᓐᓇᖅᐳᖅ ᓇᓗᓇᐃᖅᑕᐅᓗᓂᓘᓐᓃᑦ 
ᑕᐃᒃᑯᓄᖓᓘᓐᓃᑦ ᐊᓯᔾᔩᔪᒪᖃᑦᑕᖅᑐᓄᑦ 
ᐃᓕᓯᒃᑲᓂᕐᓗᑎᒃ ᖃᓄᕐᓕ 
ᐊᑎᖃᖅᑎᑕᐅᖃᑦᑕᓚᐅᖅᓯᒪᒻᒪᑦ 
ᓴᖅᑮᒐᓱᓚᐅᙱᓐᓂᖏᓐᓂ ᓄᑖᒥᒃ ᐊᑦᑏᓂᕐᒧᑦ 
ᑎᑭᑉᐸᓪᓕᐊᔪᓃᙶᖅᓯᒪᔪᓂᒃ ᑕᐅᕙᙵᑦ ᑕᕆᐅᑉ 
ᐊᑭᐊᓂ.  
 
ᒥᓂᔅᑕᐅᔪᖅ ᐅᖃᐅᔾᔨᒍᓐᓇᓛᖅᑯᖅ, ᐊᓯᖏᓐᓂᖅᑲᐃ 
ᐊᑎᕐᓂᒃ ᑕᓪᓗᕈᑎᐅᑉ ᑕᕆᐅᖓᓂᒃ ᐊᓯᐊᓂᒃ 
ᐃᓕᔭᐅᒃᑲᓐᓂᕈᓐᓇᕐᒪᖔᑕ ᑕᐃᒃᑯᐊ 
ᑎᑭᖃᑦᑕᓚᐅᖅᓯᒪᔪᑦ ᐊᕐᕙᓂᐊᖅᑎᐅᔪᓪᓘᓐᓃᑦ 
ᐊᑦᑏᖃᑦᑕᓚᐅᖅᓯᒪᒻᒪᑕ ᐃᒫᒃ ᓲᕐᓗ 
ᑲᐃᓪᓕᐅᖅᑎᑦᑐᑎᑦ ᐃᓄᑦᑎᑐᑦ 
ᐊᑎᕆᓚᐅᕋᓗᐊᖅᑐᒍᑦ ᑕᐃᔪᓐᓇᖏᓐᓇᒥᐅᒃ ᖁᓛᒍᑦ 
ᖃᓪᓗᓈᑎᑑᒃᑲᓐᓂᑦᑕᖅᑯᑦ ᑖᑯᐊᓴᐃᓐᓇᐃᑦ 
ᐊᑎᖃᕋᓗᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᕈᒪᔭᕋ ᑖᔅᓱᒥᖓ ᐅᖃᕐᖓᑦ. 
ᐃᓕᓕᑕᐃᓐᓇᕐᒥᔪᖓ Canadian Northwest 
Passage-ᒧᑦ ᑐᓴᑕᐃᓐᓇᑦᑎᐊᕆᓪᓗᒍᓗᑦᑕᐅᖅ. 
 
ᑭᓯᐊᓂ ᒐᕙᒪᑐᖃᒃᑯᑦ 
ᐱᓕᕆᖃᑎᒋᔪᓐᓇᐸᓪᓚᐃᔭᕗᑦ ᓄᓇᕗᒻᒥᐅᑦ 
ᐃᓱᒪᒋᔭᖏᑦ ᐱᔭᐅᓗᑎᑦ ᐊᒻᒪᓗ ᑖᓐᓇ 
ᑎᑎᕋᖁᑦᑎᐊᖅᑕᕋᓗᐊᕋ ᐅᕙᓐᓄᑦ ᑕᐃᒃᑯᐊ 
ᑐᓂᓛᕋᒃᑯᑦ ᑕᐃᒃᑯᓄᖓ ᒐᕙᒪᑐᖃᒃᑯᓐᓄᑦ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ.  
 



ᐊᐃᑉᐱᖅ, ᑎᓯᐱᕆ 1, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒻᒪᓗ ᖃᐅᔨᒪᒋᓪᓗᖓ ᖁᑦᑎᑦᑐᒥ ᓄᑦᑎᖅᑕᐅᓯᒪᔪᑦ 
ᑕᑉᐸᐅᖓᖅᑕᐅᓚᐅᖅᓯᒪᒻᒪᑕ 
ᐊᓯᕙᖅᑎᑦᑎᐊᕙᒻᒨᖅᑕᐅᓇᓱᓚᐅᓐᖏᒻᒪᑕ ᑭᓯᐊᓂ 
ᑕᐅᓇᓐᖔᖅᓯᒪᓗᓂ ᑕᓯᐅᔭᖅᔪᐊᒦᓐᖔᖅᓯᒪᔪᑦ 
ᑕᑉᐸᓐᓇ ᐆᒪᔪᖃᑦᑎᐊᕋᓗᐊᖅᐸᑦ ᑖᖏᓐᓇᑎᓪᓗᒍ 
ᐃᒫᒃ ᐊᖑᓇᓱᑦᑐᓂ ᐱᒡᒐᓇᖅᑐᕈᓘᒻᒪᑦ. ᑕᕝᕘᓇ 
ᐃᒻᒥᓂᒃ ᐃᓕᓐᖓᖏᓐᓂᕐᒥᓄᑦ ᑕᐃᒪᐃᓯᒪᒻᒪᑕ 
ᑕᑉᐸᐅᖓᖅᑕᐅᓚᐅᖅᓯᒪᒻᒪᑕᓕ. 
 
ᑭᓯᐊᓂ ᑕᑉᐸᓐᓇ ᑲᓇᑕᒥᐅᑦ ᕿᑭᖅᑕᖏᑦ 
ᐱᖁᑎᒋᒻᒪᒋᑦ ᖁᑦᑎᑦᑐᒥ. ᒐᕙᒪᒃᑯᑦ 
ᑕᑯᔅᓴᐅᑎᑦᑎᔪᒪᑉᐸᑕ ᓯᓚᖅᔪᐊᒥ ᑕᐃᓐᓇ 
ᑕᓪᓗᕈᑎᐅᑉ ᑕᕆᐅᖓ ᑲᓇᑕᐅᑉ ᐃᒪᖁᑎᒋᒻᒪᒍ 
ᑕᐃᒪ ᐃᓄᑦᑎᑐᑦ ᑕᐃᔭᐅᓂᖓ 
ᑕᐃᒪᐃᓕᖓᔭᕆᐊᖃᖅᐳᖅ ᐊᑎᑐᖄᓘᒻᒪᑦ 
ᐃᓄᑦᑎᑐᑦ ᑕᐃᒃᑯᐊᓘᓐᓃᑦ ᖃᓄᖅ 
ᐊᑎᖃᕐᓂᕋᓗᐊᕐᒪᖔᖅ ᖃᐅᔨᒪᓐᖏᒻᒪᑕ ᑭᓯᐊᓂᓕ 
ᐅᕙᒍᑦ ᐃᓅᔪᑎᒍᑦ ᖃᐅᔨᒪᒐᔭᖅᑐᒍᑦ.  
 
ᑕᒪᒃᑯᐊ ᓇᓗᓇᐃᖅᓯᔾᔪᑕᐅᒋᐊᖅᑲᑕ 
ᒐᕙᒪᑐᖃᒃᑯᓐᓄᑦ ᑕᒪᒃᑯᐊ ᐃᓄᐃᑦ ᐊᑦᑏᔾᔪᓯᖏᑦ 
ᑐᑭᖃᑦᑎᐊᕐᖓᑕ ᐱᔾᔪᑎᖃᑦᑎᐊᖅᑐᑎᓪᓗ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒐᕙᒪᒃᑯᑦ 
ᐃᑲᔪᖅᓱᐃᒍᓐᓇᖅᑰᖅᑐᑦ ᑕᐃᒪᐃᑦᑐᒥᑦ 
ᐊᑐᓕᖁᔭᐅᔪᒥᑦ. ᐃᓱᒪᒋᓪᓗᖓᑦᑕᐅᖅ ᑕᒪᓐᓇ 
ᑲᓇᑕᐅᑉ ᑲᒪᒋᒻᒪᒍ ᐊᒻᒪᑦᑕᐅᖅ ᑲᒪᒋᔭᐅᓪᓗᓂ 
ᓄᓇᑖᕈᑎᑎᒍᑦ ᓄᓇᕗᑦ ᑐᓐᖓᕕᒃᑯᑦ ᑖᒃᑯᐊ 
ᐅᖃᐅᓯᔅᓴᖃᕋᔭᖅᑰᕐᒥᔪᑦ ᑕᕝᕘᓇ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐅᖃᐅᓯᒃᑯᑦ ᐊᐱᖅᑯᑏᑦ.  

ᒪᓕᒐᓕᐅᖅᑎ ᖃᒪᓂᑦᑎᐊᒧᑦ, ᒥᔅᑕ ᐊᐅᐸᓗᒃᑐᖅ.  

ᖃᑦᑎᕈᑎᒃ ᖃᒪᓂᑦᑐᐊᕐᒥ (ᐊᐅᐸᓗᒃᑐᖅ) 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑕᕝᕗᖓ ᓄᓇᓖᑦ ᒐᕙᒪᓕᕆᔨᖏᓐᓄᑦ 
ᓗᐊᓐ ᑯᓱᒐᕐᒧᑦ.  
 
ᑕᐃᓐᓇ ᖁᑦᑎᑦᑐᒥᐅᑦ ᒪᓕᒐᓕᐅᖅᑎᐅᖃᑎᒐ, 
ᖃᓄᖅ ᑮᓇᐅᔭᖅᑐᕈᑎᔅᓴᓂᑦ ᐋᖅᑭᓱᐃᖃᑦᑕᕐᒪᖔᑕ 
ᑕᒪᓐᓇᑦᑕᐅᖅ ᐃᓱᒫᓘᑎᖃᕐᕕᒋᒻᒥᒐᒃᑯ 
ᓴᓂᕐᕙᐃᖃᑦᑕᕐᓂᖏᑦ $290,000-ᓂᑦ 
ᐊᖏᕈᑎᓚᐅᕋᓗᐊᕐᒪᑕ ᓂᐅᕕᐅᑎᔅᓴᒥᑦ ᖃᑦᑎᕈᒻᒧᑦ 
ᑖᓐᓇ ᓄᖅᑲᖅᑎᑕᐅᒻᒪᑦ ᐊᒻᒪᓗ ᑮᓇᐅᔭᐃᑦ 
ᓴᖑᑎᑕᐅᓪᓗᑎᑦ ᐊᓯᐊᓄᑦ ᐱᓕᕆᐊᔅᓴᒧᑦ.  
 
ᑎᑎᖅᑲᖅᑖᓚᐅᕋᒪ ᑕᕝᕙᓐᖓᑦ ᐱᓕᕆᕕᒻᒥᑦ 
ᑕᐃᒪᓐᓇᐃᓕᓐᖏᒻᒪᑕᒎᖅ ᑭᓯᐊᓂ ᑎᑎᖅᑲᐃᓘᓐᓃᑦ 
ᐅᓂᒃᑳᖅᓯᒪᓚᐅᓐᖏᑦᑐᑦ ᓱᒻᒪᑦ ᑕᐃᒪᐃᓕᓚᐅᕐᒪᖔᑦ 
ᖃᓄᖅ ᐃᓱᒪᒋᔭᐅᒻᒪᖔᒃᑯ ᐊᐱᕆᖅᑲᐅᒐᓗᐊᕋᒪ.  
 
ᒥᓂᔅᑕ ᐅᖃᕈᓐᓇᖅᑲ ᑕᕝᕗᖓ ᒪᓕᒐᓕᐅᕐᕕᒻᒥ 
ᑖᓐᓇ ᓱᒻᒪᑦ ᐅᖃᓚᐅᓐᖏᒻᒪᖔᑦ ᓄᓇᓕᓐᓄᑦ 
ᑕᒪᑐᒥᖓ ᐊᓯᔾᔩᓂᐊᖅᑐᓂᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᓄᓇᓖᑦ ᒐᕙᒪᓕᕆᔨᖏᓐᓄᑦ 
ᐱᔨᑦᑎᕈᑎᖏᓐᓄᑦ, ᓗᐊᓐ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇ ᖃᐅᔨᑎᑕᐅᓇᓱᒋᓚᐅᖅᑐᒍ 
ᑖᒃᑯᐊ ᐊᓯᓐᖑᕆᐊᖅᑕᐅᓯᒪᓕᖅᑎᓪᓗᒍ 
ᐅᒡᒍᐊᕐᕕᒋᕙᕋ ᖃᐅᔨᑎᑕᐅᓚᐅᕐᓂᖏᑉᐸᑦ 
ᑕᒪᑐᒥᖓ. ᑭᓯᐊᓂ ᑎᑎᖅᑲᖅᑖᓚᐅᖅᑑᒐᓗᐊᖅ 
ᑎᑎᕋᕐᕕᒋᒐᑦᑎᒍ ᑕᕝᕙᓂᓗ ᑎᑎᖅᑲᕐᒥ  

ᐅᖃᖅᓯᒪᑉᓗᓂ ᖃᓪᓗᓈᑎᑑᖅᓯᒪᒻᒪᑦ 
ᐃᓄᑦᑎᑑᓕᕆᐊᕐᓂᐊᖅᐸᕋ. 
 
ᑕᕝᕘᓇ ᐅᖃᖃᑎᒋᔭᐅᑎᓪᓗᒋᑦ Fire Marshal-ᑯᑦ 
ᑎᑎᕋᕐᕕᐊ, ᖃᑦᑎᕆᔩᑦ ᐃᓱᒪᑕᖏᑕ, 
ᐃᓱᒪᖃᓕᓚᐅᕐᒪᑕ ᓄᑖᒥᑦ 
ᖃᑦᑎᕈᑎᑖᕆᐊᖃᓐᖏᒻᒪᑦ ᒫᓐᓇ. ᑖᒃᑯᐊ ᖃᑦᑎᕈᑏᑦ 
ᓄᓇᒃᑰᕈᑏᑦ ᐅᑭᐅᓄᑦ ᖁᓕᓄᑦ ᑕᓪᓕᒪᓪᓗ 
ᐊᑯᓂᐅᑎᒋᔪᒥᑦ ᐊᑐᖅᑕᐅᓲᖑᒻᒪᑕ. ᑖᒃᑯᐊᓗ 
ᖃᒪᓂᑦᑐᐊᑉ ᖃᑦᑕᕈᑖᓕ ᑕᐃᑯᖓ ᓄᓇᓕᒻᒧᑦ 
ᐃᓕᔭᐅᓚᐅᖅᓯᒪᒻᒪᑦ 1999-ᖑᑎᓪᓗᒍ. ᑕᒪᓐᓇ 
ᕿᒥᕐᕈᔭᐅᑦᓯᐊᖅᑲᐅᓛᖅᑎᓪᓗᒍ ᖃᑦᑎᕈᑦ 
ᐃᓱᒪᖃᓕᓚᐅᕐᒪᑕ $25,000-ᒥᒡᒎᖅ ᓴᓇᔭᐅᑉᐸᑦ 
ᑖᑉᓱᒪᑦ ᐃᒪᖅᑑᑖ ᐃᑭᑦᑕᖅᑐᓂᖏᑦ ᐃᒪᐃᔭᐅᑖᓗ 
ᑖᓐᓇ ᐊᐅᓪᓛᑦᓯᐊᓕᕋᔭᕐᓂᖓ ᓄᓇᒃᑰᕈᑦ.  
 
ᑕᕝᕙᓂ ᐅᖃᕆᐊᒃᑲᓂᖅᓯᒪᒡᓗᓂ ᑖᒃᑯᐊ 
ᐃᑲᒪᓕᕆᔩᑦ mechanic-ᑯᔪᑦ Fort Gary 
ᖃᑦᑎᕈᑎᒃᑯᖏᓐᓂ ᑕᐃᒃᑯᖓ 
ᖃᒪᓂᑦᑐᐊᒧᓐᓂᐊᕐᓂᕋᖅᖢᒋᑦ, ᑖᒃᑯᐊ ᓄᓇᒃᑰᕈᑦ 
ᐊᐅᓪᓛᑦᓯᐊᓕᖅᑎᑕᐅᔪᓐᓇᖁᓪᓗᒍ. ᑕᐃᒪᓐᓇ 
ᑭᐅᓂᑦᑕᖃᓚᐅᖅᑐᖅ ᑕᒡᕘᓇ ᑎᑎᖅᑲᑎᒍᑦ. 
ᖁᔭᓐᓇᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥ 
ᐃᓚᒋᐊᕈᑦ, ᒥᔅᑕ ᐊᐅᐸᓗᑦᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᖁᔭᓐᓇᒦᕆᕙᕋ ᓗᐊᓐ ᑯᓱᒐᖅ ᑭᐅᖅᑲᐅᒻᒪᑦ. 
ᒪᒥᐊᑉᐳᖓ ᑎᑎᖅᑲᓂᒃ ᐱᓚᐅᕋᓗᐊᖅᑐᖓ ᑖᓐᓇ 
ᐱᔾᔪᑎᒋᓪᓗᒍ ᐊᐱᕆᒍᒪᓕᖅᑲᐅᒐᒪ ᒪᓕᒐᓕᐅᕐᕕᒻᒥ 
ᑖᒃᑯᐊ ᑭᒡᒐᖅᑐᕐᓗᒋᑦ ᓂᕈᐊᖅᑕᐅᕕᒋᓯᒪᔭᒃᑲ 
ᖃᒪᓂᑦᑐᐊᖅ. 
 
ᑕᐃᒫᒃ ᐅᖃᖅᑎᓯᒪᒐᒪ ᖁᔭᓐᓇᒦᖅᓱᒍ ᑖᓐᓇ 
ᑭᐅᒻᒪᑦ ᑲᓐᖑᓱᑦᑎᒐᓱᐊᓐᖏᑕᕋ. ᑕᒡᕙᓂ 
ᐊᐱᕆᔪᒪᖅᑲᐅᒐᒪ ᕼᐊᒻᒪᓚᒃᑯᑦ ᑲᑎᒪᔩᑦ ᑕᒪᑐᒥᖓ  

ᑲᒪᒋᔭᐅᖁᖅᑲᐅᒻᒪᑕ ᖃᐅᔨᒋᐊᖁᔨᓪᓗᑎᒃ ᑕᒪᓐᓇ 
ᐅᖃᐅᓯᐅᓯᒪᒐᓗᐊᖅᑎᓪᓗᒍ ᑎᑎᖅᑲᑎᒍᑦ.  
 
ᑕᐃᒪ ᖃᑦᑎᕆᔨᐅᖃᑦᑕᖅᓯᒪᑎᓪᓗᖓ ᑖᒃᑯᐊ 
ᐃᑲᔪᖅᓱᐊᑭᑦ ᖃᑦᑎᕆᔩᑦ ᐱᓗᐊᖅᑐᒥᑦ ᐄ 
ᑕᐃᒃᑯᐊᓕᒫᖅ ᖃᑦᑎᕆᔩᑦ ᖃᒪᓂᑦᑐᐊᒥ ᑖᓐᓇ 
ᓄᓇᓯᐅᑐᑦ ᐊᕐᕌᒍᓄᑦ ᐊᕙᑎᓄᑦ ᐊᑐᓐᖏᒻᒪᑦ ᓱᓕ 
ᐃᓛᒃ ᐊᑐᕆᐊᖃᕐᒪᑦ, ᒥᓂᔅᑕ ᑕᐃᒫᒃ ᐅᖃᖅᑲᐅᒻᒪᑦ. 
ᑕᒪᒃᑯᐊ ᓈᒻᒪᖏᓐᓂᖏᑦ ᓯᖁᒥᓯᒪᓂᖏᑦ 
ᓄᓇᓯᐅᑎᐅᑉ. 
 
ᑕᐃᒃᑯᐊ ᒪᕐᕉᓐᓂᒃ ᐃᒡᓗᐃᑦ ᑲᑎᓯᒪᔪᑦ ᐃᑭᑦᑐᒧᑦ 
ᐊᑦᑐᖅᑕᐅᓚᐅᕐᒪᑕ ᐊᒻᒪᓗ ᐅᓄᖅᓯᕙᓕᐊᓪᓗᑎᒃ 
ᐃᓄᖏᑦ ᑖᒃᑯᐊ ᐱᒍᒪᔭᐅᔪᓂᒃ ᒪᓕᒍᓐᓇᐃᓕᒻᒪᑕ 
ᑕᒪᒃᑯᐊ ᑐᐊᕕᕐᓇᖅᑐᓕᕆᔨᔾᔪᑏᑦ 
ᑲᒪᒋᔭᐅᑦᓯᐊᕆᐊᖃᕐᖓᑕ, ᑭᓐᖒᒪᒋᔭᐅᔪᑦ 
ᒪᓕᒡᓗᒋᑦ.  
 
ᑖᓐᓇ ᒥᓂᔅᑕ ᐃᓱᒪᖅᓴᖅᓯᐅᕈᑎᖃᕈᓐᓇᖅᑲ ᑖᓐᓇ 
ᐅᑎᖅᑎᑕᐅᓂᐊᖅᑎᓪᓗᒍ ᑮᓇᐅᔭᖅᑑᑎᒃᓴᖓ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᑦᑐᖅ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᖃᖅᑎᑦᑎᔩᑦ, ᐄ 
ᑖᓐᓇ ᐅᖃᖅᑕᖓ ᓱᓕᔪᖅ ᑕᒪᒃᑯᐊ ᖃᑦᑎᕆᔩᑦ 
ᓄᓇᕗᒻᒥ ᐊᒃᓱᕈᓐᓇᖅᑐᒃᑰᖏᓐᓇᓲᖑᒻᒪᑕ 
ᓯᕗᓪᓕᖅᐸᐅᕙᑦᑐᑎᒡᓗ ᑕᒪᒃᑯᓄᖓ 
ᐅᓗᕆᐊᓇᖅᑐᓄ ᐱᓕᕆᐊᖃᓕᕌᖓᑕ ᑕᒪᒃᑯᐊ 
ᐱᓕᕆᐊᖏᔭᖏᑦ ᐊᔪᕐᓇᖏᑦᑐᑯᓘᖏᒃᖢᑎᒃ 
ᐅᓗᕆᐊᓇᖅᑐᒦᓕᓲᖑᒻᒪᑕ ᐅᓗᕆᐊᓇᖅᑐᒦᖁᓇᒋᑦ 
ᐃᓅᖃᑎᖏᑦ. 

ᑕᒪᓐᓇ ᐅᖃᐅᓯᕆᔭᖓ ᕿᒥᕐᕈᓂᐊᖅᐸᕋ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ): ᐱᕋᑖᓂᒃ 
ᐃᓚᒋᐊᕈᑦ, ᒥᔅᑕ ᐊᐅᐸᓗᒃ. 
 
ᐊᐅᐸᓗᒃᑐᖅ: ᑭᖑᓪᓕᖅᐹᓕᕆᓗᒍ ᑖᓐᓇ 
ᐅᖃᕐᓂᐊᓕᖅᐳᖓ ᐊᐱᕆᒻᒫᕐᓗᖓ ᒥᓂᔅᑕ ᑯᓱᒐᕐᒥᑦ 
ᑖᑉᓱᒥᖓ. ᓇᓗᓇᐃHᐃᔫᕐᓗᐊᕐᒪᖔᖅ ᑕᒫᓂ 
ᒪᓕᒐᓕᐅᕐᕖᑦ ᐃᓗᐊᓂ ᑖᒃᑯᓂᖓ ᐊᑭᑐᔫᑎᓂᒃ 
ᐊᖏᖅᑕᐅHᐃᒫᓂᓚᐅHᐃᒪᔪᓂᒃ ᑖᒃᑯᐊ 
ᓅᑦᑎᕆᓂᐊᓕᕌᖓᒥ ᑮᓇᐅᔭᕐᒥᑦ ᐊHᐃᐊᓄᒃ 
ᐊᑐᒐᔪᒃᓴᓐᓄᒃ ᑖᑉᓱᒥᖓ ᒪᓕᒐᓕᐅᕐᕕᐅᑉ ᐃᓗᐊᓂ 
ᒪᓕᒐᓕᐅᖅᑎᓂᒃ. 
 
ᓇᓗᓇᐃHᐃᑎᓐᓇᖅᑑᓪᓗᐊᕐᒪᖔᖅ ᑖᓐᓇ 
ᐱᓗᐊᖅᑐᒥᑦ ᐊᖏᖅᑕᐅHᐃᒫᓂᓚᐅᖅᖠᒪᔪᑎᑦ 
ᑖᑉᑯᐊ ᐊᑭᑐᔫᑎᓄ ᑭHᐃᓯᐊᓂᑦ ᑖᒃᑯᐊ 
ᓅᑦᑕᐅᓂᐊᓕᕌᖓᒥ ᐊᒡᓚᖑᑦᑕᐅᓂᐊᓕᕌᒥ 
ᐊᑭᑐᔫᑎᓄᑦ ᒪᓕᒐᓕᐅᖅᑎᓄᑦ 
ᓇᓗᓇᐃᖅᖠᑦᑕᕋᓗᐊᕐᒪᑦᑕᐅᖅ. 
 
ᑖᑉᓱᒥᖓ ᐅᖃHᐊᕐᓂᓇᕈᐊᖅᐳᖓ ᐊᒻᒪᑕᐃ 
ᒪ’ᓈᖅᖢᒍ ᒥᓂᔅᑕ ᑯᓱᒐᖅ ᑖᑉᓱᒪ ᑭᐅᑦᑕᐅᓚᐅᕐᒪᑦ 
ᑭᐅᑦᑎᐊᓚᐅᕋᒥ. ᑕᐃᒪ ᖃᒪᓂ’ᑐᐊᒧᑦ 
ᐅᑎᓕᕈᒪᑦᑕᐅ ᑖᒃᑯᓂᖓ ᕼᐊᒻᒪᓚᑦ 
ᑲᑎᒪᔨᖏᓐᓂᒡᓗᑦ ᖃᑦᑎᕆᔨᖏᓐᓂᑦᑕᐅ 
ᐅᖃᓗᖃᑎᖃᕈᒻᒫᓕᖅᐳᖓᑦᑕᐅ. ᒪ’ᓇᐅᔪᑎᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᖁᔭᓐᓇᒦᖅᐸᕋ, ᑕᑉᑯᓂᖓ ᐊᐱᖅᑯᑎᖃᕐᒪᑦ. ᐄ 
ᑖᑉᑯᐊ, ᐅᒡᒍᐊᖅᐳᖓᐃᓛᒃ 
ᑐᓴᖅᑎᑕᐅᕙᒌᓚᐅᕐᓂᖏᒃᑲᕕᑦ ᐄ ᑕᒪᓐᓇ ᑕᐃᒪᓐᓇ 
ᐅᖃᐅᓯᔭᖅᑐᑦ ᑎᓕᓂᐊᖅᐸᒃᑲ  

ᖃᐅᔨᑎᑕᐅᕙᒌᖅᓯᒪᖁᓗᒋᑦ ᑕᒪᒃᑯᓂᖓ 
ᕿᒥᕐᕈᑲᓐᓂᓕᕌᖓᑦᑕ. 
 
ᐃᓚᒋᐊᕈᒪᑐᐃᓐᓇᖅᖢᒍ ᖃᒪᓂ’ᑐᐊᑉ ᖃᑉᑎᕈᑖᑕ 
ᓄᓇᑉᑰᕈᑖ ᒫᓐᓇ ᑕᐃᒪ ᐱᓕᕆᐊᖑᒻᒪᑦ ᑕᐃᒃᑯᐊᓗ 
ᐃᓚᒃᓴᖏᑦ ᑎᑭᑦᑕᕆᐊᑉᓯᑉᓗᑎᒃ ᖁᕕᐊᓱᕝᕕᐅᑉ 
ᑐᖔᓂ ᐱᐊᓂᒃᓯᒪᓕᕈᓐᓇᖅᑐᖅ. 
ᐊᐱᕆᙱᑕᕋᓗᐊᖏᑦ ᐃᓚᒋᐊᖅ ᖃᐅᔨᒋᐊᕐᓂᖅ 
ᐅᖃᐅᑎᒋᐊᕐᓂᐊᕐᓂᕋᕐᒪᒋᑦ ᑕᒪᑐᒥᖓ 
ᖃᐅᔨᒋᐊᖅᑎᑕᐃᓐᓇᖅᐸᕋ ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, 
ᐊᐅᐸᓗᒃᑐᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᖕᒧᑦ 
ᒪᓕᒐᓕᐅᖅᑎᐅᔪᖅ, ᒥᔅᑕ ᓂᖏᐅᖓᓐ.  
 
ᐊᐱᖅᑯᑦ 143 - 3(2): ᑳᓐᑐᕌᒃ ᐋᓐᓂᐊᔪᓂᑦ 

ᐱᔨᑦᑎᕋᐅᑎᓄᑦ ᑭᕙᓪᓕᕐᒥ (ᓂᖏᐅᖓᓐ) 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᐅᓇ ᐊᐱᖅᑯᑎᒋᔪᒪᔭᕋ 
ᒥᓂᔅᑕᕆᔭᐅᔪᒧᑦ ᐋᓐᓂᐊᕐᓇᖏᑦᑐᓕᕆᓂᕐᒧᑦ ᐊᒻᒪ 
ᐃᓄᓕᕆᓂᕐᒧᑦ, ᒥᔅᑕ ᑰᓕ. 
 
ᐊᐱᕆᖁᔭᐅᓯᒪᒐᒪ ᖃᑯᒍ ᑖᓐᓇ ᑐᐊᕕᕐᓇᑐᒃᑯᑦ 
ᐊᐅᓪᓚᖅᑎᑦᑎᔾᔪᑕᐅᖃᑦᑕᓲᖑᔪᖅ ᑳᓐᑐᕌᒃ 
ᐃᓱᓕᕝᕕᑦᓴᖃᕐᒪᖔᑦ ᑭᕙᓪᓕᕐᒥᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᒥᓂᔅᑕᐅᔪᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ, Honourable ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᓇᓂᓕᒫᑦᑎᐊᕐᖏᓛᒃ ᑖᒃᑯᐊ ᑐᐊᕕᕐᓇᖅᑐᑦ 
ᐱᓪᓚᕆᐊᓘᖃᑦᑕᕐᒪᑕ ᑕᒫᓂᓗ ᕿᑭᖅᑖᓗᒻᒥ 
ᑭᕙᓪᓕᕐᒥᓗ ᐊᒻᒪ ᐊᖏᓂᖅᐹᖑᖃᑕᐅᓪᓗᓂ 
ᑭᕙᓪᓕᕐᒥ ᒫᓐᓇ ᐅᑭᐅᖑᖅᑲᐅᔪᖅ. ᑕᐃᒪ 
ᑕᐃᒃᑯᐊᓕ ᒫᓐᓇ ᑐᓴᐅᒪᔭᒃᑯᑦ ᑕᐃᑯᖓ 
ᐃᓱᓕᕝᕕᖃᕐᓂᐊᖅᑐᑦ ᒫᑦᓯ 31 ᑎᑭᓪᓗᒍ 2010. 
ᐊᒻᒪᓗ ᐃᒻᒪᖄ ᑕᒫᓂ ᑕᐃᒃᑯᐊ ᐃᓱᓕᕝᕕᒃᓴᖓ 
ᑎᑭᑉᐸᓪᓕᐊᑎᓪᓗᒍ ᐸᕐᓇᒃᐸᓪᓕᐊᓂᐊᖅᑐᒍᑦ ᖃᓄᖅ 
ᑖᓐᓇ ᐱᒃᑯᓴᐅᔾᔪᐊᖅᑕᐅᓂᐊᕐᒪᖔᖅ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᐅᖃᐅᓯᒃᑯᑦ ᐊᐱᖅᑯᑏᑦ, ᖁᑦᑎᒃᑐᒧᑦ 
ᒪᓕᒐᐅᓕᖅᑎ, ᒥᔅᑕ ᐃᐊᓕᐊᑦ.  
 
ᐊᐱᖅᑯᑦ 144 - 3(2): ᒐᕙᒪᒃᑯᑦ 

ᑮᓇᐅᔭᖅᑐᕈᑎᒃᓴᖓᑕ ᐃᓕᖅᑯᓯᖓ 
ᑕᑯᒃᓴᐅᒪᓂᖓ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐊᐱᖅᑯᑎᒐ ᑐᕌᖓᔪᖅ ᒥᓂᔅᑕᖓᓐᓄᑦ 
ᓄᓇᓖᑦ ᒐᕙᒪᓕᕆᔨᖏᓐᓄᑦ ᐊᒻᒪᓗ ᒐᕙᒪᒃᑯᑦ 
ᐱᔨᑦᓯᕈᑎᖏᓐᓄᑦ. ᐅᑎᕆᐊᒃᑲᓂᕐᓗᓂ 
ᓇᓗᓇᐃᖅᓯᖁᔨᓂᖅ ᐅᓪᓗᒥ 
ᐅᖃᓕᒪᒍᓐᓇᖏᑦᑎᐊᕋᒪ. 
 
>>ᐃᓪᓚᖅᑐᑦ 
 
ᐃᓄᑦᑎᑐᑦ ᐅᖃᓪᓗᒍ, ᑖᓐᓇ ᑭᐅᓚᐅᕐᖓᑦ 
ᐃᑉᐸᒃᓴᖅ ᑐᓴᖅᑎᑦᑎᓚᐅᕐᖓᑦ ᒪᓕᒐᓕᐅᕐᕕᒻᒥ 
ᑖᒃᑯᐊ ᑮᓇᐅᔭᐃᑦ ᐊᐅᓱᐃᑦᑐᒧᑦ ᑖᒃᑯᐊ 
ᒥᑭᓂᖅᓴᓄᑦ ᐊᑭᑐᓂᖅᓴᓄᑦ ᐃᒫᒃ ᓄᓇᓯᐅᒻᒥ 
ᓴᖑᑎᑕᐅᓚᐅᕐᓂᖏᓐᓂᒃ ᑖᒃᑯᐊᒎᖅ ᑮᓇᐅᔭᐃᑦ 
ᐃᓛ ᓴᖑᑎᑕᐅᓚᐅᙱᑦᑐᑦ ᑖᒃᑯᓄᖓ 
ᓄᓇᒃᑰᕈᑎᓄᑦ. 
 
ᐊᐱᖅᑯᑎᒋᓕᖅᑕᕋ ᑕᐃᒪ ᓇᒧᙵᕐᓂᕐᖓᑕ ᑖᒃᑯᐊ 
ᑮᓇᐅᔭᐃᑦ? ᑕᐃᓐᓇ ᐃᓂᒋᓂᕋᖅᑕᖓᓃᙱᑉᐸᑕ 
ᖃᓄᐃᓕᖓᓕᖅᑲ? 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᓄᓇᓖᑦ ᒐᕙᒪᓕᕆᔨᖏᓐᓄᑦ ᒐᕙᒪᒃᑯᓪᓗ 
ᐱᔨᑦᓯᖅᑎᖏᓐᓄᑦ,  ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒥᑭᔫᑎᐅᓂᖅᓴᓄᑦ 
ᐊᑭᑐᔪᓄᑦ ᓴᖅᑭᑎᑕᐅᒻᒪᑕ 
ᐅᓂᒃᑳᕐᕕᒋᓚᐅᖅᑕᕋᓗᐊᕋ ᐊᔾᔨᒌᙱᑦᑐᓄᑦ 
ᐊᑐᖅᑕᐅᔪᒃᓴᐅᓂᐊᖅᓯᒪᒻᒪᑦ ᑐᐊᕕᕐᓇᖅᑐᓄᑦ 
ᐱᓗᐊᖅᑐᒥ. 
 
ᑕᒡᕘᓇ ᓯᑕᒪᐃᑦ ᓱᓕ ᓄᒃᑎᖅᑕᐅᓯᒪᒻᒪᑕ ᓄᓇᓖᑦ 
ᒐᕙᒪᖏᑦ ᑕᑯᑦᓴᐅᑎᑦᓯᒐᓱᐊᕋᓗᐊ 
ᑕᑯᑦᓴᐅᒐᓱᐊᕋᓗᐊᕐᖓᑕ ᑖᒃᑯᓂᖓ 
ᐱᓕᕆᐊᖑᒍᓐᓇᖅᑐᓂᒃ ᓲᕐᓗ ᑕᐃᒃᑯᓂᖓ 
ᓄᓇᓕᖓᓂ ᓴᓕᒎᑎᐅᓚᐅᖅᑐᑦ ᐃᓛᓐᓂᒃᑯᑦ  

ᑕᒪᒃᑯᐊ ᑐᐊᕕᕐᓇᖅᑐᑦ ᓴᖅᑭᖃᑦᑕᕐᒪᑕ, ᑖᒃᑯᐊ 
ᑕᐃᒪᓐᓇ ᐊᓯᔾᔨᖅᑕᖃᑦᑕᖅᑯᑦ ᑐᐊᕕᕐᓇᓂᖅᓴᒥ 
ᓴᖅᑭᑦᑐᖃᑲᓪᓚᑉᐸᑦ ᑕᐃᒪᓐᓇᐃᓕᓚᐅᕐᒪᑦ. 
 
ᑕᐃᒃᑯᐊ ᑎᑎᕋᕈᑎᒋᓯᒪᔭᕗᑦ ᓂᕈᐊᕈᑎᒋᓚᐅᖅᑕᕗᑦ 
ᐊᑭᑐᔪᖅᑑᑎᓂᒃ ᑭᓯᐊᓂ 
ᑕᐃᒪᓐᓇᐃᖏᓐᓇᕈᓐᓇᖏᑦᑐᑦ ᐅᖃᖅᓯᒪᔪᑦ 
ᐊᓯᔾᔨᑐᐃᓐᓇᕆᐊᖃᕐᓂᖏᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᑦᑕᐅᖅ ᐅᓂᒃᑳᕋᑖᕋᕕᑦ, 
ᓇᓗᓇᕈᓐᓃᖅᐸᓪᓕᐊᔪᖅ ᑕᐃᒃᑯᐊ 
ᐅᖃᐅᓯᕆᓚᐅᖅᑕᒃᑲ ᐅᑎᕐᕕᒋᓗᒍ. 
 
ᑕᐃᒃᑯᐊ ᒥᑭᔫᑕᐅᓂᖅᓴᐃᑦ ᐊᑭᑐᔪᑦ 
ᑎᑎᕋᖅᓯᒪᔪᖃᕐᖓᑦ ᓇᒥ ᑮᓇᐅᔭᑦ 
ᐊᑐᖅᑕᐅᒍᓐᓇᕐᓂᖏᓐᓂᒃ ᑐᐊᕕᕐᓇᕐᓂᖓ ᒪᓕᒡᓗᒍ. 
ᑖᓐᓇ ᖃᓄᖅᑑᕈᓐᓇᕐᓂᖓ ᐅᖃᐅᓯᕆᖅᑲᐅᒐᒃᑯ. 
 
ᒥᔅᑕ ᐊᐅᐸᓗᒃᑑᑉ ᖃᑦᑎᕈᑎᖓ ᐃᓱᒪᒋᓪᓗᒍ 2009-
2010-ᒧᑦ ᐊᓪᓚᑕᐅᓯᒪᓪᓚᕆᑦᑐᓃᓚᐅᕐᒪᑕ ᑖᓐᓇ 
ᖃᑦᑎᕈᑎᖃᕆᐊᖃᕐᖓᑕ. ᖃᓄᕐᓕ 
ᖃᐅᔨᓴᖅᑕᐅᖃᑦᑕᖅᑲᑦ ᑕᒪᒃᑯᐊ ᐱᖁᑎᖅᔪᐊᓄᑦ 
ᐊᑐᕐᓂᐊᖅᑐᑦ ᒪᐅᓐᖓᓚᐅᖅᑎᓐᓇᒋᑦ? ᖃᑦᑎᕆᔨᓄᑦ 
ᐅᖃᓕᒪᒋᐊᖅᑐᖅᑳᓚᐅᖅᑲᑦ ᑖᒃᑯᐊ 
ᓄᒃᑎᖅᑕᐅᓚᐅᖅᑎᓐᓇᒍ ᐊᓯᐊᓄᑦ 
ᖃᑦᑎᕈᑎᑖᕈᑕᐅᓂᐊᓚᐅᖅᑐᖅ? 
 
ᑖᒃᑯᐊ ᐊᑭᑐᔪᖅᑐᕈᑎᔅᓴᓃᓚᐅᕋᓗᐊᕐᖓᑕ 
ᖃᑦᑎᕈᑎᖓ ᖃᓄᐃᓐᖏᒪᒡᒎᖅ ᑕᐃᒫᒃ ᖃᑦᑎᕆᔩᑦ  

ᐊᖏᔪᖅᑳᖓᓄᑦ ᐅᖃᕐᖓᑦ ᑕᐃᒪ 
ᐊᓯᔾᔨᑕᐅᓪᓗᓂᓗ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᐃᓚᒋᐊᕈᒻᒥᒃ ᓯᕗᓪᓕᖅᐹᒧᑦ ᖃᐅᔨᕋᑖᓐᖏᓐᓇᒪ. 
ᓇᓗᓇᐃᕆᐊᑲᐃᓐᓇᕈᒃ.  
 
ᐅᖃᖅᑎ (ᑐᓵᔨᑎᒍᑦ): ᑖᓐᓇ ᒥᔅᑕ ᒥᓂᔅᑕ. ᑖᓐᓇ 
ᐊᐱᖅᓱᖁᕐᒪᑦ ᑖᒃᑯᓂᖓ Capital Projects-ᓂᑦ 
ᐱᔾᔪᑎᖃᓗᐊᖅᑐᓂ ᐊᔾᔨᒌᓕᖅᑎᑐᐃᓐᓇᖅᑐᓂᐅᒃ 
ᑕᐃᒪᐃᓐᖏᑉᐸᑦ ᑐᑭᓯᓇᖅᓯᑲᓐᓂᓂᐊᕐᒪᒍ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᓱᕋᑖᕋᒪ ᑕᐃᒃᑯᐊ ᐊᑭᑐᔫᑏᑦ ᐱᔾᔪᑎᒋᓪᓗᒋᑦ. 
ᖃᓄᖅ ᐊᑐᖅᑕᐅᖃᑦᑕᕐᒪᖔᑕ ᐊᒻᒪᓗ 
ᒪᓕᒐᓕᐅᕐᕕᒃᑰᖃᑦᑕᕆᐊᖃᕐᒪᖔᑕ? 
ᑕᐃᒃᑯᐊᖑᓐᖏᑦᑑᑦ ᓄᑦᑎᖅᑕᐅᓚᐅᖅᑐᑦ 
ᓴᓕᒎᑎᓕᕆᔪᑦ? ᑖᓐᓇᑦᑕᐅᖅ ᐊᑭᑐᔫᑎᓃᒻᒪᑦ 
ᐊᐱᖅᑯᑎᔅᓴᐅᕆᕗᖅ.  
 
ᐃᒪᓐᓇ ᑕᐸᐃᕋᒪ ᑖᒃᑯᐊ ᑐᑭᓯᒋᐊᕈᑎᔅᓴᐃᑦ 
ᑲᑎᖅᓱᖅᑕᐅᑦᑕᖅᑯᑦ ᐃᓕᔭᐅᑦᑕᖅᑯᑦ 
ᐃᓕᔭᐅᓚᐅᖅᑎᓪᓗᒋᑦ ᐃᒪᓐᓇ ᐊᓯᔾᔩᓂᐊᕋᓗᐊᕋᒥ 
ᖃᐅᔨᒃᑲᐃᖏᑦᑎᐊᖅᓱᑎᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᑖᓐᓇ ᑖᒃᑯᓄᖓ ᓱᓕ ᐊᑭᑐᔫᑎᓄᑦ ᐱᔾᔪᑎᖃᕐᒪᑦ 
ᑭᐅᔪᓐᓇᕈᕕᐅᒃ ᒥᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᑖᒃᑯᐊ 
ᐊᓯᔾᔨᖅᑕᐅᒻᒪᑕ ᖃᒪᓂᑦᑐᐊᕐᒧᑦ ᖃᑦᑎᕈᑎᔅᓴᖅ 
ᑕᐃᒪᓐᓇ ᖃᐅᔨᒃᑲᐃᒋᐊᖃᕐᓂᕗᑦ  

ᒪᓕᑦᑎᐊᓚᐅᖅᑕᕗᑦ ᐃᓕᖅᑯᓯᕆᒋᐊᖃᖅᑕᕗᑦ 
ᑕᐃᒪᓐᓇ ᐊᓯᔾᔩᓂᐊᖅᓱᑕ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑕᐃᒫ? 
ᐅᖃᐅᓯᒃᑯᑦ ᐊᐱᖅᑯᑏᑦ. ᐸᓐᓂᖅᑑᒧᑦ ᒪᓕᒐᓕᐅᖅᑎ, 
ᒥᔅᑕ ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᕆᔪᒪᓗᐊᖅᑕᕋ ᒥᓂᔅᑕ ᐅᕙᓃᓐᖏᑲᐃᓐᓇᕐᖓᑦ 
ᐊᓂᒍᖅᑕᐅᑲᐃᓐᓇᕈᒪ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᐱᖓᓐᓇᖓᓄᑦ, ᒥᔅᑕ ᐅᑲᓕᖅ.  
 
ᐊᐱᖅᑯᑦ 145 - 3(2): ᑎᒃᑯᐊᖅᑕᐅᓂᖓ 

ᐆᒪᔪᓕᕆᔨᖅᔪᐊᒃᑯᑦ ᓄᓇᕗᒻᒥ 
ᐃᒃᓯᕙᐅᑕᖓᑦ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐊᐱᕆᔪᒪᓕᕐᒥᔭᕋ ᐊᕙᑎᓕᕆᔨᒃᑯᓐᓄᑦ ᒥᓂᔅᑕᐅᔪᖅ. 
 
ᑖᓐᓇ ᑎᒥᐅᔪᖅ ᐆᒪᔪᓕᕆᖅᔪᐊᑦ ᓄᓇᕗᓕᒫᒧᑦ 
ᑲᑎᒪᔨᖏᑦ ᐃᒃᓯᕙᐅᑕᖃᓐᖏᔅᓯᒪᒻᒪᑕ ᐊᑯᓂᕈᓗᒃ. 
ᑖᒃᑯᐊ ᐊᖏᔪᓂᑦ ᐱᔭᔅᓴᖃᖃᑦᑕᖅᓯᒪᓪᓗᑎᑦ. ᑖᓐᓇ 
ᒫᓐᓇ ᐃᓕᓯᓐᖑᐊᖅᓯᒪᑐᐃᓐᓇᖅᑐᑎᑦ ᐃᒃᓯᕙᐅᑕᒥᒃ. 
ᑖᓐᓇ ᐸᕐᓇᐸᓪᓕᐊᓂᕐᒧᑦ ᐊᑑᑎᖃᓗᐊᓐᖏᒻᒪᑦ 
ᓯᕗᓂᔅᓴᒧᑦ.  
 
ᑖᓐᓇ ᐅᖃᖃᑎᖃᕈᓐᓇᕐᒪᖔᖅ ᒐᕙᒪᑐᖃᒃᑯᓐᓂ 
ᑕᒪᓐᓇ ᐃᓐᓂᑎᖅᑕᐅᒋᐊᖅᔫᒥᖁᓪᓗᒍ 
ᓄᓇᕗᒻᒥᐅᑕᐃᑦ ᑎᒥᖃᑦᑎᐊᓂᐊᕐᖓᑕ ᐆᒪᔪᓂᑦ 
ᐊᐅᓚᑦᑎᑎᐊᖅᑐᓂᑦ. ᑖᓐᓇ ᐊᐱᕆᔪᒪᓪᓕᔭᕋ 
ᖃᓄᐃᓕᐅᖅᐸᓪᓕᐊᓯᒪᒻᒪᖔᕐᒥ ᒥᓂᔅᑕᐅᔪᖅ 
ᓄᓇᕗᒻᒥᐅᓂᑦ ᑭᒡᒐᑐᖅᑐᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ, ᑖᓂᐅᓪ ᓯᐅᑦᓴᒃ.  

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐱᒻᒪᕆᐅᔪᒥᒃ 
ᓴᖅᑭᔅᓯᔪᖅ ᓄᓇᕗᒻᒥ ᐆᒪᔪᓕᕆᓂᕐᒧᑦ 
ᐊᐅᓚᑦᑎᔾᔪᑕᐅᔪᓂᑦ. ᑖᓐᓇ ᐃᒃᓯᕙᐅᑕᖃᓐᖐᓇᕐᒪᑦ 
ᓄᓇᕗᒻᒥ ᐆᒪᔪᓕᕆᔨᖅᔪᐊᒃᑯᑦ ᐊᒻᒪᓗ 
ᑭᓐᖑᕐᕕᖅᑕᐅᓯᒪᑲᐃᓐᓇᖅᑐᓂ ᑖᒃᑯᐊ ᓂᕈᐊᖅᓯᒪᔪᑦ 
ᐆᒪᔪᓕᕆᔨᖅᔪᐊᒃᑯᑦ ᑭᓯᐊᓂ 
ᑎᒃᑯᐊᖅᑕᐅᓯᒪᓐᖏᑦᑐᖅ ᑖᒃᑯᓄᖓ 
ᒐᕙᒪᑐᖃᒃᑯᓐᓄᑦ.  
 
ᐅᒃᐱᕈᓱᒻᒥᒐᒪ ᑖᒃᑯᐊᑦᑕᐅᖅ ᐃᖅᑲᓇᐃᔭᖅᑎᒥᒃ 
ᐱᓕᕆᐊᖃᕐᒪᑕ. ᑖᓐᓇ ᐱᒻᒪᕆᐅᒻᒪᑦ 
ᐊᐅᓚᒋᐊᖃᕐᒪᑦ ᐆᒪᔪᓕᕆᔨᐅᓗᓂ ᑕᒫᓂ. ᐅᖃᖅᑎ 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ: ᖁᔭᓐᓇᒦᒃ ᒥᓂᔅᑕ. 
ᐃᓚᒋᐊᕈᑕᖅ ᓯᕗᓪᓕᖅ. ᒥᔅᑕ ᐅᑲᓕᖅ 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇᖃᐃ 
ᒥᓂᔅᑑᔪᖅ ᑎᓕᓯᒋᐊᒃᑲᓐᓂᕈᓐᓇᖅᑲ 
ᒐᕙᒪᑐᖃᒃᑯᓐᓂ? ᑕᐃᒫᒃ ᑕᒪᓐᓇ ᐊᑯᓂᐊᓗᒃ 
ᐅᑕᖅᑭᔭᐅᔮᓕᕐᖓᑦ ᐊᒻᒪᓗ ᐱᔭᔅᓴᖏᑦ 
ᓄᐊᑉᐸᓪᓕᐊᖑᔭᑐᐃᓐᓇᖅᑐᑎᒃ. 
 
ᓯᕗᒧᑦ ᓅᖅᐸᓪᓕᐊᒐᓱᒋᐊᖃᖅᑐᑎᒃ, ᑕᐃᒫᒃ 
ᒐᕙᒪᑐᖃᒃᑯᑦ ᑎᓕᒋᐊᒃᑲᓐᓂᖅᑭᖐᑦ ᑕᒫᓂ 
ᓄᓇᕗᒻᒥᐅᑕᕐᒥᑦ ᑎᒃᑯᐊᖅᓯᖁᓪᓗᒋᑦ 
ᓇᓪᓕᐊᓐᓂᑐᐃᓐᓇᐅᒐᓗᖅᑲᑦ? ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓴᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᐄ, ᑕᐃᒃᑯᐊ  

ᐅᖃᕐᕕᒋᓂᐊᖅᑲᒃᑲ ᒐᕙᒪᑐᖃᒃᑯᑦ ᒥᓂᔅᑕᖓ 
ᐊᕙᑎᓕᕆᓂᕐᒧᑦ ᑕᒪᐅᓐᖓᓛᕐᖓᑦ ᑖᓐᓇ 
ᐅᖃᐅᑎᓛᖅᑲᕋ ᑖᓐᓇ ᑎᒃᑯᐊᖅᓯᕕᐅᖁᓗᒍ 
ᐃᓂᒋᔭᐅᔪᖅ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐱᖃᑖᓂ ᐃᓚᒋᐊᕈᑦ, 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ, 
ᐅᖃᐅᑎᓂᐊᖅᑲᖓᐃ ᓄᓇᕗᒻᒥᐅᑕᒥᑦ 
ᐅᑉᐱᕈᓱᔾᔫᒥᓂᐊᕋᑦᑕ ᑕᑯᔪᒪᒐᓗᐊᖅᑐᒍᑦ ᑖᔅᓱᒧᖓ 
ᑎᒥᐅᔪᒧᑦ ᓄᓇᕗᒻᒥᐅᑕᐅᒋᐊᖃᕐᓂᐊᖅᑐᖅ 
ᐃᔅᓯᕙᐅᑕᐅᓂᐊᖅᑲᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐃᓇᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᐄ ᑖᓐᓇ 
ᑐᓴᖅᑕᐅᑎᓐᓂᐊᖅᑲᕋ ᑭᓯᐊᓂ ᓇᓗᓇᐃᖅᓯᒍᒪᒐᒪ 
ᓄᓇᕗᒻᒥ ᐆᒪᔪᓕᕆᔨᖅᔪᐊᒃᑯᑦ ᑲᒪᒋᔭᖃᕐᖓᑕ 
ᓇᒻᒥᓂᖅ ᐃᖅᑲᓇᐃᔭᖅᑎᑖᒥᓂᐊᖅᑕᒥᓂᑦ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᐸᓐᓂᖅᑑᒧᑦ ᒪᓕᒐᓕᐅᖅᑎ, 
ᒥᔅᑕ ᖁᒻᒧᐊᑦᑐᖅ. 
 
ᐊᐱᖅᑯᑦ 146 - 3(2): ᐋᓐᓂᐊᕕᒃ ᓄᑖᖅ 

ᐸᓐᓂᖅᑑᒥ ᐃᒡᓗᒥᐅᑕᓯᐅᑎᑕᖃᓐᖏᓐᓂᖓ 
(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓇᖃᐃ 
ᓇᓗᓇᐃᖅᑳᓗᒍ, ᓴᖑᐊᖅᔪᓐᓂᐊᕋᒪ ᑭᖑᓂᐊᒍᑦ 
ᐊᐱᖅᑯᑎᒋᓐᖑᓱᑦᑕᕋ ᑖᓐᓇ 
ᖃᓂᒪᑦᑕᐃᓕᒪᔪᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ 
ᒥᓂᔅᑑᔪᒧᑦ. 

ᑕᐃᒪ ᐸᓐᓂᖅᑑᒥ ᐊᕐᕌᓂ ᐋᓐᓂᐊᕕᓕᐅᖅᑕᐅᔪᒐᑦᑕ 
Health Centre ᓄᑖᑯᓗᒻᒥᑦ ᑖᓐᓇ 
ᐱᔭᕇᓚᐅᖅᑐᓂ ᑕᒫᓂ ᐅᑭᐅᖑᓚᐅᖅᑐᖅ ᕖᕝᕗᐊᕆ 
2009-ᖑᑎᓪᓗᒍ. ᑕᒪᒃᑯᐊ 
ᖃᐅᔨᓴᖅᑕᐅᔭᕆᐊᖃᕐᓂᖏᑦ 
ᕿᒥᕐᕈᔭᐅᔭᕆᐊᖃᕐᓂᖏᑦ 
ᐊᓂᒍᐃᑦᑎᐊᖅᑎᐊᕐᓂᕋᖅᑕᐅᑦᑕᔪᕗᖅ.  
 
ᑕᐃᒪᓖᓪᓛᖅ ᑖᓐᓇ ᓂᓪᓕᐅᑎᒋᔪᒻᒥᔭᕋᓗᐊᕋ 
ᐅᐱᕐᖓᔅᓴᖅᑲᐃ ᑕᕝᕙᓃᑦᑐᑕ. ᐃᓗᓕᔅᓴᖏᑦ 
furniture ᐅᒥᐊᖅᔪᐊᒃᑯᑦ 2009 
ᑎᑭᓚᐅᕋᓗᐊᒪᕐᖔᑕ, ᑎᑭᓚᐅᓐᖏᒥᒻᒪᑕ 
ᐅᒥᐊᖅᔪᐊᖅᑕᖃᖃᑦᑕᓕᕋᓗᐊᕐᖓᑦ 
ᓴᖅᑭᖅᑐᖃᓚᐅᓐᖏᒻᒥᒻᒪᑦ ᑕᕝᕗᖓ ᐃᓗᓕᔅᓴᖏᓐᓂ 
ᑕᕝᕙᓐᖓᑦ. 
 
CGS ᒥᓂᔅᑕ ᖁᔭᓐᓇᒦᖅ ᓇᓗᓇᐃᖅᓯᔪᒐᕕᑦ 
ᑖᒃᑯᓇᓐᖓᑦ Health Department 
ᑲᒪᒋᔭᐅᓂᐊᓕᕐᖓᑕᒎᖅ ᑖᒃᑯᐊ ᐃᓗᓕᔅᓴᖏᑦ ᑕᒫᓂ 
ᐅᑭᐅᖅ ᓂᕆᐅᖁᔭᔪᓪᓗᑎᒃ ᑎᑭᓛᕆᐊᖏᑕ. ᑭᓯᐊᓂ 
ᖃᖓᑕᓲᒃᑰᓕᕋᔭᕆᓪᓗᑎᒃ 
ᐅᒥᐊᖅᔪᐊᑕᖃᔾᔮᕈᓐᓃᕐᖓᑦ ᓯᑰᑎᓪᓗᒍ. 
 
ᑖᓐᓇᐃᓛᒃ ᓄᑖᑯᓘᒻᒪᑦ ᐃᓪᓗ ᐊᑐᕈᒪᓕᕋᓗᐊᕋᑦᑎᒍ 
ᒪᑐᐃᖓᔫᑐᖃᐅᔭᕆᐊᖃᖅᓯᒪᔫᕚᓕᕋᓗᐊᖅᑐᓂ 
ᐱᔭᕇᖅᓯᒪᔪᑐᖃᐅᒻᒪᑦ ᐱᕕᑭᔅᓱᕋᐃᓐᓇᕆᓪᓗᑎᓪᓗ 
ᐸᓐᓂᖅᑑᒥ ᐋᓐᓂᐊᕕᑯᓗᑦᑎᓐᓂ. ᒥᓂᔅᑕᓕ 
ᐊᐱᕆᔪᒪᔭᕋ ᑖᒃᑯᐊ ᐃᓗᓕᔅᓴᖏᑦ ᖃᖓᑭᐊᖓᐃ 
ᓄᓇᑦᑎᓐᓄᑦ ᓂᕆᐅᒋᔪᓐᓇᖅᑲᑎᕗᑦ ᐊᑯᓂᑲᓪᓚᖅ 
ᐅᑕᖅᑭᓕᕋᑦᑕ ᐅᒥᐊᖅᔪᐊᓪᓗ ᐊᐅᓪᓛᓯᒪᓕᖅᑐᑎᑦ 
ᖃᖓᑕᓲᒃᑯᖅᑲᐃ ᑎᑭᓛᖅᑲᑦ? ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᖁᒻᒧᐊᑦᑐᖅ. ᒥᓂᔅᑕ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ 
Honourable ᑕᒑᖅ ᑰᓕ. 
 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᑖᓐᓇ ᖁᔭᓐᓇᒦᒃ ᐊᐱᖅᑯᑎᒋᒐᕕᐅᒃ. 
ᖃᐅᔨᒪᔪᒍᓂᓛᒃ ᑖᓐᓇ ᑎᑎᕋᕐᕕᒋᓪᓗᑎᒡᓗ 
ᐅᒃᑯᐃᕋᔭᕐᒪᖔᖅ ᐊᐅᔭᖅ ᓂᕆᐅᒋᓚᐅᕋᓗᐊᖅᑕᕗᑦ 
ᐅᑭᐊᒃᓵᒃ ᐅᒥᐊᖅᔪᐊᒃᑯᑦ ᑕᐃᒃᑯᐊ ᐃᓗᓕᔅᓴᖏᑦ 
ᐱᖁᑎᓪᓚᕇᑦ ᑎᑭᓐᓇᔭᕐᓂᖏᓐᓂ. 
 
ᑭᓯᐊᓂ ᑭᖑᕙᓯᓐᓂᕐᒪᑕ ᑕᒫᓂ ᑕᐃᒪ ᔮᓐᓄᐊᕆᒥ 
ᑕᐃᒃᑯᐊ, ᑕᐃᒃᑯᐊ ᐱᔭᕆᐊᖃᓗᐊᖅᑕᖏᑦ 
ᔮᓐᓄᐊᕆᒥ ᑎᑭᑦᑐᓐᓇᓚᖓᓪᓗᑎᒃ ᐊᒻᒪ 
ᓂᕆᐅᒋᔭᕗᑦ ᐃᖏᕐᕋᓯᔪᓐᓇᑦᑎᐊᖁᓪᓗᒍ 
ᕕᕝᕗᐊᕆᖑᓕᖅᐸᑦ ᑖᓐᓇ ᐋᓐᓂᐊᕐᕕᒃᓴᖅ ᓄᑖᖅ. 
ᑕᐃᒃᑯᐊᓗ ᓱᓇᒃᑯᑖᖑᓯᕝᕕᖏᑦ 
ᐃᓪᓗᓪᓕᖅᑕᐅᒋᐊᖃᖅᖢᑎᒃ ᑕᐃᒪ. 
 
ᑖᒃᑯᐊ ᑎᑭᐊᓂᑦᑐᐊᑦᑎᐊᖅᑲᑕ ᔮᓐᓄᐊᕆᒥ ᑕᐃᒃᑯᐊ 
ᐊᑐᐃᓐᓇᐅᓕᖅᑲᑕ ᕕᕝᕗᐊᕆᒥ ᓂᕆᐅᑦᑐᒍᑦ 
ᐅᒃᑯᐃᖅᓯᒋᐊᖑᓐᓇᓚᖓᓪᓗᑕ, ᐃᓛᒃ 
ᑲᒪᔪᓐᓇᖅᓯᖁᓪᓗᒋᑦ ᐃᓄᖁᑎᑦᑎᓐᓂ ᓄᓇᑦᓯᓐᓂ 
ᑕᐃᑲᓂ ᑕᒡᕗᖓᓕ. 
 
ᐸᕐᓇᒃᓯᒪᔭᕗᑦ ᔭᓐᓄᐊᕆᒥ ᑕᐃᒃᑯᐊ 
ᐱᔭᕆᐊᖃᖅᑕᖏᑦ ᐱᐊᓂᒃᓯᒪᓂᐊᕋᓱᒋᔭᕋᓗᐊᕗᑦ 
ᐅᖃᖅᑎ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ 
ᓂᕈᐊᖅᑕᐅᓯᒪᔪᖅ, ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 147 - 3(2): ᐃᓕᓐᓂᐊᖅᑎᓄᑦ ᐹᓰᑦ 

ᖃᑦᑎᐅᓂᖏᑦ ᒥᑦᑎᒪᑕᓕᒻᒥ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᐃᑦᑐᒐᔮᒥᒃ 
ᐊᐱᕆᔪᒪᖅᑰᖅᑐᖓ ᑭᐅᔭᐅᕌᓪᓛᓪᓗᒍᓐᓇᕈᒪ. 
ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᐱᕆᔪᒪᔪᖓ. 
 
ᑕᐃᒪ ᐅᑭᐊᒃᓵᖅ ᐃᓛ ᐊᐱᖅᓱᓚᐅᕋᒪ ᑖᒃᑯᐊ 
ᐃᖅᑲᓇᐃᔭᖅᑎᖏᓐᓄᑦ ᒥᓂᔅᑕᒃᑯᑦ 
ᑭᐅᔭᐅᓚᐅᖅᓱᖓᓗ ᑖᒃᑯᐊᒎᖅ Bus-ᑖᕈᒪᓚᐅᕐᒪᑕ 
ᐃᓕᓐᓂᐊᕐᕕᒻᒧᑦ ᒥᑭᑦᑐᒥᒃ, ᒥᑭᑦᑐᒥᒎᖅ ᐱᓚᐅᖅᐳᑦ. 
ᑕᐃᒪ ᑭᐅᑦᑎᐊᖅᑐᐊᓘᒻᒪᑕ ᖁᕕᐊᓱᒻᒪᕆᒃᖢᖓ 
ᐊᖏᕐᕋᐅᕗᖓ. 

ᐊᖏᕐᕋᖅᓯᓕᕐᖢᖓ ᑲᑎᒪᖃᑎᖃᓲᖑᒐᒪ ᐃᓄᖕᓂᒃ 
ᐊᔾᔨᒌᙱᑦᑐᓂᒃ ᐃᓕᓐᓂᐊᖅᑐᓕᕆᔨᒃᑯᑦ 
ᐊᖏᔪᖅᑳᖓᑦ ᑲᑎᒪᖃᑎᒋᓪᓗᒍ DEA-ᑯᑦ 
ᐅᖃᓚᐅᕐᒪᑦ ᐊᖏᔪᐊᓗᒻᒥᒎᖅ 
ᐱᔪᒪᙱᔾᔪᑎᒋᓚᐅᖅᑕᖓᑦ ᑖᓐᓇ ᑕᐃᒃᑯᐊ 
ᐊᖅᑯᑎᑐᖃᐃᑦ ᐃᓚᖏᑦ ᓴᖅᑭᔮᙱᑎᐊᖅᑐᓂ 
ᐃᒡᓘᑉ corner-ᖓᓃᑦᑐᖃᖅᑎᓪᓗᒍ 
ᐅᓗᕆᐊᓇᓲᖑᒻᒪᑦ ᒪᕐᕉᓐᓂᒃ ᒥᑭᑦᑑᓐᓂᒃ 
ᐱᔪᒪᔪᕕᓃᑦ. ᖃᓄᐃᒻᒪᑦ ᒪᕐᕉᓐᓂᒃ ᒥᑭᑦᑐᓂᒃ 
ᐱᑎᑕᐅᓚᐅᙱᓚᑦ? 
 
ᖃᓄᐃᒻᒪᑦ ᐊᑕᐅᓯᒐᔮᒥᒃ ᐱᑎᑕᐅᓚᐅᖅᐸᑦ ᒪᕐᕉᓐᓂᒃ 
ᐱᔪᒪᑎᓪᓗᒋᑦ ᕚᓯᖕᓄᑦ ᐊᖏᔪᒧᑦ ᐊᑕᐅᓯᕐᒧᑦ 
ᓈᒻᒪᓪᓗᐊᖅᑐᒥᒃ ᐱᔪᒪᓚᐅᕈᓗᐊᕐᒪᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ Honourable ᓗᐃ 
ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᑕᐃᓐᓇ 
ᐊᐱᕆᓵᖅᑐᖅ. ᐄ ᑖᒃᑯᐊ ᑐᒃᓯᕋᐅᑕᐅᔪᓂᒃ 
ᒪᓕᑐᐃᓐᓇᕐᖢᑎ ᓲᖃᐃᒻᒪ ᐱᓯᒪᒐᑦᑕ. ᑖᓐᓇ ᒫᓐᓇ 
ᐊᐱᖅᑯᑎᒋᔭᕋ ᑭᐅᔪᓐᓇᙱᓚᐅᐱᓪᓚᒃᑲᒃᑯ ᑖᓐᓇ 
ᑐᓴᑐᐃᓐᓇᓚᐅᐱᓪᓚᒡᓚᒍ ᐊᔪᕐᓇᕈᓐᓃᑐᐊᖅᐸᑦ 
ᐅᑎᕐᕕᒋᓂᐊᖅᐸᕋ. 
 
ᖃᓄᐃᒻᒪᑦ ᐊᑕᐅᓯᕐᒥᒃ ᒪᕐᕉᓐᓂᒃ 
ᐱᔪᒪᒐᓗᐊᕐᓂᕐᖢᑎᒃ ᑖᓐᓇ ᐱᓯᒪᙱᓇᒃᑯ, 
ᐅᑎᕐᕕᒋᔭᕆᐊᖃᕐᓂᐊᖅᑕᕋ. ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᓐᓇ 
ᑐᓴᑐᐃᓐᓇᖅᑕᐅᑲᐃᓐᓇᖅᑐᖅ ᐊᐱᖅᑯᑎᒋᔭᐃᑦ. ᒥᔅᑕ 
ᐊᕐᕚᕐᓘᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. ᐃᖃᓗᐃᑦ 
ᐱᖓᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᐅᑲᓕᖅ.  
 
ᐊᐱᖅᑯᑦ 148 - 3(2): ᖁᑭᐅᑎᓄᑦ ᐊᑎᓕᐅᕐᕕᒃ 

(ᐅᑲᓕᖅ) 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩᑦ. ᐄ, ᑖᓐᓇ 
ᐊᐱᕆᔪᒪᓕᕐᒥᔭᕋ ᒪᓕᒐᓕᕆᔨᒃᑯᓐᓄᑦ ᒥᓂᔅᑑᔪᖅ. 

ᑖᒃᑯᐊ ᒐᕙᒪᑐᖃᒃᑯᑦ ᓂᕈᐊᕋᑖᔪᒻᒪᑕ ᑕᒪᑐᒧᖓ 
ᖁᑭᐅᑎᐅᑉ ᒥᔅᓵᓄᑦ ᐊᒻᒪᓗ ᖁᕕᐊᓱᔪᒐᓗᐊᖅᑐᖓ. 
ᑐᓴᔪᙱᑦᑎᐊᕋᒪᓕ ᒐᕙᒪᒋᔭᑦᑎᓐᓂᒃ ᖃᓄᖅ 
ᐃᓱᒪᒻᒪᖔᑕ. ᑖᓐᓇ ᒥᓂᔅᑑᔪᖅ ᐊᐱᕆᔪᒪᓕᕐᒥᔭᕋ 
ᑖᒃᑯᐊ ᒐᕙᒪᑐᖃᒃᑯᑦ ᑕᐃᒫᒃ ᐱᓇᓱᑦᑎᓪᓗᒋᑦ. 
ᖃᓄᐃᓕᐅᖅᐸᓪᓕᐊᓂᐊᕐᒪᖔᑕᓕ ᑖᒃᑯᐊ 
ᒐᕙᒪᒋᔭᕗᑦ ᖁᑭᐅᑎᓕᕆᓂᕐᒧᑦ ᒥᔅᓵᓄᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. Minister of 
Justice, Honourable ᑮᑦ ᐲᑕᓴᓐ. ᒥᔅᑕ ᑮᑦ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᑖᓐᓇᓗ ᐊᐱᕆᒻᒪᑦ ᖁᔭᒋᓪᓗᒍ. 
ᐊᐱᕆᔭᐅᒋᐅᑦᑎᐊᕋᒪ ᖃᓄᕐᓕ ᐃᓱᒪᒻᒪᖔᑕ. ᑖᓐᓇ 
ᐃᑲᔪᖅᑐᑦᑎᐊᓚᐅᕋᒃᑯ ᒐᕙᒪᑐᖃᒃᑯᓐᓂ 
ᓴᖅᑭᑕᐅᓚᐅᙱᒃᑲᓗᐊᖅᑎᓪᓗᒍ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᓂᔅᑕ. 
ᓯᕗᓪᓕᖅᐹᒥ ᐅᐃᒍᒋᐊᕈᑦ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᓛᒃ 
ᑲᑎᒪᔨᕋᓛᓄᑦ ᓅᑕᐅᓂᐊᖅᑐᓴᐅᒻᒥᒻᒪᑦ ᑕᕝᕙᓂ 
ᑲᑎᒪᕕᔾᔪᐊᖓᓂ ᒐᕙᒪᑐᖃᒃᑯᑦ. ᑕᐃᒃᑯᐊ 
ᓵᖓᓅᕆᐊᖅᑐᓛᕐᒪᖔᔅᓯ ᐊᐱᕆᔪᒪᓕᕐᒥᔪᖓ 
ᐃᑲᔪᖅᑐᕐᓗᒍ ᑖᓐᓇ ᐋᖅᑭᒋᐊᕈᑎ ᒪᓕᒐᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᖃᐃᖁᔭᐅᓗᖓ 
ᐊᐱᕆᔭᐅᓯᒪᙱᒃᑲᓗᐊᖅᑐᖓ ᐃᓛ 
ᖃᐅᔨᒪᒻᒥᓇᖓᓗ ᑕᕝᕗᖓ ᖃᐅᔨᒋᐊᖅᓯᒪᒻᒪᖔᑦᑕ 
ᐅᐸᒍᓐᓇᓛᕐᒪᖔᑦᑕ ᑭᓯᐊᓂ ᖃᐅᔨᒋᐊᕈᓐᓇᖅᑕᕋ 
ᑖᓐᓇ ᐅᖃᐅᑎᓛᕐᓗᒍ ᒪᓕᒐᓕᐅᖅᑎ. ᑭᓯᐊᓂ 
ᒫᓐᓇᐅᔪᖅ ᐸᕐᓇᓯᒪᙱᑎᐊᖅᑐᒍᑦ 
ᑕᐅᓄᙵᓛᕐᓂᑎᓐᓂᒃ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐊᐱᖅᑯᑎᔅᓴᖅᑕᖃᕈᓐᓃᖅᑲᑦ. 7  

ᑲᑎᒪᔾᔪᑎᔅᓴᓄᑦ ᑎᑎᖅᑲᑎᒍᑦ ᐊᐱᖅᑯᑏᑦ. 8 
ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. 9 ᑭᐅᔾᔪᑏᑦ 
ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10 
ᐊᑎᓕᐅᖅᓯᒪᔪᑦ ᑐᔅᓯᕋᐅᑏᑦ. 11, ᐅᓂᒃᑳᖏᑦ 
ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. 12, 
ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᔭᐅᓂᖏᓐᓄᑦ 
ᒪᓕᒐᒃᓴᐃᑦ. 13, ᓴᖅᑭᑕᐅᓂᖏᑦ ᑎᑎᖅᑲᐃᑦ. 
ᒥᓂᔅᑕ ᓗᐊᓐ ᑯᓱᒐᖅ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 066 – 3(2): 2008-09 

ᐊᕐᕌᒍᑕᒫᑦ ᐅᓂᒃᑳᖓ ᓂᕈᖅᑐᓕᕆᔨᒻᒪᕆᐅᑉ 
ᓄᓇᕗᒻᒥ (ᑯᓱᒐᖅ) 

 
ᐊᖓᔪᖅᖄᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᖁᕕᐊᓱᑉᐳᖓ ᓴᖅᑮᒋᐊᒃᓴᖅ 
ᑎᑎᖅᑲᒥᒃ ᐆᒥᖓ: 
 

• ᐊᑐᖅᑐᐊᓂᕐᒧᑦ ᖃᓄᐃᓘᕐᓂᕐᒧᑦ ᐅᓂᒃᑳᑦ 
2008-09 

 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᑎᑎᖅᑲᐃᑦ ᓴᖅᑭᑕᐅᓂᖏᑦ. ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 067 – 3(2): 

“ᓄᓇᖁᑎᖃᖅᑐᓄᑦ ᐊᑐᐊᒐᖅ ᓱᕈᖅᓯᒪᔪᓂᑦ 
ᐃᒡᓗᖃᕐᕕᒃᓴᓂ ᐱᐅᓴᖅᑕᐅᓂᖏᓐᓂᑦ 
ᓄᓇᕗᒻᒥ” (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖁᕕᐊᓱᑉᐳᖓ 
ᓴᖅᑮᔭᕆᐊᒃᓴᖅ ᐱᖁᑎᖃᖅᑐᑦ ᒪᓕᒐᕆᔭᖓᑦ 
ᑕᒪᒃᑯᓄᖓ ᓱᕈᖅᓯᒪᔪᑦ ᓴᓗᒻᒪᓴᖅᑕᐅᓂᖏᓐᓄᑦ 
ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐊᖓᔪᖅᑳᖅ ᐲᑕ 
ᑕᑉᑑᓇ. 
 
ᓴᖅᑭᑕᐅᔪᖅ ᑎᑎᖅᑲᒃ 068 – 3(2): ᐅᓂᒃᑳᖅ 

ᐱᐅᕆᓯᒥ ᖃᖓᑕᓲᓂᑦ 
ᑕᑯᑎᑦᑎᓂᐅᓚᐅᖅᑐᒥᒃ 2009 (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᖁᕕᐊᓱᑉᐳᖓ ᐅᓂᒃᑳᖑᔪᒥᒃ ᐅᐃᕖᒃᑯᑦ 
ᓄᓇᖓᓂ ᖃᖓᑕᓲᓕᕆᓂᕐᒧᑦ ᑕᑯᒃᓴᐅᑎᑦᑎᓂᕐᒧᑦ 
2009 ᐱᓕᕆᐊᖑᓚᐅᖅᑐᒥ ᐅᓂᒃᑳᒧᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᕼᐊᓐᑐ ᑐᑐ. 
 
ᓴᖅᑭᑕᐅᔪᖅ ᑎᑎᖅᑲᒃ 069 – 3(2): ᓄᓇᕗᑦ 

ᐃᒡᓗᓕᕆᔨᖅᔪᐊᒃᑯᑦ ᐸᕐᓇᒍᑎᖓᑦ ᐅᑭᐅᓗᑦ 
2010-2030, “ᓯᕗᓂᒃᓴᒥᒃ ᓴᓇᓂᕐᒧᑦ: 
ᑎᑎᖅᑲᒃ ᐱᓕᕆᔾᔪᑎᒃ” (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐅᖃᖅᑏ, ᖁᕕᐊᓱᑉᐳᖓ ᓴᖅᑮᒋᐊᒃᓴᖅ 
ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ ᐅᐸᓗᖓᐃᔭᕐᓂᕐᒧᑦ 
ᐸᕐᓇᒍᑎᖓᓄᑦ 2010-2030-ᒧᑦ, ᓯᕗᓂᑦᑎᓐᓂ 
ᓴᓇᓂᖅ ᑲᑐᔾᔨᓗᑕ ᐱᓕᕆᔾᔪᑕᐅᓂᐊᖅᑐᓂᑦ 
ᓄᕕᐱᕆ 19, 2009 ᐊᒻᒪᓗ ᖁᔭᓐᓇᒦᕈᒪᔭᒃᑲ 
ᑕᐃᒃᑯᐊ ᑖᒃᑯᓂᖓ ᑲᑎᖅᓱᐃᓚᐅᖅᑐᑦ 
ᐱᓕᕆᐊᖃᓚᐅᖅᑐᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᑖᓂᐅᓪ 
ᓯᐅᑦᓴᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 070 – 3(2): 2008-09 

ᐊᕐᕌᒍᑕᒫᑦ ᐅᓂᒃᑳᖓᑦ ᓄᓇᕗᑦ 
ᓯᓚᑦᑐᓴᕐᕕᒃᑯᑦ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖁᕕᐊᓱᑉᐳᖓ 
ᐅᓂᒃᑳᒥᒃ ᓴᖅᑮᔭᕆᐊᒃᓴᖅ ᐊᕐᕌᒍᑕᒫᖅᓯᐅᑦ 2008-
09 ᓄᓇᕗᒻᒥ ᓯᓚᑦᑐᓴᕐᕕᒻᒥᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ.  
 
ᐅᕙᖓᑦᑕᐅᖅ ᓴᖅᑮᔭᒃᓴᖃᕐᒥᒐᒪ. 



ᐊᐃᑉᐱᖅ, ᑎᓯᐱᕆ 1, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᓴᖅᑭᑕᐅᔪᖅ ᑎᑎᖅᑲᒃ 071 – 3(2): 2008-09 

ᓄᖅᑲᕈᒪᓯᐊᓄᑦ ᐊᐅᓚᑦᑎᓂᕐᒧᑦ ᐅᓂᒃᑳᖅ 
(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 072 – 3(2): 2008-09 
ᖃᐅᔨᓴᖅᑕᐅᓯᒪᔪᑦ ᑮᓇᐅᔭᐃᑦ ᐅᓂᒃᑳᖏᑦ 
ᓄᖅᑲᕈᒪᓯᐊᕈᑎᒧᑦ ᑮᓇᐅᔭᖃᕐᕕᒻᒧᑦ 
(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 073 – 3(2): 2008-09 
ᖃᐅᔨᓴᖅᑕᐅᓯᒪᔪᑦ ᑮᓇᐅᔭᐃᑦ ᐅᓂᒃᑳᖏᑦ 
ᓄᖅᑲᕈᒪᓯᐊᕈᑎᒧᑦ ᐃᓚᒋᐊᕈᑎᓂᑦ 
ᑮᓇᐅᔭᖃᕐᕕᒻᒧᑦ (ᐅᖃᖅᑎ) 

 
ᑕᐃᒪᐃᑦᑕᕆᐊᖃᖅᑎᑕᐅᒐᒪ ᒪᓕᒐᓕᐅᕐᕕᒻᒥ 
ᓄᖅᑲᕈᒻᒪᓯᐊᔅᓴᓄᑦ ᒪᓕᒐᕐᒧᑦ ᐊᒻᒪᓗ 
ᐃᓚᒋᐊᕈᑎᐅᔪᓄᑦ ᓄᖅᑲᕈᒪᔅᓱᑎᐊᓄᑦ ᒪᓕᒐᕐᒧᑦ 
ᓴᖅᑮᔪᒪᔪᖓ ᐅᓪᓗᒥ ᐊᐅᓚᑕᐅᓂᖏᓐᓄᑦ ᐅᓂᒃᑳᒥᒃ 
ᐊᕐᕌᒍᒧᑦ ᐃᓱᓕᒃᑐᖅ ᒫᔾᔨ 31, 2009. ᖁᔭᓐᓇᒦᒃ. 
 
ᑕᐃᒪᐃᑦᑕᕆᐊᖃᖅᑎᑕᐅᓕᕋᒪ ᒪᓕᒐᓕᐅᕐᕕᒻᒥ 
ᓄᖅᑲᖅᑐᖅᓯᐅᑎᓄᑦ ᒪᓕᒐᕐᒧᑦ ᓴᖅᑮᔪᒪᔪᖓ 
ᖃᐅᔨᓴᖅᑕᐅᓯᒪᔪᑦ ᑮᓇᐅᔭᑦ ᖃᓄᐃᑦᑑᓂᖏᑦ 
ᓄᖅᑲᕈᒪᔅᓯᐊᔅᓴᓄᑦ ᑮᓇᐅᔭᖁᑎᒋᔭᐅᔪᑦ ᐊᕐᕌᒍᓄᑦ 
ᐃᓱᓕᑦᑐᒍ ᒫᔾᔨ 31, 2009. ᖁᔭᓐᓇᒦᒃ. 
 
ᑕᐃᒪᐃᑦᑕᕆᐊᖃᖅᑎᑕᐅᒐᒪ ᐃᓚᒋᐊᕈᑎᓄᑦ 
ᓄᖅᑲᖅᑐᖅᓯᐅᑎᒃᓴᓄᑦ ᒪᓕᒐᕐᒧᑦ ᓴᖅᑮᔪᒪᔪᖓ 
ᐅᓪᓗᒥ ᖃᐅᔨᓴᖅᑕᐅᓯᒪᔪᑦ ᑮᓇᐅᔭᐃᑦ 
ᑎᑎᕋᖅᓯᒪᓂᖏᑦ ᐃᓚᒋᐊᕈᑎᓄᑦ 
ᓄᖅᑲᕈᒪᔅᓯᐊᔅᓴᓄᑦ ᑮᓇᐅᔭᖃᖅᑎᑕᐅᓂᖏᓐᓄᑦ  
ᐊᕐᕌᒍ ᑎᑭᑦᑐᒍ ᒫᔾᔨ 31, 2009. ᖁᔭᓐᓇᒦᒃ. 
 
ᑎᑎᖅᑲᐃᑦ ᓴᖅᑭᑕᐅᓂᖏᑦ. 14, ᖃᐅᔨᒃᑲᐃᓂᖅ 
ᐱᖁᔨᕗᖔᕈᑎᓂᑦ. 15, ᖃᐅᔨᒃᑲᐃᓂᖅ 
ᐱᖁᔨᕗᖔᕐᓂᕐᒧᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. 16, 
ᐱᖁᔨᕗᖔᕈᑏᑦ. 17, ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 11 - ᐃᓕᓴᕆᔭᐅᔾᔪᑎᒃ ᓄᓇᕗᒻᒥ 

ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 

ᐅᑲᓕᖅ (ᑐᓵᔨᑎᒍᑦ): ᖁᕕᐊᓱᖅᐳᖓ ᑕᐃᒪ 
ᐱᖁᔨᕗᖔᕆᐊᒃᓴᖅ ᐆᒥᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᖁᑦᑎᑦᑐᒧᑦ ᒪᓕᒐᒃᓴᖅ 11 
ᐃᓕᓴᖅᓯᔾᔪᑕᐅᖃᑦᑕᓂᐊᖅᑐᖅ ᓄᓇᕗᒻᒥ ᒪᓕᒐᕐᒧᑦ 
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? ᐃᓵᒋᔅᓯ. 
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᓈᒻᒪᑦᑐᖅ. 
ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᑐᖅ ᒪᓕᒐᒃᓴᖅ 
11. 
 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18 
ᐊᐃᑉᐸᖏᓐᓂ ᐅᖃᓕᒫᖅᑕᐅᓂᖏᓐᓂ ᒪᓕᒐᒃᓴᐃᑦ. 
19, ᑲᑎᒪᑐᐃᓐᓇᕐᓂᖅ. ᐃᓱᒪᒋᔭᖏᑦ 
ᑲᑎᒪᑐᐃᓐᓇᓂᕐᒧᑦ ᒪᓕᒐᒃᓴᑦ ᐊᓯᖏᓪᓗ. ᒪᓕᒐᒃᓴᖅ 
6, 7, 8, 9, ᐊᒻᒪ 10. ᒥᔅᑕ ᓯᐅᓪ 
ᐃᔅᓯᕙᐅᑕᕆᔭᐅᓗᓂ. 
 
ᑲᑎᒪᑐᐃᓐᓇᓚᐅᓐᖏᓂᑦᑎᓐᓂ 20-ᒥᓂᔅᒥ 
ᓄᖅᑲᑲᐃᓐᓇᕐᓂᐊᖅᑯᒍᑦ.  
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᑦ 14:51ᒥ 
ᑲᔪᓯᒃᑲᓐᓂᖅᑐᑎᓪᓗ 15:24ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᓯᐊᓪ)(ᑐᓵᔨᑎᒍᑦ): ᑕᐃᒪ 
ᑲᑎᒪᑐᐃᓐᓇᓚᐅᕐᓂᐊᕐᒥᒐᑦᑕ. 
ᑲᑎᒪᑐᐃᓐᓇᖅᑎᓪᓗᑕ ᑲᒪᒋᔭᔅᓴᕗᑦ ᐱᖁᔭᔅᓴᖅ 6, 
7, 8, 9 ᐊᒻᒪ 10. ᖃᓄᐃᑦᑐᒪᕙᑦ ᑲᑎᒪᔨᕋᓛᑦ. 
ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑲᔪᓯᔪᒪᔪᖓ ᒪᓕᒐᒃᓴᖅ 8 ᑖᒃᑯᐊ 
ᒪᓕᒐᓕᕆᔨᒃᑯᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ  

ᐊᔪᕐᓇᖏᑉᐸᑦ ᑖᒃᑯᓇᙵᑦ ᐃᓕᖅᑯᓯᓕᕆᔨᒃᑯᑦ 
ᑲᒪᒋᓂᐊᕐᓗᒋᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐊᖏᖅᐱᑖ ᑲᒪᒋᓂᐊᕋᑦᑎᒍ 
ᐊᑭᑐᔪᖅᑐᕈᑎᔅᓴᐃᑦ ᒪᓕᒐᓕᕆᔨᒃᑯᓐᓄᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 08 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2010-2011 
- ᒪᓕᒐᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ):ᐃᑉᐸᔅᓴᖅ, ᒥᓂᔅᑕᐅᔪᖅ 
ᒪᓕᒐᓕᕆᔨᒃᑯᓐᓄᑦ ᐃᓛ ᐃᔅᓯᕙᐅᑕᕐᓗ 
ᒪᑐᐃᖅᓯᓚᐅᕐᒪᑎᒃ ᒥᔅᑕ ᐲᑕᓴᓐ ᐃᑲᔪᖅᑎᓐᓂᒃ 
ᑕᐅᓄᙵᖃᑎᖃᕈᒪᕕᑦ ᐊᐱᖅᓱᖅᑕᐅᕕᒻᒧᑦ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᐊᖏᖅᐱᓰ ᑖᒃᑯᐊ 
ᐊᐱᖅᓱᖅᑕᐅᕕᒻᒨᓂᐊᕐᒪᑕ. ᐃᖅᓱᖅᑏ. 
 
ᒥᔅᑕ ᐲᑕᓴᓐ. ᐃᑲᔪᖅᑎᕐᓂᑦ ᑕᐅᓄᓐᖓᖃᑎᖃᕈᒪᕕᑦ 
ᐊᐱᖅᓱᖅᑕᐅᕕᒻᒧᑦ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑕᖅ. ᑕᓕᖅᐱᓐᓄᑦ ᒥᔅᑕ ᑕᒃ ᒑᓴᓐ, 
ᑭᖑᕐᕕᐅᑎᓯᒪᔪᖅ ᑐᖏᓕᕐᒧᑦ. ᓴᐅᒥᓐᓂᑦ ᑎᐊᑦ 
ᑎᓐᒍ. ᐊᖏᔪᖅᑳᕆᔭᐅᔪᖅ ᑕᕝᕙᓂ 
ᐊᖏᔪᖅᑳᒃᑯᕕᒻᒥ ᑕᕝᕙᓂ ᐊᓪᓚᕕᒻᒥ. ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 
ᑲᔪᓯᓚᐅᓐᖏᓂᑦᑎᓐᓂ ᐃᖅᑲᐃᑎᑦᑎᔪᒪᕗᖓ  

ᒪᓕᓪᓗᒍ 77(1), 10-ᒥᓂᑦ ᐅᖃᕈᓐᓇᕐᕕᖃᖅᑐᓯ 
ᒪᓕᑦᑐᒍ 77(2) ᐃᓱᒪᖅᓱᖅᑐᓂᑦ ᐃᔅᓯᕙᐅᑕᔪᖅ 
ᒪᓕᒐᓕᐅᖅᑎᐅᔪᖅ ᐊᑕᐅᓯᐊᓐᖏᓪᓗᓂ 
ᓂᓪᓕᐊᔪᓐᓇᖅᑐᑦ ᐅᖃᐅᓯᕆᔭᐅᔪᒧᑦ ᑭᓯᐊᓂ 
ᑕᐃᒃᑯᐊ ᐅᖃᕈᒪᓯᒪᔪᑦ 
ᐅᖃᖅᓯᒪᔪᐃᓐᓇᐅᓕᖅᑎᓪᓗᒋᑦ. 
 
ᐊᔪᕐᓇᓐᖏᒐᐃᑉᐸᓪᓗ ᑖᒃᑯᐊ ᐊᐱᖅᑯᑎᒋᔭᓯ 
ᒪᑉᐱᒐᖏᑦ ᒪᓕᓪᓗᒋᑦ ᐊᐱᖅᑯᑎᔅᓴᕆᖃᑦᑕᓂᐊᖅᑲᓯ. 
ᐅᖃᐅᓯᔅᓴᑐᐃᓐᓇᕐᒥᑦ ᐅᖃᐅᓯᔅᓴᓕᑦᑕᖃᖅᑳ? 
ᐅᖃᐅᓯᔅᓴᑐᐃᓐᓇᕐᒥᑦ ᐱᑕᖃᖅᐸᓚᐃᓐᖏᒻᒪᑦ. 
 
ᑕᐃᒪ ᑲᔪᓯᓗᑕ ᒪᑉᐱᒐᕐᒧᑦ ᐱᒋᐊᕐᓗᑕ C-3-ᒥ. 
ᐊᐅᓚᑦᑎᔨᕕᖓᓂ $400,000. ᐊᐱᖅᑯᑎᔅᓴᐃᑦ 
ᐅᖃᐅᓯᔅᓴᐃᓪᓘᓐᓃᑦ ᑖᔅᓱᒧᖓ, ᐊᖏᖅᑭᓯᐅ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): C-5-ᒨᕐᓗᑕ 
ᐊᓄᓪᓚᔅᓰᕕᓕᕆᔨᐅᔪᑦ ᑲᑎᓕᒫᖅᑐᒋᑦ 
ᐋᖅᑭᒋᐊᖅᑕᐅᓯᒪᒻᒪᑦ, ᐋᖅᑭᒋᐊᖅᑕᐅᓐᖏᑦᑐᖅ. 
 
>>ᐃᓪᓚᖅᑐᑦ 
 
ᐊᐱᖅᑯᑎᔅᓴᐃᑦ? ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐃᔅᓯᕙᐅᑖᖅ. ᑖᓐᓇ C-5 
ᑲᑎᑦᑐᒋᑦ ᑖᒃᑯᐊ C-6-ᒦᑦᑐᖅ ᐊᒻᒪ C-7 ᑖᒃᑯᐊ 
ᑲᑎᑦᑐᒋᑦ ᑲᒪᒋᕙᓪᓕᐊᕙᓪᓚᐃᒐᑦᑎᒍ? ᑖᓐᓇ 
ᓇᓗᓇᐃᖅᑳᕈᒪᔭᕋ ᓯᕗᓪᓕᕐᒥ. ᖁᔭᓐᓇᒦᒃ 
ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᓱᓕᔪᖅ. ᑖᒃᑯᐊ 
ᒪᑉᐱᒑᖅ ᑕᒪᒃᑮᒃ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐃᔅᓯᕙᐅᑕᖅ. ᑖᓐᓇ 
ᓇᓗᓇᐃᓚᐅᖅᑕᕗᑦ ᑖᓐᓇ ᐅᓂᒃᑳᖅᑐᑕ  

ᐱᓗᐊᖅᑐᒥᖃᐃ ᐊᓄᓪᓚᔅᓰᕕᔅᓴᖅ ᓄᑖᖅ 
ᐸᕐᓇᑕᐅᔪᒪᔪᖅ ᑖᓐᓇ ᐃᓱᒫᓗᒋᕕᔾᔪᐊᕋᑦᑎᒍ. 
ᐅᓂᒃᑳᕆᓚᐅᖅᑐᑎᒍᓪᓗ ᑲᑎᒪᔨᐅᓪᓗᑕ. 
 
ᑖᓐᓇ $300,000 ᐃᓱᒫᓗᒋᒐᑦᑎᒍ ᐊᒻᒪᓗ 
ᓄᑦᑎᒋᐊᕈᒪᓂᐊᖅᑐᖓ ᑖᓐᓇ ᐲᖅᑕᐅᖁᓪᓗᒍ. 
ᑕᐃᒪᐃᒻᒪᑦ ᓄᖅᑲᑲᐃᓐᓇᕆᐊᖃᕈᑦᑕ 
ᐸᕐᓇᑕᐅᕙᓪᓕᐊᓂᐊᕐᖓᑦ. ᑖᓐᓇ 
ᐊᑐᐃᓐᓇᕈᖅᑲᕈᒪᔭᕋ. ᖁᔭᓐᓇᒦᒃ ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. 5-ᒥᓂᔅᖃᐃ ᓄᖅᑲᑲᐃᓐᓇᕐᓗᑕ ᑖᓐᓇ 
ᐱᖁᔨᕗᖔᕈᑦ ᐅᐸᓗᖓᐃᔭᖅᑕᐅᓂᐊᕐᖓᑦ. 
 
>>ᓄᖅᑲᑲᐃᓐᓇᖅᑐᑦ 15:29ᒥ ᑲᔪᓯᒃᑐᑎᓪᓗ 
15:32ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᑲᓕᖅ.  
 
ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 001 - 3(2): 

$300,000 ᐃᓚᓐᖓᖅᑕᐅᓂᖏᑦ 2010-
2011 ᐊᑭᑐᔪᖅᑐᕈᑎᓄᑦ 
ᒪᓕᒐᓕᕆᔨᒃᑯᓐᓄᐊᖅᑐᒃᓴᓂᑦ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᔅᓯᕙᐅᑖᖅ, 
ᓅᑦᑎᒋᐊᖅᑯᖓ ᑖᓐᓇ $300,000 
ᓴᓂᕐᕙᖅᑕᐅᓯᒪᔪᖅ ᑖᔅᓱᒧᖓ 
ᑎᒍᔭᐅᖅᑲᕕᔅᓴᐅᓂᐊᖅᑐᒥᑦ ᓴᓇᔭᐅᒃᑲᓐᓂᕈᒪᔪᒥᑦ 
ᐲᖅᑕᐅᖁᓪᓗᒍ ᑕᕝᕙᓂ ᐸᕐᓇᐅᑎᓂᑦ 
ᐊᑭᑐᔪᖅᓯᐅᑎᓂᒃ 2010-2011ᒥ ᑖᒃᑯᓇᙵᑦ 
ᐸᕐᓇᑕᐅᓯᒪᔪᓂᒃ ᒪᓕᒐᓕᕆᔨᒃᑯᓐᓂᒃ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᐊᐃᕙᔾᔪᑕᐅᓚᐅᖏᓐᓄᑦ 
ᓇᓗᓇᐃᖅᓯᒍᒪᔪᖓ ᐃᓕᖅᑯᓯᐅᓂᐊᖅᑐᒥᒃ. 
ᒪᓕᒐᓕᐅᖅᑎᓕᒫᑦ ᐊᑕᐅᓯᐊᕐᓗᑎᒃ 
ᓂᓪᓕᕐᕕᖃᕈᓐᓇᖅᑐᑦ ᐱᖁᔨᕗᖔᕈᒻᒧᑦ 20 ᒥᓂᔅᒥᒃ 
ᑖᓐᓇ ᓯᕗᓪᓕᖅᐸᐅᓗᓂ ᐱᖁᔨᕗᖔᖅᑐᖅ 
ᐊᒻᒪᓗᑦᑕᐅᖅ ᑭᖑᓪᓕᖅᐹᖓᓂᒃ  

ᓂᓪᓕᕐᕕᖃᓱᖓᐅᑎᒍᓐᓇᕆᓪᓗᓂ. ᐱᖁᔨᕗᖔᕈᒻᒧᑦ. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᒥᓂᔅᑕ 
ᐅᕙᒍᑦ ᓵᖓᓃᑎᓪᓗᒍ ᑲᑎᒪᔨᕋᓛᖑᑎᓪᓗᑕ 
ᐊᐱᖅᓱᕆᐊᖃᑦᑕᔪᔭᕗᑦ ᐅᖃᐅᔾᔪᕆᐊᖅᑐᑎᒍᓪᓗ 
ᑖᓐᓇ ᐃᓱᒫᓗᒋᓂᕋᖅᑐᑎᒍ ᐸᕐᓇᐅᑕᐅᔪᖅ 
ᐊᓄᓪᓚᔅᓰᕕᒻᒥ ᓄᑖᒥᒃ ᐸᕐᓇᐸᓪᓕᐊᓂᖅ ᐃᓛ 
ᐊᓄᓪᓚᔅᓰᕕᔅᓴᑲᓐᓂᕐᒥᒃ. 
 
ᒐᕙᒪᕈᓚᐅᖅᓯᒪᓂᑦᑎᓐᓂᒃ 
ᓄᓇᕗᑖᓚᐅᖅᓯᒪᓂᑦᑎᓐᓂᒃ ᐱᖓᓱᓂᒃ 
ᐊᓄᓪᓚᔅᓰᕕᔅᓴᓂᒃ ᐊᓚᒃᑲᐃᓯᒪᓂᐊᓕᕋᑦᑕ. 
ᓂᕈᐊᖅᑕᐅᒐᐃᒐᑦᑕ ᐊᓄᓪᓚᔅᓰᕕᑦᑖᖃᑦᑕᖅᑐᑕ 
ᑕᒪᓐᓇ ᐊᓯᐊᒍᓪᓕ ᐊᓯᐊᓂᒐᓚᓪᓕ 
ᑕᑯᕙᓪᓕᐊᖔᕈᒪᒐᓗᐊᕋᑦᑕ. ᑖᓐᓇᓗ 
ᓄᑖᖑᓂᖅᐹᖑᓂᐊᖅᑐᖅ ᐱᔭᕇᖅᑕᐅᓚᐅᙱᑎᓪᓗᒍ 
ᓱᓕ ᑲᖏᕐᖠᓂᕐᒥ ᐸᕐᓇᓕᕇᕐᒥᓗᑕ 
ᐊᓄᓪᓚᔅᓰᕕᔅᓴᑲᓐᓂᕐᒥᒃ ᑖᓐᓇ ᐃᓱᒫᓗᒋᓚᐅᕋᑦᑎᒍ 
ᐊᓯᖏᓐᓂᒃ ᑕᑯᖔᕈᒪᓪᓗᑕ ᒐᕙᒪᒋᔭᑦᑎᓐᓂᒃ.  
 
ᐊᒻᒪᓗ ᑖᓐᓇ ᑲᖏᖅᖠᓂᕐᒥ ᐸᕐᓇᑕᐅᓯᒪᔪᖅ 
ᐱᕈᕐᕕᖃᒃᑲᓂᕐᖓᑦ. ᐃᒫ ᓯᕗᓂᑦᑎᓐᓂ 
ᐊᙳᑎᓯᒪᙱᓗᐊᓕᕐᓂᖅᑲᑕ ᑖᒃᑯᐊ 
ᑎᒍᔭᐅᖅᑲᕙᑦᑐᑦ ᐃᓚᕕᐅᒃᑲᓐᓂᕈᓐᓇᓛᖅᑐᓂ ᑕᐃᒫ 
ᐸᕐᓇᑕᐅᓯᒪᒻᒪᑦ ᑖᓐᓇ $300,000 ᑕᕝᕗᖓ 
ᐃᓕᔭᐅᑐᐃᓐᓇᑎᓪᓗᒍ 
ᐊᖏᑐᐃᓐᓇᕈᓐᓇᖏᓐᓇᑦᑎᒍ. 
ᐅᓂᒃᑳᕐᕕᐅᖃᑦᑕᖅᑐᑕᓗ ᑕᑉᐱᓐᓇᒎᖅ ᒫᓐᓇ 
ᓇᔪᖅᑕᐅᔪᖅ ᐊᙳᑎᓯᒪᑦᑎᐊᕈᓐᓃᕐᖓᑦ ᐅᓪᓗᒥᒧᑦ.  
ᐃᔅᓯᕙᐅᑖᖅ, ᑭᒡᒐᑐᖅᑐᖓ ᐃᓪᓗᓖᑦ ᑕᒪᒃᑯᓂᖓ 
ᑕᑯᒥᓇᙱᓂᖅᓴᓂᒃ ᐊᔅᓱᕈᑦᑎᐊᖅᑐᓂᒃ. 
 
ᑕᐃᒫ ᑎᒍᔭᐅᖅᑲᖏᒃᑲᓗᐊᖅᑐᑎᒃ ᑕᐃᒫᒃ 
ᐊᖏᑐᐃᓐᓇᕈᓐᓇᔮᙱᓐᓇᒪᓕ ᑕᐃᒫᒃ 
ᐅᓂᒃᑳᕐᕕᐅᑎᓪᓗᖓ ᑭᒡᒐᑐᖅᑕᑯᓗᒃᑲᑦᑕᐅᖅ 
ᑭᙴᒪᑦᑎᔪᑦ ᐃᓅᓯᒥᓐᓂᒃ ᐃᑲᔫᑎᒃᑲᓂᕐᓂᒃ. 
ᑕᐃᒪᐃᒻᒪᑦ ᓅᑦᑎᒋᐊᖅᑯᖓ ᑖᔅᓱᒥᖓ ᐊᒻᒪᓗ 
ᐊᑕᖏᑦᑎᐊᖅᑐᓯ ᑖᔅᓱᒥᖓ ᐃᑲᔪᖁᓂᐊᕆᕙᓯ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᓱᓕ ᒪᓕᒐᓕᐅᖅᑎᓂᒃ 
ᓂᓪᓕᑲᓐᓂᖅᑐᖃᕈᒪᕙ ᐱᖁᔨᕗᖔᕈᒻᒧᑦ? ᒥᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᒥᓂᔅᑕᖑᒐᒪ ᒪᓕᒐᓕᕆᔨᒃᑯᓐᓄᑦ 
ᑐᓴᖅᑎᑕᐅᒍᒪᓚᐅᖅᓯᒪᒐᒪ ᐅᓂᒃᑳᕐᕕᐅᓪᓗᖓ 
ᑖᒃᑯᓇᙵᑦ ᐃᖅᑲᓇᐃᔭᖅᑎᑎᓐᓂᒃ 
ᑐᓴᖅᑎᑕᐅᓕᓚᐅᖅᓯᒪᒐᒪ ᕿᑭᖅᑖᓗᒻᒥ 
ᐊᓄᓪᓚᔅᓰᕕᐅᔪᖅ 
ᐅᖃᐅᓯᕆᔭᐅᓪᓗᐊᑕᖃᑦᑕᓚᐅᖅᓯᒪᒻᒪᑦ ᐊᒻᒪᓗ 
ᐅᓂᒃᑳᖃᑦᑕᕋᓗᐊᕐᖓᑕ 
ᑕᑯᔭᖅᑐᑎᑕᐅᓕᓚᐅᖅᓯᒪᒐᒪ. 
 
ᐃᒃᓯᕙᐅᑖ, ᐃᑲᔪᖅᑎᒋᓚᐅᖅᑕᕋ ᓂᒃ ᐹᔅᓲᔅᑭᓗ 
ᕿᒥᕐᕈᑎᑕᐅᓚᐅᕋᑦᑕ ᑕᑯᓪᓗᑕᓗ 
ᖃᓄᐃᑦᑐᓪᓚᕆᐅᓂᖓᓂᒃ ᐃᓄᒋᐊᓗᐊᖅᑐᐊᓗᒃ 
ᐱᑐᖃᐅᓕᖅᑐᖅ ᐃᓚᖏᓪᓗ ᓂᕕᖓᔪᑦ ᑕᑉᐹᙵᑦ 
ᖁᓛᓂ ᐱᕕᑭᑦᑐᒻᒪᕆᐅᓪᓗᓂ ᐱᕕᖃᒃᑲᓐᓂᕋᓂ 
ᐊᒻᒪᓗ ᐱᓕᕆᐊᖑᖃᑦᑕᖅᑐᓄᑦ 
ᐃᑲᔪᕈᑕᐅᔪᓐᓇᖅᑐᓄᑦ ᐱᕕᖃᙱᓗᐊᖅᑐᓂ.  
 
ᑕᐃᒃᑯᐊᓗ ᐱᕋᔭᔅᓯᒪᔪᑦ ᐊᒥᓱᐊᓘᒻᒪᑕᐃᓛᒃ 
ᖃᓄᐃᓕᔪᖃᑐᐃᓐᓇᕆᐊᖃᖅᑐᓂ 
ᐱᕋᔭᑦᑐᖃᑐᐃᓐᓇᕆᐊᖃᖅᑐᓂ 95-ᖑᑎᓪᓗᑎᒃ 
ᐃᖅᑲᓇᐃᔭᖅᑏᓪᓗ ᐱᕕᑭᔅᓱᕆᓪᓗᑎᒃ. 
 
ᑭᙴᒪᑦᑎᓕᓚᐅᖅᓯᒪᒐᒪ ᑐᓴᖅᑎᑕᐅᒋᐊᕈᒪᓪᓗᖓ 
ᐅᑭᐅᖃᖅᑐᓂ 20 ᐊᕙᑏᑦ ᐅᖓᑖᓂ 42ᓂᒃ 
ᐃᓄᖃᕈᒫᕐᓂᐊᓚᐅᖅᓯᒪᔪᖅ 
ᐊᖏᓪᓕᒋᐊᖅᑕᐅᑦᑕᕆᕗᖅ 66-ᖑᑦᑕᓕᕆᓪᓗᑎᒃ 
ᓱᖅᑯᐃᓱᑦᑎᐊᕈᒪ ᐃᓛᓐᓂᒃᑯᑦ 95-ᖑᕙᑦᑐᑦ 96-
ᓘᓐᓃᑦ ᒪᓕᑦᑐᒍ ᖃᖓᒃᑰᕙᒻᒪᖔᑦ. 
 
ᑕᐃᒃᑯᐊᓗ ᐃᖅᑲᓇᐃᔭᖅᑎᒋᔭᕗᑦ 
ᐊᐅᓚᑎᑦᑎᒋᐊᖃᓕᖅᐸᑦᑐᑎᒃ ᓄᓇᑦᓯᐊᒧᓪᓗ  

ᑕᐅᕙᓂ ᔨᐊᓗᓇᐃᕝᒥ ᐊᓄᓪᓚᔅᓰᕕᐅᔪᒧᑦ ᐊᒻᒪᓗ 
ᐋᓐᑎᐅᕆᔪᒧᓪᓕ ᑕᐅᓇᓂᑦᑕᐅᖅ 
ᑎᒍᔭᐅᒪᕕᒻᒦᐸᒃᑭᓪᓗᑎᒃ ᓄᓇᑦᑎᐊᕐᒥᓕ 40-ᖃᐃ 
ᑕᒫᓃᖃᑦᑕᖅᑐᑦ ᓄᓇᕗᒻᒦᙶᖅᑐᑦ $266-ᕌᖅᑐᑎᒃ 
ᐅᓪᓗᖅ ᐊᑕᐅᓯᖅ $90,000 ᐅᖓᑖᓕᒻᒪᑦ, 
ᐊᑭᓕᖅᓱᖅᑑᔮᖅᑕᕗᑦ ᑕᐃᒃᑯᐊ ᐊᓄᓪᓚᓯᕐᕕᖏᑦ. 
ᐋᓐᑎᐅᕆᔪᒥ 30-ᒦᑉᐸᓚᐃᒻᒥᔪᑦ ᑎᒍᔭᐅᒪᕕᒻᒦᑦᑐᑦ. 
 
ᑕᐃᒪᓕ, ᑖᒃᑯᐊ ᕿᒥᕐᕈᖁᓯᒪᒐᒃᑭᑦ ᐋᓐᑎᐅᕆᔪᒥ 
ᑐᓴᖅᑎᑕᐅᓚᐅᖅᑐᖓ ᐃᓱᒫᓗᒍᑎᒋᔭᐅᔪᓂᒃ 
ᑕᐃᒃᑯᐊ ᖃᓪᓗᓈᑎᑑ ᖃᓪᓗᓈᓄᑦ 
ᐊᐅᓪᓚᖅᑎᑕᐅᕙᒻᒪᑕ ᐃᒫ ᐃᑲᔪᖅᑕᐅᙱᖔᖅᑐᑎᒃ 
ᑕᒫᓂ. ᖁᕕᐊᒋᔭᐅᓗᐊᓚᐅᙱᒪᓪᓗᒎᖅ ᕿᒥᕐᕈᔭ 
ᐃᓛᒃ ᑲᒪᒋᔭᐅᒋᐊᖃᕋᓗᐊᕐᖓᑕ ᐊᖏᕐᕋᖏᓐᓄᑦ 
ᖃᓂᔾᔫᒥᔪ. 
 
Fenbrook-ᒥ ᑕᑯᒋᐊᖅᓯᒪᒐᒃᑯ ᐋᓐᑎᐅᕆᔪᒥ ᑐᕌᓐᑐ 
ᐅᐊᓐᓇᖓᓂ ᐅᐸᔅᓯᒪᓪᓗᒍᓗ Millhaven. ᑕᐃᒪᓕ 
Fenbrook-ᒨᕋᒪ ᐅᖃᖃᑎᒋᓪᓗᒋᑦ ᐊᒥᓱᑲᓪᓚᐅᔪᑦ 
ᓄᓇᕗᒻᒦᙶᖅᓯᒪᔪᑦ ᐊᓪᓛᑦ ᑭᒡᒐᑐᖅᑕᓂᒃ 
ᐊᔅᓱᐊᓗᒃ ᖁᕕᐊᓱᓚᐅᖅᑐᑦ ᑕᑯᒋᐊᔅᓴᖅ 
ᐅᖃᓚᐅᖅᑐᑦ ᑕᐃᒪᐃᑦᑐᒥᒃ ᐱᑕᖃᕐᓂᖅᑲᑦ ᑕᒫᓂ 
ᐃᑲᔪᕈᑎᔅᓴᐅᔪᓂᓪᓗ ᐄ ᐊᖏᕐᕋᒥᓄᑦ 
ᖃᓂᓐᓂᖅᓴᐅᒍᒪᒐᔭᖅᑐᑦ ᑕᕝᕙᓂᓗ ᐃᓚᖏᑦ 
ᐅᖃᖃᑦᑕᓚᐅᖅᑐᑦ ᕿᑭᖅᑖᓗᒻᒥ ᐊᓄᓪᓚᔅᓰᕕᐅᑉ 
ᒥᔅᓵᓄᑦ. 
 
ᐃᓄᓐᓂᒃ ᑕᐅᓇᓂ ᐃᖅᑲᓇᐃᔭᖅᑐᑦ 
ᐱᓕᕆᖃᑎᖃᖃᑦᑕᖅᑐᑦ ᐊᓄᓪᓚᓯᖅᑕᐅᔪᓂᒃ 
ᐱᓕᕆᐊᖃᖃᑦᑕᕐᖓᑕ. 

ᑕᐃᓐᓇ ᑐᐱᖅ ᐃᓚᒋᔭᐅᓪᓗᓂ 
ᑲᔪᓯᑦᑎᐊᕐᓂᖃᖅᐸᑦᑐᖅ 
ᐃᑲᔪᖅᐹᓪᓕᕈᑎᒋᔭᐅᓇᓱᑦᑐᓂ 
ᐅᑭᐅᖅᑕᑐᕐᒦᙶᖅᓯᒪᔪᓄᑦ ᐊᒻᒪᓗ 
ᐋᓐᓂᖅᑎᕆᖃᑦᑕᕐᓂᖅ ᐃᓚᒥᓂᒃ ᓄᓕᐊ 
ᐊᐃᑉᐸᕐᒥᓂᓪᓗ ᐊᒻᒪᓗ ᐃᓕᓐᓂᐊᕐᕕᖃᖅᑐᑎᒃ 
ᐃᓪᓗᕈᓯᖏᑦ ᑐᔅᓯᐊᕐᕕᑦᑕᖃᖅᑐᓂᓗ 
ᐃᖃᐃᓕᓴᕐᕕᒻᒥ ᖃᕋᓴᐅᔭᓕᕆᕕᒃ. 
 
ᐄ, ᐱᐅᔪᐊᓘᓚᐅᖅᑐᖅ. ᑭᓯᐊᓂ ᐅᖃᓚᐅᖅᑐᖅ 
ᐊᖏᕐᕋᒥᓄᒡᒎ ᖃᓂᔾᔫᒥᒍᒪᒐᓗᐊᕋᒥ ᓄᓇᕗᒻᒨᕈᑎᒃ 
ᑕᐃᒪᐃᑦᑐᓂᒃ ᐱᑕᖃᓐᖏᒻᒪᑦ. ᐅᖃᖅᑲᐅᔫᒐᓗᐊᖅ 
ᓴᓇᔪᖃᕐᖓᑦ ᑲᖏᖅᖠᓂᕐᒥᑦ ᐃᓄᖃᕈᓐᓇᕋᔭᖅᑐᖅ 
48-ᓂᒃ ᑭᓯᐊᓂᓕ ᐊᒥᒐᕋᔭᕐᒥᒻᒪᑦ ᓱᓕ 
ᓄᓇᕗᒻᒦᓐᖔᖅᓯᒪᔪᓄᓪᓕ.  
 
ᕿᒥᕐᕈᖁᔨᓕᓚᐅᕐᒪᑕ ᑕᑉᐱᔅᓱᒥᖓ 
ᐃᑲᔪᖅᑕᐅᕕᐅᔪᒥᑦ ᐃᓛᒃ ᐊᓄᓪᓚᔅᓰᕕᐅᔪᒥᑦ 
ᑕᐃᓐᓇ ᐱᑐᖄᓘᓕᖅᑐᓂ ᓱᕋᓕᖅᑐᓂ 
ᓱᕋᖅᐸᓪᓕᐊᖏᓐᓇᖅᑐᑎᓪᓗ ᑕᒫᓂ ᑮᓇᐅᔭᓂᓪᓗ 
ᐊᑐᕐᓂᖅᓴᐅᕙᓪᓕᐊᓕᖅᑐᑎᒃ 
ᓱᕋᖅᐸᓪᓕᐊᓂᖏᓐᓄᑦ. 
 
ᐃᓕᖁᔨᓕᓚᐅᖅᑕᖓ $300,000-ᓂᒃ 
ᐊᑭᑐᔪᖅᑐᕈᑎᓂᒃ ᒪᓕᒐᓕᕆᔨᒃᑯᓐᓄᑦ 
ᖃᐅᔨᓴᕆᐊᖁᓪᓗᒋᑦ. ᖃᐅᔨᒋᐊᖁᓪᓗᒋᑦ ᑖᓐᓇ 
ᑭᖑᕐᕕᑦᑕᐅᔪᓐᓇᕋᔭᕐᒪᖔᖅ 
ᐃᓚᒋᐊᖅᑕᐅᓗᓂᓘᓐᓃᑦ ᓴᓇᔭᐅᒋᐊᕐᓗᓂᓘᓐᓃᑦ 
ᕿᑭᖅᑖᓗᒻᒥ ᐊᓄᓪᓚᓯᕐᕕᒃ. ᐅᖃᓚᐅᓐᖏᑦᑐᒍ 
ᓴᓇᓂᐊᕐᓂᕋᕐᓗᑕ ᐃᓪᓗᒥᑦ. ᑭᓯᐊᓂᓕ 
ᐅᖃᓚᐅᖅᓯᒪᔪᖓ ᖃᓄᖅ ᐊᑭᖃᕋᔭᖅᑲ 
ᓴᓇᒋᐊᖅᑕᐅᓂᖅᑲᑦ ᑭᖑᕐᕕᑦᑕᐅᓂᖅᑲᑦ ᒪᑯᓂᖓ 
ᖃᐅᔨᒋᐊᖅᑕᐅᖁᔨᑐᐃᓐᓇᖅᑐᒍᑦ. 

ᐃᖅᑲᓇᐃᔮᕆᔭᕆᐊᓕᓐᓂᑦ ᐱᓕᕆᒐᔭᓐᖏᓐᓇᒪ. 
ᑕᒪᒃᑯᐊ ᕿᒥᕐᕈᓇᖅᐸᖏᒃᑯᒃᑭᑦ ᑭᓐᖒᒪᔭᐅᔪᑦ ᐃᒫᒃ 
ᐊᑦᑕᓇᓐᖏᑦᑐᒦᖁᓪᓗᒋᓪᓗ 
ᐃᖅᑲᓇᐃᔭᖅᑎᖁᑎᒋᔭᕗᑦ ᐊᒻᒪ ᑕᐃᒃᑯᐊ 
ᐱᕋᔭᔅᓯᒪᕙᑦᑐᑦ ᑎᒍᔭᐅᒪᔪᑦ. 
 
ᓇᓗᓇᐃᖅᓯᓚᐅᖅᓯᒪᔪᖓ ᐃᒪᐃᑦᑑᓂᕋᖅᑐᒍ 
ᑕᖅᑭᐅᓚᐅᖅᑐᒥᑦ ᑲᑎᒪᓚᐅᖅᓯᒪᒐᑦᑕ ᐊᒻᒪᓗ 
ᖁᕕᐊᒋᓚᐅᖅᑐᒋᑦ ᐃᓱᒫᓗᒍᑎᒋᔭᖏᑦ 
ᒪᓕᒐᓕᐅᖅᑏᑦ.  
 
ᑕᕝᕙᓂ ᐅᖃᖅᓯᒪᒻᒪᑦ C-6-ᒥ, “ᑭᖑᕐᕕᖅᑕᐅᖁᓪᓗᒍ 
ᐊᓄᓪᓚᒃᓰᕕᒃ”. ᑎᑎᕋᖅᓯᐊᖅᓯᒪᓐᓂᖏᒻᒪᖅᑲᐃ 
“ᐊᓄᓪᓚᒃᓰᕕᒻᒥᒃ ᖃᐅᔨᓴᕈᑎᒃ” 
ᖃᐅᔨᓴᖅᑕᐅᓂᖓᓄᖅᑲᐃ 
ᑎᑎᕋᖅᓯᒪᑦᑎᐊᓂᖅᓴᐅᒐᔭᕋᓗᐊᖅᑯᖅ ᑭᓯᐊᓂᓕ 
ᑕᒪᕝᕙᓂ ᒪᑐᐃᖓᑦᑎᐊᕈᒪᒐᑦᑕ. 
ᖃᐅᔨᒪᑦᑎᐊᖁᔨᓚᐅᕋᒪ ᑲᑎᒪᔨᕋᓛᖑᔪᑦ 
ᑐᑭᓯᑦᑎᐊᕐᓗᑎᒃ ᑖᓐᓇ $300,000 ᑭᓱᓪᓚᕆᒻᒥᑦ 
ᐱᔾᔪᑎᖃᕋᔭᕐᒪᖔᖅ. 
 
ᒪᑐᐃᖓᕕᒋᑦᑎᐊᕈᒪᓪᓗᒋᓪᓗ ᒪᓕᒐᓕᐅᖅᑎᓕᒫᑦ 
ᐊᒻᒪ ᓄᓇᕗᒻᒥᐅᑦ. ᑐᓴᖅᐸᑲᑦᑕ ᐅᓂᒃᑳᖑᔪᓂᒃ 
ᑕᑉᐱᑲᓂᓗ ᐊᓄᓪᓚᔅᓰᕕᒻᒥ ᕿᑎᕐᒦᑦᑎᓪᓗᖓ.. 
 
ᐃᓚᖏᑦ ᑭᒡᒐᖅᑐᖅᑕᒃᑲ 
ᒪᐅᓐᖓᖅᑎᑕᐅᖃᑦᑕᓚᐅᖅᓯᒪᔪᑦ ᐊᒻᒪᓗ 
ᐊᑲᐅᓐᖏᓕᐅᕈᑎᖃᖃᑦᑕᓚᐅᖅᑐᑎᑦ 
ᐅᓂᒃᑳᕐᕕᐅᕈᓘᔭᖅᐸᑦᑐᖓ 
ᑕᒪᐅᓐᖓᕈᒪᖃᑦᑕᓚᐅᓐᖏᒻᒪᑕ 
ᔨᐅᓗᓇᐃᒨᖔᕈᒪᓪᓗᑎᒃ ᒪᐃᔪᖑᑎᓪᓗᖓ  

ᐅᖃᐅᓯᕆᓚᐅᖅᓯᒪᒻᒥᔭᕋ ᐊᒥᓱᐊᖅᑎᑲᓪᓚᑦᑐᒍ. 
 
ᐅᖃᖅᑎᓪᓗᒋᑦ ᑎᒍᔭᐅᓯᒪᔪᑦ 
ᐊᑦᑕᓇᕐᓂᕋᐃᓕᖅᑎᓪᓗᒋᑦ ᑖᔅᓱᒥᖓ 
ᐊᓄᓪᓚᓰᕕᒻᒥᐅᔪᒥᑦ ᑖᓐᓇ 
ᕿᒥᕐᕈᔭᐅᒋᐊᖃᓪᓚᕆᓕᖅᑐᖅ.  
 
ᐅᖃᓚᐅᓐᖏᑦᑐᖓ ᑲᔪᓯᓂᐊᕐᓂᕋᕐᓗᖓ ᓄᑖᕐᒥ 
ᓴᓇᓂᕋᕐᓗᖓ. ᑮᓇᐅᔭᓕᕆᔨᐅᔪᖓᓕ 
ᖃᐅᔨᒪᒐᓗᐊᖅᑐᖓ $100 – $150-ᒥᓕᐊᓐ 
ᐊᑭᑐᔪᖅᑐᕈᑎᓄᑦ ᐊᔪᕐᓇᕈᔪᑦᑐᐊᓗᖏᓛ 
ᐱᓇᓱᓐᓂᐊᕐᓗᒍ. ᑕᐃᒪᐃᒃᑲᓗᐊᖅᑎᓪᓗᒍ 
ᓄᑖᓐᖑᖅᑎᑦᑎᒋᐊᕐᓂᕐᒧᑦ ᑭᖑᕐᕖᓂᒻᒧᓪᓘᓐᓃᑦ 
ᐊᑭᑐᔪᖅᑐᕈᑎᓅᕈᓐᓇᖅᑐᖅ ᐅᖃᖃᑎᒋᔭᐅᓂᐊᕐᓗᓂ. 
ᑕᐃᒪᓕ ᑲᔪᓯᓪᓚᕆᓐᓂᐊᖅᑐᖅ ᓴᓇᓂᐊᕐᓗᑎᒃ 
ᑕᐃᒪᐃᓕᖓᓐᖏᑦᑐᖅ. ᑭᓯᐊᓂᓕ 
ᑐᑭᓯᒋᐊᕈᑎᔅᓴᑐᐃᓐᓇᐅᔫᒐᓗᐊᖅ 
ᑐᓴᖅᑎᑦᑎᒋᐊᒃᑲᓐᓂᕈᒪᖅᑲᐅᒐᒪ ᑲᑎᒪᔨᕋᓛᖑᔪᓂᒃ. 
 
ᒐᕙᒪᒃᑯᑦ ᒪᑐᐃᖓᑦᑎᐊᕋᓱᒃᑲᑦᑕᐃᓛᒃ 
ᑎᓕᐅᖅᐸᒃᑲᓗ ᐊᖏᖅᑕᐅᖁᓪᓗᒍᓗ. ᑖᓐᓇ 
$300,000. ᓯᕗᓕᖅᑎᐅᓪᓗᑕᓕ 
ᐊᑦᑕᓇᓐᖏᑦᑐᒦᑎᑦᑕᕆᐊᖃᕋᑦᑎᒍᑦ ᑕᒪᒃᑯᐊ 
ᐱᕋᔭᒃᐸᑦᑑᒐᓗᐊᑦ ᐃᖅᑲᓇᐃᔭᖅᑎᖁᑎᒋᔭᕗᓪᓗ 
ᐃᓚᒋᔭᖏᓪᓗ ᓴᓂᓪᓕᕗᓪᓗ 
ᐊᓄᓪᓚᔅᓰᕕᖃᕆᐊᖃᕐᖓᑕ ᐃᑲᔪᖅᐹᓪᓕᕋᔭᖅᑐᒥᑦ 
ᐊᒻᒪᓗ ᒪᒥᓴᕐᕕᐅᑦᑎᐊᕈᓐᓇᕋᔭᖅᑐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ ᓂᓪᓕᖅᑎᒍᓐᓇᕋᕕᓐᖓ 
ᑖᔅᓱᒧᖓ ᐱᖁᔨᕗᖔᕈᒻᒧᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐲᑕᓴᓐ. ᒥᔅᑕ ᐊᕐᕚᕐᓗᒃ, ᐱᖁᔨᕗᖔᕈᒻᒧᑦ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒪᒐᓗᐊᖅᑐᖓ ᖃᓄᑐᐃᓐᓇᖅ 
ᐃᓄᒋᐊᓗᐊᖅᑐᑦ ᓇᒥᓕᒫᖅ ᐊᓪᓛᒃ 
ᑎᒍᔭᐅᓯᒪᓐᖏᑦᑑᒐᓗᐊᑦ ᓄᓇᕗᒻᒥ ᐃᓪᓗᖏᓐᓂ 
ᐃᓄᒋᐊᓗᐊᖅᑐᑦ ᐃᓪᓗᓕᐅᒃᑲᓂᖅᑐᖃᕈᓐᓇᖏᒻᒪᑦ 
ᐊᑭᑐᓗᐊᕐᓂᖓᓄᑦ. ᑕᑯᕙᓐᖏᑕᕗᓪᓕ 
ᓂᓪᓕᐊᕙᓐᖏᒻᒪᑕ ᑐᔪᕐᒥᑐᐃᓐᓇᖃᑦᑕᕐᒪᑕᓕ 
ᐃᓚᒋᔭᒥᓂᒃ ᐱᖃᓐᓇᕆᔭᖏᓐᓂ ᐃᓪᓛᓐᓂᑯᓪᓗ 
ᐊᑭᓕᖅᓱᐃᒐᓗᐊᖅᑐᑎᑦ ᑭᓯᐊᓂ 
ᑕᑯᔅᓴᐅᖏᓐᓂᖅᓴᐅᒥᒻᒪᑕ ᑕᐃᒃᑯᓇᓐᖓᑦ 
ᐊᓄᓪᓚᓯᖅᑕᐅᔪᓂᑦ.  
 
ᐆᒃᑑᑎᒋᓪᓗᒍᓗ ᐃᓕᓐᓂᐊᕐᕕᐅᔪᑦ ᐃᓚᖏᑦ 
ᐃᓄᒋᐊᓗᐊᕐᒥᔪᑦ. ᐊᕐᕌᓂ ᐃᓕᓐᓂᐊᖅᑐᓕᕆᓂᕐᒧᑦ 
ᖃᐅᔨᓇᓱᓚᐅᖅᓯᒪᒻᒥᔪᒍᑦ ᑭᓱ ᓈᒻᒪᒃᑲᔭᕐᒪᖔᖅ 
ᐊᑕᐅᓯᕐᒧᑦ ᐃᓕᓴᐃᔨᒧᑦ ᖃᑦᑎᐅᑉᐸᑕ. 
ᒪᓕᑦᑎᐊᕐᓂᕈᑦᑎᒍ ᐊᔪᕐᓇᖅᑐᖅ ᒫᓐᓇᐅᔪᖅ 
ᐃᓕᓐᓂᐊᕐᕕᑭᔅᓱᑎᓪᓗᑕ ᐊᒥᒐᖅᓯᑎᓪᓗᑕ 
ᐃᓕᓴᐃᔨᓂᒃ ᑕᒪᓐᓇ ᐱᔾᔪᑎᒋᓪᓗᒍ.  ᒥᑦᑎᒪᑕᓕᒻᒥ 
ᒥᔅᑕ ᑯᓱᒐᕐᓘᓐ ᓃᑦ ᖃᐃᓚᐅᖅᑎᓐᓇᒍ ᑕᐃᔅᓱᒧᖓ 
ᐊᓐᓂᑭᑦᑐᕐᕕᒻᒧᑦ ᑕᐃᓐᓇ ᐳᓛᕆᐊᓚᐅᖅᓯᒪᒐᒃᑯ 
ᐃᓕᓐᓂᐊᕐᕕᖁᑎᒋᔭᕗᑦ ᑕᐃᒃᑯᐊ ᐊᑕᐅᓯᕐᒧᑦ 
ᐃᓕᓴᖅᑕᐅᕙᑦᑐᑦ ᐃᓄᒋᐊᓗᐊᕐᖓᑕ ᓱᓕ. 
 
ᑕᒪᒃᑯᐊᕈᓘᔭᐃᑦ ᐊᑲᐅᓐᖏᓕᐅᕈᑏᑦ 
ᓇᒥᕈᓘᔮᖅᑐᐋᓗᐃᑦ ᑭᓯᐊᓂ ᑖᓐᓇ 
ᑲᑎᒪᔨᕋᓛᓃᑎᓪᓗᑕ ᐊᔾᔨᒋᓚᐅᓐᖏᒥᒻᒪᒍ 
ᓇᓗᓇᐃᖅᓯᒪᔾᔪᑎᓂᓪᓗ ᐃᒪᐃᓕᖏᒻᒪᑦ 
ᑭᓐᖑᐃᔾᔨᓂᐊᕐᓗᑎᑦ ᐊᓄᓪᓚᔅᓰᕕᐅᔪᒥᒃ ᐃᖃᓗᓐᓂ. 
ᑕᒪᒃᑯᐊᖑᒐᓗᐊᖅᑎᓪᓗᒋᑦ ᓇᓗᓇᐃᖅᓯᒪᔪᑦ ᑭᓯᐊᓂ 
ᖃᑦᑎᓪᓚᕆᐅᒻᒪᖔᑕ ᓇᓗᓇᐃᖅᓯᓚᐅᓐᖏᒻᒪᑕ. 

ᐊᒻᒪᓗᑦᑕᐅᖅ 1999-ᖑᑎᓪᓗᒍ ᐅᖃᓚᐅᖅᓯᒪᒐᑦᑕ 
ᑕᒪᒃᑯᐊ ᕿᑎᕐᒥᐅᑦ ᑭᑭᖃᑦᑕᔮᒍᓐᓃᕋᑦᑎᒍ 
ᖃᓄᓪᓚᕆᑭᐊᖅ ᐅᖃᓚᐅᖅᓯᒪᔫᒐᓗᐊᑦ 
ᑕᐃᒪᐃᓕᖓᕈᔪᒃᑐᒥᑦ. ᐃᓱᒪᓚᐅᖅᓯᒪᑎᓐᓇᑕ 
ᕿᑎᕐᒥᐅᓂᑦ ᖃᓄᐃᑦᑐᓂᑦ ᓴᓇᓂᐊᕐᒪᖔᑕᓗ 
ᑕᐅᕙᓂ ᑭᕙᓪᓕᕐᒥ ᑭᖑᕝᕖᓐᖏᖔᕐᓗᑕ 
ᐊᓄᓪᓚᔅᓰᕕᑐᖃᐅᔪᓂᑦ. ᑖᓐᓇ ᐱᖁᑕᐅᒻᒪᑦ 
ᐊᓯᖏᓐᓂ ᐱᑕᖃᓐᖏᑎᐊᒻᒪᕆᑦᑐᖅ.  
 
ᐊᔪᕐᓇᖅᑑᑎᒋᒐᒃᑯᓕ ᐃᑲᔪᖅᑐᐃᒐᓱᓐᓂᐊᕆᐊᔅᓴᖅ 
ᑖᓐᓇ $300,000 ᐱᖃᓯᐅᔾᔭᐅᓯᒪᓗᓂ 
ᓇᓗᓇᐃᖅᑐᖅᓯᒪᔪᖅ ᖃᐅᔨᓴᕐᓂᕐᒧᑦ 
ᐱᒋᐊᖅᑕᐅᕙᓪᓕᐊᓂᖓᓄᓪᓘᓐᓃᑦ ᖃᓄᖅ 
ᑐᑭᖃᕐᓂᐊᖅᐸᑦ ᓄᑖᖑᔪᒧᑦ 
ᐊᓄᓪᓚᔅᓰᕕᔅᓴᐅᒐᔭᖅᑐᒧᑦ ᐃᖃᓗᓐᓂ?  
 
ᑕᑯᔪᒪᒐᓗᐊᕐᒥᒐᒪᑦᑕᐅᖅ ᒪᓕᒐᓕᕆᔨᒃᑯᑦ 
ᖃᓄᖅᑑᑲᓐᓂᖁᓪᓗᖏᑦ ᐊᔾᔨᒌᓐᖏᑦᑐᓂᑦ 
ᐃᓱᒪᒋᓪᓗᒋᑦ ᐱᕙᓪᓕᐊᓂᖃᑦᑎᐊᕐᓗᑎᑦ 
ᐊᒃᓱᕈᕐᓗᑎᑦ ᐊᔪᐃᓐᓇᕐᓗᑎᑦ ᕿᓂᒃᑲᓐᓂᕋᓱᓪᓗᑎᒃ 
ᓇᐅᒃᑯᑦ ᐊᖅᑯᑎᖃᒃᑲᓐᓂᕈᓐᓇᕐᒪᖔᑕ ᖃᓄᖅ 
ᑎᒍᔭᐅᓯᒪᙱᖔᖅᑎᑦᑎᓗᑎᒃ ᖃᓄᖅ 
ᐃᑲᔪᖅᐹᓪᓕᕈᓐᓇᕐᒪᖔᑕ ᑕᒪᒃᑯᓂᖓ 
ᑎᒍᔭᐅᓯᒪᔪᓂᒃ ᐅᑦᑐᕐᓗᒍ 
ᐊᔪᐃᓐᓇᑲᓐᓂᕈᓐᓇᖅᑭᑕᖃᐃ 
ᐊᐅᓪᓚᖅᓯᒪᑎᖃᑦᑕᕐᓗᒋᑦ. ᑕᕝᕗᖓ 
ᐃᖃᓗᓐᓅᑎᙱᖔᕐᓗᒋᑦ ᐊᓄᓪᓚᔅᓰᕕᒻᒧᑦ 
ᐊᑦᑐᖏᖅᓯᒪᔪᒥᒃ. 
 
ᐃᒪᐃᓕᐅᙱᓪᓗᑕ ᐃᒫ 
ᐃᓪᓗᓴᐃᓐᓇᐅᔭᕆᐊᖃᙱᑦᑐᖅ ᑖᓐᓇ 
ᓱᕚᓪᓕᕈᑎᒋᔪᓐᓇᓂᐊᖅᑕᖓ. ᑭᓯᐊᓂᓕ, ᐃᓪᓗᐃᑦ 
ᓯᓂᕝᕕᐅᖃᑦᑕᖅᑑᒐᓗᐊᑦ ᑭᓯᐊᓂ ᐊᓯᐊᒍᑦ 
ᐃᑲᔪᕈᑎᔅᓴᒥᒃ ᑎᒍᔭᐅᓯᒪᒐᓗᐊᖅᑎᓪᓗᒋᑦ 
ᕿᒥᕐᕈᔭᕆᐊᖃᓕᖅᑐᒍᑦ 
ᐃᓕᓐᓂᐊᑎᑦᑎᑲᓐᓂᕐᓗᑎᖅᑲᐃ ᓄᓇᓕᓐᓂ 
ᐃᓚᓕᐅᔾᔨᓂᐊᖅᑲᑕ ᐊᓯᖏᑕ ᐱᓕᕆᕕᐅᔪᑦ 
ᐃᓄᓕᕆᔨᒃᑯᑦ ᑕᒪᒃᑯᐊ ᐱᔭᕇᕋᑖᓚᐅᕐᒥᔪᑦ 
ᐃᖃᓗᑦᑑᑎᐊᕐᒥ. ᐃᓕᓴᐃᔨᓂᒃ ᐃᓕᓐᓂᐊᑎᑦᑎᓂᖅ 
ᐅᕝᕙᓘᓐᓃᑦ ᓄᓇᓕᓐᓂ ᑎᒍᔭᐅᓯᒪᖃᑦᑕᕐᓗᑎᒃ 
ᐃᑲᔪᖃᑦᑕᓂᐊᖅᑐᓂᒃ ᑎᒍᔭᐅᓯᒪᖃᑦᑕᖅᑐᓂᒃ 
ᐊᐅᓪᓚᕈᔾᔭᐅᖃᑦᑕᓂᐊᖅᑐᓂᒃ ᑕᐃᒪᐃᑦᑐᕈᔪᓐᓂᒃ 
ᐃᓪᓗᓂᒃ ᓇᐸᔪᓂᒃ ᐋᖅᑭᔅᓱᐃᕌᓗᑐᐃᓐᓇᖏᓪᓗᑕ.  
 

ᐱᑦᑎᐊᕈᓐᓃᓂᖅᑲᑕ ᐊᐅᓪᓚᖅᑎᑕᐅᕌᓗᓛᕐᒥᒻᒪᑕ 
ᑕᕝᕗᖓ ᐃᓪᓗᒧᑦ ᐃᓱᒪᒋᓗᒋᑦ ᖃᐅᔾᔨᐊᓚᓪᓗᑕ 
ᐃᑲᔪᖅᑕᐅᒋᐊᓖᑦ ᐊᒻᒪᓗ 
ᐃᑲᔪᖅᑕᐅᑦᑎᐊᕈᓐᓇᓂᖅᐸᐅᔪᑦ ᐊᖏᕐᕋᖅᓯᒪᑉᐸᑕ 
ᐃᓕᙵᙱᑕᓄᑦ ᐋᓪᓚᒋᔭᖓᓄᑦ 
ᐊᐅᓪᓚᑎᙱᓪᓗᒋᑦ. ᓂᕆᐅᑐᐃᓐᓇᓕᕐᓗᓂ 
ᐅᑯᐊᖃᐃ ᒪᒥᙳᐊᑕᔅᓯᓐᓇᓛᖅᑐᑦ 
ᑕᒪᐃᓕᖓᙱᓪᓗᑕ ᑖᒃᑯᐊ ᑮᓇᐅᔭᑦ 
ᐊᑐᖅᑕᐅᒍᓐᓇᕐᖓᑕ ᐊᓯᖏᓐᓂ. ᑮᓇᐅᔭᓂᒃ 
ᐅᐊᓴᑯᓗᓐᓂᒃ ᓈᓴᐃᔭᕆᐊᖃᓕᓛᖅᑐᒍᑦ ᐃᒫᒃ 
ᒐᕙᒪᑐᖃᒃᑯᓐᓂᒃ ᕿᓗᖅᑭᑖᕐᓂᖅᓴᓂᒃ 
ᐱᑎᑕᐅᖃᑦᑕᕐᓂᐊᓕᕐᒥᒐᑦᑕ ᑕᐃᒃᑯᐊ 
ᐅᑎᖅᑎᑦᑎᓇᓱᒋᐊᖃᓛᕐᒥᒻᒪᑕ $50-ᐱᓕᐊᓐ 
ᑕᐃᓐᓇ ᐊᑭᓕᔅᓵᓗᒋᔭᖓ ᐅᑎᖅᑎᑦᑕᕆᐊᖃᓛᕐᖓᑕ 
ᑕᐃᒃᑯᐊ $50-ᐱᓕᐊᓐ. 
 
ᑕᐃᒪᓕ ᐅᔾᔨᓱᑦᑎᐊᑲᓐᓂᕆᐊᖃᕐᓂᐊᓕᖅᑐᒍᑦ 
ᑮᓇᐅᔭᖁᑎᑦᑎᓐᓂᒃ ᖃᓄᖅ ᐊᑐᑦᑎᐊᓂᐊᕐᒪᖔᑦᑕ 
ᑖᓐᓇᑦᑕᐅᖅ ᐃᑲᔪᖅᑐᓂᐊᖅᑕᕋ ᐱᖁᔨᕗᖔᕈᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒪᓕᒐᓕᐅᖅᑎᒥᒃ ᐅᖃᓕᒪᔪᖃᕈᒪᕙ 
ᐱᖁᔨᕗᖔᕈᒻᒧᑦ? ᒥᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑕᐹᖅᔪᒃ, ᑕᐹᖅᔪᐊᖑᙱᑦᑐᖅ.  
 
>>ᐃᓪᓚᖅᑐᑦ 
 
ᐄ, ᑖᒃᑯᐊ ᐅᖃᐅᓯᐅᔪᓂᓛᒃ ᑐᑭᓯᐊᑦᑎᐊᖅᑕᒃᑲ 
ᐊᒻᒪᓗ ᐃᓱᒫᓗᖕᓇᒻᒪᕆᒃᑐᑦ. ᑖᓐᓇᐃᓛᒃ 
ᐊᒃᓱᕈᕇᓐᓇᐅᔭᖅᐸᒃᑲᓗᐊᕋᒃᑯ ᑕᒪᒃᑯᐊ 
ᐊᓄᓪᓚᒃᓰᕕᖕᒦᑦᑐᑦ ᒪᑯᐊ ᐃᓄᒋᓇᔭᓚᐅᖅᑕᖏᑦ 
ᓄᖅᑲᖅᑎᓚᐅᕐᓚᕗᑦ. ᑖᓐᓇᐃᓛᒃ ᐊᒃᓱᕈᕐᓇᒻᒪᕆᖕᒪᑦ 
ᒪᑯᐊ ᓲᕐᓗ ᓇᖕᒥᓂᖃᖅᖢᑎᒃ 
ᑲᑕᒃᑎᑕᐅᔪᕈᓘᒑᖓᒥᒃ ᓇᖕᒥᓂᖃᕈᓐᓃᓲᖑᖕᒪᑕ 
ᐊᓄᓪᓚᒃᓰᕖᑦᑕᐅᖅ ᑕᐃᒪᐃᑦᑕᕆᐊᖃᕋᓗᐊᕐᒥᖕᒪᑕ 
ᐃᓄᖃᕆᐊᖃᕈᓐᓃᑦᑎᐊᒻᒪᕆᒡᓗᑎᒃ ᐃᒪᓐᓇᐃᓪᓗᓂ. 
ᑭᓯᐊᓂ ᑕᒪᓐᓇ ᑕᐃᒪᐃᙱᒻᒪᑦ, ᐃᓛᒃ ᖃᐅᔨᒪᒐᑦᑕ 
ᑕᒪᑦᑕᑦᑎᐊᒻᒪᕆᒃ ᑕᐃᒪᐃᙱᒻᒪᑦ. ᑕᒪᓐᓇ ᓲᕐᓗ 
ᒪᑯᐊ ᐅᑎᖅᑕᓗᐊᖅᑐᓄᑦ ᓇᓗᓇᖅᑰᔨᖃᑦᑕᖏᒻᒪᑦ 
ᐊᓄᓪᓚᒃᓯᕋᒥᒃ ᐊᖏᕐᕋᕋᒥᒃ 
ᐃᑉᐸᒃᓵᒍᑦᑎᐊᑯᓗᙳᕆᓪᓗᓂᓗ ᑕᒪᒃᑯᐊ  

ᐅᑎᕇᕆᓪᓗᑎᒃ ᑖᒃᑯᐊ ᐃᓄᒋᔭᐅᑯᑖᖃᑦᑕᖅᑐᑦ 
ᐃᓚᖏᑦ ᓇᓗᓇᖃᑦᑕᖏᒻᒪᑕ. 
 
ᑕᐃᒪᐃᑦᑑᓂᖓᓄᑦ ᒐᕙᒪᒃᑰᔪᑎᒍᑦ 
ᑐᑭᓯᔭᕆᐊᖃᕋᑦᑕ. ᑖᓐᓇ ᒫᓐᓇ ᓲᕐᓗ 
ᐅᐸᒃᑕᐅᓯᒪᖃᑦᑕᖅᑐᖅ ᕿᑭᖅᑖᓗᖕᒥ 
ᐃᑲᔪᖅᑕᐅᕝᕕᐅᓂᕋᖅᑕᐅᕙᒃᑐᖅ ᖃᓄᐃᓗᐊᕐᒪᑦ 
ᖃᓄᐃᓕᖓᓗᐊᕐᒪᓂᓛᒃ ᑖᓐᓇ ᑕᑕᑦᑐᕉᖅ 
ᑕᑕᓐᖏᓗᐊᖃᑦᑕᖅᑐᕐᓗ ᐊᒻᒪᓗ ᓅᑕᐅᔪᓐᓃᖅᖢᓂ 
ᐊᒻᒪᓗ ᐃᓄᒋᐊᒍᓐᓃᖅᐸᓪᓕᐊᖏᒻᒪᑦ. 
ᐃᓄᒋᐊᒃᓯᕙᓪᓕᐊᖔᖅᑐᕐᓘᓐᓃᑦ 
ᓇᓗᓇᖃᑦᑕᖏᒻᒪᑦ. ᐊᒡᓛᒡᓘᓐᓃᓂᒃᑯᐊ ᐃᓚᖏᑦ 
ᐊᐅᓪᓚᖅᑎᑕᐅᖃᑦᑕᕆᐊᖃᕐᒪᑕ ᑖᓐᓇ ᒥᓂᔅᑕ 
ᐃᖅᑲᖅᑐᐃᓂᓕᕆᔨᒃᑯᓐᓄᑦ ᐅᓂᒃᑳᖅᑲᐅᖕᒪᑦ 
ᔭᓗᓇᐃᕝᒧᓪᓗ ᑕᐅᓄᖓᓗ ᐋᓐᑎᐅᕆᔪᒧᑦ 
ᖃᔅᓯᑲᓪᓚᐃᒃᑭᐊᖅ ᐊᐅᓪᓚᖅᑎᑕᐅᓯᒪᖕᒪᑕ ᐊᒻᒪ 
ᑖᓐᓇᐃᓛᒃ ᐃᓱᒫᓗᖕᓇᒻᒪᕆᖕᒪᑦ ᑕᒪᒃᑯᐊᑐᖅ ᖃᓄᖅ 
ᑲᑦᑐᖅᔫᒥᓚᐅᕐᓕᑦ ᐊᐅᓪᓚᖃᑦᑕᕆᐊᓖᒃ? 
 
ᑕᐃᒪᐃᑎᓪᓗᒍ ᑕᒪᒃᑯᐊ ᐊᒥᓱᑲᓪᓚᖕᓂᒃ 
ᐃᖅᑲᖅᑐᐃᕝᕕᓕᕆᔨᒃᑯᑦ ᐊᒻᒪᓗ ᐃᓅᓯᓕᕆᔨᒃᑯᑦ 
ᐊᒻᒪᓗ ᐱᓗᐊᖅᑐᒥᑦ ᑕᐃᓐᓇ ᒪᓕᒐᒃᓴᐅᓂᐊᖅᑐᖅ 
ᕿᒥᕐᕈᔭᐅᑎᕐᓂᐊᓕᕐᒪᒍ ᐃᓄᓕᕆᔨᒃᑯᑦ 
ᒥᓂᔅᑕᒋᔭᖓᑦᑕ ᑕᒪᒃᑯᓄᖓ ᐊᒃᑐᐊᑦᑎᐊᕐᒥᔪᑦ 
ᓇᓗᓇᓐᖏᑦᑐᑦ ᑎᒍᔭᐅᔾᔪᑕᐅᕙᒃᑐᓄᑦ. ᑖᓐᓇ 
ᒐᕙᒪᒃᑰᓪᓗᑕ ᐊᒻᒪᓗ ᓇᓗᓇᓐᖏᑦᑐᖅ 
ᒪᓕᒐᓕᐅᖅᑏᓪᓗ ᑐᑭᓯᔭᕆᐊᖃᕐᒪᕆᖕᒪᑕ 
ᖃᓄᐃᓘᒃᑲᓐᓂᕆᐊᖃᕋᓗᐊᕋᑦᑕᑭᐊᖓᐃ. 
 
ᑕᒪᓐᓇ ᐊᑲᐃᓪᓕᐅᕈᑎᐅᖏᓐᓇᕐᓂᐊᕐᒪᑦ ᐊᒻᒪᓗ 
ᑕᒪᒃᑯᐊ ᓲᕐᓗ ᐅᓄᕈᓐᓃᖅᐸᓪᓕᐊᖏᖦᖢᑎᒃ 
ᑎᒍᔭᐅᒃᑲᕆᐊᓖᑦ ᑖᓐᓇᓕ ᑕᐃᓐᓇ ᐅᖃᖅᓯᒪᓂᖓ 
ᐅᓇ ᑎᒍᔭᐅᖅᑲᕐᕕᖕᒧᑦ ᐃᓇᖐᔾᔪᑎᒃᓴᖅ 
$300,000 ᐅᓇ ᑎᑎᕋᖅᓯᒪᓂᖓ ᐃᒻᒪᖄ 
ᐊᑲᐅᓪᓕᐅᕈᑎᒋᒐᑦᑎᒍ.  
 
ᑐᑭᓯᐅᒪᓪᓗᑕᓕ ᑕᒫᓂ ᐃᒃᓯᕚᖅᑐᑎᒍᑦ ᑖᓐᓇ 
$300,000 ᐊᑐᖅᑕᐅᓇᔭᕐᒪᑦ ᓲᕐᓗ 
ᖃᐅᔨᓴᑦᑎᐊᕐᓂᖅ. ᖃᓄᐃᓘᒃᑲᓐᓂᕆᐊᖃᕐᒪᖔᑦᑕ, 
ᐸᕐᓇᐅᑎᒋᓂᐊᖅᑕᑦᑎᓐᓂ ᓯᕗᓂᕆᓂᐊᖅᑕᑦᑎᓐᓂ 
ᑖᒃᑯᐊᓗ ᓇᓗᓇᓐᖏᑦᑐᖅ ᑲᖏᖅᖠᓂᕐᒥ ᑖᓐᓇ  

ᐃᖅᑲᓇᐃᔭᖅᑕᐅᒃᐸᑦ ᐊᒻᒪᓗ ᐊᕐᓇᓄᑦ 
ᑎᒍᔭᐅᖅᑲᕕᒃ ᑖᓐᓇ ᐃᖏᕐᕋᓯᑦᑎᐊᖅᐸᑦ ᐃᓛᒃ  
ᖃᓄᐃᓘᒃᑲᓐᓂᕋᔭᕐᒪᖔᑦᑕ ᑖᓐᓇ ᑐᕌᒐᕆᓇᔭᖅᑕᖓ 
ᓇᓗᓇᖅᑰᔨᓐᖏᒻᒪᑦ ᖃᐅᔨᓇᓱᐊᕐᓂᖅ.  
 
ᑖᓐᓇ ᒐᕙᒪᒃᑰᓪᓗᑕ ᓯᕗᓂᑦᑎᓐᓂ 
ᐸᕐᓇᐸᓪᓕᐊᓂᐊᖅᑎᓪᓗᑕ ᑕᒪᒃᑯᐊ 
ᑐᑭᓯᐅᒪᑦᑎᐊᕆᐊᖃᕋᑦᑎᒍ 
ᖃᓄᐃᓕᖓᔭᕆᐊᖃᒪᖔᑦᑎᓐᓂ ᐊᒻᒪᓗ 
ᖃᓄᐃᓗᐊᓕᕐᒪᖔᖅ ᓲᕐᓗ 
ᐃᑲᔪᖅᑕᐅᔾᔪᑎᒋᓇᓱᐊᖅᑕᕋᓗᐊᕗᑦ. 
 
ᑖᓐᓇ ᐱᔾᔪᑎᒋᓪᓗᒍ ᑐᑭᓯᐅᒪᔪᒪᖕᒥᒐᑦᑕ 
ᒐᕙᒪᒃᑰᔪᑎᒍᑦ ᑖᓐᓇ $300,000 ᓲᕐᓗ 
ᖃᐅᔨᓴᕈᑕᐅᓂᐊᕐᒪᑦ ᑕᐃᒪ 
ᐃᑲᔪᖅᓯᖅᑕᐅᖁᓐᓇᐅᒐᓗᐊᖅ.  
 
ᓯᕗᓂᕆᓂᐊᖅᑕᑦᑎᓐᓄᑦ ᐸᕐᓇᒃᐸᓪᓕᐊᓂᐊᖅᑎᓪᓗᑕ 
ᖃᓄᐃᓕᖓᔪᒥᑦ ᓲᕐᓗ 
ᐸᕐᓇᐅᑎᖃᕆᐊᖃᕐᓂᐊᕐᒪᖔᑦᑎᓐᓂ ᑖᓐᓇ 
$300,000 ᑭᓯᐊᓂ ᑕᒡᕙᓃᑎᓪᓗᒍ 
ᐊᑐᕈᓐᓇᕐᓂᐊᕋᑦᑎᒍ ᑕᐃᒪᓐᓇ 
ᓇᓚᐅᑦᑖᑐᐃᓐᓇᕐᓂᖅ ᑕᒪᓐᓇ ᐱᐅᓐᖏᒻᒪᑦ 
ᑭᓪᓕᓯᓂᐊᖅᓯᒪᓪᓚᕆᒃᑐᒥᑦ ᖃᐅᔨᓴᑦᑎᐊᖅᓯᒪᔪᒥᑦ 
ᑎᑎᖅᑲᒥᑦ ᓴᖅᑮᔪᖃᕈᑦᑕ ᑕᐃᒪ 
ᐅᒃᐱᕐᓇᕐᓂᖅᓴᐅᔪᓐᓇᕋᔭᕐᒪᑦ ᑖᓐᓇ ᑕᒡᕙ 
ᐃᑲᔪᖅᓯᖅᑕᐅᖁᓇᐅᒐᓗᐊᖅ. ᐃᒃᓯᕙᐅᑕᖅ 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᑕᐹᖅᔪᒃ. ᓱᓕ ᓂᓪᓕᖅᑐᖃᕈᒪᕙ ᐱᖁᔨᕗᖔᕈᒻᒧᑦ? 
ᒥᓂᔅᑕ Hᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᖅᑕᖅ. ᐃᒃᓯᕙᐅᑕᖅ, ᐃᑉᐸᒃᓴᖅ 
ᓯᕗᓪᓕᖅᐹᖑᓚᐅᕐᒪᑦ ᐃᒃᓯᕚᖅᑎᓪᓗᑎᑦ 
ᐃᒃᓯᕙᐅᑕᐅᑎᓪᓗᑎᑦ ᐊᒻᒪᓗ ᓯᕗᓪᓕᖅᐹᖑᓪᓗᓂ 
ᐱᓕᕆᐊᖃᖅᑎᓪᓗᑎ ᐱᖁᔨᕗᖔᕈᒻᒥᑦ. 
 
ᐅᖃᐅᓯᖃᕈᒪᒐᒪ ᑕᒪᒃᑮᓐᓂᒃ ᒥᓂᔅᑕ ᐲᑕᓴᓐ ᐊᒻᒪᓗ 
ᒥᔅᑕ ᑕᐹᖅᔪᒃ ᐅᖃᐅᓯᕆᖅᑲᐅᔭᖏᓐᓂ. ᑕᒪᓐᓇ  

ᐊᒃᓱᕈᐊᕆᖃᑦᑕᖅᓯᒪᒐᒃᑯ 
ᒪᓕᒐᓕᐅᖅᑎᑐᐃᓐᓇᐅᓪᓗᖓᐃᓛᒃ 
ᐊᒃᓱᕈᐊᕆᖃᑦᑕᔪᒐᒃᑯ. ᒐᕙᒪᒃᑯᑦ 
ᒪᓕᓐᖏᓗᐊᕐᓂᖏᓐᓂ  
ᑐᓴᐅᒪᑎᑦᓯᓐᖏᓗᐊᕐᓂᖏᓐᓄᓪᓘᓐᓃᑦ 
ᒪᓕᒐᓕᐅᖅᑎᓂᒃ ᖃᓄᐃᓕᐅᕈᑎᒥᓂᒃ. ᑕᐃᒪ ᒥᔅᑕ 
ᐲᑕᓴᓐ ᐅᖃᖅᑲᐅᒻᒪᑦ ᑖᒃᑯᐊ ᒥᑭᔫᑎᓄᑦ 
ᐃᓚᓕᐅᑎᑕᐅᔪᓐᓇᓚᐅᕐᓂᖏᓐᓂ. 
 
ᐊᖏᖃᑎᒋᒐᒃᑭᑦ ᑖᓐᓇᓗ ᓗᐃ ᑖᓐᓇᖃᐃ 
ᐅᖃᐅᓯᖅᑕᖓ ᐊᑲᐅᓐᖏᓕᐅᕈᑎᑕᔪᑑᒻᒪᑦ 
ᐊᓯᔾᔨᖅᑕᐅᒍᓐᓇᖅᑐᖅ ᑕᐃᒃᑯᐊ 
ᐊᑭᑐᔪᖅᑑᑎᓕᕆᔾᔪᑎᐅᓚᐅᖅᑐᖅ ᐊᕐᕌᓂ ᑕᐃᒃᑯᐊ 
ᐊᕙᓗᓕᕆᔾᔪᑕᐅᓚᐅᕐᒥᔪᑦ. ᑖᒃᑯᐊ 
ᐅᖃᐅᓯᕆᔪᓐᓇᕈᑦᑎᒍ ᑕᐃᒫᒃ ᐋᖅᑭᒃᓯᒪᔪᑦ. 
 
ᒫᓐᓇᓕ, ᐃᒃᓯᕙᐅᑖ, “ᐃᓇᖐᓂᖅ” ᑖᓐᓇ 
ᐅᖃᐅᓯᖅᑕᖅ ᐱᐅᓐᖏᒥᒻᒪᑦ ᓈᒻᒪᖏᒻᒥᒻᒪᑦ. ᑖᒃᑯᐊ 
ᕿᒥᕐᕈᑐᐃᓐᓇᕐᓂᐅᓴᒻᒪᑕ ᐊᔾᔨᐸᓗᖓᓂ 
ᐃᓪᓗᓕᕆᔨᖅᔪᐊᒃᑯᑦᑕᐅ ᑕᐃᒫᒃ ᖃᐅᔨᓴᕐᒪᑕ 
ᐃᒡᓗᒋᔭᐅᒋᐊᖃᖅᑐᓂᒃ ᓄᓇᓕᓐᓂᑦ 
ᖃᓄᐃᓘᕆᐊᖃᕐᓂᑎᓐᓂ ᐋᖅᑭᒃᓱᐃᒍᑎᒋᔪᒪᒧᑦ. 
 
ᑖᒃᑯᐊ ᒪᓕᒐᓕᕆᔨᒃᑯᑦ ᖃᐅᔨᒐᓱᐊᕐᖓᑕ ᑭᓱᐃᑦ 
ᐅᖃᐅᓯᐅᒋᐊᖃᕐᒪᖔᑕ ᐊᓄᓪᓚᑦᓰᕖᑦ ᐱᓪᓗᒋᑦ. 
ᐊᒥᓲᓐᖏᒻᒪᑕ ᑮᓇᐅᔭᐅᔪᑦ ᐊᑐᖅᑕᐅᖃᑦᑕᖅᓯᒪᔪᑦ 
ᑖᒃᑯᓇᓂ ᐃᑲᔪᖅᑕᐅᕕᓕᕆᓂᕐᒥᑦ 
ᓴᓇᔭᐅᓂᐊᖅᑑᒐᓗᐊᑦ ᑖᒃᑯᐊ ᐊᓄᓪᓚᔅᓰᕕᑦ 
ᑲᖏᖅᓯᓂᕐᒥ ᑖᓐᓇ ᒪᑐᔾᔮᖏᒻᒪᑦ ᑎᒍᔭᐅᒪᕕᒃ 
ᑕᐃᑲᓃᖏᓐᓇᓂᐊᖅᑐᑦ. ᑖᒃᑯᐊ ᒐᕙᒪᒃᑯᑦ 
ᐱᓕᕆᐊᖃᕆᐊᖃᕐᒪᑕ ᐱᑕᖃᖅᑎᑦᑎᓗᑎᑦ 
ᐅᓗᕆᐊᓇᖅᑐᖃᓐᖏᑦᑐᒥᑦ 
ᐊᑦᑕᓇᖅᑐᖃᓐᖏᑦᑐᒥᓪᓗ ᐃᖅᑲᓇᐃᔭᖅᑎᖏᓐᓄᑦ  

ᑕᒪᒃᑯᓄᖓ ᐃᓄᓐᓄᑦ ᑕᐃᒃᑯᓄᖓᓗ 
ᑎᒍᓯᒪᔭᐅᒋᐊᖃᖃᑦᑕᖅᑐᓄᑦ.  
 
ᕿᒥᕐᕈᒍᑎᑦ ᓇᓗᓇᐃᔭᐃᒐᔭᕐᖓᑕ ᑖᒃᑯᐊ 
ᓈᒻᒪᓈᖅᑕᖏᑦᑐᓂᑦ ᓱᕋᔅᓯᒪᔪᓂᑦ 
ᐃᓪᓗᑐᖄᓘᓗᐊᓕᕐᒪᑦ ᖃᓄᐃᓕᐅᕈᑕᐅᒋᐊᓕᒃ 
ᐋᖅᑭᒋᐊᖅᑕᐅᒋᐊᓕᒃ. ᑖᓐᓇ ᑕᒡᒐ ᑮᓇᐅᔭᐃᑦ 
ᑕᐃᒪᓐᓇᐃᓕᐅᕈᑕᐅᓇᓱᐊᕈᒪᔪᑦ ᕿᒥᕐᕈᒍᒪᓪᓗᑎᑦ 
ᓇᓗᓇᐃᔭᐃᓗᑎᑦ ᑭᓱᐃᑦ ᐋᖅᑭᔅᓱᕆᐊᖃᕐᒪᖔᑕ 
ᑕᐃᒫᒃ ᒪᑐᐃᖓᒐᓱᐊᕐᓂᒃᑯᑦ ᑖᒃᑯᐊ ᐃᓕᔭᐅᓯᒪᕗᑦ 
ᑕᕝᕗᖓ ᑮᓇᐅᔭᐃᑦ ᐊᑭᑐᔫᑎᔅᓴᓄᑦ. 
 
ᑖᓐᓇ ᐃᓱᒫᓗᑎᖃᕐᖓᑕ ᐊᓄᓪᓚᔅᓰᕕᒻᒥ 
ᓴᓇᒐᓱᐊᕋᔭᕆᐊᖏᑦ. ᑖᒃᑯᐊ 
ᐋᖅᑭᒋᐊᕈᑎᔅᓴᑐᐃᓐᓇᐅᒐᔭᖅᑐᖅ 
ᐋᖅᑭᒋᐊᖅᑕᐅᑐᐊᖅᑲᑦ ᑖᓐᓇ ᐅᖃᐅᓯᖅᑕᖓ 
ᐃᑲᔪᖅᑕᐅᕖᑦ ᖃᐅᔨᓴᖅᑕᐅᓗᑎᑦ ᑕᒪᒃᑯᐊ 
ᓇᓗᓇᐃᖅᑕᐅᖁᑦᑎᐊᖁᓪᓗᒋᑦ ᓈᒻᒪᓈᖅᑕᖏᓐᓄᑦ 
ᓯᖁᒥᓯᒪᔪᑦ. ᑖᒃᑯᐊᓕ ᐱᓕᕆᕕᐅᔪᑦ ᐋᖅᑭᓱᐃᓗᑎᑦ 
ᑭᓱᓂᑦ ᐅᖃᐅᓯᖃᕆᐊᖃᕐᒪᖔᑕ ᑖᒃᑯᐊ 
ᐱᔾᔪᑎᒋᓗᒋᑦ ᓯᕗᓂᔅᓴᒥᓪᓗ 
ᖃᓄᐃᓕᐅᕈᑕᐅᒋᐊᖃᕐᓂᖓ ᐊᑭᑐᔪᖅᑑᑎᑎᒍᑦ 
ᑖᒃᑯᐊ ᓴᖅᑭᑕᐅᒐᔭᕆᓪᓗᑎᑦ ᒪᓕᒐᓕᐅᕐᕕᒻᒧᑦ 
ᒪᓕᒐᓕᐅᖅᑎᓕᒫᑦ ᐊᐱᖅᓱᕈᓐᓇᖅᑎᑕᐅᒐᔭᕐᒥᔪᑦ 
ᑕᒪᑐᒥᖓ. 
 
ᑕᒪᓐᓇ ᑐᑭᓯᐅᒪᓂᕐᓗᑐᐃᓐᓇᐅᖅᑰᕐᒪᑦ 
ᐅᒡᒍᐊᓇᖅᑑᒐᓗᐊᖅ. ᑕᐃᒪ ᐅᖃᖅᑲᐅᒻᒪᑦ ᑕᒪᓐᓇ 
ᕿᒥᕐᕈᔾᔪᑎᔅᓴᑐᐃᓐᓇᐅᒻᒪᑦ ᐊᑲᐅᓐᖏᑦᑐᒥᑦ 
ᓴᖅᑭᓯᒪᓕᖅᑐᒥ ᐊᑯᓂ ᓴᖅᑮᕙᓪᓕᐊᔪᒥᑦ 
ᐅᓗᕆᐊᓇᖅᑐᖃᖁᓇᒍ ᐊᑦᑕᓇᖅᑐᖃᖁᓇᒍᓗ 
ᐃᖅᑲᓇᐃᔭᖅᑎᓄᑦ ᑎᒍᔭᐅᒪᔪᓄᓪᓗ. 



ᐊᐃᑉᐱᖅ, ᑎᓯᐱᕆ 1, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᑕᐃᒫᒃ ᐱᓕᕆᐊᔅᓴᕆᒐᑦᑎᒍ ᖃᓄᐃᓕᐅᓐᖏᑯᑦᑕ 
ᓈᒻᒪᒐᔭᓐᖏᒻᒪᑦ ᖃᐅᔨᒋᐊᖃᕋᑦᑕ 
ᖃᓄᐃᓕᐅᕆᐊᖃᕋᑦᑕ ᑲᒪᑦᑎᐊᕋᔭᓐᖏᓇᑦᑕ ᑕᒪᓐᓇ 
ᑕᐃᒪᐃᑎᓐᖏᑯᑦᑎᒍ. ᑕᐃᒪᐃᓕᖅᑐᖃᐃ ᒫᓐᓇ 
ᐃᓂᒥᓂᒃ ᑕᒪᒃᑯᐊ ᐅᖃᐅᓯᔅᓴᕕᓂᐅᒐᓗᐊᑦ 
ᐅᖃᐅᓯᐅᓐᖏᓗᐊᖃᑦᑕᕐᓂᖏᓐᓄᑦ. ᑕᐃᒪᓕ ᒥᓂᔅᑕ 
ᐊᐱᖅᓱᓕᕐᖓᑦ ᓇᓗᓇᐃᔭᐃᒍᒪᓪᓗᓂ ᑭᓲᒻᒪᖔᑕ 
ᑕᒪᒃᑯᐊ ᐊᑲᐅᓐᖏᔾᔪᑕᐅᔪᑦ ᓴᖅᑭᖃᑦᑕᖅᓯᒪᓕᖅᑐᑦ 
ᑕᐃᒫᒃ ᓯᕗᓂᔅᓴᒥᑦ 
ᐊᑭᑐᔪᖅᑐᕈᑎᔅᓴᖏᓕᕆᔾᔪᑕᐅᒐᔭᖅᑐᑦ.  
 
ᑕᐃᒪ ᒪᓕᒐᓕᐅᖅᑏᑦ ᑎᓕᐅᖅᐸᒃᑲ ᑖᒃᑯᐊ 
ᐲᖅᑕᐅᑐᐃᓐᓇᖏᓪᓗᓂ ᐋᖅᑭᒋᐊᖅᑕᐅᑐᐃᓐᓇᕐᓗᓂ 
ᑖᓐᓇ ᐅᖃᐅᓯᖅᑕᖓ. ᖃᓄᖅ ᖃᐅᔨᓴᖅᑕᐅᒐᔭᕐᓗᓂ 
ᑕᐃᒪ ᐅᖃᐅᓯᖅᑕᖓ ᐋᖅᑭᑐᐃᓐᓇᕐᓗᒍ. ᑕᐃᒫᒃ 
ᐸᕐᓇᐸᓪᓕᐊᒍᓐᓇᕋᔭᕐᖓᑕ ᐱᓕᕆᐊᔅᓴᒥᓄᑦ. ᑕᒪᓐᓇ 
ᐊᑭᑦᑐᕈᑎᑐᐃᓐᓇᕆᐊᖃᕐᖓᑦ ᒐᕙᒪᒃᑯᓐᓄᑦ ᑕᐃᒫᒃ 
ᖁᔭᓈᖅᓯᒪᑐᐃᓐᓇᕆᐊᖃᓐᖏᓇᑦᑎᒍ ᑕᑉᐱᒃᑯᐊ. 
 
ᑕᐃᒪ ᐊᓯᔾᔨᒋᐊᕌᖅᔪᒋᐊᖃᖅᐸᓪᓚᐃᔪᖅ ᑖᓐᓇ 
ᐱᖁᔨᕗᖔᕈᑦ ᐅᖃᐅᓯᖅᑕᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
ᐅᖃᕈᒪᔪᖃᖅᑲ ᐊᓯᐊᓂᒃ? ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᖅᑲᐅᒪᒍᓐᓇᖅᑕᓕᒫᓐᓂ ᐊᕙᓐᖓᑲᓪᓚᒃ, 
ᐃᒃᓯᕙᐅᑖᖅ. ᓄᓇᑦᓯᐊᕐᒥ 
ᕿᒥᕐᕈᖃᑦᑕᓚᐅᕋᓗᐊᕋᑦᑕ ᖃᓄᖅ 
ᒥᑭᓪᓕᕚᓪᓕᕈᓐᓇᕐᒪᖔᑎᒍ ᑕᒪᒃᑯᐊ 
ᐱᕋᔭᓐᓂᐅᖃᑦᑕᖅᑐᑦ. ᐃᖅᑲᐅᒪᒐᒪ 
ᐊᐃᕙᐅᑎᖃᓚᐅᖅᓯᒪᒐᑦᑕ ᒪᕐᕉᓐᓂᒃ 
ᒪᓕᒐᓕᐅᕐᕕᒻᒦᓛᒃ ᑕᐃᒫᐸᓗᒃ ᐅᒃᐱᕈᓱᓚᐅᕋᒪ 
ᑕᐃᒃᑯᐊ ᐊᓯᐊᒎᖅᑕᐅᒍᓐᓇᕐᓂᖏᑦ 
ᑎᒍᔭᐅᖃᑦᑕᖅᑐᑦ ᐱᓗᐊᖅᑐᑦ ᒪᒃᑯᑦᑐᐃᑦ. 
 
ᑐᓴᓚᐅᖅᓯᒪᒋᓪᓗᖓ ᑕᐃᔅᓱᒪᓂᐅᑎᓪᓗᒍ 
ᒪᒃᑯᑦᑐᖃᐅᕐᒪᑦ. ᑖᒃᑯᐊ ᓯᕗᓪᓕᖅᐹ ᐱᖃᑖᓂ  

ᑐᒡᓕᓪᓗ ᐱᕋᔭᖃᑦᑕᕐᒪᑕ ᐃᓛ ᐱᕋᔭᓯᖃᑦᑕᕐᒪᑕ 
ᑕᐃᒫᒃ ᑎᒍᔭᐅᓯᒪᔪᑐᖃᕐᓂᒃ ᐱᖃᑎᖃᓕᕌᖓᒥᒃ 
ᑕᐃᒪᓐᓇ ᓈᒻᒪᖏᑦᑐᓂᒃ ᐱᓕᕆᑎᑕᐅᓕᖃᑦᑕᕐᖓᑕ 
ᐊᓯᖏᓐᓄᑦ ᑎᒍᔭᐅᓯᒪᔪᓄᑦ. ᑕᐃᒪ ᐊᑕᐅᓯᖅ 
ᐃᓱᒪᒋᔭᐅᓚᐅᖅᑐᖅ ᐅᖃᕋᑖᕋᒪ ᐊᓄᓪᓚᒃᓰᕕᒻᒧᑦ 
ᐊᓯᐊᒎᕈᑕᐅᔪᓐᓇᕋᔭᖅᑐᖅ ᑖᒃᑯᐊ ᓄᓇᓖᑦ 
ᓄᓇᓕᐊᖅᑎᑦᑎᖃᑦᑕᕐ ᓄᓇᒥᐅᑕᐃᑦ 
ᓄᓇᓕᒻᒥᐅᑕᐃᑦ ᓄᓇᒨᖅᓯᖃᑦᑕᕐᓗᑎᒃ ᑕᒪᒃᑯᓂᖓ 
ᑕᑯᒃᓴᐅᓂᐊᙱᒻᒪᑕ ᐅᐃᕆᓇᖅᑐᓄᑦ ᑕᒪᒃᑯᓄᖓ 
ᖁᕕᐊᒋᔭᐅᔪᓄᑦ. ᑕᐃᒪ ᒪᓕᒐᓕᐅᖅᑏᑦ 
ᐃᓚᒋᕙᓪᓚᐃᔭᖓᑦ ᐃᒪᓐᓇ ᐆᒃᑐᕈᒪᓚᐅᕐᒪᑦ 
ᑕᒪᒃᑯᐊ ᐃᓄᐃᑦ ᐃᑲᔪᕋᓱᐊᕐᓗᒋᑦ ᐃᒪᓐᓇ 
ᐱᕋᔭᑉᐸᓪᓕᐊᓕᓚᐅᙱᓐᓂᖏᓐᓂ 
ᐅᓗᕆᐊᓇᖅᑐᓂᒃ. 
 
ᐱᕋᔭᓚᐅᙱᓐᓂᖏᓐᓂ ᑕᒪᒃᑯᐊ ᓄᓇᒧᑦ. 
ᐃᓕᒍᓐᓇᖅᑕᕗᑦ ᐱᖃᑎᒋᒍᓐᓇᖅᑕᕗᑦ ᑕᒪᒃᑯᓂᖓ 
ᐃᓕᓐᓂᐊᑎᓪᓗᒋᑦ ᓄᓇᒥᒃ ᐊᓄᕆ ᓯᓚᒥᒡᓗ 
ᖃᓄᐃᓐᓂᖓᓂᒃ ᑕᒪᒃᑯᐊᓗ ᐃᑲᔪᕐᓗᒋᑦ ᓄᓇᓖᑦ 
ᓂᕿᖏᓐᓄᑦ ᐃᒪᓐᓇ ᐊᖑᓇᓱᒃᑎᖃᙱᑦᑐᑦ 
ᑕᒪᒃᑯᐊ ᐃᑲᔪᖅᑕᐅᒋᐊᖃᕐᒥᒻᒪᑕ. ᐃᒻᒪᖄ 
ᐱᓕᕆᖃᑎᒋᓗᒋᑦ ᑕᒪᒃᑯᐊ ᐃᓄᓕᕆᔩᑦ 
ᐅᕝᕙᓘᓐᓃᑦ ᓂᓚᒃᑕᐅᔾᔨᓗᑎᒃ ᐅᑭᐅᒃᑯᑦ ᑕᐃᒃᑯᐊ 
ᓂᓚᒃᑕᕈᑎᖃᙱᑦᑐᑦ ᐃᒪᑦᑎᐊᖃᕈᒪᓲᑦ ᑕᐃᒪ 
ᐃᓛᓐᓂᑦ ᐊᓄᓪᓚᑦᓰᕕᒻᒨᓯᑐᐃᓐᓇᖏᓪᓗᑕ 
ᐅᓗᕆᐊᓇᓗᐊᙱᑦᑐᒥᒃ ᐱᕋᔭᒃᓯᒪᔪᑦ.  
 
ᐱᕋᔭᒃᑲᓂᕐᓂᐊᖅᑑᔮᙱᑦᑐᑦ ᓯᕗᓂᒃᓴᒥ 
ᓄᓇᓕᒻᒨᖅᑕᐅᓗᐊᕐᖓᑕ ᑕᐃᒫᒃ 
ᑐᑭᓯᕙᓪᓕᐊᓕᕋᔭᖅᑐᑦ ᓄᓇᒥᒃ, ᓄᓇ 
ᖃᓄᐃᑦᑑᖓᓂᒃ ᐊᒻᒪᓗ ᓄᓇᓕᒃᑯᑦ ᓄᓇᓕᒻᒥᐅᑦ 
ᖃᓄᐃᑦᑐᓂᒃ ᐃᑲᔪᕈᓐᓇᕐᒪᖔᑕ. 
 
ᑕᒪᒃᑯᐊ ᐅᖃᐅᓯᕆᓚᐅᖅᑐᒋᑦ ᑖᓐᓇ ᐱᖁᔨᕗᖔᕈᑦ 
ᐃᑲᔪᖅᓱᕐᓂᐊᖅᑕᕋ. ᓈᒻᒪᓈᙱᑉᐸᑦ $300 ᑕᐅᓴᓂᒃ 
ᓇᑭᒃᑭᐊᖅ ᓇᓂᓯᒍᓐᓇᖅᑐᒍᑦ ᑖᒃᑯᐊ ᒐᕙᒪᒃᑯᑦ 
ᑮᓇᐅᔭᖁᑎᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᓱᓕ ᓂᓪᓕᑲᓐᓂᕈᒪᔪᖃᖅᑲ ᑖᑦᓱᒧᖓ 
ᐱᖁᔨᕗᖔᕈᒻᒧᑦ? ᓯᕗᓕᖅᑎ.  

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕚᖏᓐᓇᕋᓗᐊᕐᓗᖓ. 
 
ᑖᓐᓇ ᑭᓱᑐᐃᓐᓇᖅ ᖃᐅᔨᓴᖅᑕᐅᓂᐊᖅᑎᓪᓗᒍ 
ᐱᐅᓯᒋᐊᖅᑎᑦᑐᒪᒍᑦᑎᒍ ᐃᒡᓗ ᐱᓗᐊᖅᑐᒥᒃ 
ᖃᐅᔨᓴᖅᑕᐅᑦᑎᐊᕐᓗᓂ ᓇᐅᒃᑯᑦ 
ᐱᐅᓯᒋᐊᕆᐊᖃᕐᒪᖔᑦ ᖃᓄᑎᒋ 
ᐱᐅᓯᒋᐊᕆᐊᖃᕐᒪᖔᑦ ᖃᐅᔨᒪᑦᑎᐊᕆᐊᖃᕋᑦᑕ. 
 
ᑮᓇᐅᔭᓂᒃ ᐊᑐᓚᐅᑲᒃᑲᔭᕋᓗᐊᖅᑐᒍᑦ 
ᖃᐅᔨᓴᖅᑎᓪᓗᑕ ᑭᓯᐊᓂ, ᐊᑑᑎᖃᑦᑎᐊᕋᔭᕐᒪᑦ 
ᑕᒪᓐᓇ ᑮᓇᐅᔭᖅ ᐊᑐᖅᑐᖅ ᖃᐅᔨᓴᕐᓂᕐᒧᑦ 
ᖃᓄᒃᑲᓐᓂᖅ ᐱᔭᕆᐊᖃᕐᒪᖔᑦ. 
ᐅᒃᐱᕈᓱᑦᑎᐊᖅᑐᒍᑦ, ᐅᒃᐱᕈᓱᑦᑎᐊᖅᑐᖓ ᑕᒪᓐᓇ 
ᑎᒍᔭᐅᖃᑦᑕᕐᓂᖅ 
ᒥᑭᒡᓕᑎᖅᐸᓪᓕᐊᖔᕋᓱᒋᐊᖃᖅᑕᕗᑦ. ᐊᒻᒪᓗ 
ᑕᒪᓐᓇ ᐱᓕᕆᐊᕆᔭᕗᑦ ᑕᐃᒪᓐᓇ ᐃᓚᒌᑦ 
ᓄᓇᓕᖕᒥᐅᑦ ᐃᓅᓯᖏᓐᓂᒃ 
ᐱᐅᓯᕙᓪᓕᐊᑎᑦᑎᓂᕐᒥᒃ ᐱᓕᕆᐊᖃᕆᐊᖃᕋᑦᑕ. 
ᑕᒪᓐᓇ ᐅᒃᐱᕐᓇᑦᑎᐊᖅᑐᖅ. ᑎᒍᔭᐅᖃᑦᑕᖅᑐᑦ 
ᐅᓄᖅᓯᕙᓪᓕᐊᓂᐊᙱᒻᒪᑕ. 
 
ᑕᒪᓐᓇ ᑕᐅᑐᙳᐊᕈᒥᓇᑦᑎᐊᖅᑐᖅ. 
ᑭᓯᐊᓂᓕᑦᑕᐅᖅ ᐅᓪᓗᒥ ᑕᐅᑐᒡᓗᒍ 
ᑕᐃᒪᓐᓇᐃᓗᐊᙱᒻᒪᑦ. ᑕᐃᒪ ᒥᓂᔅᑕᐅᔪᖅ ᑕᕝᕗᖓ 
ᐱᖁᔭᓕᕆᓂᕐᒧᑦ ᐅᖃᖅᑲᐅᖕᒪᑦ ᖃᓪᓗᓈᑦ 
ᓄᓇᖓᓐᓄᑦ ᐊᐅᓪᓚᖅᑎᑕᐅᖃᑦᑕᖅᑐᑦ 
ᐊᒻᒪᓗᑦᑕᐅᖅ ᐅᕙᓂ ᑖᓐᓇ ᐃᖃᓗᖕᓂ 
ᐊᓄᓪᓚᒃᓰᕕᐅᔪᖅ ᑕᑕᓗᐊᖃᑦᑕᖅᑐᖅ. ᑭᓯᐊᓂᒎᖅ 
ᐱᐅᔪᓐᓃᖅᐸᓪᓕᐊᓪᓚᕆᖕᒪᑦ ᐱᑐᖃᐅᓕᕐᒪᑦ 
ᐱᑐᖃᐅᓂᑯᒧᑦ. ᓇᓗᓇᙱᑦᑐᖅ 
ᖃᓄᐃᑉᐹᓪᓕᕆᐊᖃᕐᓂᐊᖅᑐᖅ 
ᖃᓄᐃᓐᓇᓱᒋᐊᖃᕐᓂᐊᖅᑕᕗᑦ 
ᐱᑐᖃᐅᓗᐊᕐᓂᖓᓄᑦ.  
 
ᑭᓯᐊᓂ ᖃᓄᐃᑕᐅᒋᐊᖅᑳᓚᐅᖅᑎᓐᓇᒍ 
ᖃᐅᔨᓴᑦᑎᐊᓚᐅᕐᓗᒍ ᓇᐅᒃᑯᑦ ᐱᔭᕆᐊᖃᕋᑦᑎᒍ. 
ᑕᐃᒪᓐᓇ ᖃᐅᔨᓴᓐᖐᓐᓇᕐᓗᒍ ᐃᓛᒃ 
ᓱᖁᑎᒋᖏᒃᑯᑦᑎᒍ ᑮᓇᐅᔭᓂᒃ 
ᐅᓄᕐᓂᖅᓴᒃᑲᓂᒻᒪᕆᖕᓂᒃ ᐊᑐᕆᐊᖃᓕᕋᔭᖅᑐᒍᑦ 
ᐋᖅᑭᒃᓱᕆᐊᖃᓕᖅᐸᑦ.  
 
ᐃᑲᔪᖅᑐᕆᕙᕋ ᑖᓐᓇ ᖃᐅᔨᓴᖅᑕᐅᔭᕆᐊᖃᕐᓂᖓ 
ᐊᐃᑦᑖᖑᒐᓗᐊᖅ ᐅᖃᐅᓯᖅ ᑖᓐᓇ 
ᑕᐃᒪᓐᓇᓪᓚᕆᐅᖏᑦᑐᖅ ᑐᑭᖓ ᑎᑎᕋᖅᓯᒪᔪᖅ 
ᓯᕗᓂᑦᑎᓐᓃᒻᒪᑦ. ᖃᐅᔨᓴᖅᑕᐅᓂᕐᒥᑦ 
ᐃᓚᖃᕆᐊᖃᕋᓗᐊᕐᒪᑦ ᑖᓐᓇ ᐅᖃᐅᓯᖅ 
ᖃᓪᓗᓈᑎᑑᖓᔪᖅ. ᐃᑲᔪᖅᓱᖅᑕᐅᔪᒪᒐᓗᐊᕆᕗᖓ  

ᑕᒪᓐᓇ ᖃᐅᔨᓴᖅᑕᐅᓂᖓᓄᑦ 
ᑕᕝᕙᓃᖏᓐᓇᖁᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 
ᓱᓕ ᓇᓪᓕᐊᓐᓂ ᒪᓕᒐᓕᐅᖅᑎᒥᑦ ᐱᖁᔨᕗᖔᕈᒻᒧᑦ 
ᓂᓪᓕᖅᑐᖃᕈᒪᕙ? ᔮᓂ ᓇᓄᓕᒻᒥᑦ. 
 
ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᓐᓇᐃᓛᒃ 
ᐅᖃᐅᓯᕆᓚᐅᖅᓯᒪᒻᒥᔭᕋ ᒥᓂᔅᑕ ᐲᑕᓴᓐ ᖃᐅᔨᒪᔪᖅ 
ᐅᓂᒃᑲᐅᓯᖃᖅᑎᓪᓗᒍ. 
ᓱᖅᑯᐃᖅᓯᓚᐅᓐᖏᖦᖢᑕᓘᓐᓃᑦ ᑲᖏᖅᖠᓂᕐᒥᑦ 
ᐊᓄᓪᓚᒃᓯᕐᕕᐅᓐᓂᐊᖅᑐᖅ ᐊᒻᒪᓗ ᐊᕐᓇᐃᑦ 
ᐊᓄᓪᓚᒃᓯᕐᕕᖃᕐᓂᐊᓕᖅᑎᓪᓗᒋᑦ ᐃᓛᒃᑰᓕᖓᔪᒥᑦ. 
ᑐᐊᕕᓗᐊᖅᑐᐊᓘᔮᕆᒐᒪ ᑐᑭᑖᖅᑎᑦᓯᒋᐊᕆᐊᖓ 
ᐊᓄᓪᓚᒃᓯᕐᕕᒃᓴᑲᓐᓂᕐᒥᑦ. 
 
ᐱᔾᔪᑎᒋᓪᓗᒍ ᓯᕗᓕᖅᑎᑦᑕᑕᐅᖅ 
ᐅᖃᐅᓯᕆᕋᑖᑦᑎᐊᖅᑕᖓᑦᑕ ᑕᒪᓐᓇ 
ᓯᕗᓂᒃᓴᓕᐅᖅᐸᓪᓕᐊᖔᕆᐊᖃᖅᑰᕋᓗᐊᕋᑦᑕ 
ᐊᓄᓪᓚᒃᓯᕋᔭᓐᖏᑦᑐᓂᑦ. ᒪᒥᓴᕐᓂᒃᑯᑦ 
ᐱᔭᕆᐊᑐᔪᐊᓘᓐᖏᑦᑐᒃᑯᓂᓛᒃ ᓲᕐᓗ ᑕᒪᒃᑯᐊ 
ᓱᔾᔪᑎᖃᖅᑐᐃᑦ ᐋᖅᑭᒋᐊᕆᐊᖃᕐᓂᒃᑯᑦ 
ᐃᓅᓯᖏᓐᓂ ᐊᔅᓱᕈᓲᖑᒻᒪᑕ.  
 
ᐃᒪᓐᓇᓕ ᐃᓱᒪᖃᖔᓚᐅᕐᒥᒐᒪ ᑲᖏᖅᖠᓂᕐᒥᑦ 
ᑕᐃᓐᓇ ᐊᓄᓪᓚᖅᓯᕐᕕᐅᓂᐊᖅᑐᖅ ᐊᒻᒪ ᐊᕐᓇᓄᑦ 
ᑕᐃᓐᓇ ᑕᒫᓂ ᐊᓄᓪᓚᖅᓯᕐᕕᐅᓂᐊᖅᑐᖅ 
ᐊᒡᕕᐊᕈᑕᐅᓗᐊᖃᑦᑕᓚᐅᖅᑐᓂᒃ ᒫᓐᓇᐅᔪᖅ 
ᐋᓐᓂᐊᕈᑕᐅᓗᐊᖅᑐᓂᒃ 
ᐱᑕᖃᕈᓐᓃᑎᑦᓯᕚᓪᓕᓚᖓᒐᓗᐊᕐᒪᑦ.  
 
ᐃᓱᒪᖃᕋᓗᐊᕋᒪᓕ ᓱᖅᑯᐃᖅᓯᓚᐅᖅᑳᕐᓗᑕ ᑖᒃᑯᐊ 
ᐃᖏᕐᕋᓕᖅᑎᓪᓗᒋᑦ 
ᓇᓗᓇᕈᓐᓃᖅᐸᓪᓕᐊᓕᕋᔭᖅᑰᒻᒪᑦ ᓄᑖᕐᒥᑦ 
ᐱᑕᖃᒃᑲᓐᓂᕆᐊᖃᕐᒪᖔᖅ ᐊᓄᓪᓚᖅᓯᕐᕕᒻᒥᑦ. 
ᓱᖅᑯᐃᖅᓯᓚᐅᓪᓚᑦᑖᖅᑳᕋᑕ ᐅᑯᐊᓘᓐᓃᑦ 
ᐃᖏᕐᕋᓯᓚᐅᖅᑎᓐᓇᒋᑦ ᓴᓇᔭᐅᔫᑦ ᓄᑖᕐᒥᑦ 
ᓴᓇᔭᕆᐊᖃᓐᖏᒃᑲᓗᐊᕐᒪᖔᑦᑕ 
ᐅᐸᓗᖓᐃᔭᐃᔪᒪᓂᖅ. 
 
ᑐᐊᕕᓗᐊᖅᑑᔮᕆᒐᒃᑯ, ᐃᒃᓯᕙᐅᑖᖅ. ᐅᓇ 
ᐅᖃᐅᓯᕆᓚᐅᖅᓯᒪᔭᕋ ᒥᓂᔅᑕ ᐲᑕᓴᓐᒧᑦ 
ᐃᖅᑲᐅᒪᔪᒃᓴᐅᔮ ᑕᐃᑲᓃᓗᐊᖅᐸᓚᐅᖅᑐᐃᑦ BCC-ᒥ 
ᑕᐃᑲᓃᒍᓐᓃᖅᐹᓪᓕᖅᐸᑕ 
ᓄᑕᐅᓯᓕᖅᑕᐅᑐᐃᓐᓇᕐᓗᓂ  

ᐃᓂᒃᓴᖃᖅᐹᓪᓕᓕᕈᓐᓇᖅᑰᕋᔭᕋᓗᐊᕐᒪᑦ 
ᐃᓅᓯᓕᕆᓂᐅᓪᓗ ᒥᒃᓵᓄᑦ ᐃᒪᓐᓇ ᐊᑐᖅᑕᐅᓂᕐᒥᑦ 
ᒪᒥᓴᕐᓂᕐᒧᑦ ᐱᔾᔪᑎᖃᖅᑐᓂᒃ 
ᐃᖏᕐᕋᑎᑦᓯᕕᐅᖃᑕᐅᔪᓐᓇᖅᓯᓗᓂ 
ᑕᐃᒪᐃᕝᕕᐅᖃᑦᑕᓲᖑᓐᓂᕋᓗᐊᕐᒪᑦ ᑕᒪᓐᓇ 
ᑲᔪᓯᑎᑕᐅᖔᑲᐃᓐᓇᕐᓗᓂ.  
 
ᓱᖅᑯᐃᓇᖅᓯᒋᐊᖅᐸᓪᓕᐊᓯᒋᐊᖅᐸᑦ ᕿᒥᕐᕈᓂᖅ 
ᐱᑕᖃᓕᑕᐃᓐᓇᓛᖅᑎᓪᓗᒍ ᐆᑦᑐᕋᓚᐅᕋᑕᓘᓐᓃᑦ 
ᒫᓐᓇ ᐊᓄᓪᓚᑦᑎᑐᐃᓐᓇᖅᑐᓂᑦ 
ᓄᓇᕗᒻᒥᐅᑕᐅᖃᑎᑦᑎᓐᓂ 
ᓯᕗᓂᒃᓴᖃᑦᑎᑦᓯᒍᒪᓐᖏᒃᑲᓗᐊᖅᓱᑕ 
ᐸᕐᓇᐃᕕᖃᖅᑑᔮᖔᕋᑦᑕ ᐊᓄᓪᓚᑦᓯᕈᒫᖅᑐᓂᒃ. 
ᑕᐅᑐᖅᑰᓂᖅᓴᐅᖔᕆᐊᖃᕋᓗᐊᖅᑐᒍᑦ ᐃᒃᓯᕙᐅᑖᖅ, 
ᑕᐃᒪᐃᑦᑐᓄᑦ ᐃᓄᐃᑦ ᐃᓕᖅᑯᓯᖏᑦᑕᐅᖅ 
ᐊᑐᒃᑲᓂᖅᑕᐅᓕᖅᐸᑕ ᐃᑎᙱᑲᓐᓂᕈᓐᓇᕋᔭᖅᑐᓂᒃ.  
ᐃᓄᒃᑎᒍᑦ ᐱᖅᑯᓯᔅᓴᔭᓪᓚᑦᑖᕗᑦ 
ᐊᑐᖅᑕᐅᓪᓚᑦᑖᓚᐅᖅᑳᖅᑎᓐᓇᒍ ᓱᓕ 
ᑕᐃᒪᐃᑦᑐᑎᒎᕈᓘᔭᓗᐊᙳᐊᖅᓯᒪᒐᑦᑕ  
 
ᐃᒃᓯᕙᐅᑖᖅ, ᑕᒪᓐᓇ ᐱᔾᔪᑎᒋᓪᓗᒍ 
ᓄᑕᐅᓯᓕᖅᑕᐅᔭᕆᐊᖃᕐᓂᖓ 
ᓂᓪᓕᐅᑕᐅᓚᐅᖅᓯᒪᒻᒪᑦ ᑖᓐᓇ BCC 
ᐋᖅᑭᒋᐊᕆᐊᖃᓕᕐᒪᒡᖒᖅ ᐱᔪᓇᐃᓗᐊᓕᕐᒪᑦ 
ᐊᒥᓲᓗᐊᖃᑦᑕᖅᑎᓪᓗᒋᑦ ᑕᕝᕙᓂ.  
ᐃᒻᒪᑐᖃᐅᓗᐊᙱᑦᑐᖅ ᔭᓄᐊᕆᒥ ᐊᕐᓇᐃᑦ 
ᐃᓛᒃᑰᓕᖅᑎᑕᐅᓂᐊᖅᖢᑎᒃ 
ᐊᓄᓪᓚᔅᓰᕕᒋᓂᐊᖅᑕᖓ ᐊᒻᒪ 
ᐊᕙᓂᑐᖄᓘᙱᑦᑐᖅ ᑲᖏᖅᖠᓂᕐᒥ 
ᐊᓄᓪᓚᓯᕐᕕᓕᐊᖑᔪᖅ 
ᓴᓇᔭᐅᕌᓂᒃᓯᒪᕙᓪᓕᐊᓂᐊᖅᓱᓂᐅᒻᒪᑦ ᒫᓐᓇ 
ᐱᐅᓗᐊᕐᓂᖅᓴᐅᒐᓱᒋᔭᕋᓗᐊᕋ. 
 
ᐃᒃᓯᕙᐅᑖᖅ, ᒪᒥᓴᕐᓂᕐᒧᑦ 
ᓯᕗᓂᒃᓴᓕᐅᖅᐸᓪᓕᐊᑦᑎᐊᓂᕐᒧᑦ ᓄᓇᓕᓐᓂᑦ 
ᑕᒪᒃᑯᐊ ᐱᔭᕆᐊᑭᓯᓐᓇᖅᑑᒐᓗᐊᖅ 
ᐊᓄᓪᓚᓯᕝᕕᒻᒨᕆᐊᖃᓯᑳᓪᓚᖃᑦᑕᕐᒪᑕ 
ᐃᒪᓐᓈᑐᖅᑕᐅᙱᓗᐊᒧᑦ ᐃᒪᓐᓈᑐᕐᕕᔅᓴᒥᓪᓗ 
ᐱᑕᖃᙱᓗᐊᒧᑦ. ᐅᖃᓪᓚᕋᑖᓚᐅᖅᑐᖓᓗ ᒪᑯᐊ 
ᐃᑲᔪᖅᑕᐅᔭᕆᐊᖃᖅᑐᐃᑦᑕᐅᖅ ᐱᑕᖃᐅᕐᒪᑦ 
ᓄᓇᓖᓪᓗ ᐱᕈᖅᑎᑦᑎᕙᓪᓕᐊᒐᓱᓕᕇᖅᑐᑦ 
ᐋᖅᑭᐅᒪᕚᓪᓕᓂᕐᒧᑦ ᓯᕗᓂᒃᓴᓕᐅᕋᔭᕐᓂᕐᒥᒃ 
ᐃᒻᒥᖕᓂᒃ. ᐅᔾᔨᕆᓕᕙᓪᓕᐊᓂᕐᒧᑦ 
ᓄᓇᓕᑦᑎᐊᕙᐅᕙᓪᓕᐊᒋᐊᖃᕐᓂᐊᕐᓂᖅ 
ᐱᔾᔪᑎᒋᓪᓗᒍ.  

ᑕᒪᓐᓇ ᐱᔾᔪᑎᒋᓪᓗᒍ ᐃᒃᓯᕙᐅᑖᖅ, ᑖᔅᓱᒥᖓ 
ᓅᑦᑎᒋᐊᕈᑕᐅᔪᒥᒃ ᑲᔪᓯᙱᑲᐃᓐᓇᖁᔨᔪᒥᒃ  
ᑖᔅᓱᒥᖓ $300,000 ᐱᔾᔪᑎᒋᓪᓗᒍ 
ᐃᑲᔪᖅᑐᐃᓕᒑᒻᒥᒐᒪ. ᖁᔭᓐᓇᒦᒃ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᔮᓂ. ᒥᔅᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᑦᑎᐊᕋᕕᙵ ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
ᖁᔭᓐᓇᒦᒃ, ᐱᕕᖃᖅᑎᒃᑲᕕᙵ ᑐᑭᓯᐅᒪᔭᒃᑯᓪᓕ 
ᑕᐃᒪ ᑭᓱᑐᐃᓐᓇᖅ ᒪᑭᑎᑕᐅᓂᐊᖅᑎᓪᓗᒍ 
ᓄᓇᕗᒧᑦ ᖃᐅᔨᒋᐊᖃᓲᖑᒐᑦᑕ ᑭᓱᑐᐃᓐᓇᕐᓂᒃ 
ᕿᒥᕐᕈᓪᓗᒋᑦ ᑖᓐᓇ $300,000 ᖃᐅᔨᓴᕈᑎᒃᓴᐅᒻᒪᑦ 
ᑕᐃᒫ ᒥᓂᔅᑕ ᐅᖃᖅᑲᐅᒻᒪᑦ. ᑖᓐᓇ ᐅᖃᐅᓯᕆᔭᕗᑦ 
ᓲᕐᓗ ᐊᓯᐊᒎᑦ ᑎᒍᔭᐅᖅᑳᑎᑦᑎᙱᖔᕐᓗᓂ 
ᐊᑐᖅᑕᐅᒍᓐᓇᖅᑐᓂᒃ ᐃᑲᔫᑎᒃᓴᓂᒃ 
ᐅᖃᐅᓯᖃᖅᑑᔮᕋᑦᑕ, ᓲᕐᓗ ᓄᓇᓕᖕᓂᑦ 
ᐱᒋᐊᖅᑎᑕᐅᓯᒪᓗᑎᒃ. 
 
ᐅᒡᒍᐊᕐᓇᖅᑑᒐᓗᐊᖅ ᐃᓛ ᐃᓄᖁᑎᕗᑦ 
ᐅᓄᖅᓯᕙᓪᓕᐊᑐᐃᓐᓇᕐᒪᑕ ᑖᒃᑯᐊ 
ᐃᓂᑖᕆᐊᖃᕐᓂᐊᕆᓪᓗᑎᒃ ᑕᒪᓐᓇ ᖃᐅᔨᒪᒐᑦᑎᒍ 
ᐅᓗᕆᐊᓇᙱᑦᑐᓂᒃ ᐊᑦᑕᕐᓇᖏᑦᑐᓂᒃ 
ᑎᒍᔭᐅᓯᒪᕕᑦᑕᖃᕆᐊᖃᕐᒪᑦ.  
 
ᑕᒪᒃᑯᐊ ᐃᖅᑲᓇᐃᔭᖅᑏᑦ 
ᐊᑦᑕᓇᖅᑐᒦᒋᐊᖃᙱᑦᑎᐊᕐᖓᑕ ᑖᓐᓇ $300,000 
ᒥᓂᔅᑕ ᐅᖃᖅᑲᐅᒻᒪᑦ ᑖᓐᓇ 
ᖃᐅᔨᓴᕈᑕᐅᒐᔭᕐᓂᖓᓄᑦ. ᐃᒡᓗᑖᕐᓂᐊᓕᕌᖓᑦᑕ 
ᐊᖏᔪᓂᒃ ᑕᐃᒪᐃᓕᐅᖏᓐᓇᕋᑦᑕ ᐅᕙᒍᑦ 
ᒐᕙᒪᐅᓪᓗᑕ ᑕᒪᑐᒥᖓ ᕿᒥᕐᕈᓂᐊᖅᓯᒪᒐᑦᑕ 
ᑕᒪᑐᒥᖓᓗ ᐱᓕᕆᐊᖃᕈᒪᓪᓗᑕ. 
 
ᑖᓐᓇ ᐱᔾᔪᑎᒋᓪᓗ ᐅᖃᖅᓯᒪᓗᐊᙱᒻᒪᑦ ᓄᑖᒥᒃ 
ᐊᓄᓪᓚᒃᓰᕕᑦᑕᖃᕋᔭᕐᓂᖓᓂᒃ 
ᓴᓇᔭᐅᔪᖃᕐᓂᐊᕐᓂᖓᓂᒡᓘᓐᓃᑦ. ᑕᐃᒃᑯᐊ 
ᐃᓄᖁᑎᕗᑦ ᐊᒥᓱᑦ ᖃᓪᓗᓈᑦ ᓄᓇᖓᓐᓃᑎᓪᓗᒋᑦ 
ᐊᓯᖏᓐᓂ ᐊᕕᒃᑐᖅᓯᒪᓂᐅᔪᒥ. ᐃᒃᓯᕙᐅᑖᖅ,  

ᐅᑉᐱᕈᓱᒃᑲᒪ ᑕᒪᓐᓇ ᐊᑭᖏᑦ ᐃᖏᕐᕋᔾᔪᑏᑦ 
ᐱᓪᓗᒋᑦ ᐊᒻᒪᓗ ᐊᑭᓖᑎᑦᑎᖃᑦᑕᕐᓂᖏᑦ ᑖᒃᑯᐊ 
ᐊᓄᓪᓚᔅᓰᕖᑦ ᐊᓯᖏᑦ ᐊᑭᓕᖅᑐᐃᖃᑦᑕᕋᑦᑕ ᑖᒃᑯᐊ 
ᖃᓪᓗᓈᑦ ᓄᓇᖏᑦ ᐱᕈᖅᑎᑐᐃᓐᓇᓕᖅᓱᒋᑦ 
ᐊᓄᓪᓚᔅᓰᕕᓕᐅᒃᑲᓐᓂᕈᓐᓇᓂᐊᕐᒪᑕ. 
 
ᐅᕙᒍᑦ ᑲᒪᒋᐊᖃᕋᓗᐊᕋᑦᑕ 
ᐊᑲᐅᙱᓕᐅᕈᑎᑦᑎᓐᓂᒃ ᑕᒫᓂ ᓄᓇᕗᒥ. 
ᐅᒡᒍᐊᓇᖅᑑᒐᓗᐊᖅ ᐃᖅᑲᐅᒪᒋᐊᖃᕋᑦᑕ ᑖᒃᑯᐊ 
ᐊᕙᑏ ᐃᓛ ᐊᕙᓗᖃᕆᐊᖃᕐᖓᑕ 
ᐃᖅᑲᓇᐃᔭᖅᑎᕗᑦ ᐊᑦᑕᓇᖅᑐᖃᙱᑦᑐᒥ 
ᐅᓗᕆᐊᓇᖅᑐᖃᙱᑦᑐᒥ. 
 
ᑕᒪᓐᓇ ᖃᐅᔨᓴᕐᓂᐅᒐᔭᖅᑐᖅ ᐅᖃᐅᓯᖅᑕᖓ 
ᐋᖅᑭᑎᐊᖅᓯᒪᙱᒃᑲᓗᐊᖅᑎᓪᓗᒍ. ᑕᐃᒪ ᐃᒪᓐᓇ 
ᑐᑭᖃᓐᖏᒻᒪᑦ ᓄᑖᒥᑦ 
ᐊᓄᓪᓚᔅᓰᕕᓕᐊᖅᑐᖃᓚᖓᔪᓚᓐᖏᒻᒪᑦ. ᑖᒃᑯᐊ 
ᐃᓕᖅᑯᓯᕆᒋᐊᖃᖅᑕᖏᓐᓂ ᒪᓕᖅᑳᕆᐊᖃᕐᒥᒻᒪᑕ. 
ᑕᐃᒪ ᐅᖃᖅᑐᖃᖅᑲᐅᒻᒪᑦ ᑕᒪᑐᒥᖓ 
ᐱᓕᕆᒐᓱᒋᐊᖃᕋᑦᑕ ᕿᑲᑐᐃᓐᓇᖏᓪᓗᑕ. ᑕᒪᓐᓇ 
ᐱᔾᔪᑕᐅᓗᐊᕐᖓᑦ ᐅᓗᕆᐊᓇᖅᑐᖃᕆᐊᖃᓐᖏᓐᓂᖅ.  
 
ᑕᐃᒫᒃ ᑕᒪᒃᑯᐊ ᐊᓄᓪᓚᔅᓰᕖᑦ 
ᐃᑲᔪᖅᑕᐅᔾᔪᑎᖃᖅᑎᓐᓇᒋᑦ 
ᖃᓄᐃᓕᐅᓪᓗᐊᖅᑐᖃᔾᔮᖏᒻᒪᑦ ᓲᕐᓗ 
ᓄᓇᓕᕌᓕᐅᖅᑐᖃᕋᔭᖅᐸᓪᓗ ᑕᒪᓐᓇ 
ᐅᖃᐅᓯᖃᕈᑕᐅᓐᖏᒻᒪᑦ ᒫᓐᓇ ᐊᑐᕆᐊᖃᖅᑕᑎᓐᓂ 
ᑕᕝᕗᖓ ᑕᐃᒪᐃᓕᖓᑎᓪᓗᒍ ᑖᔅᓱᒥᖓ 
ᓂᕈᐊᓚᖓᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑕᑉᑑᓇ. ᓱᓕ ᐊᑎᒃᑲᓐᓃ? ᒥᔅᑕ ᕼᐊᓐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᖁᔨᕗᖔᕈᒪᔪᖓ ᑖᓐᓇ 
ᐋᖅᑭᒋᐊᖁᓪᓗᒍ ᐱᖁᔨᕗᖔᕈᑎᓕᐊᖑᔪᖅ 
ᐃᒪᐃᓕᓗᒍ ᓄᖅᑲᑲᐃᓐᓇᕐᓗᑕᖃᐃ  

ᓇᕿᑦᑕᖅᑕᐅᔪᓐᓇᕋᔭᖅᑐᖅ 
ᑕᑯᔭᐅᒍᓐᓇᑎᐊᕐᓂᐊᕐᖓᑦ.  
 
ᑖᒃᑯᐊ ᒪᓕᒐᓕᐅᖅᑏᑦ ᐊᖏᕋᔭᖅᑲᑦ ᑖᓐᓇ 
$300,000 ᑮᓇᐅᔭᖅᑑᑎᒋᔭᐅᒍᒪᔪᖅ 
ᐊᓄᓪᓚᔅᓰᕕᓐᓄᑦ ᐃᒪᓐᓇ ᑕᐃᔭᐅᖔᓕᕐᓗᓂ 
ᕿᒥᕐᕈᔭᐅᔾᔪᑎᔅᓴᖏᑦ ᐃᑲᔪᖅᑕᐅᕖᑦ? 
ᓄᖅᑲᑲᐃᓐᓇᕈᑦᑕ ᑖᓐᓇ ᓇᕿᑦᑕᖅᑕᐅᓵᕋᔭᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᖅᑲᖓᑲᐃᓐᓇᒐᓛᑦᑕ. 
 
ᑖᓐᓇᖃᐃ ᐅᖃᕐᕕᐅᒌᖅᓯᒪᒻᒪᑦ 
ᒪᕐᕈᐊᖅᑎᕈᓐᓇᔮᓐᖏᒻᒪᑦ ᑖᓐᓇ ᐊᑐᕈᓐᓇᓂᐊᖅᑐᖅ. 
ᑕᐃᒪ ᑐᓴᖅᑎᑦᑎᒍᒪᕗᖓ ᑕᕝᕙᓂ 
ᐊᑎᓕᐅᖅᓯᒪᔪᖃᕈᓐᓃᕐᖓᑦ. ᑖᓐᓇ ᒥᔅᑕ ᐅᑲᓕᖅ 
ᑭᖑᓪᓕᖅᐸᐅᔪᓐᓇᖅᑐᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᐋᒡᒑᖏᑦᑐᒍᑦ 
ᑖᓐᓇ ᐃᒫᒃ ᓂᓐᓂᐅᓗᐊᕐᓂᖓ. 
 
ᐋᒡᒑᕋᓱᓐᖏᑕᕗᑦ ᑭᓯᐊᓂᓕ ᐊᖏᕋᓱᒃᑕᑎᓐᓂ 
$16.2-ᒥᓕᐊᓐᓂᑦ ᓴᓇᓂᐊᕐᓗᑕ 
ᐱᔭᕇᖅᑕᐅᒌᓛᖅᑐᖃᐃ ᑕᐅᕙᓂ ᑲᖏᖅᓯᓂᕐᒥ, 
ᑕᐃᓐᓇ ᓄᓇᕗᒻᒥ ᐃᓄᒋᐊᓗᐊᖃᑦᑕᓛᕈᓐᓃᕐᖓᑦ 
ᒫᓐᓇᒫᒃᑯᑦ. ᒥᓂᔅᑕᓗ ᐅᖃᖅᑲᐅᒻᒪᑦ ᐊᕐᓇᓄᒡᒎᖅ 
ᐊᓄᓪᓚᔅᓰᕕᒻᒥ ᒪᑐᐃᖅᑐᖃᓛᕐᖓᑦ ᐊᕐᕌᒎᓛᖅᑐᒥ 
ᑕᒪᒃᑯᐊ ᑐᓴᖅᑐᒋᑦ ᑕᐃᒪ 
ᐃᓄᒋᐊᓗᐊᕈᓐᓃᕋᔭᖅᑐᔅᓴᐅᕗᑦ. 
 
ᑭᖑᓪᓕᖅᐹᒥ ᑲᑎᒪᑎᓪᓗᒋᑦ ᒐᕙᒪᒃᑯᑦ ᐱᖁᔭᐅᔪᒥᑦ 
ᐊᖏᓚᐅᖅᓯᒪᒻᒥᒐᑦᑕ ᑕᒪᒃᑯᐊ ᐊᑐᕐᓂᖅᓴᐅᔪᒪᓪᓗᒋᑦ 
ᒪᒥᓴᕐᓂᕐᒧᑦ ᐃᓕᖅᑯᓯᕗᑦ ᑕᒪᒃᑯᐊᖑᕙᓪᓕᐊᔪᑦ 
ᐊᒻᒪᓗ ᓇᓄᓕᒻᒧᑦ ᒪᓕᒐᓕᐅᖅᑎ ᐅᖃᖅᑲᐅᒻᒪᑦ 
ᑕᒪᒃᑯᐊ ᑕᑯᔪᒪᒐᑦᑎᒍ ᐱᔭᕇᖅᑕᐅᖅᑳᓚᐅᕐᓗᑎᑦ  

ᖃᐅᔨᓴᒃᑲᓐᓂᓚᐅᓐᖏᓂᑦᑎᓐᓂ ᐊᓄᓪᓚᔅᓰᕕᔅᓴᒧᑦ. 
ᐃᓱᒪᒋᔭᒃᑯᓪᓕ ᐊᒥᓲᓂᖅᓴᐅᒻᒪᑕ ᐊᔅᓱᕈᕐᓇᓂᖅᓴᐃᑦ. 
 
ᓲᕐᓗ ᐃᖃᓗᓐᓂ ᐃᓐᓇᕐᓄᑦ ᐃᓕᓴᕕᖃᓐᖏᑦᑐᒍᑦ 
ᑕᒪᓐᓇᓗ ᐊᒃᓱᕈᐊᕆᓯᒪᓕᖅᑕᕋ ᐊᒻᒪᓗ ᑖᒃᑯᐊ 
ᐊᑭᑐᔪᖅᑐᕈᑎᔅᓴᐃᑦ ᓱᓕ ᑭᓯᐊᓂ 
ᖃᐅᔨᔭᐅᒋᐊᕈᒫᖅᑐᑦ 2012-ᒥ. ᑖᒃᑯᐊᓕ 
ᑭᒡᒐᑐᖅᑕᒃᑲ ᐃᑲᔪᖅᑕᐅᒍᓐᓇᕐᒥᔫᒐᓗᐊᑦ 
ᐃᖅᑲᓇᐃᔮᖃᑦᑎᐊᕈᓐᓇᓂᖅᓴᐅᓂᐊᕐᖓᑕ, ᐊᒻᒪᖃᐃ 
ᑎᒍᔭᐅᓯᒪᓐᖏᓂᖅᓴᐅᒐᔭᖅᑐᑦ ᐃᖅᑲᓇᐃᔮᖃᕈᑎᒃ. 
ᑕᒪᒃᑯᓄᖓᓕ ᐊᐅᓚᔾᔭᓂᖅᓴᐅᒍᒪᔪᖓ.  
 
ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪᓕ 
ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖅᑐᖁᕙᒃᑲ ᑖᒃᓱᒥᓐᖓ. 
ᐅᖃᓐᖏᑦᑐᒍᑦ ᓯᕗᓂᑦᑎᓐᓂ 
ᖃᐅᔨᓴᖁᔨᓴᖁᔨᓂᕐᒧᑦ, ᑭᓯᐊᓂ ᑖᒃᑯᐊ 
ᐱᔭᕇᖅᓯᒪᓕᖅᑲᑕ 
ᐅᖃᕈᓐᓇᑦᑎᐊᓂᖅᓴᐅᒐᔭᖅᑐᒍᖅᑲᐃ 
ᖃᐅᔨᓴᕈᓐᓇᕐᓗᒍ ᑕᒪᓐᓇ ᖃᐅᔨᒋᐊᕐᓗᒍᓗ 
ᒪᓕᓪᓗᒍ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᑕᐃᒪ ᓂᕈᐊᕐᓂᐊᓕᖅᑐᒍᑦ 
ᐱᖁᔨᕗᖔᕈᒻᒧᑦ. ᒥᔅᑕ ᐲᑕᓴᓐ. ᐊᓪᓚᑦᑕᐅᖁᔨᕖᑦ 
ᓂᕈᐊᕐᓂᑎᓐᓂ? ᐊᑏ, ᒥᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖ. ᐱᔭᒃᓴᓕᒻᒪᕆᐊᓘᑎᑕᐅᒐᕕᑦ. 
 
ᐃᒃᓯᕙᐅᑖ, ᑕᐃᒪ ᐊᑎᖏᑦ ᓂᑯᕕᖃᑦᑕᕐᓗᑎᑦ 
ᐊᑎᖏᑎᒍᑦ ᓂᕈᐊᖁᔨᒐᓗᐊᖅᑐᖓ. ᖁᔭᓐᓇᒦᒃ 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 
ᑕᐃᒪ ᓂᕈᐊᕈᒪᔪᖃᕐᒪᑦ ᑕᐃᒃᑯᓄᓐᖓ ᑕᐃᒃᑯᐊ 
ᓈᒻᒪᓴᖅᑐᑦ ᓂᑯᕕᒃᓗᑎᒃ ᐃᖏᖃᑦᑕᓂᐊᖅᑯᓯ 
ᐅᖃᕇᕋᐃᒍᒃᑭᑦ ᐊᑎᓯ. 

ᒥᔅᑕ ᐅᑲᓕᖅ. 
 
ᒥᔅᑕ ᓂᓐᖓᖅ. 
 
ᒥᔅᑕ ᐊᐅᐸᓗᒃᑐᖅ. 
 
ᒥᔅᑕ ᓂᖏᐅᖓᓐ. 
 
ᒥᔅᑕ ᖁᒻᒧᐊᑦᑐᖅ. 
 
ᒥᔅᑕ ᐃᐊᓕᐊᑦ. 
 
ᒥᔅᑕ ᐊᕐᕚᕐᓗᒃ. 
 
ᒥᔅᑕ ᕋᒻᐴᑦ. 
 
ᑕᐃᒃᑯᐊᓕ ᓈᒻᒪᓴᓐᖏᑦᑐᑦ ᓇᖏᖅᓯᓗᓯ, 
ᐃᖏᖃᑦᑕᓂᐊᖅᐳᓯ ᐅᖃᕇᕋᐃᒍᒃᑭᑦ ᐊᑎᓯ. 
 
ᒥᔅᑕ ᑐᑐ. 
 
ᒥᔅᑕ ᓯᐅᑦᓴᒃ. 
 
ᒥᔅᑕ ᑰᓕ. 
 
ᒥᔅᑕ ᑕᑉᑑᓇ. 
 
ᒪᑖᒻ ᓯᕗᓕᖅᑎ. 
 
ᒥᔅᑕ ᑕᐹᖅᔪᒃ. 
 
ᒥᔅᑕ ᑯᓱᒐᖅ. 
 
ᒥᔅᑕ ᐲᑕᓴᓐ. 
 
ᑕᐃᒪ ᑕᐃᒪᐃᓪᓗᐊᕐᒪᑕ ᑕᐃᒪ ᓇᑲᐃᒋᐊᖃᕐᓂᐊᕋᒃᑯ 
ᑖᓐᓇ ᐱᖁᔨᕗᖔᕈᑦ ᒪᓕᓪᓗᒍ ᑖᓐᓇ 
ᐊᖏᕆᐊᖃᕐᓂᐊᖅᑕᕋ ᐱᖁᔨᕗᖔᕈᑦ. 
ᐱᖁᔨᕗᖔᕈᑦ ᑲᔪᓯᔪᖅ. 
 
ᑕᐃᒪ ᒥᔅᑕ ᐲᑕᓴᓐ ᑕᑲᓄᖓ 
ᐃᒃᓯᕙᐅᑕᕆᖅᑲᐅᔭᖓᓄᑦ ᐅᑎᑲᐃᓐᓇᓕᕐᒥᓕ. ᑕᐃᒪ 
ᒪᑉᐱᒐᕐᒧᑦ C-5, ᐊᓄᒡᓚᒃᓰᕕᓐᓄᑦ. ᑲᑎᑦᑐᒋᑦ  

ᐋᖅᑭᒋᐊᖅᓯᔪᖓ ᒪᓕᑦᑐᒍ $16,200,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): C-3ᒨᕐᓗᑕ, ᐃᖅᑲᖅ C-
2ᒥ, ᓇᐃᓪᓕᒋᐊᖅᓯᒪᔪᑦ ᐱᓕᕆᐊᕐᒧᑦ ᑲᑎᑦᑐᒋᑦ 
ᑲᑎᓪᓗᒍ ᐋᖅᑭᒋᐊᖅᑕᐅᒻᒪᑦ $16,600,000 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ? ᑖᒃᑯᐊ 
ᒪᓕᒐᓕᕆᔨᒃᑯᑦ ᐱᔭᕇᕋᑦᑎᒍ.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐃᖅᑲᓇᐃᔭᖅᑎᑎᓪᓗ. ᒪᑐᓯᔾᔪᑎᔅᓴᒥᒃ ᐅᖃᕈᒪᒍᕕᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᕕᐊᓇᕈᓘᔭᖅᑐᒻᒪᕆᐊᓘᒻᒪᑦ 
ᑕᐃᒫᖑᒻᒪᑦ ᓂᕈᐊᖅᑕᐅᓯᒪᓪᓗᓂ ᖁᔭᒋᓪᓗᒋᓪᓗ 
ᑖᒃᑯᐊ ᒥᓂᔅᑕᐅᖃᑎᒃᑲ ᐃᑲᔪᖅᑐᐃᕋᑖᕋᓗᐊᕐᖓᑕ 
ᖃᐅᔨᓴᕐᓂᕐᒥᒃ. 
 
ᖁᔭᒋᓪᓗᒋᓪᓗ ᑖᒃᑯᐊ ᐅᖃᐅᓯᐅᖃᑦᑕᕋᑖᖅᑐᑦ 
ᒪᓕᒐᓕᐅᖅᑎᐅᔪᓂᒃ ᐅᖃᐅᓯᔅᓴᑦᑎᐊᕚᓘᕋᑖᖅᑐᑦ. 
ᐱᓕᕆᖃᑎᒌᑦᑐᐃᓐᓇᐅᒍᒪᒐᑦᑕ ᑕᒪᓐᓇ 
ᐱᐅᓯᕚᓪᓕᑎᕐᓗᒍ ᒪᓕᒐᓕᕆᓂᐅᔪᖅ ᓄᓇᕗᒻᒥ 
ᓄᓇᓕᓐᓂᐅᒐᓗᐊᖅᐸᑦ ᓄᓇᕗᓕᒫᒥ 
ᑲᓇᑕᓕᒫᒥᓘᓐᓃᑦ.  
 
ᐃᒃᓯᕙᐅᑖᖅ, ᖁᔭᓕᔪᒪᒻᒥᔪᖓ ᑕᐃᒃᑯᓄᖓ 
ᒪᓕᒐᓕᕆᔨᒃᑯᓐᓂ ᐃᖅᑲᓇᐃᔭᖃᑦᑕᖅᑐᓂᒃ ᑕᐃᒃᑯᐊ 
ᑲᒪᖃᑦᑕᕐᒪᑕ ᐊᑦᑕᓇᙱᑦᑐᒥᓪᓗ ᐃᖅᑲᓇᐃᔭᖅᑐᑎᒃ. 
 
ᖁᔭᒋᓪᓗᒋᓪᓗ ᓄᓇᓕᓐᓂ ᒪᓕᒐᓕᕆᓂᕐᒧᑦ 
ᑲᑎᒪᔨᐅᔪᓂᒃ ᑕᐃᒃᑯᐊ ᐱᓕᕆᓯᒪᔪᒻᒪᕆᐅᕙᒻᒥᒻᒪᑕ  

ᑕᒪᔅᓱᒧᖓ ᒪᓕᒐᓕᕆᓂᕐᒧᑦ ᐊᒥᓱᒻᒪᕇᓪᓘᓐᓃᑦ 
ᐊᖏᖅᓯᒪᑦᑎᐊᖅᐸᒻᒪᑕ ᑎᒍᔭᐅᓂᐊᙱᒻᒪᑕ 
ᐊᔅᓱᕈᖅᐸᑦᑐᑦ. 
 
ᑕᐃᒪ ᑕᑉᐱᔅᓱᒧᖓ ᑕᑯᔭᖅᑐᓚᐅᖅᓯᒪᙱᑯᔅᓯ 
Millhaven, Fenbrook ᑕᑉᐱᑯᖓᓘᓐᓃᑦ 
ᐅᐸᙱᒍᓐᓇᕈᑦᑎᒍ ᐅᐸᙱᑦᑐᓐᓇᕋᓗᐊᕋᑦᑎᒍ 
ᑎᒍᔭᐅᓗᓃᓛᒃ ᐱᐅᙱᒻᒪᑦ. 
 
ᖁᔭᒋᔪᒪᔭᒃᑲᓗ ᑕᐃᒃᑯᐊ ᑕᐅᓇᓂ ᐳᓚᕋᑦᑎᓪᓗᖓ 
ᓄᓇᕗᒻᒦᖃᑦᑕᕈᒪᒐᓗᐊᕐᖓᑕᒎᖅ 
ᐳᓛᕆᐊᖅᑕᐅᔪᓐᓇᐸᙱᒻᒪᑕ ᐃᓐᓇᕆᔭᖏᓐᓂᓪᓗ 
ᓂᕿᒥᓂᒃ ᑭᖑᓂᖃᓈᕆᕙᑦᑐᑎᒃ ᐊᒻᒪᓗ 
ᒪᒥᓴᕐᓂᕐᒧᑦ ᓄᓇᕗᒻᒥ ᐱᒐᔭᖅᑐᒋᔭᒥᓂᒃ ᑕᒫᓂ 
ᑎᒍᔭᐅᓯᒪᒍᑎᒃ. 
 
ᑕᐃᒃᑯᐊᓕ ᐊᓪᓚᐅᔪᑦ ᖃᓪᓗᓈᑦ ᓄᓇᖓᓐᓃᑦᑐᑦ 
ᐅᐸᔅᓯᖃᑦᑕᕐᖓᑕ ᑕᐅᓄᖓ ᐃᓄᖁᑎᒋᔭᒥᓄᑦ 
ᐊᓪᓚᐅᔪᓂᒃ ᐊᔾᔨᒌᙱᕈᓘᔭᖅᑐᓂᒃ 
ᒪᒥᓴᕈᑕᐅᕙᑦᑐᓂᒃ ᑕᐃᒪᐃᑦᑐᓂᒃ 
ᐃᓱᒪᔅᓴᓯᐅᖅᐸᓪᓕᐊᒋᐊᖃᓕᕋᓗᐊᕋᑦᑕ ᑕᒫᓂ 
ᐃᑲᔪᑦᑎᐊᕋᓱᖃᑦᑕᕐᓗᒋᑦ ᓄᑖᖑᓗᑎᓪᓗ ᑕᒪᒃᑯᐊ 
ᐃᓪᓗᖁᑎᒋᔭᕗᑦ ᑕᒪᒃᑯᐊ ᖃᓄᐃᙱᑦᑎᐊᕐᓗᑎᒃ 
ᐅᑎᖅᑎᑦᑐᓐᓇᖃᑦᑕᕐᓂᐊᕋᑦᑎᒍ ᑎᒍᔭᐅᓯᒪᔪᑦ.  
 
ᖁᔭᓐᓇᒦᕈᒪᒻᒥᔭᒃᑲ ᐊᖏᔪᖅᑳᕆᔭᒃᑲ 
ᐅᕙᓃᖃᑎᒋᖅᑲᐅᔮᒃᑲ ᒥᔅᑕ ᒑᓴᓐ ᐊᒻᒪᓗ ᒥᔅᑕ 
ᑎᓐᒍᓪ ᖁᔭᒋᓪᓗᒋᓪᓗ ᑖᒃᑯᐊ ᒫᓂᑦᑕᐅᖅ 
ᐃᔅᓯᕚᕐᒥᔪᒃ ᑕᒡ ᓯᑐᕋᐃᑐ  

ᐊᓄᓪᓚᔅᓰᕕᓕᕆᔨᐅᖃᑦᑕᖅᑐᖅ ᖁᔭᓐᓇᒦᕐᓗᒍᓗ 
ᑯᕆᔅᑏᓐ ᕕᐊᓐᔅ ᐃᓕᓐᓂᐊᖅᑐᖅ ᐊᐅᓚᑦᑎᔨᐅᓂᕐᒧᑦ 
ᑕᐃᒪ ᖃᖓᑭᐊᖅ ᒫᓂ ᓴᓂᑦᑎᐊᓐᓂ 
ᐃᔅᓯᕚᓕᕈᒫᖅᑐᔅᓴᐅᒐᓗᐊᖅᑯᖅ ᑭᖑᕝᕖᓗᓂ ᒥᔅᑕ 
ᑎᓐᒍᓪᒥᒃ. 
 
>>ᐸᑦᑕᑐᖅᑐᑦ 
 
ᑕᐃᒪ ᖃᐃᖁᖃᑦᑕᕋᒃᑯ ᐃᓕᙵᓂᐊᕐᖓᑦ 
ᖃᓄᐃᓕᐅᕆᐊᖃᕐᓂᕐᒥᒃ 
ᐃᓕᑉᐹᓪᓕᕈᑎᒋᕙᓪᓚᐃᓪᓗᒍᓗ. 
 
ᑖᒃᑯᓄᖓ ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 
ᐊᐃᕙᖃᑎᒌᑦᑎᐊᖅᑲᐅᒐᑦᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᒻᒥᒋᒃᑭᑦ 
ᖃᐃᔪᓐᓇᖅᑲᐅᒐᕕᑦ ᐊᒻᒪᓗ ᑖᒃᑯᐊ ᐃᖅᓱᖅᑏ, 
ᐃᖅᓱᖅᑏ ᑖᒃᑯᐊ ᐊᓂᑎᙳᐊᑕᖅᓯᓐᓇᓚᐅᕐᒥᒃᑭᑦ. 
 
ᐃᒃᓯᕙᐅᑕᖅ (ᐅᑲᓕᖅ): ᐅᓐᓄᓴᒃᑯᑦ ᐊᒻᒪᓗ 
ᖁᔭᓐᓇᒦᒃ ᒥᔅᑕ ᓯᐊᓪ ᐃᔅᓯᕙᐅᑕᐅᑲᐃᓐᓇᕋᕕᑦ. 
ᑕᖃᐃᖅᓯᑲᐃᓐᓇᑎᓪᓗᑕ ᐊᒻᒪᓗ ᐊᑎᖏᓐᓂᒃ 
ᐃᓕᓐᓂᐊᑲᓐᓂᕆᐊᖃᖅᑑᔮᕋᓗᐊᖅᑐᑎᑦ. 
ᐃᓕᑉᐸᓪᓕᐊᓂᐊᖅᑐᑎᑦ ᓇᓗᓇᙱᑦᑐᖅ 
ᐃᔅᓯᕙᐅᑕᐅᖃᑦᑕᑲᓐᓂᕐᓗᑦ.  
 
ᑕᐃᒪ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᓵᑉᐸᓪᓕᐊᒋᐊᖃᓕᕐᒥᒐᑦᑎᒍ ᐊᒻᒪᓗ ᑖᓐᓇ 
ᐊᐱᕆᔪᒪᓕᕐᒥᔭᕋ ᒥᓂᔅᑕ ᑕᐹᖅᔪᒃ 
ᐅᓂᒃᑳᑲᐃᓐᓇᕈᓐᓇᕐᒪᖔᖅ ᒪᑐᐃᕈᑎᓂᒃ, ᒥᓂᔅᑕ 
ᑕᐹᖅᔪᒃ. 
 
ᒪᓕᒐᒃᓴᖅ 08 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2010-2011 
- ᐃᓕᓐᓂᐊᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓪᓗᒥ ᖁᕕᐊᓱᑦᑎᐊᕐᒥᔪᖓᑦᑕᐅᖅ 
ᑖᒃᑯᐊ 2010-2011ᒥ ᐃᓕᓐᓂᐊᖅᑐᓕᕆᔨᒃᑯᑦ 
ᐊᑭᑐᔫᑎᖏᓐᓄᑦ ᐱᓕᕆᐊᕆᔪᒪᔭᖏᑦ ᒐᕙᒪᒋᔭᕗᑦ 
ᐊᒥᓱᓂᖏᓛᒃ ᐊᑭᑐᔫᑎᓄᑦ ᐃᓕᓐᓂᐊᖅᑐᓕᕆᓂᕐᒧᑦ  

ᐱᓕᕆᐊᖃᖃᑦᑕᕐᒪᑕ ᓲᖃᐃᒻᒪ 42-ᓂᒃ 
ᐃᓕᓐᓂᐊᕐᕕᑦᑕᖃᕐᒪᑦ ᑕᒫᓂ ᓄᓇᕗᒻᒥ ᐊᒻᒪᓗ 
ᑕᒪᒃᑯᐊ ᐊᑭᑐᔫᑎᓂᒃ ᓲᖃᐃᒻᒪ ᐃᓕᓐᓂᐊᕐᕕᓐᓂᒡᓗ  
ᐊᓯᖏᓐᓂᒡᓗ ᓄᓇᓕᑕᒫᑦ ᓄᓇᓕᓕᒫᑦ ᓄᓇᕗᒻᒥ 
ᐱᖃᕆᐊᖃᕐᒪᑕ.  
 
ᐃᓕᓐᓂᐊᖅᑐᓄᑦ 2009-2010 ᐊᑐᖅᑎᓪᓗᒍ 
ᐃᒪᓐᓇᐃᓕᖓᓚᐅᖅᐳᑦ ᐃᓕᓐᓂᐊᕐᕕᒻᒧᑦ ᐃᓯᖅᑐᑦ. 
ᕿᑎᕐᒥᐅᓂᑦ 1,613, ᑭᕙᓪᓕᕐᒥ 2,957, ᕿᑭᖅᑖᓗᒻᒥ 
4,710 ᑲᑎᓕᒫᖅᓱᒋᑦ ᑖᒃᑯᐊ ᐃᓕᓐᓂᐊᖅᑐᑦ 
ᐃᓯᕆᐅᕐᖢᑎᒃ Grade 12-ᒧᑦ ᑎᑭᖢᒋᑦ 9,280-ᔪᑦ 
ᐊᒻᒪᓗ ᑕᒪᒃᑯᐊ ᓲᖃᐃᒻᒪ ᐃᓂᖃᐃᓐᓇᕆᐊᖃᕐᒪᑕ 
ᑖᒃᑯᓇᓂ ᐃᓕᓐᓂᐊᕐᕕᖕᓂᑦ, ᑖᒃᑯᐊ 
ᐊᒃᓱᕉᑎᒋᓗᐊᙳᐊᕐᓂᐊᖅᑕᕗᑦ ᐃᓛ ᑕᒪᒃᑯᐊ 
ᐊᑭᑦᑐᖅᐸᓪᓕᐊᔪᑦ ᐃᓱᒫᓗᒋᖃᑦᑕᕋᑦᑎᒍᑦ 
ᐃᓕᓐᓂᐊᕐᕕᓕᐅᖅᑐᖃᕐᓂᐊᕆᐊᖓ ᓴᓇᔭᐅᓂᖏᑦ 
ᐊᑭᑦᑐᖅᐸᓪᓕᐊᖃᑦᑕᕐᒪᑦ ᑖᓐᓇ 
ᐃᓱᒫᓘᑎᒋᒻᒪᕆᒃᑲᑦᑎᒍ.  
 
ᐃᓕᓐᓂᐊᖅᑐᓕᕆᔨᒃᑯᑦ 2010-2011 ᐊᑭᑐᔫᑎᖏᓐᓄᑦ 
ᐊᑐᕈᒪᔭᖏᑦ $12,910,000 ᐊᒻᒪᓗ ᑖᒃᑯᐊ ᓲᕐᓗ 
ᑕᒪᓐᓇ ᐊᐅᓚᔾᔪᑎᒋᓂᐊᖅᑕᖏᓐᓄᑦ $57,463,000, 
2011-2012ᒥᑦ 2014-2015ᒧᑦ. ᑕᒪᑐᒪᓂ 2010-11ᒥ 
ᑮᓇᐅᔭᖅᑑᑎᒋᔪᒪᓇᔭᖅᑕᕗᑦ ᑕᒪᒃᑯᐊ ᓲᖃᐃᒻᒪ ᐃᓛ 
ᐃᓱᒪᖅᓲᑕᐅᙱᓂᖅᓴᐅᒻᒪᑕ ᑮᓇᐅᔭᑦ ᐊᑐᕈᒪᔭᕗᑦ 
ᑕᒪᒃᑯᐊᓗ ᐱᓕᕆᐊᕆᔪᒪᔭᕗᑦ ᐊᑯᓂᐅᔪᕐᓗ 
ᐱᓕᕆᐊᖑᓂᐊᖅᑐᑦ ᑕᒪᒃᑯᐊ 
ᑮᓇᐅᔭᖅᑐᖏᑉᐹᓪᓕᕈᓐᓇᕋᔭᕐᒪᖔᑦᑎᓐᓂᒃ 
ᕿᒥᕐᕈᓇᓱᒻᒪᕆᒻᒪᑕ ᑖᒃᑯᐊ ᓄᓇᕗᑦ ᒐᕙᒪᒃᑯᑦ 
ᓯᕗᓂᕆᓂᐊᖅᑕᑎᓐᓂᒃ ᖃᓄᒃᑲᓐᓂᖅ ᑮᓇᐅᔭᒥᒃ 
ᐊᑐᓗᐊᙱᑲᓐᓂᕆᐊᖃᕐᒪᖔᑕ.  
 

ᐃᒃᓯᕙᐅᑖᖅ, ᑖᓐᓇ ᐱᓕᕆᕝᕕᒋᔭᕗᑦ 
ᐃᓕᓐᓂᐊᖅᑐᓕᕆᔨᒃᑯᓂᓛᒃ, Hᐊᒪᓚᒃᑯᓐᓂᒃ 
ᑐᓴᕋᓱᑉᐸᑦᑐᑦ ᐊᒻᒪᓗ ᑕᒪᒃᑯᓂᖓ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 
ᐃᓕᓐᓂᐊᕐᕕᐅᑉ ᐃᖅᑲᓇᐃᔭᖅᑎᖏᓐᓂᒃ 
ᐃᓕᓴᐃᔨᖏᓐᓂᒃ ᐊᒻᒪᓗ ᑖᒃᑯᐊ ᒐᕙᒪᓕᕆᔨᒃᑯᓐᓄᑦ 
ᑕᒪᒃᑯᓂᖓ ᐸᕐᓇᑉᐸᓪᓕᐊᓂᐊᓕᕌᖓᑕ ᑕᒪᒃᑯᓄᖓ 
ᐊᑭᑐᔫᑎᓄᑦ. 
 

ᑕᒪᒃᑯᐊ ᐊᑭᑐᔫᑎᑦ ᑕᕝᕙᓃᓛᒃ ᓇᓗᓇᐃᖅᓯᒪᔫᒐᓗᐊᑦ 
ᖃᕆᓴᐅᔭᑎᒍᑦ ᑕᐃᒪᓕ ᑐᑭᓯᔪᒪᓕᕋᓗᐊᕋᑦᑕ ᖃᓄᕐᓕ 
ᐃᓕᓐᓂᐊᕐᕕᑦ ᐊᑐᖅᑕᐅᑦᑎᐊᖅᑎᒋᒻᒪᖔᑕ ᖃᓄᕐᓗ 
ᐱᐅᙱᑎᒋᒻᒪᖔᑕ ᐊᒻᒪᓗ ᖃᓄᖅ 
ᓯᕗᓂᕆᓂᐊᖅᑕᑎᓐᓄᑦ ᐋᖅᑭᓯᒪᑦᑎᐊᕈᓐᓇᕋᔭᕐᒪᖔᑕ 
ᖃᓄᕐᓗ ᐊᑭᑐᑎᒋᓇᔭᕐᒪᖔᑕ.  
 

ᐃᓕᓐᓂᐊᖅᑐᓕᕆᔨᒃᑯᑦ ᑐᙵᕕᖃᖅᐳᑦ 
ᐱᓂᐊᕐᓂᕐᒥᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ  



ᐊᐃᑉᐱᖅ, ᑎᓯᐱᕆ 1, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᑕᒪᒃᑯᓂᖓ ᓲᕐᓗ ᐊᑭᑐᔫᑎᓂᒃ 
ᓴᖅᑮᕙᓪᓕᐊᓂᐊᓕᕌᖓᑦᑕ. ᑕᒪᒃᑯᐊᓗ ᐱᓗᐊᖅᑐᒦᓛᒃ 
ᐊᔾᔨᒌᙱᕈᓘᔭᖅᑐᓄᑦ ᐊᑐᖅᑕᐅᔪᓐᓇᕐᓂᐊᖅᑎᓪᓗᒋᑦ 
ᑕᐱᖃᕈᓐᓇᕐᓗᑕᓗ ᐊᒻᒪᓗ ᑕᒪᒃᑯᐊ ᐃᓕᓐᓂᐊᖅᑐᑦ 
ᓲᕐᓗ ᑕᒪᒃᑯᓄᖓᐃᓛᒃ ᐃᑲᔪᖅᑕᐅᑦᑎᐊᕈᓐᓇᖁᓪᓗᒋᑦ 
ᐃᓱᒪᒋᖃᑦᑕᖅᑕᕗᑦ ᑕᒪᒃᑯᓂᖓ ᐊᑭᑐᔫᑎᓂᒃ 
ᑳᓐᑐᕌᒃᑎᑦᑎᓇᓱᓐᓂᐊᓕᕌᖓᑦᑕ.  
 

ᐃᒃᓯᕙᐅᑖᖅ, ᑖᓐᓇ ᐱᓕᕆᕝᕕᒋᔭᕗᑦ ᑕᒪᑐᒥᖓ 
ᓲᖃᐃᒻᒪ ᑮᓇᐅᔭᓂᒃ ᐊᑐᑦᑎᐊᕋᓱᓪᓗᒋᑦ ᑲᔪᓯᓂᐊᖅᑐᑦ. 
ᐊᒻᒪᓗ ᑕᒪᓐᓇ ᓇᓗᓇᙱᑦᑎᐊᖅᑐᖅ ᑕᒪᒃᑯᐊ ᖃᓄᖅ 
ᐱᐅᓂᖅᐹᒥᒃ ᐃᓕᓐᓂᐊᕐᕕᓐᓂᒃ ᓴᖅᑮᔪᓐᓇᕋᔭᕐᒪᖔᑕ 
ᑕᒪᒃᑯᐊ ᑮᓇᐅᔭᐃᑦ ᐃᓱᒪᖅᓲᑕᐅᓗᐊᖅᑎᓐᓇᒋᑦ.  
 

ᐃᒃᓯᕙᐅᑖᖅ, ᐊᕐᕌᒍ ᑖᒃᑯᐊ ᐊᓂᒍᖅᑐᑦ ᑕᒪᒃᑯᓂᖓ 
ᓲᕐᓗ ᓱᕋᒃᓯᒪᓂᐊᙳᐊᖏᑦᑐᓂᒃ ᐅᕝᕙᓘᓐᓃᑦ 
ᖃᓄᐃᓐᓂᐊᙳᐊᖏᑦᑑᒐᓗᐊᑦ ᑕᐃᒪ 
ᑐᐊᕕᕐᓇᖅᑐᖃᖃᑦᑕᓯᑳᓪᓚᓚᐅᖅᓯᒪᒻᒪᑦ ᑕᒪᒃᑯᐊ 
ᐋᖅᑭᑦᑕᐅᔭᕆᐊᖃᕐᓂᖏᓐᓂᑦ, ᐱᓗᐊᖅᑐᒥᒃ ᑕᒪᒃᑯᐊ 
ᐃᒃᓯᓐᓇᖅᑕᐅᓯᒪᑯᑖᓗᐊᓕᕌᖓᒥᒃ 
ᐱᐅᔪᓐᓃᖅᐸᓪᓕᐊᖃᑦᑕᕐᒪᑕ. ᑕᒪᓐᓇᓗ 
ᐊᒃᑑᑎᖃᕐᒪᕆᒻᒪᑦ ᑕᒪᒃᑯᓄᖓ ᓲᕐᓗ 
ᐃᓅᑦᑎᐊᕋᓱᓐᓂᕐᒧᓪᓗ ᐊᒻᒪᓗ 
ᐊᑦᑕᕐᓇᖅᑐᒦᖁᓐᖏᒃᖢᒋᑦ ᑕᒪᒃᑯᐊ ᐃᓕᓐᓂᐊᖅᑐᓪᓗ 
ᐃᖅᑲᓇᐃᔭᖅᑎᓪᓗ. ᑕᒪᒃᑯᐊ ᓲᕐᓗ 
ᓴᓇᔭᐅᖃᑦᑕᕆᐊᖃᕐᒪᑕ ᑕᒪᒃᑯᐊ ᓱᕋᒃᐸᓪᓕᐊᔪᑦ, 
ᓲᕐᓗᖃᐃ ᑭᐊᒃᓴᐅᑎᖏᑦ ᓇᑎᖏᑦ ᑕᒪᒃᑯᐊᓗ 
ᐊᑭᓐᓇᒦᑦᑐᑦ ᐃᒐᓛᖏᑦ ᐊᒻᒪᓗ ᐊᓯᖏᑦ. ᑕᒪᒃᑯᐊ 
ᐊᓯᔾᔨᖅᑕᐅᖃᑦᑕᕆᐊᖃᕐᒪᑕ. 
 

ᑕᒪᒃᑯᐊ ᐊᓯᔾᔨᖅᑕᐅᓇᓱᓐᓂᐊᖅᑎᓪᓗᒋᑦ ᓲᕐᓗ 
ᑐᐊᕕᕐᓇᖅᑑᖃᑦᑕᕐᒪᑕ ᐅᓇ ᐱᔾᔪᑎᒋᓗᐊᖅᖢᒍ 
ᐃᓕᓐᓂᐊᕐᕖᑦ ᒪᑐᓯᒪᓕᕌᖓᑕ ᑕᒪᒃᑯᐊ ᐃᓕᓴᖅᑐᑦ 
ᐊᓐᓇᐃᖃᑦᓱᑕᕐᒪᑕ ᐃᓕᓐᓂᐊᕋᔭᓚᐅᖅᑕᕋᓗᐊᒥᓂᒃ 
ᐃᓕᓐᓂᐊᕐᕕᒃ ᒪᑐᓯᒪᑐᐊᖅᐸᑦ. ᑕᐃᒪᐃᑦᑑᓂᖓᓄᑦ 
ᑕᒪᒃᑯᐊ ᖃᐅᔨᒪᕙᒌᕆᐊᖃᕋᑦᑕ, ᖃᓄᖅ ᐃᓕᓐᓂᐊᕐᕖᑦ 
ᓴᓇᔭᐅᓯᒪᒃᑲᓐᓂᕆᐊᖃᕐᒪᖔᑕ ᐊᒻᒪᓗ ᑭᓱᑦ 
ᑐᐊᕕᕐᓇᕐᒪᖔᑕ ᓇᐅᒃᑯᓪᓗ ᓱᕋᒃᐸᓪᓕᐊᓂᖏᑦ 
ᑕᒪᒃᑯᐊ ᓯᕗᓂᐊᒍᑦ ᖃᐅᔨᒪᒍᑦᑎᒍ ᑕᒪᒃᑯᐊ 
ᐊᑯᓂᐅᓂᖅᓴᖅ ᐊᑐᕈᓐᓇᕋᔭᕐᒪᑦ 
ᐋᖅᑭᑦᑎᐊᖅᑕᐅᓇᓱᒃᑎᓪᓗᒋᑦ, ᐃᓛᒃ 
ᐋᖅᑭᒃᓯᒪᑦᑎᐊᕋᓱᐊᖅᑎᓪᓗᒋᑦ. ᑖᓐᓇ ᐱᔾᔪᑎᒋᓪᓗᒍ 
ᑕᐃᒪ ᑮᓇᐅᔭᓂᒃ ᐊᖏᖅᑕᐅᔪᒪᔾᔪᑎᖃᕐᓂᐊᕋᑦᑕ 
ᑕᒪᒃᑯᓂᖓ ᕿᒥᕐᕈᔪᓐᓇᖁᓪᓗᑕ, ᑖᒃᑯᐊᓗ 
ᑐᖓᓕᕆᔭᕋ deputy ᒥᓂᔅᑕ, ᐃᒃᓯᕙᐅᑖᖅ, ᑖᓐᓇ 
ᑕᒪᑐᒪᓂ ᐊᕐᕌᒍᕆᔭᑦᑎᓐᓂ 
ᖃᐅᔨᓴᖅᑐᖃᕐᓂᐊᖅᑎᓪᓗᒍ ᐃᓕᓐᓂᐊᕐᕖᑦ ᓇᐅᒃᑯᑦ 
ᓴᓇᔭᐅᑉᐸᑕ ᐊᒻᒪᓗ ᐊᑯᓂᐅᓂᖅᓴᖅ 
ᐊᑐᕈᓐᓇᕋᔭᕐᒪᖔᑕ ᑕᒪᒃᑯᓂᓐᖓ 
ᖃᐅᔨᓴᖅᑐᖃᕐᓂᐊᖅᑎᓪᓗᒍ, $1,500,000-ᓂᒃ 
ᑮᓇᐅᔭᖅᑑᑎᒋᓂᐊᖅᑕᕗᑦ. 
 

ᐃᒃᓯᕙᐅᑖᖅ, ᐊᒻᒪᓗᑦᑕᐅᖅ ᑕᒪᒃᑯᓄᖓ ᖃᕆᓴᐅᔭᕐᓄᑦ 
ᐊᓯᔾᔨᖅᑕᐅᔭᕆᐊᓕᓐᓄᑦ ᐸᕐᓇᑉᐸᓪᓕᐊᓯᒪᒐᑦᑕ ᑖᒃᑯᐊ 
ᓲᕐᓗ ᖃᕆᓴᐅᔭᐃᑦ ᐃᓗᓕᖏᓪᓗ 
ᐊᑐᖅᑕᐅᔪᒪᓂᖅᓴᒻᒪᕆᐅᓕᕐᒪᑕ ᐊᒻᒪᓗ ᑕᒪᒃᑯᐊ 
ᖃᕆᓴᐅᔭᐃᑦ ᐊᓯᔾᔨᖅᑕᐅᖃᑦᑕᕆᐊᖃᕐᒪᑕ 
ᐊᑯᓂᐅᓗᐊᓐᖏᑦᑐᕆᓛᒃ ᐊᑐᖅᖢᑎᒃ  
 
ᐊᓯᔾᔨᕆᐊᖃᓕᕇᖃᑦᑕᕐᒪᑕ. ᑕᐃᒪᓕ ᑕᒪᒃᑯᓄᖓ 
ᐃᓱᒪᒋᔭᕗᑦ ᐊᕐᕌᒍᑦ ᐱᖓᓱᓂᑦ ᑕᓪᓕᒪᓄᑦ ᑖᒃᑯᐊ 
ᐊᓯᔾᔨᖅᑕᐅᑎᑉᐸᓪᓕᐊᓂᐊᕋᑦᑎᒍᑦ ᐊᒻᒪᓗ 
ᐃᓕᓐᓂᐊᕐᕖᑦ ᖃᓄᐃᑦᑐᒥᒃ ᖃᕆᑕᐅᔭᖃᕆᐊᖃᕐᒪᖔᑕ 
ᐊᓯᖏᓪᓗ ᑕᒪᒃᑯᐊ ᓲᕐᓗ ᖃᕆᓴᐅᔭᒧᑦ ᐊᐅᓚᑕᐅᔪᐃᑦ. 
ᐃᒃᓯᕙᐅᑖᖅ, ᑖᓐᓇ ᐃᒻᒪᖄ ᓇᓚᐅᒃᑖᖅᓯᒪᕗᑦ 
$100,000-ᒥᒃ ᑮᓇᐅᔭᖅᑑᑎᒋᓇᔭᖅᑰᕋᑦᑎᒍᑦ ᐊᕐᕌᒍᒥ 
ᑕᒪᑐᒪᓂ ᐊᑐᕐᓂᐊᖅᑕᑦᑎᓐᓂ. 
 

ᐃᒃᓯᕙᐅᑖᖅ, ᐊᒻᒪ ᑖᒃᑯᓄᓐᖓ ᒫᓐᓇ 
ᐸᕐᓇᐸᓪᓕᐊᕗᒍᑦ ᐃᓕᓐᓂᐊᕐᕕᒃ ᐃᓚᔭᕆᐊᖃᖅᑐᖅ 
ᓇᐅᔮᓂ, ᑐᓴᕐᕕᒃ ᐃᓕᓐᓂᐊᕐᕕᒃ, ᑖᓐᓇ 
ᑕᑖᓗᐊᖅᑐᐊᓘᒻᒪᑦ, 103-ᐳᓴᒻᒥᒃᓘᓐᓃᑦ  ᐃᓄᖃᕐᒪᑦ 
263-ᓂᒃ ᐃᓕᓐᓂᐊᖅᑐᖃᖅᑎᓪᓗᒍ 
ᐃᓂᒃᓴᖅᑕᖃᕋᓗᐊᖅᑎᓪᓗᒍ 263-ᓄᑦ ᓂᒃᓴᖅᑕᓕᒃ. 
ᑭᓯᐊᓂ ᐃᓯᖅᓯᒪᔪᖅᑕᓕᒃ 272-ᓂᒃ ᑕᕝᕙᓂ 
ᐃᓕᓐᓂᐊᕐᕕᒻᒥ.ᐃᒃᓯᕙᐅᑖᖅ, ᑖᓐᓇ ᐃᓱᒪᓇᖅᑐᖅ 
ᑮᐅᔭᖅᑑᑎᒋᓇᔭᕐᒪᖔᑦᑎᒍᑦ ᑕᒪᑐᒪᓂ ᐊᕐᕌᒎᓂᐊᖅᑐᒥ 
$50,000-ᓂᒃ ᑕᒪᑐᒪᓂ ᐊᕐᕌᒍᒥ. 
 

ᐃᒃᓯᕙᐅᑖᖅ, ᐊᒻᒪ ᑖᒃᑯᐊᓗ ᓂᕈᐊᖅᑕᐅᖃᑎᒋᓯᒪᔭᒃᑲ 
ᑐᑭᓯᑎᑦᑐᒪᓪᓗᒋᑦ ᖃᓄᐃᓕᐅᖅᐸᓪᓕᐊᓕᕐᒪᖔᖅᑎᓐᓂᒃ 
ᓄᓇᓕᓐᓂ ᑕᒪᒃᑯᐊ ᐃᓕᓐᓂᐊᕐᕕᐅᕙᒃᑐᑦ. ᐲᑕ 
ᐱᑦᓯᐅᓛ ᐃᓕᓐᓂᐊᕐᕕᖓ ᑭᓐᖓᕐᓂ 
ᐃᓚᔭᐅᒋᐊᒃᑲᓐᓂᖅᑐᖅ ᐊᒻᒪᓗ 
ᐱᐊᓂᕝᕕᒃᓴᐅᑎᖃᖅᖢᓂ ᐊᐅᔭᐅᓂᐊᖅᑐᖅ 2010. 
ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᒥᒃ $1-ᒥᓕᐊᓂᑦ 
ᑐᕌᖅᑎᑦᑎᕗᑦ ᑖᓐᓇ ᐃᖅᑲᓇᐃᖅᑕᐅᑦᑎᐊᕈᓐᓇᖁᓪᓗᒍ 
ᐃᓕᓐᓂᐊᕐᕕᐅᑉ ᐃᓚᖓ. 
 

ᐃᒃᓯᕙᐅᑖᖅ, ᐃᓄᒃᓱᒃ ᑕᕝᕙᓂ ᐃᓕᓐᓂᐊᕐᕕᔾᔪᐊᖅ 
ᑕᒪᓐᓇ ᐋᖅᑭᒃᓱᖅᑕᐅᖏᓐᓇᕐᒪᑦ ᔫᓂᐅᓚᐅᖅᑐᒥ, 
ᐊᐅᔭᐅᓚᐅᖅᑐᕐᓗ ᑕᒪᒃᑯᐊ ᓴᓇᔭᐅᒃᑲᓐᓂᓚᐅᖅᖢᑎᒃ 
ᑕᒪᒃᑯᐊ ᓲᕐᓗ ᐃᑭᐊᕐᒦᑦ asbestos-ᖑᓇᕋᖅᑕᐅᔪᑦ 
ᑕᐃᒃᑯᐊ ᐲᖅᑕᐅᔭᕆᐊᖃᓚᐅᕐᒪᑕ ᓴᓗᒪᓐᖏᓐᓂᖏᑦ 
ᐱᔾᔪᑎᒋᓪᓗᒋᑦ ᐊᒻᒪᓗ ᐊᓯᖏᑦ ᑕᒪᒃᑯᐊ 
ᓴᓗᒻᒪᖅᓴᖅᑕᐅᔭᕆᐊᓖᑦ ᐃᑭᑦᑕᖅᑐᖏᑦ ᐋᖅᑭᒋᐊᓖᑦ 
ᐊᒻᒪᓗ ᑖᓐᓇ ᐃᓕᓐᓂᐊᕐᕕᓕᒫᑦ 
ᐅᐊᓴᖅᑕᐅᔭᕆᐊᖃᓚᐅᕐᒪᑕ ᑖᒃᑯᐊ ᐃᑭᐊᕐᒦᑦ 
ᐊᑦᑕᕐᓇᕆᔭᐅᓲᑦ ᐲᔭᖅᑕᐅᕌᓪᓚᓚᐅᖅᑎᓪᓗᒋᑦ. ᑕᒪᓐᓇ 
ᓱᓕ ᑲᔪᓯᓂᐊᖅᑐᖅ. ᐊᐅᔭᒃᑯᑦ ᐃᓕᓐᓂᐊᕐᕕᒃ 
ᐊᑐᖅᑕᐅᔪᓐᓇᓛᕐᖓᑦ ᓴᓇᔭᐅᒃᑲᓐᓂᖃᑦᑕᕐᓂᐊᖅᑐᖅ 
ᐅᓇ ᐱᔾᔪᑎᒋᓗᐊᖅᖢᒍ ᐃᓕᓐᓂᐊᖅᑐᓪᓗ 
ᐃᖅᑲᓇᐃᔭᖅᑏᓪᓗ ᓲᕐᓗ ᖃᓂᒻᒪᒃᑕᐃᓕᒪᓂᕐᒧᑦ 
ᐊᒃᓱᕉᑎᒋᔭᕆᐊᖃᕋᑦᑎᒍᑦ. 



ᐊᐃᑉᐱᖅ, ᑎᓯᐱᕆ 1, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᑖᓐᓇᓕ ᐃᓱᒪᓇᖅᑐᖅ ᐊᕐᕌᒍᓄᑦ ᑎᓴᒪᓄᑦ 
ᓴᓇᔭᐅᓇᔭᕆᐊᒃᓴᖓᓂᒃ. ᑕᐃᒪᓕ ᐊᐅᔭᐅᓂᐊᖅᑐᒥ 
2010-ᒥ ᒫᓐᓇ ᐱᒋᐊᖅᐸᓪᓕᐊᓕᖅᐳᖅ 
ᐸᖕᓇᒃᑕᐅᕙᓪᓕᐊᓕᖅᑐᖅ. ᓇᑎᖓ 
ᐊᓯᔾᔨᖅᑕᐅᓇᔭᖅᑐᖅ ᒥᖑᐊᖅᑕᐅᓇᔭᖅᑐ ᐊᒻᒪᓗ ᑖᓐᓇ  
ᐃᓕᓐᓂᐊᖅᑐᓕᕆᔨᒃᑯᑦ $3,450,000-ᓂ ᑮᓇᐅᔭᓂᒃ 
ᐊᑐᕈᒪᓂᐊᖅᑐᑦ ᑖᑦᓱᒧᖓ ᓲᕐᓗ 
ᓴᓇᔭᐅᒃᑲᓐᓂᕆᐊᖃᕐᓂᖓᓄᑦ.  
 

ᐃᒃᓯᕙᐅᑕᖅ, ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐃᓛᒃ 
ᐃᓕᓐᓂᐊᕐᕖᑦ ᖃᓄᐃᓕᖓᒻᒪᖔᑕ ᓲᕐᓗ ᒫᓐᓇ 
ᖃᐅᔨᓇᓱᑉᐳᒍᑦ. ᑕᒪᒃᑯᐊ ᓲᕐᓗ ᐃᓕᓐᓂᐊᕐᕖᑦ 
ᕿᒥᕐᕈᔭᐅᓕᖅᐸᑕ ᓇᐅᒃᑯᑦ ᓴᓇᔭᐅᒃᑲᓐᓂᕆᐊᖃᕐᓂᖏᑦ 
ᑕᐃᒪᓕ ᑳᓐᑐᓛᒃᑎᒍᑦ ᑖᓐᓇ ᐱᓇᓱᓐᓂᐊᕋᑦᑎᒍᑦ ᑕᒫᓂ 
ᓄᓇᕗᒻᒥ ᐃᓕᓐᓂᐊᕐᕕᓕᒫᑦ ᑖᒃᑯᐊ ᐅᐸᒃᑕᐅᓗᑎᒃ. 
ᖃᓄᐃᓪᓚᑦᑖᕐᒪᖔᑕᓗ ᓴᓇᔭᕆᐊᖃᕐᒪᖔᑕᓗ 
ᓇᓗᓇᐃᖅᑕᐅᑦᑎᐊᕐᓗᑎᒃ.  
 

ᐊᒻᒪᓗ ᑖᒃᑯᐊ ᓲᕐᓗ ᓇᓗᓇᐃᖅᑕᐅᓂᐊᖅᑐᑦ ᐃᒡᓗᒃ 
ᖃᓄᐃᒻᒪᖔᑦ, ᐅᖅᑰᓴᐅᑎᖏᑦ ᖃᓄᐃᒻᒪᖔᑦ, ᐃᒡᓘᑉ 
ᐃᓕᓐᓂᐊᕐᕕᐅᑉ ᐃᓗᖏᑦ ᖃᓄᐃᒻᒪᖔᑕ, ᖃᓄᕐᓗ 
ᓴᓗᒻᒪᓴᖅᑕᐅᖃᑦᑕᕐᒪᖔᖏᑦ, ᑖᒃᑯᐊᓗ ᐃᓕᓴᐃᔩᓪᓗ 
ᐃᖅᑲᓇᐃᔭᖅᑏᓪᓗ ᐃᓱᒫᓘᑎᖏᓐᓂᒃ, ᖃᐅᑕᒫᓪᓗ 
ᑲᒪᒋᔭᐅᔭᕆᐊᖃᕐᓂᖏᓐᓂ, ᐊᒻᒪᓗ ᑕᒪᒃᑯᐊ ᑎᒥᒥᒍᑦ 
ᐊᔪᕈᑎᓕᓐᓂᒃ ᐃᓕᓐᓂᐊᖅᑐᖃᖅᑐᒥᓂᐅᕐᓂᖅᐸᑦ 
ᖃᓄᖅ ᐋᖅᑭᑲᓐᓂᕆᐊᖃᕋᔭᕐᒪᖔᖅ ᑖᓐᓇ 
ᐃᓕᓐᓂᐊᕐᕕᒃ ᐊᒻᒪ ᓯᕗᓂᕆᓂᐊᖅᑕᑦᑎᓐᓂ ᑕᒪᒃᑯᐊ 
ᖃᓄᐃᓘᒃᑲᓐᓂᕆᐊᖃᕐᒪᖔᑕ. ᑖᒃᑯᐊ 
ᖃᐅᔨᒋᐊᕌᓪᓚᓚᐅᕐᓗᑎᒍ ᖃᐅᔨᒍᑦᑎᒍ ᑕᐃᒪᓕ 
ᐸᕐᓇᔅᓯᒪᑦᑎᐊᒃᑲᓂᕐᓂᔅᓴᒥᑦ ᑕᒪᒃᑯᓄᖓ 
ᓇᓗᓇᐃᖅᓯᓂᐊᕋᑦᑕ ᓲᕐᓗ ᐋᖅᑭᒃᓱᖅᑕᐅᔭᕆᐊᓖᑦ. 
 

ᑖᓐᓇ ᓲᕐᓗ ᑖᔅᓱᒧᖓ ᑐᕌᖓᔪᒥᒃ $875,000-ᓂᒃ 
ᑮᓇᐅᔭᓂᒃ ᑕᐃᒪ ᑐᒃᓯᕋᕐᓂᐊᖅᑐᒍᑦ. ᐃᓄᒃᓱᐃᑦ 
ᐃᓕᓐᓂᐊᕐᕕᖓ ᕿᑭᖅᑕᖅᔪᐊᕐᒥᑦ 
ᐃᓚᔭᐅᒃᑲᓐᓂᕆᐊᖃᕐᒪᑦ 
ᐋᖅᑭᒃᑕᐅᒃᑲᓐᓂᕆᐊᖃᖅᖢᓂᓗ ᑖᓐᓇ 
ᐊᐅᔭᐅᓚᐅᖅᑐᖅ 2009-ᒥ ᐱᒋᐊᖅᑕᐅᓚᐅᖅᑐᖅ 
ᐊᒻᒪᓗ ᐃᖅᑲᓇᐃᕐᕕᔅᓴᐅᑎᖃᖅᖢᓂ ᓰᑏᑉᐱᕆ 2010. 
ᓄᐃᔮᑦ ᐃᓕᓐᓂᐊᕐᕕᖓᑕ ᓴᓂᑭᓗᐊᕐᒥ 
ᒥᑭᓗᐊᖅᑐᒻᒪᕆᑯᓘᓚᐅᕐᒪᑦ ᐃᓕᓐᓂᐊᕆᐊᖅᐸᑦᑐᑦ 
ᐅᓄᓗᐊᖅᖢᑎᒃ ᑖᓐᓇ ᒫᓐᓇ ᓴᓇᔭᐅᕙᓪᓕᐊᒻᒪᑦ 
ᐊᐅᔭᐅᔪᒥᑦ ᑕᒪᑐᒪᓂ ᐱᒋᐊᖅᑕᐅᓚᐅᖅᑐᖅ ᐊᒻᒪᓗ 
ᐃᖅᑲᓇᐃᕐᕕᔅᓴᐅᑎᖃᖅᑐᓂ ᑏᓰᑉᐱᕆ 2010. 
 

ᐃᓕᓐᓂᐊᖅᑐᓕᕆᔨᒃᑯᑦ $5,100,000-ᓂᒃ ᑮᓇᐅᔭᓂᒃ 
ᐊᑐᕈᒪᓂᐊᖅᑐᑦ ᑕᒪᑐᒪᓂ ᐊᕐᕌᒍᒋᔭᑦᑎᓐᓂ. 
ᐃᒃᓯᕙᐅᑕᖅ, ᐅᖃᐅᓯᕆᖃᑦᑕᖅᓯᒪᔭᕋ ᐊᒻᒪ 
ᐅᖃᐅᓯᕆᒃᑲᓐᓂᕐᓂᐊᖅᐸᕋ. ᑖᒃᑯᐊ ᑮᓇᐅᔭᐃᑦ ᓲᕐᓗ 
ᐃᓱᒪᖅᓲᑕᐅᓐᖏᓐᓂᖏᓐᓂ ᐱᔾᔪᑎᒋᓪᓗᒋᑦ 
ᐃᓕᓐᓂᐊᕐᕕᓕᐅᕈᒪᑐᐃᓐᓇᕋᓗᐊᖅᑐᒍᑦ ᑭᓯᐊᓂ 
ᒐᕙᒪᐅᓪᓗᑕ ᑖᒃᑯᐊ ᑮᓇᐅᔭᐃᑦ ᒪᓂᒻᒪᑦᑕᐅᓯᒪᔪᑦ 
ᑭᓯᐊᓂ ᐊᑐᕈᓐᓇᕋᑦᑎᒍ. ᑕᒪᒃᑯᐊ ᓲᕐᓗ ᐃᓱᒪᒋᓪᓗᒋᑦ 

ᐃᖅᑲᓇᐃᔭᖅᑏᑦ ᐃᒡᓗᖃᕆᐊᖃᖅᖢᑎᓪᓗ ᐊᒻᒪᓗ 
ᑕᒪᒃᑯᐊ ᐊᓯᖏᓐᓄᑦ ᐆᒻᒪᔾᔪᑎᒋᔭᕆᐊᖃᖅᑕᖏᑦ 
ᐊᒻᒪᓗ ᐋᖅᑭᒃᑎᐊᖅᓯᒪᔭᕆᐊᖃᕐᓂᖏᓐᓂ ᑕᒪᒃᑯᓂᖓ 
ᕿᒥᕐᕈᕙᓪᓕᐊᑎᓪᓗᑕ ᓄᑖᕐᓂᑦ ᑖᒃᑯᐊᑦᑕᐅ 
ᐃᓱᒪᒋᔭᕆᐊᖃᕐᒥᒐᑦᑎᒍ.  
 

ᑖᓐᓇ ᒐᕙᒪᒃᑯᑦ ᒫᓐᓇ ᓄᑖᕐᒥᑦ ᓲᕐᓗ 
ᐱᓕᕆᕙᓪᓕᐊᓕᖅᑎᓪᓗᒍ ᑕᐃᒪ 
ᐱᓕᕆᖃᑎᒋᔪᒪᑦᑎᐊᖅᐸᒃᑲ ᓂᕈᐊᖅᑕᐅᖃᑎᒋᓯᒪᔭᒃᑲ 
ᑖᒃᑯᐊ ᓯᕗᒡᒍᔾᔭᐅᔭᕆᐊᓖᑦ ᐋᔩᖃᑎᒋᕙᒡᓗᒋᑦ ᐊᒻᒪᓗ 
ᑕᒪᑐᒥᖓᐃᓛᒃ ᑲᔪᓯᓂᐊᕈᑦᑕ ᓄᓇᕗᒻᒥᐅᑦ ᑕᐃᒪ 
ᐱᔪᒪᓂᖏᓐᓂ ᐱᐅᓂᖅᐹᓂᒃ 
ᐱᓕᕆᓇᓱᑦᑎᐊᕈᓐᓇᕐᓂᐊᕋᑦᑕ ᐱᔨᑦᑎᕋᖅᑕᐅᑎᒡᓗᒋᑦ 
ᐊᒻᒪᓗ ᐃᓕᓴᖅᑕᐅᑎᓪᓗᒋᑦ ᑕᒪᒃᑯᐊ ᐃᓕᓴᖅᑐᑦ.  
 

ᐃᒃᓯᕙᐅᑖᖅ, ᖁᔭᓐᓇᒦᕈᒪᓪᓗᖓ ᐅᒡᓗᒥ 
ᑕᒡᕙᓃᑎᑕᐅᔪᓐᓇᕋᒪ ᐃᓕᓐᓂᐊᖅᑐᓕᕆᔨᒃᑯᓐᓂ 
ᑮᓇᐅᔭᖅᑑᑎᒋᔪᒪᓂᐊᖅᑕᖏᓐᓂ 2010-2011 ᐊᒻᒪᓗ 
ᑭᖑᓂᐊᒍᑦ ᐊᕐᕌᒍᓄᑦ ᑎᓴᒪᓅᓂᐊᖅᑐᖅ. 
ᐊᐱᖅᑯᑎᒃᓴᖃᖅᑐᖃᑐᐊᖅᐸᑦ 
ᑭᐅᓇᓱᕈᓘᔭᕈᓐᓇᕐᓂᐊᖅᑐᖓ, ᐃᒃᓯᕙᐅᑕᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᐹᖅᔪᒃ. 
ᐃᓚᖃᕈᒪᓂᐊᖅᑮᑦ ᐅᕙᒍᑦ ᓵᖓᓃᑎᓪᓗᑎᑦ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, 
ᐃᓚᖃᕈᒪᓂᐊᖅᑐᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓂᕈᐊᖅᑕᐅᖃᑎᒋᓯᒪᔭᒃᑳ 
ᖃᓄᐃᔅᓴᓐᖏᓚᓰ ᑖᓐᓇ ᐃᓚᓕᐅᑎᒃᑲᓐᓂᖅᑲᑦ, 
ᐃᓚᔅᓴᓂᒃᑲᓂᖅᑲᑦ ᐅᓂᒃᑳᖃᑦᑕᕐᓂᐊᖅᑐᓂᒃ 
ᐅᕙᑦᑎᓐᓄᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᖏᕐᖓᑕ. ᐃᖅᓱᖅᑏᑦ, 
ᐃᓯᖅᑎᑲᐃᓐᓇᕈᓐᓇᕈᕕᒋᑦ ᑖᒃᑯᐊ 
ᐃᓚᒋᓂᐊᖅᑕᖏᑦ ᒥᓂᔅᑕᐅᑉ. ᖁᔭᓐᓇᒦᒃ.  

ᑕᐃᒪᖃᐃ, ᒥᓂᔅᑕ ᑕᐹᖅᔪᒃ ᖃᐅᔨᒪᒐᓗᐊᖅᑐᖓ 
ᑖᒃᑯᐊ ᐃᔅᓯᕚᖃᑎᒋᓂᐊᖅᑖᒃᑭᒃ ᐅᕙᑦᑎᓐᓄᑦ  
ᐋᓪᓚᐅᖏᑦᑑᒐᓗᐊᑦ ᑭᓯᐊᓂ ᑲᑎᒪᔾᔪᑎᕗᑦ 
ᐊᑐᖅᑐᑎᒍ ᐃᓕᓴᕆᔭᐅᒋᐊᖃᕐᒥᒻᒪᑕ. ᑖᒃᑯᐊ 
ᑭᒃᑰᒻᒪᖔᑕ ᓇᓗᓇᐃᕈᓐᓇᕈᕕᒋᑦ 
ᖁᕕᐊᓱᑐᐃᓐᓇᕐᓂᐊᕋᓗᐊᕐᒥᔪᒍᑦ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᖅᑐᖅ ᑐᒡᓕᕋ ᑳᑎ 
ᐅᒃᐱᒃ ᐊᒻᒪᓗ ᑖᓐᓇ ᑕᓕᖅᐱᓐᓃᑦᑐᖅ ᒧᕆ Hᐅᐊᓐ 
ᑖᓐᓇ ᓲᕐᓗ ᐊᐅᓚᑦᑎᔨᒋᔭᐅᔪᖅ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᖏᓐᓂᒃ 
ᑎᑎᖅᑲᖏᑦᑎᒍᑦ ᐊᐅᓚᑦᑎᔨᒋᕙᒃᑕᕗᑦ Corporate 
Services. ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᒻᒪᓗ 
ᑐᙵᓱᒋᔅᓯ ᑕᕝᕗᖓᖅᑐᓯ. ᑕᐃᒪ ᑖᒃᑯᐊ 
ᐃᔅᓯᕙᐅᑕᕗᑦ ᑲᑎᒪᔨᕋᓛᓄᑦ 
ᐃᓅᓯᖃᑦᑎᐊᕋᓱᓐᓂᕐᒧᑦ ᓂᓪᓕᑲᐃᓐᓇᕈᒪᔪᔅᓴᐅᒥᒻᒪᑦ 
ᑕᐃᒪ ᒥᔅᑕ ᐊᐅᐸᓗᒃᑐᖅ. ᐱᒋᐊᕈᓐᓇᓯᒻᒥᔪᑎᑦ.  
 
ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐃᒃᓯᕙᐅᑖᖅ (ᑐᓵᔨᑎᒍᑦ) 
ᖁᕕᐊᓱᑉᐳᖓ ᑖᒃᑯᐊ ᐅᖃᐅᓯᖃᕈᓐᓇᕋᒪ 
ᑭᒡᒐᖅᑐᕐᓗᒋᑦ ᓄᓇᖃᑦᑎᐊᓂᕐᒧᑦ 
ᐃᓱᒪᒃᓴᖅᓯᐅᕈᑎᖃᖅᐸᓪᓕᐊᑎᓪᓗᒋᑦ 
ᐃᓕᓐᓂᐊᖅᑐᓕᕆᔨᒃᑯᑦ 2010-11 ᐊᑭᑐᔪᖅᑑᑎᓄᑦ 
ᑮᓇᐅᔭᖅᑑᑎᒃᓴᖏᑦ $12,910,000-ᓂᑦ.  
 
ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ 
ᐊᑭᑐᔫᑎᒃᓴᖏᑦ 2010-2011 ᐃᓚᖃᖅᑐᑦ 
ᑕᓪᓕᒪᓄᑦ ᓄᓇᓕᓐᓄᑦ ᐱᓕᕆᐊᒃᓴᓂᒃ. 7ᖑᓪᓗᑎᒃ 
ᑖᒃᑯᐊ ᓄᓇᓕᖕᓄᑦ ᑐᕌᖓᓂᖃᙱᑦᑐᑦ 
ᐊᕕᒃᑐᖅᓯᒪᓂᕐᒧᓘᓐᓃᑦ. ᒪᓕᒐᓕᐅᖅᑏᑦ 
ᐱᓕᕆᐊᖑᓂᖓ ᐃᓕᓐᓂᐊᕐᕕᒻᒥ ᑭᙵᕐᓂᑦ, 
ᐃᒡᓗᓕᒃ, ᓴᓂᑭᓗᐊᕐᒥᓗ ᐱᐊᓂᒃᑕᐅᓂᐊᕐᖓᑕ 
ᑕᒫᓂ 2010-11 ᐊᕐᕌᒍᐊᓂ. ᒪᓕᒐᓕᐅᖅᑏᑦ 
ᐃᓕᓴᖅᓯᓯᒪᔪᑦ ᐃᓕᓐᓂᐊᕐᕕᒃ ᐋᖅᑭᒋᐊᖅᑕᐅᓂᖏᑦ 
ᐃᖃᓗᖕᓂ ᐊᑕᐅᓯᐅᙱᑦᑐᒥ ᐊᕐᕌᒍᒧᑦ 
ᐱᓕᕆᐊᖑᓂᐊᕐᓂᖓᓂ ᐊᐅᔭᐃᓐᓇᒃᑯᑦ 
ᐃᓕᓐᓂᐊᖅᑐᖃᕈᓐᓃᖅᑎᓪᓗᒍ. 
 
ᒫᓐᓇᐅᔪᖅ ᑕᒪᒃᑯᐊᓕᒫᑦ ᐱᓕᕆᐊᑦ 
ᑲᔪᓯᑦᑎᐊᖅᑑᔮᖅᑐᑦ ᐱᕕᒃᓴᖏᑦ ᒪᓕᒃᑐᒋᑦ  

ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕ  
ᑐᓴᐅᒪᑎᑦᑎᖁᓪᓗᒍ ᓄᓇᓕᒻᒥᐅᓂᒃ ᑕᒪᒃᑯᐊ 
ᑭᖑᕙᕆᐊᖅᐸᑕ ᐊᓯᔾᔨᖅᐸᑕᓘᓐᓃᑦ.  
 
ᐃᒃᓯᕙᐅᑖᖅ, ᐃᓕᓐᓂᐊᕐᕕᓐᓂᑦ ᐃᓚᒋᐊᕈᑕᐅᔪᑦ 
ᓇᐅᔮᓄᑦ ᓄᑖᖑᒻᒪᑦ ᐃᓕᓐᓂᐊᕐᕕᖕᓂᑦ 
ᐱᓕᕆᐊᕆᔭᐅᓂᐊᖅᑐᑦ 2010-11 ᐊᑭᑐᔫᑎᓄᑦ 
$50,000-ᓂᒃ ᓴᓂᕐᕙᐅᔾᔭᐅᓪᓗᓂ 
ᐱᓕᕆᐊᕆᔾᔪᑕᐅᓂᐊᖅᑐᖅ. ᒪᓕᒐᓕᐅᖅᑏᑦ 
ᐅᑉᐱᓱᒻᒪᑕ ᐱᒻᒪᕆᐅᒻᒪᑦ ᑖᒃᑯᐊ ᐱᓕᕆᕕᐅᔪᑦ 
ᑕᐃᒪᓐᓇ ᐱᓕᕆᓂᐊᓕᕌᖓᑦ ᐊᒃᑐᐃᓂᐊᖅᑎᓪᓗᒍ 
ᓄᓇᓕᖕᓂᑦ. 
 
ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᒃ 
ᑐᓴᐅᒪᖃᑎᖃᑦᑎᐊᖁᓪᓗᒍ ᓄᓇᓕᖕᓂᑦ, ᓄᓇᓖᓪᓗ 
ᐃᓕᓐᓂᐊᖅᑐᓕᕆᓂᐅᑉ ᐱᔾᔪᑎᒋᓪᓗᒋᑦ ᑕᒪᒃᑯᐊ 
ᐱᓕᕆᐊᕆᔭᐅᓂᖏᑦ ᐊᓯᔾᔨᖅᑐᖃᖅᐸᓪᓘᓐᓃᑦ 
ᑭᖑᕙᕆᐊᖅᑕᐅᔪᖃᖅᐸᓪᓘᓐᓃᑦ. ᐅᔾᔨᕈᓱᒃᑲᑦᑕ 
ᖃᐅᔨᒪᔭᑦᑎᓐᓂᒃ ᓲᕐᓗ ᐊᓯᖏᓐᓂᒃ ᓄᓇᓕᖕᓂᑦ 
ᓴᓪᓕᕐᓂᑦ ᑖᒃᑯᐊ ᐊᑲᐅᒃᓴᕈᓐᓃᓚᐅᖅᑐᑦ ᑖᒃᑯᐊ 
ᒪᓕᙱᒃᑳᖓᑕ ᐱᓕᕆᕕᐅᔪᑦ ᓱᓂᐊᕐᓂᕋᖅᑕᒥᓂᒃ. 
ᐄ, ᑖᒃᑯᐊ ᓄᓇᓕᖕᓂᓗ ᐅᖃᐅᔾᔨᓚᐅᖅᓱᑎᒃ 
ᑖᒃᑯᓂᖓ ᐅᖃᖃᑦᑕᕆᐊᓖᑦ ᐱᓕᕆᐊᒃᓴᑦ 
ᖃᓄᐃᓕᖓᓕᕐᓂᖓᓂᒃ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᕿᒥᕐᕈᓯᒪᔪᑦ 
ᑐᑭᓯᒋᐊᕈᑎᒃᓴᓂᒃ ᐃᓕᓐᓂᐊᖅᑐᓕᕆᔨᒃᑯᑦ 
ᐊᑐᕈᒪᔭᖏᓐᓂᒃ 2010-11, ᖃᑦᑎᑲᓪᓚᐃᑦ 
ᐃᑲᔪᖅᓱᐃᔾᔪᑕᐅᔪᑦ ᐃᒪᓐᓇ 
ᓇᓗᓇᐃᔭᖅᓯᒪᙱᓗᐊᓚᐅᕐᖓᑕ ᑐᑭᓯᒋᐊᕈᑎᒃᓴᓂᒃ. 
ᑖᒃᑯᐊ ᑲᑎᒪᔨᕋᓛᑦ ᑐᑭᓯᐅᒪᔪᑦ ᖁᔭᓕᔪᓂᓛᒃ 
ᑖᒃᑯᓂᖓ ᐋᖅᑭᒋᐊᕆᒍᓐᓇᕐᓂᖏᓐᓂᒃ 
ᑐᑭᓯᒋᐊᖅᑎᑦᑎᒍᓐᓇᕐᓂᖏᓐᓂᓪᓗ ᑖᒃᑯᐊ 
ᒪᓕᒐᓕᐅᖅᑏᑦ ᖁᕕᐊᓚᐅᖅᑐᑦ ᑐᓂᔭᐅᒐᒥᒃ.  

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓕᓴᖅᓯᓯᒪᕗᑦ 
ᐱᒻᒪᕆᐅᓂᖓᓂᒃ ᐃᓕᓐᓂᐊᕐᓂᖅ ᓯᕗᓂᒃᓴᖓᓄᑦ 
ᓄᓇᕗᑦ. ᐃᓕᓐᓂᐊᕐᕖᑦ ᖃᓄᐃᓕᖓᓂᖏᑦ 
ᐃᓱᒫᓘᑕᐅᒻᒪᑕ ᐃᓄᒋᐊᓗᐊᕐᓂᖏᑦ ᑕᒪᓐᓇ 
ᐊᒃᑐᐃᓂᖃᖃᑦᑕᕐᖓᑦ 
ᐃᓕᓐᓂᐊᖅᑎᐊᕐᓂᐅᒋᐊᖃᖅᑐᓂᒃ. ᒪᓕᒐᓕᐅᖅᑏᑦ 
ᐃᑲᔪᖅᓱᐃᕗᑦ ᒥᓂᔅᑕᒥᒃ ᐃᒪᓐᓇ ᐱᐅᔪᒥᒃ 
ᐃᓕᓐᓂᐊᕐᕕᖃᖁᓪᓗᒋᑦ ᓄᓇᕗᒻᒥ 
ᐃᓕᓐᓂᐊᕐᕕᓕᒫᑦ ᐊᒻᒪᓗ ᕿᒥᕐᕈᖃᑦᑕᖁᓪᓗᒋᑦ 
ᐱᓕᕆᐊᒃᓴᓂᒃ ᑖᒃᑯᐊ ᓇᓗᓇᐃᖅᑕᐅᓯᒪᔪᑦ 
ᑭᖑᕙᕆᐊᖅᑕᐅᓯᒪᔪᓪᓘᓐᓃᑦ ᒫᓐᓇ 
ᐊᑭᑐᔪᖅᑑᑎᒃᓴᓂᒃ. 
 
ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᐃᓕᓴᖅᓯᓯᒪᒋᕗᑦ 
ᐊᓯᖏᓐᓂᒃ ᐱᖁᑎᖅᔪᐊᓂᒃ ᐱᕙᓪᓕᐊᑎᑦᑎᔪᑦ 
ᐃᑲᔪᖅᓱᐃᒐᔭᕐᒪᑕ ᑕᒪᒃᑯᓂᖓ ᐃᓕᓐᓂᐊᕐᓂᕐᒧᑦ 
ᐱᔨᑦᓯᕋᕈᑕᐅᔪᓂᒃ. 
 
ᐆᒃᑑᑎᒋᓗᒍ ᑕᒪᒃᑯᐊ ᓈᒻᒪᒃᑐᓂᒃ ᐃᖅᑲᓇᐃᔭᖅᑏᑦ 
ᐃᓪᓗᖃᖅᑎᑕᐅᒋᐊᖃᕐᓂᖏᑦ ᐃᓕᓴᐃᔩᑦ ᓄᓇᓕᖕᓂ 
ᐃᓕᓐᓂᐊᖅᑎᑦᑎᓂᐊᓕᖅᑐᑦ.  
 
ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᓄᓇᕗᒻᒥ 
ᐃᓪᓗᓕᕆᔨᖅᔪᐊᒃᑯᑦ ᐊᑭᑐᔪᖅᑑᑎᒋᔪᒪᔭᖏᑦ 
ᐃᓚᐅᑎᑦᓯᓂᖏᓐᓂᒃ ᐃᒡᓗᒃᓴᖏᓐᓂᒃ 
ᐃᖅᑲᓇᐃᔭᖅᑎᓄᑦ ᐊᒻᒪᓗ ᓇᓗᓇᐃᔭᐃᓪᓗᑎᒃ 
ᓇᓪᓕᐊᑦ ᓄᓇᓕᒃ ᐱᒋᐊᖃᓗᐊᕐᒪᖔᑦ ᑭᓯᐊᓂ  
ᓇᓗᓇᐃᖅᑕᐅᓯᒪᓐᖏᒻᒪᑦ ᓇᓪᓕᐊᑦ ᐊᓯᖏᑦ 
ᐃᓪᓗᐃᑦ ᐃᓪᓗᑖᖅᑎᑕᐅᓂᐊᕐᖓᑕ 2010-2011 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑐᑦ.  
 
ᐃᒃᓯᕙᐅᑖᖅ, ᐱᓕᕆᕕᐅᑉ 2010-2011 
ᐊᑭᑐᔪᖅᑑᑎᔅᓴᖏᑦ ᐱᖓᓱᓂᑦ ᐱᓕᕆᐊᔅᓴᖃᕐᒪᑦ 
ᕿᒥᕐᕈᓂᕐᒧᑦ ᐱᓕᕆᐊᖑᓂᐊᖅᑐᓂᑦ 
ᖃᕋᓴᐅᔭᖃᕆᐊᖃᕐᒪᖔᑕ, ᑎᒥᒥᒍᑦ ᐱᒡᒐᕈᑎᓖᑦ, 
ᖃᓄᑎᒋᓪᓗ ᑕᒪᒃᑯᐊ ᐋᖅᑭᒋᐊᖅᑕᐅᔪᑦ 
ᐊᑐᕐᓂᐊᕐᒪᖔᑕ 2011 ᑖᓐᓇ ᐊᑭᖃᕐᓂᐊᕐᖓᑦ 
ᐊᑖᓃᕌᖅᔪᑦᑐᒥᑦ $1-ᒥᓕᐊᓐ. ᒪᓕᒐᓕᐅᖅᑏᑦ 
ᐃᓕᓴᖅᓯᓯᒪᔪᑦ ᐃᒪᓐᓇ ᓇᓗᓇᐃᖅᓯᑦᑎᐊᕈᒪᕗᑦ  

ᑕᒪᑐᒧᖓ ᐃᓪᓗᐊᓄᖔᖅ ᓵᑕᐅᔾᔪᑕᐅᒐᔭᖅᑐᖅ 
ᓲᕐᓗ ᑕᒪᒃᑯᓂᖓ ᐅᖁᑉᐸᓪᓕᐊᔪᓂᑦ 
ᐊᓂᖅᑎᕆᔾᔪᑎᓂᑦ ᐊᓂᖅᑎᕆᔾᔪᑏᓪᓘᓐᓃᑦ 
ᐱᐅᓐᖏᑉᐸᑕ. 
 
ᑲᑎᒪᔨᕋᓛᑦ ᖁᕕᐊᓱᒃᐳᑦ ᑖᓐᓇ ᐱᓕᕆᕕᒃ 
ᐱᓕᕆᐊᖃᖅᐸᓕᐊᒻᒪᑦ ᓇᓗᓇᐃᖅᑕᐅᓯᒪᔪᒧᑦ 
ᑭᓐᖒᒪᒋᔭᐅᔪᓂᑦ. ᑕᒪᓐᓇ ᐊᔪᕐᓇᖃᑦᑕᕐᖓᑦ 
ᖃᐅᔨᓴᖅᑕᐅᓚᐅᕋᓂ. ᒪᓕᒐᓕᐅᖅᑏᑦ, 
ᐊᑲᖅᓴᖏᒻᒪᑕ ᐊᖏᕈᑎᖃᕆᐊᔅᓴᖅ $3-ᒥᓕᐊᓐᓂᑦ 
ᑐᑭᓯᒋᐊᕈᑎᔅᓴᖃᖅᑎᓐᓇᒍ ᓱᓇᒧᑦ ᑖᒃᑯᐊ 
ᑮᓇᐅᔭᐃᑦ ᓱᓇᒥ ᓴᖅᑭᑦᑎᓂᐊᕐᒪᖔᑕ ᐊᕐᕌᒍᒥ. 
ᑖᒃᑯᐊ ᐃᓚᖃᖅᑐᑦ ᐃᓗᐃᒃᑲᓂᑦ ᑮᓇᐅᔭᓂᑦ 
ᒥᑭᔫᑎᐅᓂᖅᓴᓄᑦ ᐊᑭᑐᔪᓄᑦ ᐱᓕᕆᔾᔪᑕᐅᓂᐊᖅᑐᑦ 
ᑕᒪᒃᑯᐊ ᖃᓄᑎᒋ ᐊᑐᕈᓐᓇᕐᒪᖔᑕ ᐃᓕᓐᓂᐊᕐᕖᑦ 
ᕚᓯᖁᑎᖏᑦ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑎᓕᐅᕆᕗᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐱᓕᕆᖃᑎᖃᖁᓪᓗᒋᑦ 
ᓄᓇᓖᑦ ᒐᕙᒪᓕᕆᔨᖏᓐᓂ ᑖᒃᑯᐊ 
ᑲᑎᖅᓱᐃᖃᑦᑕᖅᑐᑦ ᐱᓕᕆᐊᖃᖃᑦᑕᖅᑐᑎᓪᓗ 
ᑐᑭᓯᒋᐊᕈᑎᔅᓴᓂᑦ ᒐᕙᒪᒃᑯᑦ ᐱᖁᑎᖅᔪᐊᖏᓐᓂ 
ᓲᕐᓗ ᐃᓕᓐᓂᐊᕕᓐᓂ ᐋᓐᓂᐊᕕᓂᓪᓗ. 
ᒪᓕᒐᓕᐅᖅᑏᑦ ᑐᓴᖅᑎᑕᐅᒍᒪᓂᐊᕐᖓᑕ 
ᓇᓗᓇᐃᖅᓯᔾᔪᑎᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ 
ᑕᒪᓐᓇ ᐊᑭᑐᓗᐊᖁᓇᒍ ᐃᔾᔪᐊᖅᑕᐅᖁᓇᒍᓗ.  
 
ᐃᒃᓯᕙᐅᑖᖅ, ᑕᕝᕙ ᐃᓱᓕᔾᔪᑎᒋᕙᒃᑲ 
ᒪᑐᐃᖅᓯᔾᔪᑎᒃᑲ 2010-2011 
ᐱᖁᑎᖅᔪᐊᓕᕆᔾᔪᑎᔅᓴᖏᑦ ᐃᓕᓐᓂᐊᖅᑐᓕᕆᔨᒃᑯᑦ. 
ᓇᓗᓐᖏᓚᖓ ᑖᒃᑯᐊ ᒪᓕᒐᓕᐅᖅᑏᑦ 
ᐊᐱᖅᑯᑎᔅᓴᖃᕐᓂᐊᒥᒻᒪᑕ ᐅᖃᐅᓯᔅᓴᖃᕐᓗᑎᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 
ᐱᒋᐊᓚᐅᓐᖏᓂᑦᑎᓐᓂ ᑖᒃᑯᐊ  



ᐊᐃᑉᐱᖅ, ᑎᓯᐱᕆ 1, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐃᖅᑲᐃᑎᒋᐊᒃᑲᓐᓂᕈᒪᔭᒃᑲ 
ᓂᕈᐊᖅᑕᐅᖃᑎᒋᓯᒪᔭᒃᑲ, ᐊᑐᒐᕗᑦ 77(1) ᐊᑐᓂ 
ᖁᓕᓂᒃ ᑎᑦᑖᓂᒃ ᐅᖃᕐᕕᖃᕈᓐᓇᕐᓂᐊᕋᔅᓯ ᐊᒻᒪᓗ 
ᑖᓐᓇ ᐊᑐᒐᕗᑦ 77(2) ᐃᓱᒪᖅᓲᑎᒋᑦᑎᐊᕐᓂᐊᕋᔅᓯ 
ᓇᓕᖅᓯᑐᐃᓐᓇᖅ ᓂᓪᓕᑲᓐᓂᕈᒪᒍᔅᓯ ᑭᓯᐊᓂᑦᑕᐅᖅ 
ᐃᖅᑲᐅᒪᓂᐊᖅᑯᓯ. ᐊᑕᓐᖏᑦᑎᐊᕐᓗᓯ 
ᓂᓪᓕᖅᑎᒐᓱᓐᓂᐊᕐᒥᒐᔅᓯ ᐊᒻᒪᓗ ᐊᑕᖏᑦᑎᐊᖅᑐᓯ 
ᓂᕈᐊᖅᑕᐅᖃᑎᒋᓯᒪᔭᒃᑲ ᑕᒪᒃᑯᓂᖓ ᐃᓗᓕᖏᓐᓂ 
ᐊᐱᖅᓱᕈᒪᓂᐊᕈᔅᓯ ᒪᒃᐱᖅᓯᖃᑦᑕᓕᕈᑦᑕ ᑕᐃᑰᓇ 
ᐊᐱᖅᓱᖃᑦᑕᕈᓐᓇᓂᐊᕐᒥᒐᔅᓯ.  
 
ᓇᓕᖅᓯᑐᐃᓐᓇᖅ ᓂᓪᓕᑲᐃᓐᓇᕈᒪᕕᓰ ᑖᒃᑯᓄᖓ 
ᐅᖃᐅᑕᐅᕋᑖᖅᑐᓄᑦ? ᒥᔅᑕ ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ 
ᐃᒃᓯᕙᐅᑖᖅ ᐊᑕᓂᐅᒐᕕᑦ ᒫᓐᓇ ᑐᑭᓯᕗᖓ. 
ᖁᔭᓐᓇᒦᖅᐸᕋ ᒥᓂᔅᑕ ᑖᒃᑯᓄᖓ 
ᐅᖃᐅᓯᕆᖅᑲᐅᔭᖏᓐᓄᑦ ᐃᓕᓴᖅᓯᓯᒪᑦᑎᐊᖅᑰᕐᒪᑦ 
ᐊᒥᓱᓐᖑᐸᓪᓕᐊᖕᒪᑕ ᓄᓇᕗᒻᒥ ᐃᓕᓐᓂᐊᖅᑐᑦ 
ᐊᒥᓱᓐᖑᖅᐸᓪᓕᐊᓂᐊᖦᖢᑎᓪᓗ ᐊᒻᒪᓗ ᐊᖏᔪᐊᓗᒻᒥ 
ᖁᔭᓐᓇᒦᖅᖢᒍ ᓇᐅᔮᓐᖒᖅ, 
ᑕᒻᒪᖅᓯᒪᓐᖏᒃᑲᓗᐊᖅᐸᖅᑲᐃ ᐅᓇᖃᐃ Resolute 
Bay ᓚᓯᒪᓐᖏᑦᑑᒐᓗᐊᕐᖓᐃ ᐅᕝᕙᓗᑭᐊᖑᓇ 
ᑕᒻᒪᖅᓯᒪᒻᒥᔪᖅ, Repulse Bay ᓚᓯᒪᒻᒪᑦ Tusarvik 
School - ᓚᓯᒪᒻᒪᑦ ᐊᓯᐊᒎᖅᓯᒪᓐᖏᑐᔅᓴᐅᒻᒪᑦ. 
ᖁᔭᒋᕙᕋ ᐊᒃᓱᐊᓗᒃ ᐊᒻᒪᓗ ᓇᐅᔮᓂᑦ ᓇᐅᔮᕐᒥᐅᑦ 
ᐃᓕᑕᕆᔪᒪᕙᒃᑲ. 
 
ᐃᓕᓐᓂᐊᖅᑑᑎᖏᓐᖒᖅ ᑕᒫᓂ 263 ᐅᖓᑖᓃᓕᕐᒪᑕ 
ᐊᓪᓛᒃ 272 ᑲᒪᓯᑦᑎᐊᖅᑐᒥᓈᓘᒻᒪᑕ 
ᐃᓕᓐᓂᐊᕆᐊᖅᑐᑦᑎᐊᕚᓘᒻᒪᑕ ᐊᖏᔪᖅᑳᖑᔪᑦ 
ᐃᓕᓐᓂᐊᖁᔨᔪᑦ ᖁᔭᓐᓇᒦᖅᖢᒋᑦ ᐅᐱᒋᓪᓗᒋᑦ 
ᓴᕆᒪᒋᓪᓗᒋᑦ ᐊᒻᒪᓗᖃᐃ ᐃᓕᓐᓂᐊᕕᒻᒥ ᓴᓇᔪᐃᑦ. 
ᑖᓐᓇ ᖁᔭᓐᓇᒦᕐᓂᖅ ᒫᓂ ᐃᓗᐊᓂ. 
ᐅᖃᐅᓯᔅᓴᖃᓗᐊᓐᖏᒃᑲᓗᐊᕋᒪ, ᑕᐃᒃᑯᐊ ᒪᒃᐱᖅᑐᒐᐃᑦ 
ᐅᖃᐅᓰᑦ ᓈᓴᐅᑏᑦ ᓴᖅᑭᐸᓪᓕᐊᓕᖅᐸᑕ 
ᐊᐱᖅᓱᕕᔅᓴᖃᓛᖅᑐᔅᓴᐅᒐᓗᐊᖅᐳᖓ. ᖁᔭᓐᓇᒦᖅᐸᒋᑦ 
ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ ᖁᔭᓐᓇᒦᖅᐸᕋ 
ᓴᓇᔨᖁᑎᖏᓪᓗ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. 
ᖁᕕᐊᓱᕝᕕᓕᐅᖅᑐᖃᕙᓗᓕᕇᓐᖓᑦ. OK, ᒥᔅᑕ 
ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊᓗ 
ᑕᒡᕙᓃᑦᑐᐃᑦ ᒥᓂᔅᑕ ᑕᐹᖅᔪᒃ 
ᐃᖅᑲᓇᐃᔭᖅᑎᖏᓪᓗ ᖁᔭᓐᓇᒦᓪᓗᐃᓪᓛᖅ ᒥᓂᔅᑕ 
ᑕᐹᖅᔪᒃ ᓴᓪᓕᕐᒨᖓᐅᓯᒪᒍᓐᓇᓚᐅᕐᒪᑦ. ᓴᓪᓕᐅᑉ  

ᐃᓕᓐᓂᐊᕐᕕᑦᑖᕈᒪᓯᒪᓂᕆᔭᖓ ᑖᓐᓇ 
ᓇᓗᓇᐃᑐᐃᓐᓇᖅᐸᕋ. 
ᖁᔭᓐᓇᒦᒃᑲᓐᓂᑐᐃᓐᓇᖅᐸᒋᑦ.  
 
ᐅᑯᐊ ᒪᑉᐱᒐᖓᓂ 2, ᐅᒃᑯᐃᖅᓯᔾᔪᑎᒋᖅᑲᐅᔭᖓ 
ᒥᓂᔅᑕ, ᐃᓕᓐᓂᐊᖅᑐᐃᑦ ᓇᓗᓇᐃᔭᖅᓯᒪᔪᑦ 
ᕿᑎᕐᒥᐅᓂᑦ, ᑭᕙᓪᓕᕐᒥ ᐊᒻᒪ ᕿᑭᖅᑕᓂ, ᑖᒃᑯᐊ 
ᓈᓴᐅᑏᑦ ᖃᓄᑭᐊᖅ ᓄᑕᐅᑎᒋᕙᑦ? ᓴᓪᓕᕐᒥ 
ᑲᑎᒪᓪᓗᑕ ᓄᑕᐅᓐᖏᑦᑐᓂᑦ ᓈᓴᐅᑎᓂᒃ 
ᐃᓕᓐᓂᐊᕐᕕᑦᑖᕋᓱᐊᕈᑎᒋᔭᕗᑦ 
ᐊᑐᖅᑐᒥᐅᓂᓐᖏᒃᑲᓗᐊᕐᒪᖔᖅᓯᒪᓐᓇᓕᓚᐅᕐᒪᑦ 
ᐃᓕᓲᓯᐅᔪᐃᑦ Vice-principal-ᖑᔪᖅ 
ᑕᐃᑲᓃᖃᑕᐅᑎᒡᓗᒍ ᓈᓴᐅᑎᖏᑦ 
ᖁᕝᕙᓯᓐᓂᖅᓴᐅᓂᕋᓚᐅᕋᓗᐊᕐᒪᒋᑦ ᑕᐃᒃᑯᐊ 
ᐅᓐᓂᖅᑑᑕᐅᔪᒥᓂᕐᓂᑦ. ᑖᒃᑯᐊ ᓄᑖᖑᒻᒪᖔᑕ 
ᓈᓴᐅᑏᑦ ᐊᑐᖅᑕᐅᔪᐃᑦ ᐃᓛᒃ ᓄᑖᐸᓗᒻᒪᖔᑕ 
ᑐᑭᓯᖅᑳᕈᒪᔪᖓ? ᐃᒃᓯᕙᐅᑕᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᑦ. ᑖᒃᑯᓄᖓ 
ᓂᓪᓕᐅᑎᔅᓴᐃᑦ. ᒥᔅᑕ ᐊᕐᕚᓪᓗᒃ. ᒪᒥᐊᓇᖅ. 
ᑭᐅᓇᓱᑲᐃᓐᓇᕈᓐᓇᖅᑭᐅᒃ ᒥᓂᔅᑕ ᑕᐹᖅᔫᒃ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑕᐃᒃᑯᐊ ᐃᓛᒃ 
ᑐᑭᓯᓪᓗᒍ ᓰᑏᑉᐱᕆ 2009-ᒧᑦ ᑖᒃᑯᐊ ᓲᕐᓗ 
ᑭᖑᓪᓕᖅᐹᑦ ᓈᓴᐅᑎᑦ ᑖᒃᑯᐊ ᒪᓕᑦᑕᐅᓯᒪᔪᑦ. 
ᑕᐃᒪᓐᓇ ᑐᑭᓯᓪᓗᖓ. ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓛ 
ᓴᓪᓕᕐᒦᑦᑎᓪᓗᒍ ᒥᓂᔅᑕ ᑐᑭᓯᓇᒃᑲᓐᓂᓕᓚᐅᕐᒪᑦ 
ᐊᒥᓲᒐᓗᐊᑦ ᐃᓱᒪᒋᔭᒃᓴᐅᔭᕆᐊᖃᖃᑦᑕᖅᑐᑦ 
enrollment ᑖᓐᓇ ᐱᒻᒪᕆᐊᓘᖃᑕᐅᓪᓚᕆᓐᓂᕐᒪᑦ 
ᐃᓕᓐᓂᐊᕐᕕᑦᑖᕈᒪᓇᓱᓐᓂᐊᖅᑎᓪᓗᒋᑦ ᓇᐅᔮᓄᑦ 
ᑕᐃᓐᓇ ᐅᖃᐅᑕᐅᓯᒪᔪᖅᑕᐅ ᐆᑦᑑᑎᒋᓗᒍ. 
 
ᑕᒪᓐᓇ ᑐᓐᖓᕕᒋᔭᐅᖃᑦᑕᖅᑐᒥᓂᐅᔮᓚᐅᕐᒪᑦᑕᐅ 
ᐃᓕᓐᓂᐊᕐᕕᑦᑖᕋᓱᓐᓂᐊᖅᑐᐃᑦ 
ᐃᓕᓐᓂᐊᖅᑐᖃᑎᖃᑦᑎᐊᓐᖏᓐᓂᖅᑎᓪᓗᒋᑦ ᐊᕐᕌᒍᒥ 
ᓇᓪᓕᐊᓐᓂᑐᐃᓐᓇᖅ ᓲᕐᓗ ᓈᓴᐅᑦ 
ᐊᑐᖅᑕᐅᔪᒥᓂᐅᑎᓪᓗᒍ ᐊᕐᕌᒍᐃᑦ ᐃᓚᐃᓐᓇᖏᓐᓂ 
ᖁᕝᕙᓯᓐᓂᖅᓴᐅᔪᓐᓇᕋᓗᐊᖅᑎᓪᓗᒍ ᑖᓐᓇ 
ᐃᓕᓐᓂᐊᕐᕕᑦᑖᕈᒪᒐᓱᐊᕋᔭᖅᑐᓄᑦ ᐊᒃᓱᐊᓗᑦᑕᐅ 
ᐊᑦᑐᐃᓂᖃᕈᓐᓇᓲᖑᓐᓂᖓᓂ ᐅᔾᔨᖅᓴᓚᐅᖅᖢᓂ 
ᑖᓐᓇ ᐊᐱᖅᑯᑎᒋᓗᐊᖅᑲᐅᒐᒃᑯ ᑖᓐᓇ ᐱᔾᔪᑎᒋᓪᓗᒍ. 
ᐊᒻᒪ ᐅᓇ ᒪᑉᐱᒐᖓᓂ 4, ᐃᓄᒃᓱᒃ High School-ᒥᑦ 
ᐅᖃᐅᓯᖃᖅᑐᖓ ᓄᑕᐅᓯᓕᖅᑕᐅᒐᔭᕐᓂᖓᓂ 
ᑭᓐᖓᕐᓂᑦ ᑕᒻᒪᖏᒃᑯᒪ? ᐃᒃᓯᕙᐅᑕᖅ, 
ᐊᐱᕆᔪᒪᒻᒥᔪᖓ ᓄᓇᕗᑦ ᐃᓗᐊᓂ 
ᐃᓕᓐᓂᐊᕐᕕᓂᖃᐃ asbestos- 

ᖃᐅᖅᑐᖅᑕᖃᕐᓂᖅᐸ? ᑕᒡᕙᓂ 
ᑕᐃᒪᐃᑦᑐᖅᑕᖃᖅᑐᒥᓂᖅᔫᔮᕐᖓᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 
ᖃᐅᔨᒪᑦᑎᐊᕆᑦ ᐃᓱᒪᖅᓱᕈᓐᓇᑦᑎᐊᕋᕕᑦ 10-ᒥᓂᔅ 
ᐃᓗᐊᓂ. ᓇᓪᓕᑭᑕᕈᒪᒐᓗᐊᕈᕕᒋᑦ ᑖᒃᑯᐊ 
ᐊᐱᖅᑯᑏ ᐃᓱᒪᖅᓲᑎᒋᓯᓐᓈᕐᒥᔭᑎᑦ. ᒥᓂᔅᑕ 
ᑕᐹᖅᔪᒃ ᑭᐅᓇᓱᒍᓐᓇᖅᑭᒋᑦ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᓐᓇ ᑐᖓᓕᓐᓄᑦ 
ᑭᐅᔭᐅᑎᓐᓂᐊᖅᑕᕋ, ᐃᒃᓯᕙᐅᑕᖅ, 
ᑕᐃᒪᐃᓐᓇᐃᑦᑐᖅᑕᖃᕐᒪᖔᖅ ᐃᓕᓐᓂᐊᕐᕕᓐᓂᑦ. 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᔅ ᐅᑉᐱᒃ, ᑭᐅᒋᐊᕈᓐᓇᖅᑮᑦ? 
 
ᒥᔅ ᐅᑉᐱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᒪᕐᕉᒃ 
ᖃᐅᔨᓯᒪᓕᖅᑕᕗᑦ ᐃᓕᓐᓂᐊᕐᕖᒃ asbestos-
ᖃᓕᖅᑑᒃ ᖃᐅᔨᓴᖅᑕᐅᖃᑦᑕᖅᓯᒪᓪᓗᑎᒃ. ᐊᓯᖏᓐᓂ 
ᖃᐅᔨᒪᔭᖃᒃᑲᓂᓐᖏᑦᑐᖓ ᐃᓕᓐᓂᐊᕐᕕᓐᓂᒃ 
ᑕᐃᒪᐃᑦᑐᖃᖅᑐᓂᒃ. ᑕᐃᒃᑯᐊ Special, ᑕᐃᒃᑯᐊ 
facilities assessment-ᖑᓂᕋᖅᑕᕗᑦ, ᑕᐃᒃᑯᐊ 
ᑲᔪᓯᓐᓂᖃᓕᖅᑲᑕ ᑕᒪᒃᑯᐊ ᐃᓕᓐᓂᐊᕐᕕᓕᒫᑦ 
ᖃᐅᔨᓴᖅᑕᐅᓂᐊᖅᑐᑦ. ᑖᒃᑯᐊ 
ᐃᓗᐊᓃᖃᓯᐅᑎᓂᐊᕆᓪᓗᑎᒃ 
ᑕᐃᒪᐃᑦᑐᖅᑕᖃᓐᖏᒃᑲᓗᐊᕐᒪᖔᑕ.  
 
ᐃᓄᒃᓲᑉ ᐃᓕᓐᓂᐊᕐᕕᖓᑦ ᐆᒃᑑᑎᒋᙳᐊᕐᓗᒍ ᑖᓐᓇ 
40-ᓂᒃ ᐊᕐᕌᒍᓂᒃ ᐱᑐᖃᐅᓂᖃᕐᒪᑦ ᐊᒻᒪᓗ ᑖᓐᓇ 
ᐊᐃᑉᐸᖓᑦᑕᐅᖅ ᐃᓄᒃ ᑲᓐᓇᐃᓛᒃ ᓇᑲᓱᒃ school 
ᑕᐃᒪᐃᓚᐅᕆᓪᓗᓂ ᑖᒃᑯᐊ ᒪᕐᕉᒃ 
ᐱᑐᖃᐅᓂᖅᐹᖑᖃᑕᐅᒻᒪᑎᒃ ᓄᓇᕗᓕᒫᒧᑦ. 
ᑕᐃᔅᓱᒪᓂᓗ asbestos 
ᐊᑐᖅᑕᐅᒐᔪᓐᓂᖅᓴᐅᓚᐅᕐᖢᓂ. 
 
ᒫᓐᓇ ᐊᑐᖅᑕᐅᕙᒐᓂ ᐃᓕᓐᓂᐊᕐᕕᓂᒃ ᓄᑖᓂᒃ 
ᓴᓇᔭᕌᖓᑦᑕ. ᑭᓯᐊᓂ ᑖᓐᓇ 
ᖃᐅᔨᓴᖅᔪᑎᒋᓂᐊᖅᑕᕗᑦ ᑕᐃᒃᑯᐊ 
ᐃᓕᓐᓂᐊᕐᕕᓕᒫᑦ ᕿᒥᕐᕈᓕᕈᑦᑎᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑕᒪᓐᓇᖃᐃ ᓱᖅᑯᐃᑕᐅᑦᑎᐊ 
ᐃᓄᑦᑎᑐᑦ asbestos ᐊᑎᖃᖅᑎᑕᐅᙱᒻᒪᑦ  

ᑕᒪᓐᓇ ᖃᐅᔨᒪᔭᐅᒐᓚᑦᑐᖅ ᐋᓐᓂᐊᑖᕈᑕᐅᓲᖅ 
ᓂᐅᓗᐊᖃᑦᑕᖅᑐᒍ ᖃᓪᓗᓈᓄᑦ 
ᖃᐅᔨᒪᔭᐅᑦᑎᐊᖁᒐᒃᑯ ᐃᓄᑦᑎᑐᑦ 
ᖃᓪᓗᓈᑎᑑᕈᓐᓇᖏᑦᑐᑯᓗᓐᓄᑦ ᑖᓐᓇ 
ᓇᓗᓇᐃᕆᐊᕈᒪᑐᐃᓐᓇᕋᑖᖅᑕᕋ. 
 
ᒥᔅᑕ ᓂᖏᐅᖓᓐ ᓂᓪᓕᑲᓐᓂᕈᒪᕕᑦ? ᑕᐃᒫᖅᑐᖅ. 
ᓇᓕᖅᓯ ᓂᓪᓕᑲᓐᓂᕈᒪᕕᓯ ᑖᒃᑯᓄᖓ 
ᐅᖃᐅᓯᐅᖅᑲᐅᔪᓄᑦ? 
 
ᑕᕝᕗᖓ ᒪᑉᐱᖅᑐᒐᑦᑎᓐᓅᕈᒪᓕᕐᖓᑕ ᑖᒃᑯᐊ 
ᓇᓕᐊᑐᐃᓐᓇᖅ ᑕᕝᕙ ᕿᒥᕐᕈᔪᓐᓇᓯᒻᒥᔪᒍᑦ 
ᓵᒋᐊᕈᑦᑎᒍ ᑖᓐᓇ ᒪᑉᐱᒐᖅ E-3. ᑖᒃᑯᐊ ᑲᑎᑦᑐᒋᑦ 
$12,910,000 ᐊᑭᑐᔪᖅᓯᐅᑏᑦ 
ᐃᓕᓐᓂᐊᖅᑐᓕᕆᔨᒃᑯᓃᙶᑐᑦ ᑖᒃᑯᐊ 
ᐃᓗᓕᕋᓛᖏᑦ ᒪᑉᐱᒐᕐᓂᑦ E-4 and E-5, ᑖᒃᑯᐊ 
ᐅᖃᐅᓯᕆᔪᓐᓇᓯᒻᒥᔭᕗᑦ. ᓇᓕᖅᓯᑐᐃᓐᓇᖅ 
ᑖᒃᑯᓄᖓ ᐊᐱᕆᔪᒪᔪᖃᖅᑳ? ᒪᑉᐱᒐᕐᓄᑦ? Okay 
ᐃᓵᔅᓯᒪᔪᖃᙱᒻᒪᑦ. ᑖᒃᑯᐊ ᑲᑎᑦᑐᒋᑦ 
ᐊᑐᖅᑕᐅᔪᒪᔪᑦ ᐊᑭᑐᔪᖅᓯᐅᓯᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᑦᑐᒋᑦ 
$12,910,000 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: Okay. ᑕᐃᒫᒃ ᑖᒃᑯᐊ ᑐᒻᒪᑕ, 
ᑲᑎᑦᑐᒋᑦ ᐃᓕᓐᓂᐊᖅᑐᓕᕆᔨᒃᑯᓃᙶᖅᑐᑦ. 
ᒪᒥᐊᓇᖅ, ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐅᖃᐅᓯᕆᓇᓱᒃᑕᕕᖅᑲᐃ ᒥᒃᓵᓄᑦ 
ᐱᐊᓂᙱᐊᖅᔪᓐᓂᕐᓂ, ᐃᓛᒃ ᑕᐃᒪᙵᑦ 
ᐱᒋᐊᓚᐅᕋᑦᑕ ᐃᓕᓐᓂᐊᕐᕕᓕᐅᙱᓐᓂᖅ 
ᐃᓕᓐᓂᐊᕐᕕᓕᐅᕈᓐᓃᖅᐸᓪᓕᐊᖅᑰᔨᒐᑦᑕ ᐊᒻᒪᓗ 
ᐅᖃᖃᑦᑕᓚᐅᖅᓯᒪᓪᓗᑕ ᐃᓕᓐᓂᐊᕐᕕᓐᓂᒃ 
ᐊᖏᓗᐊᖅᑐᐊᓗᓐᓂᒃ ᐱᖃᕈᒪᙱᑦᑐᒍᑦ.  
 
ᐃᓱᒪᒃᓴᖅᓯᐅᖅᓯᒪᓕᕐᒪᖔᑦᓯ ᓲᕐᓗ ᒫᓐᓇ 
ᒥᑦᑎᒪᑕᓕᒃ ᐆᒃᑑᑎᒋᓗᒍ ᐃᓕᓐᓂᐊᖅᑐᑦ Grade 
ᐃᓛ kindergarten-ᒥ grade 6-ᒧᓐ, grade 5-
ᒧᓪᓗᑭᐊᖅ ᐊᒻᒪ ᑕᐃᒃᑯᐊ junior middle school-
ᒦᑦᑐᐃᑦ high school-ᒨᖅᑕᐅᖃᑦᑕᕐᒥᒻᒪᑕ 
ᑕᒡᕙᙵᑦ middle school-ᒥᑦ grade 7-ᒥᒃ 
grade 12-ᒧᑦ high school-ᒥᒃᖢᑎᒃ. 
ᖃᐅᔨᖃᑦᑕᖅᓯᒪᓪᓗᑕᓗ ᓄᓇᓖᑦ ᐃᓕᓐᓂᐊᕐᕖᑦ  

ᐊᒥᓱᓗᐊᓂᒃ ᐃᓄᖃᓕᕌᖓᒥᒃ 
ᐱᑦᑎᐊᖃᑦᑕᐅᑎᖃᑦᑕᕈᓐᓃᓲᖑᒻᒪᑕ. 
 
ᐊᒡᓛᒃ ᐊᖏᔪᖅᑳᖏᑦ ᐅᐸᒍᑎᓯᒪᔭᕆᐊᖃᓕᓲᑦ 
ᓴᐳᔾᔨᓯᒪᓇᓱᒃᓱᑎᒃ ᕿᑐᕐᖓᒥᓐᓂᒃ, 
ᐃᓱᒪᖅᓴᖅᓯᐅᖅᓯᒪᒻᒪᖔᔅᓯ 
ᐊᖏᓕᖅᐸᓪᓕᐊᔪᐊᓗᑐᐃᓐᓇᐅᖏᓪᓗᒍ 
ᐃᓕᓐᓂᐊᕐᕖᑦ middle school ᐃᖃᓗᒻᒥᐅᑎᑐᑦ 
ᐃᓛᒃᑯᑦ ᐃᓕᓐᓂᐊᕐᕕᒃᑖᖅᐸᓪᓕᐊᔪᓐᓇᕋᔭᕐᒪᖔᑕ 
ᓄᓇᓕᖕᓂ ᓲᕐᓗ ᒥᑦᑎᒪᑕᓕᒻᒥ. 
 
ᐅᓇ ᐊᐱᖅᑯᓯᒋᔭᕋ, ᐃᒃᓯᕙᐅᑖᖅ, ᐱᔾᔪᑎᒋᓗᐊᕐᖢᒍ 
ᑕᒪᒃᑯᐊ ᐊᑯᓐᓂᖅᓱᖅ ᐃᓛᒃ ᐊᖏᔪᑯᓘᓚᐅᕐᖢᑎᒃ 
elementary school-ᒥᒃ ᐃᓕᓐᓂᐊᖅᑐᑦ 
ᐊᖏᓛᑯᓘᓚᐅᖅᑐᑎᒃ middle school-ᖑᓪᓗᓂ 
high school-ᒨᖅᑕᐅᒐᒥᒃ 
ᒥᑭᓛᖑᓯᑳᓪᓚᒃᑐᑯᓘᓪᓗᑎᒃ ᐃᓚᖏᑦ 
ᓇᓕᒥᒃᓱᕆᐊᖃᖅᑐᑎᓪᓗ ᓴᙱᓂᖏᓐᓄᑦ. 
 
ᐅᖃᓪᓚᓂᖏᓐᓄᓪᓗ ᐊᑲᐅᖃᑦᑕᖅᑰᖏᒻᒪᑦ 
ᓅᑳᓪᓚᓗᐊᖑᒻᒪᑦ ᑖᓐᓇ, ᐃᓱᒪᒃᓴᖅᓯᐅᖅᓯᒪᒻᒪᖔᑕ 
middle school-ᒥᒃ 
ᐃᓕᓐᓂᐊᕐᕕᑦᑖᖅᐸᓪᓕᐊᖔᕈᓐᓇᕋᔭᕐᒪᖔᑕ 
ᓯᕗᓂᒃᓴᑎᓐᓂ ᓲᕐᓗ ᒥᑦᑎᒪᑕᓕᒃᑎᑐᑦ ᐊᒃᑎᒋᔪᓂᒃ 
ᓄᓇᓕᖕᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᓗᒃ. ᒥᓂᔅᑕ 
ᑕᐹᖅᔪᒃ ᑭᐅᓇᓱᒍᓐᓇᖅᑮᑦ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐃᓛᒃ ᑖᓐᓇ ᒪᓕᒐᖅᑖᓵᖅ 
ᐃᓕᓐᓂᐊᖅᑐᓕᕆᓂᒃᑯᓐᓄᑦ ᒪᓕᒐᖅᑖᓵᖅ ᓲᕐᓗ 
ᑖᔅᓱᒧᖓ ᓵᑉᐸᓪᓕᐊᓂᖅᓴᐅᓂᐊᕋᑦᑕ ᐊᕐᕌᒍᓄᓪᓗ 
ᐱᖓᓱᓄᑦ ᑖᓐᓇ ᐊᑐᓕᖅᑕᐅᑎᓐᓇᓱᓐᓂᐊᕐᖢᑎᒍ. 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 
ᑕᑎᖃᕐᓂᖅᓴᐅᓇᓱᐊᕐᓂᐊᕋᑦᑕ ᑕᒪᑐᒪᓂ. 
ᓲᕐᓗ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, 
DEA-ᖑᓂᕋᖅᑕᐅᔪᑦ ᓄᓇᓕᖕᓂ ᑲᑎᒪᔩᑦ.  

ᑕᒪᒃᑯᓇᓐᖓᑦ ᓲᕐᓗ ᑐᒃᓯᕋᕐᕕᐅᓐᓂᕈᑦᑕᓘᓐᓃᑦ 
ᕿᒥᕐᕈᔪᒪᑦᑎᐊᒻᒪᕆᑦᑐᒍᑦ ᑕᒪᒃᑯᐊ ᓲᕐᓗ ᑕᐃᒃᑯᐊ 
ᐱᓕᕆᖃᑎᒋᖔᕈᒪᓪᓗᑎᒍ ᐊᒻᒪᓗ 
ᖃᓄᖅᑑᖃᑎᒋᖔᕈᒪᓪᓗᑎᒍ ᑕᒪᒃᑯᓂᖓ 
ᐸᕐᓇᐸᓪᓕᐊᓂᐊᖅᑎᓪᓗᑕ ᐃᓕᓐᓂᐊᕕᔅᓴᓂᑦ 
ᓄᑖᓂᓪᓗ ᐊᓯᖏᓂᓪᓗ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ 
ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐃᑉᐸᖓᓂᑦᑕᐅᖅ ᐊᐱᖅᑯᑎᒐ ᒥᓂᔅᑕ 
ᐅᐊᑦᑎᐊᕈᒃᑲᓐᓂᖅ ᑭᐅᔪᓐᓇᖃᐅᓐᖏᒻᒪᑦ 
ᐊᐱᖅᑯᑎᒋᖅᑲᐅᔭᕋᓗᐊᓐᓄᑦ 
ᖃᐅᔨᒋᐊᕐᓂᐊᕐᓂᕋᖅᑲᐅᒻᒪᒍ. ᒫᓐᓇ 
ᐊᑲᐅᓂᖅᓴᐅᕙᓪᓚᐃᓕᕐᒪ. ᑖᒃᑯᐊᖃᐃ 
ᐃᖅᑲᓇᐃᔭᖅᑎᖏᓪᓗ ᑭᐅᔪᓐᓇᓂᐊᖅᑑᒃ. 
ᐃᓕᓐᓂᐊᕐᕕᐅᔫᒃ ᒪᕐᕉᓐᓂᒃ ᕚᓯᑖᕈᒪᓚᐅᕐᖓᑕ 
ᐅᓯᑲᖅᑕᐅᑏᓐᓂᒃ ᒥᑭᔫᓐᓂᒃ, ᓱᒻᒪᑦ ᐊᑕᐅᓯᑐᐊᕐᒥ 
ᐱᓚᐅᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒪᓕᑦᑐᒍ ᒪᓕᒐᑦᑎᓐᓂᕗᑦ ᑖᓐᓇ 
ᖃᐅᔨᒋᐊᖅᑕᐅᓂᐊᖅᑲᐅᒻᒪᑦ ᒥᓂᔅᑕᐅᔪᕐᓗ ᑭᐅᔪᑦ 
ᖃᐅᔨᓚᐅᕐᓗᓂᐅᒃ ᑭᐅᓛᕐᖓᑦ. ᑖᒃᑯᐊᓕ ᑭᓯᐊᓂ 
ᐅᕙᓂ ᐅᖃᐅᓯᕆᔭᕗᑦ ᐊᐅᓪᓘᑎᑐᐃᓐᓇᕐᓂᐊᕋᑦᑎᒍ.  
 
(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᑕᒫᓃᓐᓂᖓᓂ 
ᐊᐱᕆᒪᓕᕐᒥᔭᕋ. ᑖᓐᓇ ᐃᓄᒃᓱᒃ 
ᓴᓇᔭᐅᕙᓪᓕᐊᑎᓪᓗᒍ ᐋᖅᑭᒋᐊᖅᑕᐅᕙᓪᓕᐊᑎᓪᓗᒍ 
ᐃᒐᓛᖃᒡᒐᓪᓚᕆᔅᓯᒪᒻᒪᑦ ᑖᓐᓇ ᓯᕗᓪᓕᕐᒥ 
ᓴᓇᔭᒥᓂᖅ. ᐃᒐᓛᓂᑦ ᐃᓚᓯᒃᑲᓂᕐᓂᐊᕐᒪᖔᔅᓯ, 
ᐃᒫᒃ ᑕᑉᐱᑲᓃᑦᑐᓂ ᐃᓪᓗ 
ᐃᒐᓛᖃᓐᖏᑦᑐᒦᑦᑑᔮᕐᓇᕐᖓᑦ ᑖᓐᓇᓗ 
ᐊᑭᑦᑐᕆᐊᕈᑕᐅᕙᑦᑐᖅ ᓇᓗᓇᓐᖏᑦᑐᖅ 
ᖃᐅᒻᒪᖅᑯᑎᓯᐅᑎᓄᑦ. ᑖᓐᓇ  
ᑲᒪᒋᔭᐅᕙᓪᓕᐊᓂᐊᕐᒪᖔᖅ ᓴᓇᔭᐅᕙᓪᓕᐊᑎᓪᓗᒍ 
ᐊᐱᕆᑲᐃᓐᓇᕈᒪᓕᕐᒥᔪᖓ. ᒥᔅᑕ ᑕᐹᖅᔪᒃ.  

ᐊᖓᔪᖅᑳᖅ ᓗᐃ ᑕᐹᖅᔪᒃ: ᑐᖏᓕᒻᒪ 
ᑭᐅᓂᐊᖅᑕᖓ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅ ᐅᒃᐱᒃ.  
 
ᒥᔅ ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑦᑕᐅᖅ 
ᐊᐱᖅᑯᑎᒋᓚᐅᖅᓯᒪᒻᒥᒐᒃᑯᑦᑕᐅᖅ 
ᐃᖅᑲᓇᐃᔭᖅᑎᖁᑎᑦᑎᓐᓄᑦ ᑖᒃᑯᐊ ᐃᒐᓛᖏᑦ 
ᐊᓯᔾᔨᖅᑕᐅᔾᔮᖏᑦᑐᑦ ᒫᓐᓇᒃᑯᑦ ᐊᑯᑎᓂᐊᓗᐊ 
ᐊᑭᑐᓗᐊᕐᓂᐊᓚᐅᕐᒪᑦ ᐊᓯᔾᔨᖅᑕᐅᑉᐸᑕ ᒪᑯᐊᓗ 
ᓯᓚᑎᖓ ᐅᕕᓂᐅᔭᖓ ᐊᓯᔾᔨᕋᓱᓪᓗᒍ 
ᐊᑭᑐᓗᐊᕐᓂᐊᕐᓂᕋᖅᑕᐅᓚᐅᖅᓯᒪᒻᒪᑦ.  ᑕᕝᕘᓇ 
ᐱᔾᔪᑎᒋᓪᓗᒍ ᐃᒐᓛᖏᑦ ᐊᓯᔾᔨᔮᓐᖏᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᖑᒐᓗᐊᖅ, 
ᒪᒥᐊᓇᐅᒐᓗᐊᖅ ᑕᐃᒃᑯᐊ ᐃᓕᓐᓂᐊᖃᑦᑕᓂᐊᖅᑐᑦ 
ᑕᑉᐱᑲᓂ. ᑖᒃᑯᓄᖓ ᐊᐱᖅᑯᓯᔅᓴᐃᑦ 
ᑕᒫᓃᓐᓂᖏᓐᓂ ᐊᐱᕆᔪᒪᔪᑦ ᓇᓕᖅᓯ? ᐅᑲᐃ, 
ᐃᓵᔅᓯᒪᔪᖃᕈᓐᓃᕐᖓᑦ. ᑕᐃᒫᒃ ᑖᒃᑯᐊ 
ᐊᑭᑐᔪᖅᓯᐅᑏᑦ ᑲᑎᑦᑐᒋᑦ ᓇᐃᓪᓕᒋᐊᖅᓯᒪᔪᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᑐᖅᑕᐅᔪᒪᓂᐊᖅᑐᑦ 
ᐊᕐᕌᒎᓂᐊᖅᑐᒥ. 
 
ᑲᑎᑦᑐᒋᑦ $12,910,000. ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑕᐃᒪᐃᒻᒪᑦ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᐅᓂᒃᑳᒐᖏᑦ ᐊᒻᒪᓗ 
ᑭᐅᔾᔪᓯᖏᑦ ᐱᔭᕇᕐᖓᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓇᓕᖅᓯ ᒥᓂᔅᑕ ᑕᐹᖅᔪᒃ, 
ᓂᓪᓕᑲᐃᓐᓇᕈᒪᕖᑦ?  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᖁᔭᓐᓇᒦᕈᒪᓪᓗᖓᐃᓛᒃ 
ᑖᒃᑯᐊ ᐃᖅᑲᓇᐃᔭᖅᑎᕗᑦ ᐱᓕᕆᕕᒡᔪᐊᖃᑦᑕᕐᒪᑕ.  
ᑖᒃᑯᐊ ᑮᓇᐅᔭᐃᑦ ᐊᖏᕈᑕᐅᔪᑦ 
ᐃᖏᕐᕋᑎᑦᑎᐊᓚᐅᓱᖓᖅᐸᑕ ᑕᐃᒪ 
ᑐᑭᓯᔪᒪᓂᐊᕋᑦᑕ ᐃᓕᓐᓂᐊᕐᕕᒃ ᑕᒫᓂ ᓄᓇᕗᒻᒥ 
ᑖᓐᓇ ᐱᖅᔪᐊᕆᓂᐊᕋᑦᑎᒍ ᖃᐅᔨᓴᖅᑕᐅᓂᖏᑦ 
ᐊᒻᒪᓗ ᐸᕐᓇᐅᑎᒋᓂᖅᓴᐅᓂᐊᖅᖢᑎᒍ ᓇᓕᐊᒃ 
ᐃᓕᓐᓂᐊᕐᕕᒃ ᓄᓇᓕᒡᓘᓐᓃᑦ 
ᐃᒃᐱᒋᓂᖅᓴᐅᔭᕆᐊᖃᕐᒪᖔᑦᑎᒍᑦ. ᑖᓐᓇ ᑕᕝᕙ  

ᓂᕆᐅᒋᑦᑎᐊᖅᑕᕗᑦ ᖃᐅᔨᓴᖅᑕᐅᑎᑦᑎᓂᖅ 
ᐊᕐᕌᒍᒋᓂᐊᖅᑕᑦᑎᓐᓂ ᐃᓕᓐᓂᕐᕕᓕᒫᑦ. 
 
ᐃᒃᑯᐊ ᑐᓴᖃᑦᑕᖅᓯᒪᒐᑦᑕ ᐹᑖᕈᓐᓇᐃᓪᓕᔪᓪᓗ 
ᐃᒐᓛᖅᑖᕈᓐᓇᐃᓪᓕᔪᓪᓗ ᒪᑯᐊᕈᓘᔮᓘᖕᒪᑕ ᑕᒪᓐᓇ 
ᖁᕕᐊᓇᓐᖏᒻᒪᑦ. ᑐᑭᓯᑦᑎᐊᕈᒪᒐᑦᑕ ᑕᒡᒐ ᑕᕝᕙ 
ᐊᓂᒍᖅᑎᐊᓚᐅᓱᖓᖅᑎᓪᓗᒍ ᑕᒪᒃᑯᐊ ᐃᓕᓐᓂᕐᕖᑦ 
ᓈᔭᖅᑕᐅᕌᓪᓚᓚᐅᖅᑎᓪᓗᒋᑦ. ᓯᕗᓂᕆᓂᐊᖅᑕᑎᓐᓂ 
ᐊᑭᑐᔫᑎᓄᑦ ᐅᓄᕐᓂᖅᓴᓂᑦ ᑐᒃᓯᕋᓛᖅᑐᒃᓴᐅᕗᒍᑦ 
ᑖᒃᑯᐊ ᑐᑭᓯᓚᐅᓱᖓᕐᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᑖᒃᑯᐊ 
ᑕᕝᕙ ᐱᔭᕇᕐᒥᒻᒪᑕ ᐊᒻᒪᓗ ᖁᔭᓐᓇᒦᖅᑲᒃᑲ ᑖᒃᑯᐊ 
ᐃᖅᑲᓇᐃᔭᖅᑏᑦ ᑕᒫᓃᕋᑦᑖᖅᑐᑦ ᑖᒃᑯᐊ 
ᐊᓂᒍᓐᓇᓯᒻᒥᔪᑦ ᐊᓂᒍᔾᔭᐅᑯᓗᓐᖑᐊᑕᖅᓯᓇᕐᒥᒻᒪᑕ.  
 
ᑕᐃᒪᐃᒻᒪᑦ ᑖᒃᑯᐊ ᑕᕝᕙ ᐱᔭᔅᓴᕗᑦ ᐅᕙᒍᑦ 
ᓵᖓᓃᑦᑐᑦ ᐅᓪᓗᒥ ᐱᔭᕇᕋᑦᑎᒍ. 
ᖃᓄᐃᓕᐅᕈᒪᓕᖅᑭᓯ ᓂᕈᐊᖅᑕᐅᖃᑎᒋᓯᒪᔭᒃᑳ? 
ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᖁᔨᕗᖓ ᓄᖅᑲᕆᐊᕈᒪᓕᖅᑐᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᑕᐃᒪ 
ᐊᐱᕆᔪᖃᕐᖓᑦ ᓄᖅᑲᑲᐃᓐᓇᕈᒪᓕᖅᑐᑎᑦ ᐊᒻᒪᓗ 
ᑖᓐᓇ ᐊᐃᕙᔾᔪᑎᔅᓴᐅᒐᓂ. ᑖᔅᓱᒧᖓ 
ᓂᕈᐊᕆᐊᖃᓕᕐᒥᒐᑦᑕ. ᑖᔅᓱᒧᖓ ᐊᑲᐅᔅᓴᖅᑐᑦ 
ᓅᒋᐊᖅᑐᒧᑦ. ᐊᑲᐅᔅᓴᖏᑦᑐᑦ. ᑲᔪᓯᕗᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. 
ᑲᑎᒪᑐᐃᓐᓇᐅᖅᑎᓪᓗᒋᑦ 20. 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᖏᑦ. ᒥᔅᑐ 
ᐅᑲᓕᖅ. 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 
 
ᐅᑲᓕᖅ: ᖁᔭᓐᓇᒦᖔᓯᑦ ᐅᖃᖅᑎᔅᓯᔩ. 
ᐅᖃᖅᑎᔅᓯᔩ, ᑖᒃᑯᐊ ᑲᑎᒪᔨᕋᓛᑦ ᒪᓕᒐᒃᓴᒥᒃ 8-ᒥᒃ 
ᕿᒥᕐᕈᖅᑲᐅᔪᑦ ᐊᒻᒪᓗ ᐅᓂᒃᑳᕈᓐᓇᓯᓪᓗᖓ 
ᖃᓄᐃᓕᐅᖅᐸᓪᓚᐃᖅᑲᐅᒻᒪᖔᑕ. ᐊᒻᒪ ᑖᓐᓇ 
ᓇᓗᓇᐃᖅᓯᖅᑲᐅᔪᒍᑦ ᐊᑕᐅᓯᕐᒥᒃ, ᑲᑎᒪᔨᕋᓛᑦ 
ᑲᔪᓯᑦᑎᖅᑲᐅᔪᑦ ᐊᒻᒪ ᐊᖏᖅᑕᐅᓪᓗᓂ. 
ᐅᖃᖅᑎᔅᓯᔩ, ᓇᓗᓇᐃᖅᓯᒍᒪᕗᖓ ᑖᒃᑯᐊ 
ᐅᓂᒃᑳᒐᐃᑦ ᐊᖏᖅᑕᐅᖁᓪᓗᒋᑦ ᑲᑎᒪᕕᑦᑎᓐᓂ. 
ᖁᔭᓐᓇᒦᒃ ᐅᖃᖅᑎᔅᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᐅᑲᓕᖅ. 
ᐱᖁᔨᕗᖔᕈᑎᑕᖃᕐᒪᑦ ᐊᐃᑉᐱᖅᑕᐅᕙ? ᒥᔅᑐ 
ᕋᒻᐴᑦ. ᓂᕈᐊᕈᒪᔪᖃᓕᕐᒪᑦ. ᓈᒻᒪᒃᓴᖅᑐᑦ ᐃᓵᒡᓕᑦ. 
ᓈᒻᒪᒃᓴᓐᖏᑦᑐᓪᓕ. ᐱᖁᔨᕗᖔᕈᑦ ᑲᔪᓯᔪᖅ. 
 
(ᑐᓵᔨᑎᒍᑦ) ᓈᓴᐅᑖ 21, ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᓈᓴᐅᑖ 22, 
ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐃᖅᑲᐃᑎᑦᑎᒋᐊᕐᓗᓯ ᑲᑎᒪᓛᖅᑐᑦ ᒪᓕᒐᓕᕆᔩᑦ 
9:00-ᒥ ᑕᐃᑲᓂ ᑲᑎᒪᕕᒻᒥ.  
 
ᑲᑎᒪᔾᔪᑎᒃᓴᐃᑦ ᑎᓯᐱᕆ 2: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 11 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 6 

• ᒪᓕᒐᒃᓴᖅ 7 

• ᒪᓕᒐᒃᓴᖅ 8 

• ᒪᓕᒐᒃᓴᖅ 9 

• ᒪᓕᒐᒃᓴᖅ 10 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. 
ᑲᑎᒪᓂᖅ ᓄᖅᑲᖓᑲᐃᓐᓇᕐᓂᐊᖅᐳᖅ 
ᐱᖓᔪᐊᓐᖑᕋᓱᓐᓂᖓᓂ, ᑎᓯᐱᕆ 2, 1:30-
ᒧᐊᖅᐸᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 17:20ᒧᐊᖅᑎᓪᓗᒍ



 

 

 


